
Монгол Улсын Их Хурлын 2003 оны намрын ээлжит чуулганы 10 дугаар сарын 9-ны өдрийн нэгдсэн хуралдааныг 09 цаг 05 минутад Улсын Их Хурлын дарга С.Төмөр-Очир нээж гишүүдийн ирц, хэлэлцэх асуудлыг танилцуулав.


Өглөөний нэгдсэн хуралдаанд ирвэл зохих 76 гишүүнээс 57 гишүүн ирж, 75.0 хувийн ирцтэй байв.


Чөлөөтэй: -Ц.Дашдорж, Ц.Нямдорж, Ж.Наранцацралт, Б.Баатарзориг, С.Оюун, Ц.Ням-Осор, Д.Арвин, Ц.Оюунбаатар, Д.Мөрөн, Ч.Раднаа, Ч.Улаан, Н.Энхбаяр, Ө.Энхтүвшин, Ж.Бямбадорж

Өвчтэй: -С.Төмөр


Тасалсан: -Б.Эрдэнэбат, Д.Алтай, Р.Амарсайхан, Д.Оюунхорол

НЭГ.Эрүүл мэндийн тухай хуульд нэмэлт оруулах тухай хуулийн төслийг хэлэлцэх эсэх тухай асуудлын үргэлжлэл

Хэлэлцэж буй асуудалтай холбогдуулан ажлын хэсэгт Нийгмийн хамгаалал, хөдөлмөрийн дэд сайд С.Чинзориг, тус яамны төрийн нарийн бичгийн дарга Ц.Содномпил, ахлах мэргэжилтэн Р.Отгонбаяр, Улсын Их Хурлын Тамгын газрын хуулийн хэлтсийн зөвлөх О.Баяраа, Байнгын хорооны референт Ц.Чимэдрэгзэн нар байлцлаа.


Уг асуудалтай холбогдуулан Улсын Их Хурлын гишүүн С.Батболд, Ё.Баярсайхан, Р.Цогтбаатар, П.Жасрай, М.Далайхүү, Б.Эрдэнэбилэгт, Д.Түмэндэмбэрэл, Б.Шаравсамбуу нарын асуусан асуултад ажлын хэсгээс С.Чинзориг, Ц.Содномпил нар хариулж нэмэлт, тайлбар хийв.


Нийгмийн бодлогын байнгын хорооны дүгнэлтийг Байнгын хорооны дарга Т.Ганди танилцуулав.

С.Төмөр-Очир: -Эрүүл мэндийн тухай хуульд нэмэлт оруулах тухай хуулийг хэлэлцэх нь зүйтэй.

Зөвшөөрсөн 40

Татгалзсан 1

Бүгд 41 –97.6 хувийн саналаар дэмжигдлээ.

Уг асуудлыг 09 цаг 45 минутад хэлэлцэж дуусав.

ХОЁР.Иод дутлын эмгэгээс сэргийлэх тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан ажлын хэсэгт Эрүүл мэндийн дэд сайд Н.Удвал, Монгол Улсын Ерөнхийлөгчийн зөвлөх Н.Лхагва, Ерөнхийлөгчийн Тамгын газрын референт О.Жаргалсайхан, Нийгмийн Эрүүл мэндийн хүрээлэнгийн захирал Л.Нарантуяа, Хүнс, хөдөө аж ахуйн яамны мэргэжилтэн Ц.Бат-Эрдэнэ, Улсын Их Хурлын Тамгын газрын Хуулийн хэлтсийн зөвлөх Г.Цэрэндулам, Байнгын хорооны референт Ц.Чимэдрэгзэн нар байлцлаа.


Нийгмийн бодлогын байнгын хорооны дүгнэлтийг Улсын Их Хурлын гишүүн Д.Туяа танилцуулав.


Байнгын хорооны дүгнэлттэй холбогдуулан Улсын Их Хурлын гишүүн С.Төмөр-Очир, Ш.Гунгаадорж, Д.Дэмбэрэл, Ц.Өөлд, Н.Болормаа нарын асуусан асуултад Улсын Их Хурлын гишүүн Т.Ганди хариулж, нэмэлт тайлбар хийв.


Улсын Их Хурлын гишүүн Н.Болормаа, Д.Туяа, Л.Одончимэд нар санал хэлэв.

С.Төмөр-Очир: -Төслийн 3.1.1-ийн “иод дутлын эмгэг” гэсэн тодорхойлолтыг “иод дутал” гэж хүний бие махбодид зайлшгүй шаардлагатай иод зохистой хэмжээнд хүрэхгүй байхыг гэж өөрчлөх УИХ-ын гишүүн Д.Туяагийн гаргасан, Нийгмийн бодлогын байнгын хороо дэмжсэн саналыг дэмжье.

Зөвшөөрсөн 30

Татгалзсан 10

Бүгд 40 –75.0 хувийн саналаар дэмжигдлээ.

С.Төмөр-Очир: -Төслийн 4.1.5-ыг хасах УИХ-ын гишүүн Д.Туяагийн гаргасан Нийгмийн бодлогын байнгын хороо дэмжсэн саналыг дэмжье.

Улсын Их Хурлын гишүүн Д.Дэмбэрэл санал хэлж, Улсын Их Хурлын гишүүн П.Нямдаваа, ажлын хэсгээс Г.Цэрэндулам нар нэмэлт, тайлбар хийв. 

Зөвшөөрсөн З6

Татгалзсан 4

Бүгд 40 –90.0 хувийн саналаар дэмжигдлээ.


С.Төмөр-Очир: -Төсөлд дараахь агуулгатай 6 дугаар зүйл нэмэх: 

“6 дугаар зүйл. Иргэний  эрх, үүрэг

6.1. Монгол Улсын иргэн иодын дутлаас сэргийлэх, түүнтэй тэмцэх талаар дараахь үүрэг хүлээнэ:

6.1.1.иодын дутлаас сэргийлж, иоджуулсан давс хэрэглэх;

6.1.2.иодын дутлаас сэргийлэх талаар зохион байгуулж буй арга хэмжээнд оролцох дэмжих.

6.2. Иоджуулаагүй буюу чанарын шаардлага хангаагүй давс худалдах, хэрэглэхэд хяналт тавих эрхтэй.” гэж нэмэх УИХ-ын гишүүн Д.Туяагийн гаргасан, Нийгмийн бодлогын байнгын хороо дэмжсэн саналыг дэмжье.

Зөвшөөрсөн ЗЗ
Татгалзсан 7

Бүгд 40 –82.5 хувийн саналаар дэмжигдлээ.

С.Төмөр-Очир: -Төслийн 9.1-ийг “Монгол Улсын нутаг дэвсгэрт хүнсний үйлдвэрлэл, үйлчилгээ эрхэлж буй этгээд хоол, хүнс бэлтгэхдээ иоджуулсан давс хэрэглэнэ.” гэж найруулах УИХ-ын гишүүн Д.Туяа, Н.Болормаа, Н.Гэрэлсүрэн нарын гаргасан,  Нийгмийн бодлогын байнгын хороо дэмжсэн саналыг дэмжье.

Зөвшөөрсөн З4

Татгалзсан 6

Бүгд 40 –85.0 хувийн саналаар дэмжигдлээ.

С.Төмөр-Очир: -Төслийн  9 дүгээр зүйлд дараахь агуулгатай 9.2 дахь заалт нэмэх:

“9.2. Айл өрх хүнсэндээ иоджуулсан давс хэрэглэнэ.” гэсэн УИХ-ын гишүүн Н.Болормаа, Д.Туяа, Н.Гэрэлсүрэн нарын гаргасан, Нийгмийн бодлогын байнгын хороо дэмжсэн саналыг дэмжье.

Зөвшөөрсөн З1

Татгалзсан 9

Бүгд 40 –77.5 хувийн саналаар дэмжигдлээ.

С.Төмөр-Очир: -Төслийн 10.1-ээс “дахин иоджуулах” гэснийг хасах УИХ-ын гишүүн Д.Туяа, Н.Гэрэлсүрэн нарын гаргасан, Нийгмийн бодлогын байнгын хороо дэмжсэн саналыг дэмжье.

Зөвшөөрсөн З4

Татгалзсан 6

Бүгд 40 –85.0 хувийн саналаар дэмжигдлээ.

Уг асуудлыг 11 цаг 00 минутад хэлэлцэж дуусав.

ГУРАВ.Монголбанкны Хяналтын зөвлөлийн ажиллах журам батлах тухай УИХ-ын тогтоолын төсөл /анхны хэлэлцүүлэг/


Хэлэлцэж буй асуудалтай холбогдуулан ажлын хэсэгт Монголбанкны тэргүүн дэд ерөнхийлөгч А.Батсүх, Хууль зүй, дотоод хэргийн яамны Хууль зүйн бодлогын газрын дарга Д.Баярсайхан, Монголбанкны хуулийн хэлтсийн дарга Т.Эрдэнэбаяр, мэргэжилтэн З.Шагдарсүрэн, Улсын Их Хурлын Тамгын газрын Хуулийн хэлтсийн зөвлөх Б.Мөнхжаргал, Байнгын хорооны референт Д.Отгон нар байлцлаа.

Тогтоолын төслийн талаарх Эдийн засгийн байнгын хорооны дүгнэлтийг Улсын Их Хурлын гишүүн Ё.Баярсайхан танилцуулав.

С.Төмөр-Очир: -Төслийн 2.1.1-ийг дараахь байдлаар өөрчлөн найруулах:

“2.1.1.хөндлөнгийн аудитын үйл ажиллагаа нягтлан бодох бүртгэлийн олон улсын зарчимд нийцэж явагдаж байгаа эсэхийг хянах” УИХ-ын гишүүн А.Базархүүгийн гаргасан, Эдийн засгийн байнгын хороо дэмжсэн саналыг дэмжье.

Зөвшөөрсөн З7

Татгалзсан З
Бүгд 40 –92.5 хувийн саналаар дэмжигдлээ.

С.Төмөр-Очир: -Төслийн 2.1.2-ын “шаардлагатай бол холбогдох арга хэмжээ авахыг Монголбанкинд даалгах” гэснийг “биелэлтэд хяналт тавих” гэж өөрчлөх УИХ-ын гишүүн А.Базархүүгийн гаргасан, Эдийн засгийн байнгын хороо дэмжсэн саналыг дэмжье.

Зөвшөөрсөн З8

Татгалзсан 2

Бүгд 40 –95.0 хувийн саналаар дэмжигдлээ.

С.Төмөр-Очир: -Төслийн 2.1.3-ыг дараахь байдлаар өөрчлөн найруулах:  

”2.1.3.үйл ажиллагаа нь нягтлан бодох бүртгэлийн олон улсын зарчимд нийцсэн хөндлөнгийн аудитын байгууллагыг Монголбанкны жилийн санхүүгийн тайлангийн аудитаар сонгох явцад хяналт тавих” УИХ-ын гишүүн Ё.Баярсайханы гаргасан, Эдийн засгийн байнгын хороо дэмжсэн саналыг дэмжье.

Зөвшөөрсөн З6

Татгалзсан З
Бүгд 39 –92.3 хувийн саналаар дэмжигдлээ.

С.Төмөр-Очир: -Төслийн 2.1.6-ийн “даалгах” гэснийг “санал болгох” гэж өөрчлөх УИХ-ын гишүүн А.Базархүү, Ё.Баярсайхан нарын гаргасан, Эдийн засгийн байнгын хороо дэмжсэн саналыг дэмжье.

Зөвшөөрсөн З6

Татгалзсан З
Бүгд З9 –92.3 хувийн саналаар дэмжигдлээ.

С.Төмөр-Очир: -Төслийн 2.1.7-ийн “хөрөнгө оруулалтын багцын эрсдэлийг хэлэлцэх” гэснийг “хөрөнгө оруулалтын багцад хяналт тавих” гэж өөрчлөх УИХ-ын гишүүн Б.Шаравсамбуугийн гаргасан, Эдийн засгийн байнгын хороо дэмжсэн  саналыг дэмжье.


Зөвшөөрсөн З6

Татгалзсан 4

Бүгд 40 –90.0 хувийн саналаар дэмжигдлээ.


С.Төмөр-Очир: -Төслийн 3.1.2-ыг дараахь байдлаар өөрчлөн найруулах: 

“3.1.2.өөрийн бүрэн эрхэд хамаарах асуудлаар Монголбанкинд өгсөн санал, зөвлөмжийн хэрэгжилтийн талаар зохих албан тушаалтны илтгэл, сонсголыг Хяналтын зөвлөлийн хурлаар хэлэлцэх;” УИХ-ын гишүүн Б.Шаравсамбуугийн гаргасан, Эдийн засгийн байнгын хороо дэмжсэн саналыг дэмжье.

Зөвшөөрсөн З7

Татгалзсан З
Бүгд 40 –92.5 хувийн саналаар дэмжигдлээ.

С.Төмөр-Очир: -Төслийн 3.1.7-ийн “Улсын Их Хурлын Эдийн засгийн байнгын хороонд хандаж зөвлөмж гаргах” гэснийг “Улсын Их Хуралд мэдээлэх” гэж өөрчлөх УИХ-ын гишүүн Ё.Баярсайханы гаргасан, Эдийн засгийн байнгын хороо дэмжсэн саналыг дэмжье.


Зөвшөөрсөн З7

Татгалзсан 4

Бүгд 41 –90.2 хувийн саналаар дэмжигдлээ.

С.Төмөр-Очир: -Төслийн 3.1.8-ын “Монголбанкинд даалгах” гэснийг “Монголбанкинд зөвлөх” гэж өөрчлөх УИХ-ын гишүүн А.Базархүүгийн гаргасан, Эдийн засгийн байнгын хороо дэмжсэн саналыг дэмжье.


Зөвшөөрсөн З7

Татгалзсан 4

Бүгд 41 –90.2 хувийн саналаар дэмжигдлээ.


С.Төмөр-Очир: -Төслийн 4.7-г дараахь байдлаар өөрчлөн найруулах:

“4.7. Хяналтын зөвлөл нь хурлаар хэлэлцсэн асуудлын талаар Улсын Их Хуралд мэдээлэл өгөхөөс гадна Монголбанкны удирдлагад тодорхой асуудлын биелэлтийг хангахыг зөвлөсөн шийдвэр гаргана. Хяналтын зөвлөлийн шийдвэрийн хэлбэр нь тогтоол байх бөгөөд тогтоолд Зөвлөлийн дарга гарын үсэг зурна.” гэж өөрчлөх УИХ-ын гишүүн Т.Очирхүүгийн гаргасан, Эдийн засгийн байнгын хороо дэмжсэн саналыг дэмжье.

Зөвшөөрсөн З8

Татгалзсан З
Бүгд 41  -92.7 хувийн саналаар дэмжигдлээ.

С.Төмөр-Очир: -Төслийн 4.8-ын “Зөвлөлөөс даалгасан ажлын хэрэгжилт,” гэснийг “Зөвлөлийн шийдвэрийн хэрэгжилт,” гэж өөрчлөх УИХ-ын гишүүн Ё.Баярсайханы гаргасан, Эдийн засгийн байнгын хороо дэмжсэн саналыг дэмжье.

Зөвшөөрсөн З6

Татгалзсан 5

Бүгд 41 –87.8 хувийн саналаар дэмжигдлээ.

С.Төмөр-Очир: -Төслийн 5.2-ын “Хяналтын зөвлөл тогтооно” гэснийг “Хяналтын зөвлөл Монголбанкны Ерөнхийлөгчтэй зөвшилцөн тогтооно” гэж өөрчлөх УИХ-ын гишүүн Б.Шаравсамбуу, Ё.Баярсайхан нарын гаргасан, Эдийн засгийн байнгын хороо дэмжсэн саналыг дэмжье.

Зөвшөөрсөн З7

Татгалзсан З
Бүгд 40 –92.5 хувийн саналаар дэмжигдлээ.

С.Төмөр-Очир: -Төслийн 6.1-ийн “түүний хэмжээг” гэснийг “түүний хэмжээ, ажлын хөлс олгох журмыг” гэж өөрчлөх УИХ-ын гишүүн Ё.Баярсайханы гаргасан, Эдийн засгийн байнгын хороо дэмжсэн саналыг дэмжье.

 
Зөвшөөрсөн ЗЗ

Татгалзсан 8

Бүгд 41 -80.5 хувийн саналаар дэмжигдлээ.

С.Төмөр-Очир: -Төслийн Есдүгээр зүйлийг хасах УИХ-ын гишүүн Ё.Баярсайханы гаргасан, Эдийн засгийн байнгын хороо дэмжсэн саналыг дэмжье.

Зөвшөөрсөн З7

Татгалзсан 4

Бүгд 41 –90.2 хувийн саналаар дэмжигдлээ.

С.Төмөр-Очир: -Байнгын хорооны саналаар анхны хэлэлцүүлгээр батлуулах горимын саналыг дэмжье.


Зөвшөөрсөн З9

Татгалзсан 2

Бүгд 41 –95.1 хувийн саналаар дэмжигдлээ.

С.Төмөр-Очир: -Монголбанкны хяналтын зөвлөлийн ажиллах журам батлах тухай УИХ-ын тогтоолыг баталъя.

Зөвшөөрсөн З7

Татгалзсан 4

Бүгд 41 –90.2 хувийн саналаар батлагдлаа.

Уг асуудлыг 11 цаг 55 минутад хэлэлцэж дуусав.

ДӨРӨВ. Булган-Мөрөнгийн агаарын шилэн кабелийн сүлжээ байгуулах төслийн хүрээнд импортоор авах бараа материал, тоног төхөөрөмж, сэлбэг хэрэгслийг Гаалийн болон Нэмэгдсэн өртгийн албан татвараас чөлөөлөх тухай хуулийн төслүүд /анхны хэлэлцүүлэг/

Хэлэлцэж буй асуудалтай холбогдуулан ажлын хэсэгт Дэд бүтцийн яамны Мэдээлэл, холбооны технологийн бодлого зохицуулалтын газрын дарга Ж.Бат-Эрдэнэ, Шуудан цахилгаан холбооны холбооны газрын дарга Г.Баттөр, Санхүү, эдийн засгийн яамны мэргэжилтэн Б.Агарзандан, Гаалийн ерөнхий газрын ажилтан Г.Эрдэнэчимэг, Улсын Их Хурлын Тамгын газрын Хуулийн хэлтсийн зөвлөх С.Магнайсүрэн, Байнгын хорооны референт Ё.Мөнхбаатар, Д.Отгон нар байлцлаа.

Хуулийн төслийн талаарх Төсвийн байнгын хорооны дүгнэлтийг УИХ-ын гишүүн Б.Шаравсамбуу танилцуулав.

Байнгын хорооны дүгнэлттэй холбогдуулан Улсын Их Хурлын гишүүн Э.Гомбожав, Л.Гүндалай нарын асуусан асуултад Улсын Их Хурлын гишүүн Б.Шаравсамбуу, ажлын хэсгээс Ж.Бат-Эрдэнэ хариулж нэмэлт, тайлбар хийв.

С.Төмөр-Очир: -Төслийн 1 дүгээр зүйлийн:


“тоног төхөөрөмж, сэлбэг хэрэгсэл, материал, гүйцэтгэсэн угсралт суурилуулалтын ажил, үйлчилгээг” гэснийг “материал, тоног төхөөрөмжийг” гэж өөрчлөх гэсэн УИХ-ын гишүүн Ч.Раднаагийн гаргасан, Төсвийн байнгын хороо дэмжсэн саналыг дэмжье.

Зөвшөөрсөн 41

Татгалзсан 4

Бүгд 45 –91.1 хувийн саналаар дэмжигдлээ.

С.Төмөр-Очир: - Байнгын хорооны саналаар анхны хэлэлцүүлгээр нь батлуулах горимын саналыг дэмжье.

Зөвшөөрсөн 4З
Татгалзсан 1

Бүгд 44 –97.7 хувийн саналаар дэмжигдлээ.

С.Төмөр-Очир: -Гаалийн албан татвараас чөлөөлөх тухай хуулийн төслийг баталъя.

Зөвшөөрсөн 41

Татгалзсан З
Бүгд 44 –93.2 хувийн саналаар батлагдлаа.

С.Төмөр-Очир: -Нэмэгдсэн өртгийн албан татвараас чөлөөлөх тухай хуулийн төслийг баталъя.

Зөвшөөрсөн З8

Татгалзсан 6
Бүгд 44 –86.4 хувийн саналаар батлагдлаа.

Уг асуудлыг 12 цаг 07 минутад хэлэлцэж дуусав.

Өглөөний нэгдсэн хуралдаан 12 цаг 07 минутад завсарлав.

Оройн хуралдаан 15 цаг 15 минутад эхэлж, ирвэл зохих 76 гишүүнээс 62 гишүүн ирж, 81.5 хувийн ирцтэй байлаа.
Чөлөөтэй: -Ц.Дашдорж, Ж.Наранцацралт, Б.Баатарзориг, С.Оюун, Ц.Ням-Осор, Д.Арвин, Ц.Оюунбаатар, Д.Мөрөн, Ч.Раднаа
Өвчтэй: -С.Төмөр
Тасалсан: -Б.Эрдэнэбат, Д.Алтай, Д.Туяа, У.Хүрэлсүх
ТАВ.Монгол Улсын 2004 оны төсвийн тухай хуулийн төсөл /нэг дэх хэлэлцүүлэг/

НЭГ.Монгол Улсын 2003 оны төвлөрсөн төсвийн тухай хуулийн төсөл /нэг дэх хэлэлцүүлэг үргэлжлэл/

Хэлэлцэж буй асуудалтай холбогдуулан Монгол Улсын Ерөнхий сайд Н.Энхбаяр, Байгаль орчны сайд У.Барсболд, Нийгмийн хамгаалал, хөдөлмөрийн сайд Ш.Батбаяр, Үйлдвэр, худалдааны сайд Ч.Ганзориг, Дэд бүтцийн сайд Б.Жигжид, Хүнс, хөдөө аж ахуйн сайд Д.Насанжаргал, Боловсрол, соёл, шинжлэх ухааны сайд А.Цанжид, Гадаад хэргийн сайд Л.Эрдэнэчулуун, Монголбанкны Ерөнхийлөгч О.Чулуунбат, Санхүү, эдийн засгийн дэд сайд Л.Энхтайван, Гаалийн ерөнхий газрын дарга Х.Баатар, Үндэсний татварын ерөнхий газрын дарга Л.Зориг, УИХ-ын Тамгын газрын Хуулийн хэлтсийн зөвлөх Г.Цэрэндулам, Хяналт шалгалтын хэлтсийн зохион байгуулагч Д.Махвал, Төсвийн байнгын хорооны референт Ё.Мөнхбаатар, Санхүү, эдийн засгийн яамны Эдийн засгийн нэгдсэн бодлого, төлөвлөлтийн газрын дарга Ж.Жаргалсайхан, Төсвийн бодлого, зохицуулалтын газрын дарга Э.Сандагдорж, тус газрын орлогч дарга Н.Энхбаяр, мөн газрын хэлтсийн дарга П.Ганчимэг, хэлтсийн дарга Г.Хаянхярваа, хэлтсийн дарга Б.Нанзаддорж, тус яамны мэргэжилтэн Б.Агарзандан, Архангай аймгийн Засаг дарга Ж.Нэргүй, Баян-Өлгий аймгийн Засаг дарга Х.Баделхан, Баянхонгор аймгийн Засаг дарга Б.Чойжилсүрэн, Булган аймгийн Засаг дарга М.Оюунбат, Говь-Алтай аймгийн Засаг дарга Н.Жанчивдорж, Говь-Сүмбэр аймгийн Засаг дарга Ж.Баянмөнх, Дархан-Уул аймгийн Засаг дарга Д.Хаянхярваа, Дорноговь аймгийн Засаг дарга Ж.Батсуурь, Дорнод аймгийн Засаг дарга Д.Одбаяр, Дундговь аймгийн Засаг дарга Ж.Адьяа, Завхан аймгийн Засаг дарга Д.Батмөнх, Орхон аймгийн Засаг дарга К.Даулетбай, Өвөрхангай аймгийн Засаг дарга О.Батмөнх, Өмнөговь аймгийн Засаг дарга С.Сумьяа, Сүхбаатар аймгийн Засаг дарга Т.Дашсүрэн, Сэлэнгэ аймгийн Засаг дарга Р.Нямсүрэн, Төв аймгийн Засаг дарга М.Мэндбилэг, Увс аймгийн Засаг дарга Л.Тогоо, Ховд аймгийн Засаг дарга Д.Галсандондог, Хөвсгөл аймгийн Засаг дарга Л.Дамдинсүрэн, Хэнтий аймгийн Засаг дарга Ч.Эрдэнэбаатар, Нийслэлийн Засаг дарга бөгөөд Улаанбаатар хотын захирагч М.Энхболд нар байлцав.

Төсөл санаачлагчийн илтгэлийг Санхүү, эдийн засгийн сайд Ч.Улаан танилцуулав.

Хэлэлцэж буй асуудалтай холбогдуулан Улсын Их Хурлын гишүүн Н.Ганбямба, Х.Жекей, Л.Цэрэнжав, Н.Болормаа, Р.Сандалхан Б.Шаравсамбуу, С.Дулам, Д.Сугар, Б.Чадраа, Д.Оюунхорол нарын асуусан асуултад УИХ-ын гишүүн Ч.Улаан, П.Нямдаваа, ажлын хэсгээс Д.Насанжаргал, У.Барсболд, А.Цанжид Ч.Ганзориг, Б.Жигжид, Э.Сандагдорж, Ц.Цэнгэл нар хариулт өгч, нэмэлт, тайлбар хийв.

Хуралдаан 16.35-17.05, 19.05-19.50 цагт завсарлав.

Улсын Их Хурлын гишүүн Л.Даваацэдэв, Д.Дондог, Г.Нямдаваа, Л.Гүндалай, С.Батболд, Б.Баттулга, Р.Цогтбаатар, П.Жасрай, Д.Түмэндэмбэрэл, Н.Энхболд, О.Нигамет, Н.Тогтох нарын асуусан асуултад ажлын хэсгээс А.Цанжид, Б.Жигжид, Ч.Ганзориг, Ц.Содномпил, Э.Сандагдорж, Ц.Цэнгэл нар  хариулт өгч нэмэлт, тайлбар хийв.

Уг асуудлыг 21 цаг 25 минутад хэлэлцэж дуусав.


Энэ өдрийн хуралдаан 21 цаг 25 минутад өндөрлөв.


10.20-10.25 цагт Удирдлагын академийн Төрийн удирдлагын сургуулийн сургалтад хамрагдаж буй Баянхонгор аймгийн сумдын Засаг даргын орлогч нар, 15.25-15.30 цагт “Дезерет” олон улсын энэрэлийн байгууллагын 2З ажилтан, 15.40-15.45 цагт Сүхбаатар аймгаас Удирдлагын академид суралцаж байгаа 25 сонсогчид Улсын Их Хурлын чуулганы танхим, үйл ажиллагааг үзэж сонирхов.


ТАНИЛЦСАН:


ЕРӨНХИЙ НАРИЙН

БИЧГИЙН ДАРГА






Н.ЛУВСАНЖАВ

Тэмдэглэл хөтөлсөн:


ХУРАЛДААНЫ НАРИЙН

БИЧГИЙН ДАРГА






Г.НАРАНТУЯА
МОНГОЛ УЛСЫН ИХ ХУРЛЫН 2003 ОНЫ НАМРЫН ЭЭЛЖИТ 

ЧУУЛГАНЫ 10 ДУГААР САРЫН 9-НЫ ӨДРИЙН ЧУУЛГАНЫ 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ
С.Төмөр-Очир: -Улсын Их Хурлын гишүүдийн өглөөний амгаланг айлтгая. УИХ-ын чуулганы 10 дугаар сарын 9-ны өдрийн нэгдсэн хуралдаан нээснийг мэдэгдье ирц 55.3 хувьтай байна.

Өнөөдрийн нэгдсэн хуралдаанаар дараахь асуудлуудыг хэлэлцэхээр төлөвлөж байна. 

-Эрүүл мэндийн тухай хуульд нэмэлт оруулах тухай хуулийн төслийг хэлэлцэх эсэх асуудал үргэлжилнэ.

-Иод дутлын эмгэгээс сэргийлэх тухай хуулийн төсөл /анхны хэлэлцүүлэг/

-Монголбанкны Хяналтын зөвлөлийн ажиллах журам батлах тухай УИХ-ын тогтоолын төсөл /анхны хэлэлцүүлэг/

-Булган-Мөрөнгийн агаарын шилэн кабелийн сүлжээ байгуулах төслийн хүрээнд импортоор авах бараа материал, тоног төхөөрөмж, сэлбэг хэрэгслийг Гаалийн болон Нэмэгдсэн өртгийн албан татвараас чөлөөлөх тухай хуулийн төслүүд /анхны хэлэлцүүлэг/

-Монгол Улсын 2004 оны төсвийн тухай хуулийн төсөл /нэг дэх хэлэлцүүлэг/

Эхнийхээ хэлэлцэх асуудалд оръё. Түрүүн асуулт асууж байгаад гишүүд дуусаагүй байгаа. Эрүүл мэндийн хуулийн ажлын хэсгийг урьж байна.

Ажлын хэсэгт Эрүүл мэндийн яамны төрийн нарийн бичгийн дарга Ц.Содномпил, Эрүүл мэндийн яамны ахлах мэргэжилтэн Отгонбаяр, дэд сайд С.Чинзориг нар оролцож байна.

Асуулт, хариултаа үргэлжлүүлэн явуулъя.

Батболд гишүүнийг асуулт асуухыг урьж байна.

С.Батболд: -Хоёр асуулт байна. Нэгдүгээрт, хуулийн нэмэлт дээр байгаа юм. Нутгийн захиргааны байгууллага, аж ахуйн нэгж байгууллага, эмнэлгийн мэргэжилтэнд нэмэгдэл цалин, урамшуулал, дэмжлэг үзүүлэх. Нутгийн захиргааны байгууллага энэ нэмэгдэл цалин урамшууллыг төсвийнхөө ямар зүйл ангиас яаж гаргах юм болов оо энэ Төсвийн удирдлага, санхүүжилтийн хуультай хэр зэрэг уялдаж байгаа юм болов оо.

Хоёрдугаарт, энэ хуулийн өөрчлөлтөөр одоо ажиллаж байгаа эмнэлгийн мэргэжилтэнд урамшил олгох байгаа тэдний ажлын идэвхийг өрнүүлэхээр, хөдөө орон нутагт эмч очоод ажиллахаар тийм юм ерөөсөө харагдахгүй байгаа юм ажиллаж байгаад одоо тэтгэвэртээ гарах гэж байгаа хүмүүст 600 гаруй мянган төгрөгний нэмэгдэл олгох юм байна энэ хуулийн өөрчлөлтөөр одоо ажиллаж байгаа эмнэлгийн мэргэжилтнүүдийн ажиллах урам зоригийг нэмэх, тэдний нийгмийн баталгааг хангах талаар заалт оруулж болоогүй юм уу гэсэн хоёр асуулт байна.

С.Төмөр-Очир: -Батболд гишүүний асуултад хариулъя.

Ц.Содномпил: -Эмнэлгийн мэргэжлийн улсуудын цалинг нэмэх, нэмэгдэл урамшуулал бий болгох тухай асуудлыг Засгийн газрын хэмжээнд боловсруулаад явж байгаа юм. Энэ нь Засгийн газрын бүрэн эрх хэмжээнд шийдвэрлэх цалингийн сүлжээний асуудлаар бид гурван яамны ажлын хэсэг гараад ажиллаад үндсэндээ тохиролцоонд хүрсэн байгаа нийт сүлжээндээ хамтруулж шийднэ гээд эмнэлгийн ажилтнууд байж байгаа. Энэтэй холбоотой та бүхэнд материал тараасан байгаа сүлжээг яаж өөрчлөх вэ гэдэгтэй бид санал тохиролцоод байгаа. Яамдын хүрээнд тохиролцоод байгаа саналаа та бүхэнд танилцуулах материал болгон тараасан байгаа. Энэ байдлаар шийдэгдэх юм.

Одоо ажиллаж байгаа хүмүүсийн урамшууллын нэмэгдлийн асуудлыг гурван яамны тушаалаар шийднэ гэж Засгийн газрын хуралдаанд энэ хуулийг анх оруулж хэлэлцүүлэхэд энэ хэсгийг Их Хуралд өргөн барья, тэр одоо ажиллаж байгаа улсуудын нэмэгдлийн асуудлыг гурван яамны шийдвэрээр шийд гэж Засгийн газрын шийдвэр гараад гурван яамны сайдын тушаал боловсрогдоод та бүхэнд тушаалын төслийг тараагаад байж байгаа юм. Тийм учраас энэ байдлаар шийдэгдэх юмаа гэж үзэж байна.

Нутгийн захиргааны байгууллага гэдэг бол ер нь бас бид энэ асуудлыг оруулахдаа бусад яам, газруудын туршлагыг судалж үзсэн юм. Энд Боловсролын хууль Боловсролын яам энэ байдлаар хуульчлагдаад, томьёологдоод энэ ажил нь хэрэгжээд явж байгаа ийм заалт байгаа юм тэрэнтэй тэндээс туршлага авч энэ заалтыг оруулсан тэгээд энэ цаашдаа хэрэгжих байхаа гэж оруулаад хэлэлцүүлж байгаа юм.

С.Төмөр-Очир: -Баярсайхан гишүүнийг асуултаа асуухыг урьж байна.

Ё.Баярсайхан: -Хоёр тодруулах зүйл байна. Эрүүл мэндийн ажилтнуудын нийгмийн хамгаалалтай холбогдож энэ хуулийн өөрчлөлт орж ирж байгаа юм байна. Энэтэй холбогдуулаад манай дээр нэг асуудал гараад байгаа. Өрхийн эмнэлгийн эмч, сувилагч нартай холбоотой тэгэхээр тэдний төрийн албан хаагчид хамаарахгүй гэсэн ийм заалтаар тухайлбал, цалин хөлс ч байдаг юм уу, эсвэл хүүхдийн сургалтын төлбөр ч байдаг юм уу ийм зүйлүүд нь тухайлбал, өрхийн эмнэлэгт ажиллаж байгаа эрүүл мэндийн ажилтнуудын хувьд хүндээр тусаж байна гэсэн ийм санал сая тойрогт ажиллаж байх үед гарсан юм. Тэгэхээр энэ дээр яам ямар хариу өгөх вэ энийг хэлж өгөөч.

Хоёрдугаарт, сая Батболд гишүүний асуусныг гүнзгийрүүлж асуух гээд байгаа юм тэр нь ямар утгатай юм бэ гэхээр нутгийн захиргааны байгууллага аж ахуйн нэгж ч яах вэ бусад төсвийн байгууллагууд яаж орон нутагтаа ямар эх үүсвэр яаж орж ямар журмаар ямар бололцоо байна вэ өөрсдийнхөө бололцоог яаж дайчилж зүгээр ерөнхий хуулийн заалтад хамааруулж эрүүл мэндийнхээ ажилтнуудад цалин урамшуулал, бусад дэмжлэг үзүүлэх юм бэ ялангуяа хөрөнгө, мөнгөний тал дээр одоо төсвийн удирдлагын хууль дээр тодорхой төсөв батлаад өгчихөж байгаа шүү дээ тэрүүндээ багтаад өгчихөж байгаа юм энэ чинь ямар утгаар явах вэ. Тухайлбал, хүмүүсээ цомхотгож байж энэ илүү цалингийн санг гаргаж байж бусад хүмүүстэй цалин нэмэгдүүлэх юм уу, урамшуулал нэмэгдүүлж олгох юм уу ямар арга механизм энэ дээр цаанаа бодогдож яригдаж байгаа вэ гэсэн асуултууд байна.

С.Төмөр-Очир: -Баярсайхан гишүүний асуултад хариулъя.

П.Нямдаваа: -Нэгдүгээр асуултын хувьд азийн хөгжлийн банкны эрүүл мэндийн салбарын нэгдүгээр шатны төслөөр зээлээр бид 15 сая ам.доллар авч хэрэглэсэн 1997 онд энэ асуудал түрүүчийн парламент, Засгийн газрын үед шийдэгдсэн юм байна лээ. Энэ үеэр 2 талын тохиролцоо бид тусламж үзүүлнэ, танаас эрүүл мэндийн салбарын нэг хэсгийг төсвийн ачааллаас багасгаж өөрөөр хэлбэл хувиараа хөдөлмөр эрхэлдэг гэхдээ цалингийнхаа дийлэнх, орлогынхоо дийлэнх хэсгийг төсвөөс авдаг ийм системд шилжүүлнэ гэсэн тохиролцоогоор яваад одоо өрхийн эмнэлгүүд бүгд нөхөрлөл хэлбэртэй улсын биш байгууллага, гэхдээ үйл ажиллагааны 90 хувь нь төсвөөс санхүүждэг хэлбэрт шилжиж байгаа юм. Тэгэхээр энэ заалтын дагуу манайд олон улсын санхүүгийн байгууллагуудаас тавьж байгаа бас нэлээн том шахалтын дагуу энэ маань хийгдсэн хоёр талаасаа тохиролцоод хийсэн ажил бид Азийн хөгжлийн банкнаас амалсан мөнгөө аваад хэрэглэсэн тэгэхээр бид энийг буцааж хэрэгжүүлэх шаардлагатай болоод ингээд энэ маань одоогоор өрхийн эмнэлгүүдэд хамаарагдаж байгаа 2000 гаруй хүн маань төсвийн бус ажиллагсад болж байгаа юм өөрөөр хэлбэл орон нутгийн болоод төрийн захиргааны төв байгууллагатай гэрээгээр ажил гүйцэтгэдэг ийм хэлбэрт шилжсэн учраас ийм болчихоод байгаа юм.

Хоёрдугаар асуудлын хувьд орон нутаг төвлөрсөн төсвөөс гадна өөрийн орлоготой тэр орлогоосоо зарах ийм эрхтэй. Одоо энэ ч гэсэн хуулийн заалт боловчиг ямар нэгэн хэлбэрээр хэрэгжээд явж байгаа жишээлбэл, суманд ажиллах эмчид нэг орон сууц өгчих, нэг саалийн үнээ өгчих гэх мэтийн ажлууд яваад байгаа гэхдээ энэ маань хуулийн баталгаагүй учраас сүүлдээ харин орон нутгийн удирдагчид хүнд байдалд орно энэ заавал цалин гэсэн үг биш, урамшуулал, нэмэлт, тэр ажиллах нөхцөл байдлыг хангах гэдэг болгонд энэ хуулийг баталгаатай болгож өгөх ийм тал руу хийгдэж байгаа заалт юм.

С.Төмөр-Очир: -Цогтбаатар гишүүнийг асуултаа асуухыг урьж байна.

Р.Цогтбаатар: -Надад хоёр, гурван асуулт байна. Өнөөдөр тараасан материалтай товч танилцлаа. Энэ сумд тосгон, сум дундын эмнэлэгт ажилласан эмч нарын урамшууллын асуудал 2.5 дээр явж байгаа юм байна. Энэ бол үнэхээр орон нутагт эмнэлэгийн мэргэжилтний хангамж, ялангуяа их эмчийн хангамжийг сайжруулахад ач холбогдол өгөх чухал заалт байна. Энэ заалтыг явц дунд нь хасчилгүй хэвээр нь гаргахыг хүсч гуймаар байна.

Нэгдүгээрт, эмнэлгийн мэргэжилтэнд гээд байгаа энд бол сувилагч, бага эмч, их эмч бүгд орж байгаа гэж ойлгож болох уу. Эмнэлгийн үйлчилгээний ажилтнууд, асрагч тэр хүмүүс орох юм уу.

Хоёрдугаарт, нутгийн захиргааны байгууллага урамшуулал өгөхтэй холбоотой нэлээн яригдаад байгаа юм. Төсвийн байгууллагын удирдлага санхүүжилтийн хууль гээд яс юм ярих юм бол зовлон бий гэхдээ орон нутгийн удирдлагууд өнөөдрийг хүртэл багш нараа ч гэсэн, эмч нараа ч гэсэн ямар нэгэн хэлбэрээр урамшуулсаар ирсэн нөхцөл боломжоо дайчлах юм бол эх үүсвэр бий гэхдээ энд зөвхөн нутгийн захиргааны байгууллага гэж хэлдэг нь яаж байгаа юм бэ энэ чинь ойлгогдохдоо сумын Засаг дарга, аймгийн Засаг дарга шүү дээ. Яг төсөв төлөвлөгөөг баталж өгч байдаг орон нутгийн иргэдийн төлөөлөгчдийн хурал маань нутгийн захиргааны байгууллагад гэхээр гадна талд нь гарчихаад байгаа шүү дээ энийг юу гэж ойлгож ингэж бичсэн юм болов оо.

Орон нутгийн удирдлага гэсэн хэлбэрээр хурлын нь ч орохоор, Засаг дарга нь ч орохоор томьёолж болмоор санагдах юм энэ үг, үсгийн юм байна уу, цаанаа утга агуулга байна уу гэсэн ийм асуулт байна.

Эцэст нь тодруулах сонирхох журмаар асууж байна. Өнөөдрийн тараасан материалтай холбогдуулаад сумын эмнэлэг, сум дундын эмнэлэг гэдэг хоёр юмыг нэг хэмжээнд тавиад байжээ. Уг нь тэнд ажиллаж байгаа хүмүүс нь мэргэжил, чадвар нь, дадлага нь тэнд ажиллах хүмүүсийн шаардлага арай ганц шатлалын зөрүүтэй байвал тэр сум дундын эмнэлэгт арай дөнгүүр хүмүүс нь суурьшилтай ажиллах талаасаа илүү байхгүй юу энийг юу гэж бодож тооцож байгаа вэ гэсэн ийм асуулт байна.

С.Төмөр-Очир: -Цогтбаатар гишүүний асуултад хариулъя.

Ц.Содномпил: - Эмнэлгийн мэргэжилтэн гэдэгт манай эрүүл мэндийн тухай хуульд эмнэлгийн мэргэжилтэнг тодорхойлсон хуулийн тодорхойлолтоороо явж байна. Тэр хуулийн З.17-д эмнэлгийн мэргэжилтэн гэдэгт Анагаах ухааны дээд, дунд боловсролтой хүний их эмч, бага эмч, сувилагч, эмч зүйч, нийгмийн эрүүл мэндийн ажилтан, шүдний эмч, эмнэлгийн бусад мэргэжилтнийг оруулж ойлгоно гээд заасан тэгэхээр бидний энэ бүгдээрээ хамрагдаад ойлгогдож байгаа хуулийн ойлголтоороо явж байгаа юм.

Хоёрдугаар асуудлын хувьд нутгийн захиргааны байгууллага гэдгийн цаана юу байна вэ гэдгээр бид энэ хэлэлцүүлгийн явцад нутгийн захиргааны байгууллага гэдгийнхээ томьёоллыг арай ойлгогдох хэлбэрээр оруулаад явж болох байхаа гэж бодож байна тийм учраас энийг цаашид хэлэлцүүлгийн явцад тодруулж болох байх гэж бодож байна. 

Сумын эмнэлэг, сум дундын эмнэлэг гэдгийн хоёрын хооронд эмчийн цалингийн юуг одоо боловсруулаад байгаа сүлжээнийхээ юун дээр одоо арай сум, дундын эмнэлэг нь өшөө нэг шат дээгүүр байхаар ийм боловсруулаад Санхүү, эдийн засгийн яам, Нийгмийн хамгаалал, хөдөлмөрийн яамтайгаа тохиролцоод байж байгаа нийт Засгийн газар өөрийн хүрээндээ энэ сүлжээний асуудлыг ярихдаа энийг нэг шат дээгүүр баталж өгөх байхаа гэж бодож байна бид ийм байдлаар боловсруулчихаад байж байгаа юм арай дээр гэж үзэж байгаа.

Р.Цогтбаатар: -Одоогийн бид нарт өгсөн юман дээр нэг ангилал дээр явж байна шүү дээ сум, сум дундын эмнэлэг.

Ц.Содномпил: -Одоо арай жаахан зөрүүтэй байгаа л даа.

Р.Цогтбаатар: -ТҮ-9 дээр очихоор хоёуланг нь тэгээд тавьсан юм харагдаад байна. 

Ц.Содномпил: -Тараасан материал дээр тийм байгаа байх тэрийгээ эргэж харъя.

С.Төмөр-Очир: -Жасрай гишүүнийг асуултаа асуухыг урьж байна.

П.Жасрай: -Эмнэлгийн ажилтнуудын цалин төсөөтэй мэргэжлийнхнээс доогуур байгаа нь үнэн л дээ. Багш нар янз бүрийн аргаар ажил хаяад элдэв юм хийж байгаад тэгээд дэвтэр засахаас эхлээд янз янзын аргаар цалингаа нэмчихсэн эмч нар ерөөсөө байдаггүй, тангарагтаа баригдчихаад суугаад байдаг тэгээд цалингийн доогур орчихсон тийм юм бий.

2000 оны сонгуулийн дараагаар хөдөөгийн эмч нарт эхлээд цалингы нь жаахан ахиу нэмсэн санагдаж байна хөдөө тал руугаа хүмүүсээ татах гэсэн одоо тарифын дагуу нэмэгдээд явах байх. Хажуу талаар нь хувийн эмнэлгүүд нэлээн гарч байгаа. Хувийн эмнэлэгт ажиллаж байгаа эмч, эмнэлгийн ажилтнуудын амьдралын түвшин төсвийнхөөс хамаагүй дээгүүр байгаа энэ нууц биш. Тэгэхээр энд эмнэлгийн ажилтан, мэргэжилтэн гэсэн үгээр яваад байгаа юм би энийг төрийн өмчийн, төсвийн хөрөнгөөр санхүүжиж байгаа эмнэлгийн байгууллагад ажилласан хүмүүс гэдэг тодотгол хийж өгөх юм байгаа биз дээ гэж ойлгож байна зөв ойлгож байна уу, буруу ойлгож байна уу. Аль эсвэл дипломтой бөгөөд хаа ч хамаагүй ажиллаж байсан бол тэгэх юм уу ингэж хөнгөлөлт авах юм уу.

С.Төмөр-Очир: -Жасрай гишүүний асуултад хариулъя.
Ц.Содномпил: -Тэгэхээр энэ цалингийн сүлжээ энэ юмыг тогтоогоод байгаа нь төсвийн байууллагад ажиллаж байгаа хүмүүсийн цалингийн асуудлыг ярьж байгаа болохоор энэ төсвийн байгууллагын улсууд гэж ойлгож болно Жасрай гуайн саналтай санал нэг байна.

П.Жасрай: -Ойлгохоор барах уу, наадах чинь бичиж болно биз дээ. 
Ц.Содномпил: -Хэлэлцүүлгийнхээ явцад энийг авч үзэж ярилцъя.
С.Төмөр-Очир: -Далайхүү гишүүнийг асуултаа асуухыг урьж байна.
М.Далайхүү: -Түрүүний Жасрай гуайн хэлдэг шиг эмч нар дуугүй явсаар байгаад цалин нь үнэхээр бага болсон юм. Тэгэхдээ эмч нарт жигд биш байгаа юм. Тухайлбал, хотын томоохон клиникүүд гэдэг юм уу аймагт нэлээн томхон шиг цолтой, эрэмбэтэй эмч нар нь жижүүр хийгээд гайгүй юм авчихдаг юм шиг байна. Хүн болгонд жижүүр хийдэг хувь заяа ноогддоггүй юм шиг байна тодорхой хэсгийн хүрээнд байдаг.
Хоёрдугаарт, төв эмнэлгүүд нийтдээ томоохон эмнэлгүүдээр номер тараагаад үдээс өмнө сандраар хальт, мульт чагнуур тавьж үзчихээд тэгээд үдээс хойш төлбөрт үзлэг нь эхэлдэг тэнд бас л томчуул нь зэрэгтэй, цолтой улсууд нь мөнгөө төлж төлсөн мөнгөнөөс тодорхой хувийг авдаг учраас нийтээрээ санаа зовох нь бага тодорхой хэсэг нь гайгүй ахиу цалин аваад байгаа болохоор тэр юундаа баригдаад байдаг юм шиг байна. Түүнээс биш сувилагч гээд ТҮ-1, 2, З гээд байгаа улсууд нь хоёр хуваагаад авахад 15 мянга, 20 мянга аваад хойд хормойгоороо урд хормойгоороо нөхөөд гүйгээд иймэрхүү нийтийн тийм юм байхгүй, нийтээрээ биш тодорхой хэсэг нь гайгүй орлого олчихдог учраас ийм хэлбэртэй байдаг юм болов уу гэсэн ийм юм ажиглагддаг юм. Үзүүлж байгаа хүн нь шоколад аваачаад өгдөг тэрийг нь бараг хээл хахууль шахуу юм яриад явж байгаа юм. Уг нь санаагаар болдог бол данс нээгээд тэрэнд нь мөнгө төгрөг хийхийг зөвшөөрчихвөл яасан юм өгөх ёстой улсууд нь сайн эмчдээ дансаараа мөнгөө өгөөд үзүүлээд явцгаадаг юм байгаа биз тэгвэл бараг дээр юм шиг байгаа юм.
Энэ зэрэглэл тогтоогоод орхисон байна хамгийн гайгүй сайн арга нь бол сум, орон нутгийн зэрэглэлийг жаахан өндөрсгөөд ижилхэн цалинтай болгоод ингээд явах юм бол эмнэлгийнхэнд илүү их ач холбогдолтой байх юм биш үү. Хаа ч хамаагүй ажилласанд 25 болоод гарах юм байна уг нь хөдөө орон нутагт 10, 15 жил ч гэдэг юм уу ийм юм хийгээд тэгээд ядаж хотод байж байгаа хүн нөгөө нэмэгдлээ авахын тулд хөдөө 2 жил очиж ажиллахаас өөр замгүй болж байна жил арай гүйцээгүй байна гээд ингээд сум руу яваад ажилладаг бол тиймэрхүү хөшүүрэгтэй байлгахын тулд 25 жил, үүнээс 10 жилийн ч юм уу орон нутагт ажилласан гэдэг ийм тодотголтойгоор оруулбал арай илүү үр дүнтэй болох юм биш байгаа энэ талаар ямар бодолтой байна вэ.
С.Төмөр-Очир: -Далайхүү гишүүний асуултад хариулъя.
Ц.Содномпил: -Тэгэхээр хотын эмнэлгүүд өмнө нь энэ эрүүл мэндийн хууль, саяын Эрүүл мэндийн даатгалын хууль өөрчлөгдөж гарахаас өмнө төлбөртэй үйлчилгээ аваад Далайхүү гишүүний ярьж байгаа шиг улсын байгууллагад авч байсан одоо төлбөрийн асуудлыг хуулиар хорьсон эмнэлгийн байгууллага төлбөргүй ажиллана гэж байгаа учраас улсын эмнэлгийн байгууллагад ажиллаж байгаа хүн төлбөрөөр нэмэлт орлого орох юмнууд нь хаагдаж байгаа юм цалингаа авах, хувийн байгууллагууд төлбөрөөр явна. Таны ярьж байгаа шиг том мэргэжлийн улсууд хувийн байгууллагуудаас зөвлөгөө аваад төлбөр авч байгаа юм Улаанбаатарт бий. Тэгэхээр гол нь аймаг, суманд үнэхээр байхгүй байгаа юм тийм учраас бид энэ рүү анхаарах ёстой байхаа гэж ойлгож байна.
Хоёр дахь асуудлын хувьд эрүүл мэндийн улсын байгууллагад 25 ба түүнээс дээш гэвэл арай жаахан заагтай авч үзэж болохгүй юу гэж асууж байна. Энэ заагтай авч үзэхэд болно л доо хэлэлцүүлгийн явцад томьёоллынхоо юмыг эргэж харъя. Засгийн газрын хуралдаанд орохдоо сумын эмнэлгийн тусад нь авч заалт оруулж байсан заавал сумын эмнэлэг гээд яах вэ сумын эмнэлгийн эмч нар одоохондоо цалин 20 хувь нэмэгдсэн, тийм учраас сумын эмнэлгийн нэмэгдлийг З сайдын тушаалд нэмэгдэл цалингийн маягаар арай өөрөөр суулгаж үзээд хуулиндаа нэг мөр 25 жил гэдгээр оруулъя гэж тохироод Засгийн газар нааш нь ийм хэлбэрээр өргөн барьсан байгаа. Та бүхэнд тараасан энэ З сайдын тушаал дээр сумын эмнэлгийг арай өөрөөр томьёолсон ийм юм байгаа юм энийг хэлэлцүүлгийн явцад авч үзэж болох юмаа.
С.Төмөр-Очир: -Эрдэнэбилэгт гишүүнийг асуултаа асуухыг урьж байна.
Б.Эрдэнэбилэгт: -Тэгэхээр эрүүл мэндийн байгууллагад 25 ба түүнээс дээш жил ажилласан хүмүүст нэг жилийн цалин олгоно гэж байгаа юм. Цэрэг цагдаагийнхан чинь бараг 1З сарын цалин, З6 болчихоод байгаа бил үү, сургуулийнх 10 сарынх болоод, эмнэлэг нь 12 сар болоод өөрчлөгдөөд янз янз байна энийг ямар үндэслэлээр тогтоож байгаа юм бэ гэдгийг асуух гээд байна.
Хоёрдугаарт, нутгийн захиргааны байгууллага энэ хуулийн 26.1.2-т зааж байгаа юм. Нутгийн захиргааны байгууллага, аж ахуйн нэгж байгууллага эмнэлгийн мэргэжилтэнд нэмэгдэл, цалин урамшуулал дэмжлэг үзүүлнэ гэж энийг хуулиар тогтоочихдог, нэг аймагт болохоор зэрэг эмч нартаа сумын захиргааны нь тэдийг өгдөг юм байна лээ, манай захиргааны байгууллага тийм юм өгдөггүй гээд дараа нь дахиад нэг ийм асуудал гараад зөрчилдөөн гараад байх ийм юм гарах уу энийг ямар журмаар зохицуулах юм бэ. Хуульд заасан тухайн сум, орон нутаг, захиргаа нь өөрөө мэд гээд хаях юм уу эсвэл энэ дээр журам маягийн юм гарах юм уу гэсэн ийм асуултууд байна.
С.Төмөр-Очир: -Эрдэнэбилэгт гишүүний асуултад хариулъя.
Ц.Содномпил: -Тэгэхээр жишээлбэл Байнгын хороон дээр ярихад энэ асуулт гарч ирсэн. Бид хэлэлцүүлгийн явцад энэ юуг авч үзье гэж. Манай эмнэлгийн хувьд яагаад 12 сар гэхээр бид багш нарынхыг хичээл сургалтад зааж байсан гэдгээр нь 10 сарын гээд орчихдог юм байна лээ, цэргийн байгууллагынх арай өөрөөр энэ гурав үнэхээр энэ ярьж байгаа шиг гурван өөр байгаа юм. Бид нэг жилийнхээ хугацааг 12 сар гэж үздэгээрээ манай эмнэлгүүдэд өөр нэмэгдэл байхгүй, нэмэгдэл сарын цалин гэж юм авдаггүй учраас 12 сар дээр нь оруулаад хөдөлмөрийн юунд заасан хэмжээгээр нь 12 сар гээд, 1 жил гээд бичсэн жилийгээ 12 сар гээд ойлгоод явсан ийм байдалтай байгаа.
Нутгийн захиргааны байгууллага гэдэг дээр яг хэрэгжүүлэх явцад тийм юм гарч болохыг үгүйсгэхгүй юм. Гэхдээ ямар нэгэн хэмжээгээр одоогоор нутгийн захиргааны байгууллагуудтай эмчийн тогтвор суурьшлын асуудлаар яриад хамтарсан гэрээ байгуулаад манай яам 2000 оноос хойш нэлээн тэгж үзэж байгаа тэгэхэд тэд маань янз янзаар өөрийнхөө бололцооны хэрээр орж байгаа орлогынхоо хэмжээнд өөрөө байгаагаараа урамшил юм өгөөд байгаа юм түүнээс биш яг стандарт, хууль стандарт тоо тавьчихаагүй байгаа учраас өөрийн бололцооноос энд гэрээ хэлэлцээрийн урамшуулал өгч байгаа учраас зөрүүтэй байхад болохгүй юм байхгүй болов уу гэж бодоод явж байгаа юм. Би ийм байдлаар хариулахаар байна.
П.Нямдаваа: -Эрдэнэбилэгт гишүүний асуулт бол манай салбарынхан их л ярьдаг асуудал. Тэгэхээр цэрэг цагдаагийнхан, хүчний байгууллагууд төрийн тусгай албан хаагч учраас шал өөр ангиллын ингээд болохгүй байгаа юм. Ер нь нийгмийн эрүүл мэндийн албан хаагчид тухайлбал, орон нутагт ажиллаж байгаа, халдварт өвчинтэй тэмцэж байгаа эмнэлгийн албан хаагчдаа тусгай алба болгосон тийм улсууд бий л дээ энэ байнгын хорооны хурал дээр ярьж байсан. АНУ 1912 оны нийгмийн эрүүл мэндийн албаны тухай хуультай тэрүүгээрээ орон нутагт ажиллаж байгаа өөрөөр хэлбэл Америкийн Аляскад ажиллаж байгаа эмч томилолтоор явдаг сайн дураараа биш тэгээд цэргийн албан хаагчдын тусгай ангид хамаарагддаг байгаа юм энэ асуудлыг Засгийн газрын түвшинд ярилцаад зөвшилцөлд хүрч чадаагүй учраас бид оруулж чадаагүй гэдгийг та бүхэнд нэмэлт мэдээлэл болгоё.
С.Төмөр-Очир: -Түмэндэмбэрэл гишүүнийг асуултаа асуухыг урьж байна.
Д.Түмэндэмбэрэл: -Тэгэхээр эмнэлгийн ажилтнуудын цалин, хөлсийг нэмэгдүүлэх нийгмийн баталгааг сайжруулах талаар авах гэж байгаа арга хэмжээг З төрөл дээр нь ойлгож байна. Нэгдүгээрт, энэ хуулиар нийгмийн баталгааг сайжруулах талын арга хэмжээ, бүлэг арга хэмжээ, нөгөөдөх нь хүндрэлтэй, алслагдсан нөхцөлд ажиллаж байгаа эмнэлгийн ажилтнуудад нэмэгдэл, урамшууллын систем, гуравдугаарт, цалингийн тарифт өөрчлөлт оруулах ийм гурван системчилсэн арга хэмжээг авч хэрэгжүүлэх гэж байгаа юм байна гэж ойлгож байна. Энэ их зүйтэй арга хэмжээ байна гэдгийг нэгдүгээрт хэлье.
Хоёрдугаарт, энд ингэж арга хэмжээ авснаар эрүүл мэндийн салбарт ажиллагсдын цалин хангамжийн байдал улсын дунджийн хэмжээнд хүрч очих уу, нэгдүгээрт. Хоёрдугаарт, хэдий хэмжээний төгрөг одоо жилд шаардагдах юм бэ энэ мөнгийг энэ жилийн батлагдаж байгаа төсөвт суусан уу гэсэн асуулт байна.
С.Төмөр-Очир: -Түмэндэмбэрэл гишүүний асуултад хариулъя.
Ц.Содномпил: -Тэгэхээр энэ гурван арга хэмжээг хэрэгжүүлснээр одоо бидний гаргасан та бүхэнд тараасан танилцуулга дотор зарим тооцоо явж байгаа. Энэ арга хэмжээг хэрэгжүүлснээр гарах зардлыг Санхүү, эдийн засгийн яамтай ярьж байгаад 2004 оны төсөвт ерөнхийдөө багтаад суусан явж байгаа энийг цаашдаа жил жилээр нь ингэж багтааж суугаад явна гэж үзэж байгаа. Тэгэхээр санхүүгийн эх үүсвэрийн хувьд тооцоо хийгээд тооцсон ийм байдалтай байна.
Энэ гурван арга хэмжээг хэрэгжүүлснээр Эрүүл мэндийн салбарт ажиллагсдын цалин, бусад салбарын дундажид хүрэх үү гэж. Бидний танилцуулгад хийгээд байгаа 35-40 хувь доогуур байгаа гэдэг юмыг энийг яаснаар тэрэнд дундажид нь хүрэх хэмжээнд тооцоо хийж явж байгаа цаашдаа тэр хэмжээнд хүрээд одоогийн дутуу байгаагаа нөхөх бололцоо байгаа тийм учраас 2004 оны цалингийн сангийн юун дээр тэр хэмжээгээр хэрэгжүүлэхээр тооцсон байгаа энэ таны асуултад хүрэх байх гэж бодож байна.
С.Чинзориг: -Эрүүл мэндийн ажиллагсдын цалин бага байгааг Нийгмийн хамгаалал, хөдөлмөрийн яам ойлгож байгаа. Гэхдээ энэ дээр дундаж цалин гэж эрүүл мэндийн ажиллагсдын дундаж цалинг боловсролын ажиллагсдын дундаж цалинтай шууд адилтгаж, зэрэгцүүлж авч үзэж болохгүй байгаа юм. Тухайлбал, Эрүүл мэндийн ажиллагсдын нийтдээ 70 хувь нь бага тушаалын албан тушаалтнууд байдаг учраас энэ дундаж цалинг шууд автоматаар зэрэгцүүлж үзэхээр бага гардаг юм. Боловсролынхон бол эсрэгээр нь нийт ажиллагсдын 70 хувь нь багш нар байгаа учраас дундаж цалин шууд автоматаар зэрэгцүүлж авч үзэж болохгүй байгаа юм.
Хоёрдугаарт, Эрүүл мэндийн яамныхны тараасан материалыг харж байхад өнөөдөр багш нар, эмч нар ТҮ-6-гаар үндсэн цалин нэг сүлжээнд байгаа үндсэн цалин адилхан байгаа. Хамгийн гол дутаж байгаа юм бол зөрүүг гаргаж байгаа юм бол ерөөсөө нэмэгдэл хөлсөө манай Эрүүл мэндийн яаман дээр системээр нэмэлт хөлсийг ялангуяа орон нутагт олгож чадахгүй зөрүү гарч байгаа юм. Манайхан бол 30-50 хувийн зөрүү гэж яриад байгаа энэ үндсэн цалингийн зөрүү биш энэ нэмэгдэл цалингаараа зөрж байгаа. Үндсэн цалин яг адилхан байгаа. 
Нэмэгдэл, нэмэлт хөлсийг олгох хууль, эрх зүйн үндэс нь бидэнд бий хөдөлмөрийн хуулиар нэмэгдэл хөлс, нэмэгдэл олгож болно төрийн албаны хуулиараа төрийн үйлчилгээний албан тушаалтнуудын нэмэгдэл хөлсний хэмжээг Засгийн газартогтооно гээд энийг заавал хуульчилж байж энийг шийдэх гэж байна гэж зарим гишүүд маань ойлгохгүй байгаа байхаа. Дараагаар нь Засгийн газар дээр ярьж байгаад шаардлагатай бол гурван сайдын тушаалаар бид асуудлыг шийдье гэсэн асуудал яригдаж байгаа юм бий. Боловсрол дээр нормативаараа санхүүжилтээ авч байгаа учраас бас цалингийн сангаа эрүүл мэндийн салбарыг бодвол арай илүү авч байгаа тохиолдол байгаа юм. Тийм учраас цаашдаа эрүүл мэндийн байгууллага дээр санхүүжилтийг нормативаар цалинжуулдаг болох тухай асуудлыг ярьж авч үзэх учиртай асуудлуудын нэг гэж бид үздэг юм.
С.Төмөр-Очир: -Шаравсамбуу гишүүнийг асуултаа асуухыг урьж байна.
Б.Шаравсамбуу: -Эмнэлгийн мэргэжилтнүүдийн нийгмийн баталгааг сайжруулах, мөнгөн орлогыг нэмэгдүүлэх чиглэлээр авах арга хэмжээ зайлшгүй цаг үеэ олсон гэдгийг хэлэх байна. Гэхдээ энэ оруулж ирсэн хуулийн төсөл, томьёолол дотор анхаарч нэлээн тодруулмаар хэд хэдэн зүйл байгаа юм шиг санагдаад байна. Юуны өмнө эрүүл мэндийн байгууллагад 25 ба түүнээс дээш жил ажилласан эмнэлгийн мэргэжилтэн гэж байгаа. Эрүүл мэндийн байгууллага гэдэг маань өнөөдөр хувийн хэвшлийнх байгаа, төсвийнх байгаа, нийгмийн салбарын хувьчлал, өөрчлөн байгуулалтын дараа үүсэх хэлбэр байна өнөөдөр өрхийн эмнэлгүүд төсвөөс ч гэсэн нөхөрлөлийн хэлбэртэй арай нэг өөр зохион байгуулалтад орсон эднийг яг одоогийн орж ирсэн томьёоллоор бүгдээрээ орохоор байна эрүүл мэндийн байгууллагад 25 жил гэх юм бол саяын хэлсэн 4, 5 бүгд орохоор байна. Саяын асуулт, хариултын явцаас үзэхэд Төсвийн санхүүжилтээр явж байгаад нь ажилласныг оруулахаар юм шиг ойлгогдоод байна томьёоллоо юу гэж оруулъя гэсэн бодол төрөв гэдгийг асуумаар байна.
Хоёрдугаарт, өнөөдөр хөдөө сумдад ажиллаж байгаа эмч нар хоёр өөр хангамжтай байгаа. Нэг хэсэг нь өнөөдөр уламжлал, тэндээ ажиллаад ирсэн төсвийн бага цалинтай, нөгөө нэг хэсэг нь сүүлд 2000 оноос хойш авсан арга хэмжээний дагуу гэрээгээр очсон, очихдоо тодорхой хэмжээний мөнгө амлуулсан, мал амлуулсан ийм байгаа. Тэгэхээр одоо сонгууль явахад уламжлал хэлбэрээрээ, суурин ажиллаж байсан эмч нар юу гэж хэлж байгаа вэ гэхээр зэрэг хэрэв бидэнд иймэрхүү юм өгөхгүй бол ямар нэг хэлбэрээр байраа сольдог юм уу эсвэл хот руу орж дахин томилолт авч ирэхгүй бол хөдөөд амьдрах арга тун бага болоод байна хамгийн бага цалинтай. Тэгээд зэргэлдээ хоёр сумынх ялгаатай болчихоод байна гэдэг ийм асуудал бидэнд тавьдаг. Энийг яаж шийдэх гэж байгаа юм бэ. 26.1 дүгээр заалттай холбоотой ийм асуулт байна.
26.2 дугаар заалттай холбоотой нутгийн захиргааны байгууллага, аж ахуйн нэгж байгууллагаас нэмэгдэл цалин урамшил олгох нь ойлгогдож байна ямар нэгэн хэлбэрээр. Дэмжлэг гэдэг нь ямар ч ойлгомжгүй их бүрхэг байна. Ялангуяа энэ иргэдийн зүгээс эмнэлгийн мэргэжилтнүүдэд дэмжлэг үзүүлэх, урамшуулах үзүүлэх энэ чиглэлээр юм оруулж болохгүй юу. Гадаадын орнуудад энэ талаар судалгаа хийж үзсэн үү. Бидний сонсож мэдэж байгаагаар азийн орнуудад очиж эмчлүүлсэн хүмүүс манайхан шиг шоколад, компот, архи өгдөггүй ерөөсөө хуулиар зөвшөөрсөн тодорхой хэмжээний өөрийнхөө бололцоогоор дугтуйтай мөнгө өгөөд хэвшсэн байж байдаг энэ асуудлыг судалж үзэж байгаад ямар нэг хэлбэрээр зөвхөн нутгийн захиргааны байгууллага, аж ахуйн байгууллага гээд орхихгүй иргэдээс үзүүлэх эмнэлгийн байгууллага, ялангуяа хүнд мэс засал хийсэн юм уу, нарийн мэргэжлийн эмч нар хүмүүс зүй ёсоор талархдаг өөрсдөө юм өгдөг энэ хэмжээг авилгал гэж үзэхгүй, хэн нь ч айж ичихгүйгээр авч үздэг ийм хэмжээнд оруулах арга байхгүй юу. Энийг судалж үзээгүй юу.
Нөгөө талаасаа сумдуудад ингэж ярьж байдаг л даа иргэдтэй уулзаж байхад болдог бол тогтвор суурьшилтай сайн эмч ажиллуулбал сумаас зохион байгуулаад ганц, ганц хонь ч өгдөг юм уу нэгдсэн зохион байгуулалттай малжуулах ийм ажлыг зохион байгуулж болмоор юм энэ дээр нэгдсэн зохион байгуулж чиглэл өгч болдоггүй юм уу хэрэв тэгэх юм бол сайн чадвартай эмчийг сумдад тогтвортой ажиллуулах талаасаа их дэмжлэг болох юм биш үү гэсэн ийм асуултыг тавьдаг. Энэ бүхнээс үзэхэд иргэдээс үзүүлэх дэмжлэг энийг эрүүл мэндийн байгууллагын тодорхой хүрээнд хуульчилж гаргаж тавих бололцоо байхгүй юу гэсэн ийм асуултууд байна.
С.Төмөр-Очир: -Шаравсамбуу гишүүний асуултад хариулъя.
П.Нямдаваа: -Шаравсамбуу гишүүний томьёоллын тухай яриад байгаа асуудлыг бид авч үзэж болох байх. Гэхдээ ер нь ингэж бодож байгаа юм. Хувийн эрүүл мэндийн салбарт ажиллаж байгаад тэтгэвэрт гарахынхаа өмнө улсын салбарт ажиллаж байгаа бол тэр бүх хугацааг нь харгалзаж үзэх тийм юм гарах байх нэгдүгээрт.
Хоёрдугаарт, энэ маань ер нь бидний Засгийн газар дээр ойлгож хийснээр ч гэсэн Байнгын хороон дээр ойлгож байгаа ч гэсэн төрийн байгууллагад нь хамаарагдаж байгаа. Хувийн байгууллагууд энүүгээр жишиг аваад өөрсдөө явдаг энэ бусад салбарт ажиллаж байгаа тэр жишгээр л хийсэн юм. Тийм учраас үг хэллэгийн хувьд, манайх яаж ойлгож байгаа чиглэлээрээ энийг зохицуулж болох байхаа гэж бодож байна.
Гуравдугаарт, одоо сумын эмч бид дутагдалтай байгаа асуудлыг Азийн хөгжлийн банкинд тавиад түр зуурын 2 жилийн арга хэмжээгээр 44 орчим эмч суманд ажиллуулсан энэ зөвхөн түр зуурын арга хэмжээ энийг цааш нь үргэлжлүүлэхгүй. Яагаад гэвэл энэ үнэхээр алсдаа ярих юм бол буруу арга хэмжээ болсон тийм учраас энэ Азийн хөгжлийн банкны төсөл хэрэгжээд сая 6 сар дуусчихсан тэрэнд өгөх тусгай мөнгө ч байхгүй тэр Азийн хөгжлийн банкны хөтөлбөрөөс бид нэг удаагийн арга хэмжээ болгож зохион байгуулсан энэ бол үнэхээр цаашаа манай Хөдөлмөрийн яам жигд байхгүй бол энэ буруу арга хэмжээ байна гэж шүүмжилж байгаа тийм учраас энийг цаашид үргэлжлүүлж чадахгүй болж байгаа юм.
Бид орон нутгийн захиргааны байгууллага, иргэд гэсэн үгтэй бид Засгийн газар дээр ярьсан юм. Тэгэхээр бас нэг асуудал гарч ирж байгаа юм. Иргэд шууд өөрөөр хэлбэл үйлчилгээ авч байгаа хүн шууд үйлчлүүлэгчдээ мөнгө өгнө гэдэг юм уу ямар нэгэн зүйл өгнө гэдэг үнэхээр коррупцийн хэлбэртэй ойлгогддог байна. Дэлхийн эрүүл мэндийн байгууллагаас тарааж байгаа материал ч гэсэн ийм хэлбэрийг маш их хорьж байгаа юм. Таны яриад бид энэ асуудлыг судалж үзсэн гадаад орнууд байгаа зүйл бол хуульчлагдсан зүйл байхгүй энэ өөрсдөө тохиролцсон энэ ёс суртахууны хуулиар зохицуулагдах болохоос биш улсаас, төрөөс хуульчилж болдоггүй гэж үзэж байгаа юм тийм учраас иргэдийн санаачилгыг орон нутгийн байгууллага зохион байгуулж хийж байгаа таны ярьдаг сүүлчийн аргууд нээлттэй болж эхэлж байгаа ийм аргаар тусалж байгаа манай хөдөлгөөн ч бий, иргэд өөрсдөө санаачлаад сумандаа машин аваад өгсөн тохиолдол бий, багийн эмчдээ морь аваад өгсөн тохиолдол бий ийм хэлбэрээр байна уу гэхээс биш яг тодорхой хүн тодорхой үйлчилгээнийхээ төлөө мөнгө өгнө гэдэг бол коррупцийн манайд энэ асуудал их хурцаар яригдаж байгаа үед эвгүйгээр яригдах юм байна гэж ингэж Засгийн газар дээр яриад энэ асуудал дээр санал тогтсон юм бид Байнгын хороод дахин хэлэлцэх явцад энийг нухацтай авч хэлэлцэж болох байхаа.

С.Төмөр-Очир: -Асуулт асуухаар нэрээ ирүүлсэн гишүүд дууслаа асуулт, хариултаа тасалъя.

Эрүүл мэндийн тухай хуульд нэмэлт оруулах тухай хуулийн төслийн талаарх Нийгмийн бодлогын байнгын хорооны дүгнэлтийг сонсоё. Дүгнэлтийг УИХ-ын гишүүн Т.Ганди танилцуулна.

Т.Ганди: -Улсын Их Хурлын дарга, эрхэм гишүүд ээ,

Монгол Улсын Засгийн газраас 2003 оны 7 дугаар сарын 15-ны өдөр УИХ-д өргөн мэдүүлсэн Эрүүл мэндийн тухай хуульд нэмэлт оруулах тухай хуулийн төслийг хэлэлцэх эсэх асуудлыг тус Байнгын хороо 2003 оны 9 дүгээр сарын 29-ны өдрийн хуралдаанаараа хэлэлцлээ.

Эмч, эмнэлгийн мэргэжилтний нийгмийн баталгаа, цалин хөлс, урамшууллын тогтолцоог боловсронгуй болгох үүднээс боловсруулагдсан Эрүүлм эндийн тухай хуульд нэмэлт оруулах тухай хуулийн төслийг Байнгын хорооны хуралдаанд оролцсон гишүүд санал нэгтэйгээр УИХ-ын нэгдсэн хуралдаанаар хэлэлцүүлэх нь зүйтэй гэж үзлээ.

Мөнгөн тусламжийн хугацааг суманд 2, аймгийн төвд 1.5, нийслэлд 1 жил байхаар ялгавартай тогтох, уг тусламжийг тэтгэвэрт гарахад нь бус, ажиллаж буй хугацаанд нь олгох, эмч, эмнэлгийн мэргэжилтний нийгмийн баталгааг сайжруулахад иргэдийн оролцоо байж болох эсэх, ажилласан жилийг аймаг, нийслэлд 25, суманд 10 гэж тодруулах, мөнгөн тусламжаас гадна цалинг нь нэмэгдүүлэх гарцыг нэмж тусгах зэрэг асуудлаар Байнгын хорооны гишүүд санал гаргасныг төслийн анхны хэлэлцүүлгийн явцад судлан үзэх нь зүйтэй гэж үзсэн болно.

Эрүүл мэндийн тухай хуульд нэмэлт оруулах тухай хуулийн төслийг хэлэлцэх эсэх асуудлаар тус Байнгын хорооноос гаргасан дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

С.Төмөр-Очир: -Баярлалаа. Байнгын хорооны дүгнэлттэй холбогдуулаад асуулт асуух гишүүн байхгүй байна. Байнгын хорооны саналаар санал хураалт явуулъя.

Эрүүл мэндийн тухай хуульд нэмэлт оруулах тухай хуулийг Байнгын хороо хэлэлцэх нь зүйтэй гэж үзсэн байна. Хэлэлцье гэдгээр санал хураалт явуулъя.

Зөвшөөрсөн 40

Татгалзсан 1

Бүгд 41 –97.6 хувийн саналаар дэмжигдлээ.

Уг хуулийг анхны хэлэлцүүлэгт бэлтгэхээр Нийгмийн бодлогын байнгын хороонд шилжүүллээ. Ажлын хэсгийнхэнд баярлалаа.

Дараагийнхаа хэлэлцэх асуудалдаа оръё. Иод дутлын эмгэгээс сэргийлэх тухай хуулийн төслийн анхны хэлэлцүүлгийг явуулъя. Хуулийн төслийн талаарх Нийгмийн бодолгын байнгын хорооны дүгнэлтийг сонсоё. Дүгнэлтийг УИХ-ын гишүүн Д.Туяа танилцуулна.

Д.Туяа: - Улсын Их хурлын дарга, эрхэм гишүүд ээ!

Монгол Улсын Ерөнхийлөгч санаачилж Улсын Их Хуралд 2003 оны 8 дугаар сарын 26-нд өргөн мэдүүлсэн “Иод дутлын эмгэгээс сэргийлэх тухай” хуулийн төслийг Улсын Их Хурлын нэгдсэн хуралдаанаар 10 дугаар сарын 2-ны өдөр хэлэлцээд эхний хэлэлцүүлэгт бэлтгэхээр Нийгмийн бодлогын байнгын хороонд шилжүүлсэн билээ. 


Байнгын хороо, ажлын хэсэг “Иод дутлын эмгэгээс сэргийлэх тухай” хуулийн төслийн хэлэлцэх эсэхийг шийдвэрлэх явцад Байнгын хороо болон чуулганы нэгдсэн хуралдаан дээр Улсын Их Хурлын гишүүдээс гаргасан санал, тавьсан асуулт, Улсын Их Хурал дахь МАХН-ын бүлэгээс төслийн талаар гаргасан саналыг анхааралтай судалж, иодын дутлын асуудлыг олон талаас нь шүүмжлэлтэйгээр авч үзсэний үндсэн дээр төсөлд зарим өөрчлөлт оруулах санал оруулж байна. Төсөлд оруулах өөрчлөлтүүдийг танилцуулъя.

Улс үндэстнүүд хүн амынхаа эрүүл мэндийг хамгаалах, урьдчилан сэргийлэх үйл ажиллагаанд хүн амын оюуны чадавхийг хамгаалж, иод дутлын эмгэгийг устгах зорилт зохих байр сууриа эзэлж байна.  Дэлхийн эрүүл мэндийн байгууллагын мэдээгээр дэлхий дахинд иодын дутагдалтай нутаг дэвсгэрт 1.6 тэрбум гаруй хүн амьдарч байгаагаас 655 сая нь бамбайн бахлуур өвчинтэй, 40 сая гаруй нь иод дутлаас болсон оюун ухааны хомсдолтой байна.  Манай улсын тухайд ч иод дутлын асуудал дэлхийн бусад орнууд тэр дундаа иод дутлын бүсэд байгаа улс орнуудын нэгэн адил тулгамдсан асуудал болоод байна. Дэлхий нийтээр иоджуулсан давсыг  иодын дуталтай тэмцэх гол арга хэрэгсэл болгон сонгосон байна. Учир нь давс нь байнга, жигд хэмжээгээр хэрэглэгддэг, хямд үнэтэй, хүн бүр хэрэглэдэг, мөн давсыг иоджуулах технологи нь хялбар, хямд зардлаар иоджуулах боломжтой юм. 

Иймээс хуулийн гол концепци нь иоджуулсан давсны хэрэглээг нэмэгдүүлж иодын дутлаас сэргийлэхэд оршиж байна. Иод дутлын эмгэгээс сэргийлэх тухай хуулийн төслийн хэлэлцэх эсэхийг шийдвэрлэх явцад Улсын Их Хурлын гишүүдээс төслийн нэрийг оновчтой болгох шаардлагатай байгаад анхаарал хандуулсныг харгалзан хуулийн төслийн нэрийг ”Иодын дутлаас сэргийлэх тухай” гэж өөрчлөх  нь зүйтэй гэж Байнгын хороо үзлээ. 

Хуулийн нэрийг өөрчилсөнтэй холбоотойгоор төслийн 3 дугаар зүйлд байгаа “иод дутлын эмгэг” гэсэн тодорхойлолтыг “иод дутал” гэсэн тодорхойлолтоор солих шаардлага үүсч байна. 

Төслийн 4.1.5.-д “Хүнсний давсыг баяжуулах иодын чанар, аюулгүй байдал, хадгалалт, тээвэрлэлтийг  хянах” чиг үүргийг эрүүл мэндийн асуудал эрхэлсэн төрийн захиргааны төв байгууллага хэрэгжүүлэхээр заасан нь Хүнсний тухай хуулийн  заалттай зөрчилдөж, нөгөө талаас эрүүл мэндийн асуудал эрхэлсэн төрийн захиргааны төв байгууллагын чиг үүрэгт хамаарахгүй тул энэ заалтыг төслөөс хасах нь зүйтэй байна. 

МАХН-ын бүлэг болон Улсын Их Хурлын гишүүн Д.Туяа, Н.Болормаа нарын гаргасан саналын дагуу “Иргэний эрх, үүрэг” гэсэн зүйлийг хуулийн төсөлд шинээр нэмэх, мөн иоджуулсан давсны хэрэглээ гэсэн 9 дүгээр зүйлд иоджуулсан давсыг айл өрх бүр хүнснийхээ хэрэглээнд байнга хэрэглэх үүрэгтэй байхаар холбогдох заалтыг нэмэх саналтай байна. 

Төслийн 10.1-ээс “дахин иоджуулах”  гэснийг хасах санал оруулж байна. 

Төслийн 5 дугаар зүйлд аймаг, нийслэлийн Засаг даргын бүрэн эрх, 6 дугаар зүйлд  сум, дүүргийн Засаг даргын бүрэн эрхийг тодорхойлсон бөгөөд эрх хэмжээ нь ижил  тул энэ хоёр зүйлийг нэгтгэх нь зүйтэй гэж үзлээ. Уг санал болон Иод дутлын эмгэгээс сэргийлэх тухай хуулийн төслийг Байнгын хорооны хуралдаанаар хэлэлцэх явцад гарсан найруулгын болон хуулийн техникийн холбогдолтой бусад саналаар санал хураах шаардлагагүй гэж үзлээ. 


Хуулийн төслөөр цөөнх болсон саналгүй тул төслийг Байнгын хороо эхний хэлэлцүүлгээр батлуулах саналыг чуулганы нэгдсэн хуралдаанд оруулж байна. 

Хуулийн төслийг хэлэлцэж баталж өгөхийг Та бүхнээс хүсье. Анхаарал тавьсанд баярлалаа.

 
С.Төмөр-Очир: -Байнгын хорооны дүгнэлттэй холбогдуулж асуулт асуух гишүүн байна уу. Би нэг зүйл асууя.

Эртээр хэлэлцэх эсэхийг шийдэж байхад нэрэн дээр баахан ярьсан шүү дээ. Энэ чинь иод дутлаас урьдчилан сэргийлэх юм уу, энэ ч адилхан ялгаа байхгүй иодын дутлаас сэргийлэх гээд нэрлэсэн байна. Иодын дутлаас урьдчилан сэргийлэх ажил чинь ганц иоджуулсан давс биш цаана нь зөндөө юм байна гэж ярьчихаад эсвэл энийг давсны тухай хууль болгох нь, эсвэл дотор юм нэмж байж иод дутлаас урьдчилан сэргийлэх гэж болох нь гэж тохирсон бусдыг огт энд орж ирсэнгүй Байнгын хороо юу гэж үзэж байна вэ. Бид нар бүгдээрээ ярьж байгаад ийм юман дээр тогтсон эртээр энэ чинь бараг уначих гээд байсан шүү дээ бид нар ярьж байгаад нэрээ өөрчлөх юм байна, эсвэл нэрээ өөрчилнө гэвэл энд иоджуулсан давс хэрэглэх тухай юм болох нь. Иодын дутлаас урьдчилан сэргийлэх юм болох юм бол давснаас өөр урьдчилан сэргийлдэг юмнууд цөмөөрөө орж байж нэр чинь тохирно шүү  гэсэн ийм юунд хүрсэн шүү дээ. Гэтэл энд тэгээгүй орж ирсэн байна ямар учиртай юм бол.

Ганди гишүүний саналыг сонсоё.

Т.Ганди: -Энэ асуудал дээр маш олон асуудал гарч хариулт өгсөн гэхдээ гишүүд төдийлөн итгэл үнэмшил болж чадахгүй байсан. Тийм учраас бид иоджуулсан давсыг өргөн хэрэглэх болсон учир шалтгаан, үүнийг бусад орнуудад хэрхэн яаж хэрэглээд үр дүн нь яагаад давсаар илүү хэрэглэвэл хямд эдийн засагтай бөгөөд хүн болгонд хүртээмжтэй хүрэх бололцоотой болсон гэдэг ийм шалгуур үзүүлэлтэд хүрсэн юм бэ гэдэг ийм нэмэлт тайлбарыг ЮНЕСЕФ-тэй хамтраад та бүхэнд танилцуулахаар тараасан байгаа. Их Хурлын даргад энэ танилцуулга маань хүрч амжаагүй юм уу Их Хурлын дарга зав зай нь болоод уншиж судлаагүй юм шиг байна. Ер нь яагаад давсыг заавал иоджуулах болсон юм бэ гэхээр давсыг иоджуулах иодын дутагдалтай тэмцэх хамгийн шилдэг, шалгарсан, үр ашигтай хямд арга гэж дэлхийн олон улс орны олон зуун жилийн хэрэглэж ирсэн туршлага харуулж байна гэдгийг ЮНЕСЕФ, BOЗ болон хүний эрүүл мэндийн төлөө ажилладаг олон улсын байгууллагууд дүгнэлт гаргажээ. Хүн бүр давс хэрэглэдэг гэтэл хүн төрөлхтний зарим нь цагаан хоолтой байдаг, зарим нь махан хоолтой байдаг тийм ээ. Тэгэхэд давсыг хэрэглэдэггүй хүн байдаггүй юм байна.

С.Төмөр-Очир: -Ганди гишүүнээ тэр ойлгомжтой л доо. Ийм л юм байгаа шүү дээ би ойлгож байна. Иод дутлаас урьдчилан сэргийлэхэд давс шиг чухал юм байхгүй хамгийн хялбар нь давс бүгдийг ойлгож байна. Ийм юм бол бид иоджуулсан давс хэрэглэх тухай хууль болох ёстой. Тэгэхгүй наадах чинь бид нар ойлгож байна иод дутлаас өөр сэргийлдэг арга бий юу гэхээр эд нар цөмөөрөө хэлсэн усыг хүртэл иоджуулж болдог гэхдээ түвэгтэй гэж хэлсэн. Тэгэхээр энэ чинь ийм логик гарах гээд байна шүү дээ. Иод дутлаас урьдчилан сэргийлэх гэсэн хууль гарчихаад дотроо ганцхан иоджуулсан давсны тухай байж байгаа. Тэгэх юм бол бид нар хамаа алга л даа иоджуулсан давс хэрэглэх тухай гэсэн хууль байж болно. Хэрэв иодоос урьдчилан сэргийлэх, иод дутлаас сэргийлэх тухай гэсэн хууль байх юм бол ядаж иод дутагдлаас сэргийлдэг ийм олон арга байдаг гэдэг юмнууд орж ирээд ингээд Монголын нөхцөлд хамгийн хялбар дэлхийд байдаг юм уу хамгийн хялбар нь иоджуулсан юмаа гээд энэ рүү орж болохоор байна. Энэ чинь одоо иоджуулсан давс хэрэглэх тухай хууль байгаа юм. Иоджуулсан давс хэрэглэх тухай хууль, иоджуулсан давс энэ иод дутлаас урьдчилан сэргийлэх хамгийн шилдэг арга хэлбэр байж болно бид нар тэрийг үнэмшихээс өөр арга байхгүй. 

Тэгэхээр хуулийн чинь тэр дотор талынхаа хууль ярьж байгаа логиктойгоор зөрчилдөөд байна. Иод дутлаас урьдчилан сэргийлэх юм бол энэ чинь цаана нь зөндөө юм байна тэр юмны тухай ярихгүй. Нэг юмных нь тухай ярьчихаад хуулиа тэгж нэрлэчихээд байгаа юм.

Т.Ганди: -Тэгэхээр ийм зүйл дээр бид нар ойлголцоо нэгтгэх хэрэгтэй гэж бодож байна. Иод дутагдал гэдэг зүйл маань яаж илэрдэг вэ, эмгэг нь ямар хор уршигтай вэ гэдгийг ойлгосон. Иод дутлын эмгэгээс арилгах зүйл, гол арга нь давс юмаа гэдгийг бүх нэлээн олон орных баталсан байна. Тийм учраас энийг манай улс орон гэдэг юм уу өөрийн орны онцлог нөхцөл байдлаар гэдэг юм уу давснаас өөр зүйлээр иодын дутагдлыг багасгаж болно гэдэг илүү томьёоллыг Монгол Улс дангаараа гаргаж ирнэ гэж би ойлгохгүй байна. Тийм учраас давсаар дамжуулан гаргаж байгаа энэ бүх нөхцөлийг энэ олон орон энэ танилцуулга дээр байна шүү дээ 65 орон энэ иоджуулсан давсны тухай, иодын дутагдлаас хамгаалахад давсаар дамжуулж хэрэглэдэг тухай хуультай байна энэ жишгийг харж бид нар энэ хуулийг хийсэн гэсэн ойлголцолд хүрэх ёстой.

С.Төмөр-Очир: -Наадах чинь ойлгомжтой бүгдээрээ мэдэж байна шүү дээ. Иоджуулсан давс хэрэглэх тухай хууль гарчих юм бол иодын дутагдлаас урьдчилан сэргийлж байгаа нэг хэлбэр болно шүү дээ. Энэ чинь хуулийн чинь нэр дотор талд ярьж байгаа юм хоёр чинь хоёр өөр болчихоод байна. Энэ хууль гаргахгүй гэж байгаа юм биш, иоджуулсан давсаа хэрэглэе гэдгийг үгүй гэж байгаа юм биш, Монголын нөхцөлд байтугай бүх нөхцөлд иоджуулсан давс хэрэглэж байгаа бол энийгээ иоджуулсан давс хэрэглэх тухай болгочихгүй юу.

Туяа гишүүний саналыг сонсоё.

Д.Туяа: -Тэгэхээр иоджуулж болох хүнсэнд хэрэглэх 6 зүйл байдаг юм байна 6 хүнсний бүтээгдэхүүн. Үүнээс дэлхийд сонгодог гэж дэлхий дахинд хүлээн зөвшөөрсөн яриад байгаа иоджуулсан давсыг хэрэглэх тухай хууль юм. Эмгэг гэж түрүүнд нэр нь орж ирсэн эмгэг гэдэг нэлээн өргөн хүрээтэй асуудал, янз янзын организмд орох өөрчлөлтүүд ордог учраас тэрэнтэй холбогдож оношилгоо, эмчилгээ олон юм орж ирнэ тийм учраас энийг хасаж иод дутлаас сэргийлэх гэдэг нь хамгийн иоджуулсан давстай хамгийн ойр агуулгаараа болох юмаа гэж энийг авсан юм.

С.Төмөр-Очир: -Ийм юм байж болохгүй юу Нямдаваа сайдаа. Иод дутлаас урьдчилан сэргийлэх гэдгээ яачихаад дотор нь тэр 6 юм байдаг юм бол тэрийг дурдаад өгч болохгүй юм уу. Тэр 6-г дурдахаар тэр дотроосоо гол нь иоджуулсан давсаа хэрэглэдэг юм байгаа биз.

Лхагваа зөвлөхийн саналыг сонсоё.

Н.Лхагва: -Асуултад хариулъя. Энэ хуулийн нэрний тухайд бид нарын анх төсөл дээрээ оруулсан нэр бол иоджуулсан давсыг хэрэглээд иод дутлын эмгэгээс сэргийлж байгаа хуулийнхаа нэрийг тэгж өгөөд байгаа юм. Нэг бол иод дутлын эмгэгээс сэргийлэх тухай, нэг бол иодын дутлаас сэргийлэх тухай гээд дотор нь заасан гол юм бол ердөө л иоджуулсан давс байгаа юм. Энэ олон улсын жишгийг бид нар дагасан юмаа гэдгийг тайлбарлая.

Хүнсний бусад иоджуулж болох бүтээгдэхүүний тухайд яг давс шиг өргөн хэрэглэдэггүй учраас манай Байнгын хороон дээр ярьж байгаад тусгаагүй юм л даа. Гэхдээ болдог бол хүнсний бусад бүтээгдэхүүнүүдийг иодоор баяжуулж хэрэглэхийг дэмжинэ гэсэн ийм санаатай байвал болохгүй гэх газаргүй юм гэж бодож байна.

С.Төмөр-Очир: -Бид нар тийм л юм бодоод байгаа шүү дээ. 

Ганди гишүүний саналыг сонсоё.

Т.Ганди: -Энэ сарын 10-даар Бээжин хотноо дэлхийн иоджуулсан давсны асуудлыг эрхэлдэг Эрүүл мэндийн сайд нар бодлого боловсруулагчдын томхон хурал болох гэж байна. Энэ бол дэмий асуудал биш. Хамгийн чухал асуудал. Хүний оюун санааг хордуулдаг эмгэгийг бий болгодог энэ зүйлийг хүн төрөлхтөн өнөөдөр иод дутагдсанаас эмгэг үүсдэг. Эмгэг үүсэхээс сэргийлдэг гол хэрэглэгдэхүүн нь давс байдаг ийм учраас иоджуулсан давсны хэрэглээний талаарх олон улсын бодлогыг тодорхойлох гэж ийм хурал болох гэж байгаа юм. Бүх хуулиуд маань бүх улс орны хэмжээнд хэрэглэдэг зүйлүүд маань бодлого нь ийм байхад бид нар энэ логик ойлгогдохгүй байна гэж яриад байгааг би ойлгохгүй байна.

С.Төмөр-Очир: -Наадах чинь эмч нар чинь иоджуулсан давс хэрэгтэй учраас иодын дутагдлаас урьдчилан сэргийл гэвэл чиний хэлж байгаагаар иоджуулсан давс хэрэглэх тухай хурал болох гээд байгаа юм байна тэрийг чинь би тэгж ойлгоод байгаа юм.

Нямдаваа сайдын саналыг сонсоё.

П.Нямдаваа: -Би хууль санаачлагч биш учраас эмч хүний хувьд тайлбарлая. Манай улс дэлхийгээс хоцорч яваа цөөхөн асуудал байгаа эрүүл мэндийн салбарт. Энэ иод дутлын эмгэгийг дэлхий дахин 2000 онд устгана гэсэн зорилт тавиад устгасан. Тэгэхээр иод дутлын эмгэгийг манайд ойлгодоггүй ийм учраас энэ иод дутлын эмгэгийг дэлхийд 2000 онд устгаж чадаагүй тавхан орны нэг манайх. Тийм учраас манайтай иод дутлын эмгэг устгах талаар сүүлийн 10 жил хамтарч ажилласан НҮБ-ын хүүхдийн сан маань танайд иоджуулсан бүтээгдэхүүн хэрэглэх талаар хуульчилсан шахалт байхгүй учраас танай улс ингэж дэлхийгээс хоцорчихлоо гэж хэлээд байгаа учраас энэ асуудлыг Ерөнхийлөгч санаачилж оруулж байгааг Эрүүл мэндийн яам дэмжиж байгаа. Төмөр-Очир даргын асуугаад байгаад бас резон байгаа юм л даа. Энэ чинь ганцхан давс иоджуулах тухай юм ороод ирлээ гэж. Яагаад гэвэл энэ иодын дутлын хамгийн аюултай юм бол хүний тархины хөгжил, ургийн шатандаа саатдаг юм. Тэгэхээр сул ухаантай хүн бий болно. Тэр нь эхийн хэвлийд байх үедээ бий болчихоод энэ нь хэл орсон хойноо танигддаг учраас дахиад огт засаж болохгүй. Тийм учраас зарим илүү өндөр хөгжилтэй оронд хүүхдийг төрөнгүүт нь судсанд нь энэ трексин гэдэг гормоныг ялгаруулдаг гормоны хэмжээ үзээд тийм хүүхэд байх юм бол хурдхан иоджуулж сул ухаантай болохоос хамгаалдаг байгаа юм. Та бүхэн сул ухаантай хүнийг айхтар доромжилсон болохгүйн тулд иодын дутал болсон юм биш байгаа их боловсон хэрэглэгдэхүүн. Тийм учраас яг иодын дутлаас хамгаалах тухай ярих юм бол төрсөн хүүхдэд нь тред гормоны скревин хийх энэ үнэтэй арга гэх мэтийн юм орох болчихоод байгаа тухай бас яриад байгаа нь зөв.

Зарим оронд жишээлбэл манай хөрш Оросод давсны орон талхаа иоджуулсан байгаа хүн хамгийн их хэрэглэдэг юмаа иоджуулсан байгаа. Тийм учраас энэ хуулийн маань агуулга, нэр хоёрын хооронд ялигүй зөрүү гараад байгааг бид хэлэлцэх явцдаа янзалж болно. Зарим оронд хүнсний нийтийн хэрэглээний бүтээгдэхүүнд нэмэлт хэрэглэх тухай гээд иод, А витамин нэмэх гээд ийм юм гаргасан байдаг юм. Тийм учраас бид давс иоджуулах гэхээр арай явцуурах байхаа тийм учраас сая Туяа гишүүний хэлээд байгаа иодын дутлаас сэргийлэх арга хэмжээний тухай гээд дотор нь бусад аргыг хаахгүй ийм нэмэлтийг анхдугаар хэлэлцүүлгийн үед ярьж болно байхаа одоо дээр нь Ганди гишүүн нэлээн нэгдүгээрт энэ асуудлыг хариуцсан гишүүний хувьд, одоо үнэхээр 10 дугаар сарын 15-16-нд Бээжин хотод Дэлхийн дээд хэмжээний уулзалт болж манай улсад яагаад хоцроод байгааг ярих гэж байгаа энд Ганди гишүүн оролцох учраас үнэхээр энэ хуулиа унагаачихаад очвол эвгүй болно. Бид аль аль талаа бодоод энэ сануулгуудыг үзээд энийг шийдэх нь зүйтэй гэсэн санал өгч байна.

С.Төмөр-Очир: -Уг нь эртээр бид нар яг ингэж тохирсон юм. Одоо ороод ирэхдээ анхны хэлэлцүүлгээр баталж өг гэж оруулж ирж байна. Энэ байнгын хорооны дүгнэлтэд байгаа. Би ийм юманд Нямдаваа гишүүнтэй санал нэг байна. Иод дутлаас урьдчилан сэргийлэх гэсэн өргөн хүрээтэй нэртэй байна. Тэгээд дотор нь иод дутлаас урьдчилан сэргийлдэг өөр юу байдаг юм бэ Нямдаваа сайдын болохгүй бол тэр тариа хийдгийг хүлээн зөвшөөрчих хэрэгтэй шүү дээ тодорхой тохиолдолд тэрийгээ хийдэг юм байгаа биз. Зарим хүн би талх, зарим сум, эмнэлэг ч буриадууд дандаа талх иддэг талхаа иоджуулна гэх юм бол энэ хуулинд нь байж байг гэж бодоод байгаа юм.

Ингэчихвэл яасан юм бэ.Одоо анхны хэлэлцүүлгээр батлахаа болиод тэр хэлэлцүүлгийн явцад нэлээн яривал яасан юм бэ тэгээд дараагийн 7 хоногт ороод ирнэ шүү дээ. Энийг анхны хэлэлцүүлгээр баталж болохгүй шүү дээ.

Т.Ганди: - Энэ чинь хэрэглэх хүнсний зүйлээр иоджуулна. 

С.Төмөр-Очир: -Тэгээд хүнсний зүйлээ бичээд орж ир л дээ юу бичих нь мэдэгдэхгүй юман дээр бид нар алга цохиж баталж болохгүй шүү дээ. Тэгж тохирох уу бүгдээрээ. Олон асуулт үргэлжлүүлээд яах вэ. Тэртэй тэргүй анхны хэлэлцүүлгээр батлахаа болъё одоо хэлэлцүүлгийн үед дотор нь юмнуудаа нэмээд нэр нь хэвээрээ байж байг дотор нь агуулгад нь тохирсон юмнуудаа нэмээд гаргачихъя гэж бодож байна.

Эцсийн хэлэлцүүлэгт бэлтгэхээр Нийгмийн бодлогын байнгын хороонд шилжүүлье. Ерөнхийдөө ингээд сая тохирлоо. Нэрээ өөрчлөхөө байя дотор нь юм оруулж ирж нэмье. Саналаа нэгмөсөн хураавал яасан юм бэ. Би ингэж бодож байна. Зарчмын зөрүүтэй саналаар санал хурааж болно гэтэл дараагийнх дээр дахиад зарчмын зөрүүтэй саналууд гарч ирнэ шүү дээ нэр нь өөр болчихно энэ нэрээ өөрчилснөөс болж тийм тийм юм нэмье гэж орж ирнэ. Тэр юм нэмэхээс болоод саяын эд нар чинь өөр өөр болж магадгүй гэж бодоод байна. Гэтэл энд зарчмын зөрүүтэй юмаар санал хураасан байдаг нэгэнт санал хураагаад шийдсэн бол тэрийг хасаж болохгүй, яаж ч болохгүй юм болчихож магадгүй гэж айгаад байна.

Нэрнээс гадна ийм юм болчихоод байгаа шүү дээ бид нар нэр нь яах вэ энэ иод дутлаас сэргийлэх гээд нэрийг өөрчилж болно энэ дээр татгалзах юм алга. Юм нэмэх гэж байгаа учраас нэмэх гэж байгаа юмны найруулгаас болоод энд санал хураах гэж байгаа юм чинь жаахан өөр болж магадгүй гэж бодоод байна.

Болормаа гишүүний саналыг сонсоё.

Н.Болормаа: -Дэгийн тухай хуулийн дагуу эхний хэлэлцүүлэг дээр зарчмын зөрүүтэй саналаар саналын томьёоллоор санал хураагдах ёстой. Тэгээд зөрчигдсөн нээлттэй үлдсэн маргаантай асуудлыг эцсийн хэлэлцүүлэг дээр хагалж байнгын хороо эцсийн хэлэлцүүлэг дээр санал хураалт оруулж ирдэг. Бидний ажлын хэсгээс оруулж ирсэн зарчмын зөрүүтэй энэ саналууд эцсийн хэлэлцүүлэг дээр хураагдахад дэг зөрчинө гэж ойлгогдоод байгаа юм. Яагаад гэвэл одоо ярьж байгаа, санал хураах гэж байгаа томьёолол тэр эхний саналын томьёоллоос бусдыг нь өнөөдөр санал хураахгүй бол болохгүй болов уу гэж бодож байна дэгээрээ.

Энд нэг зүйлийг хэлэхэд иод дутлын эмгэгээс сэргийлэх энэ хуулин дээр давс голлож байгаа боловч хуулийн 4.1.1, 4.1.З, 5.1, 6.1 бол иод дутлын эмгэгийг тандах, судлах, сэргийлэх бодлого боловсруулах гээд ганц давсыг яриагүй түрүүний та бүхний ярьсан асуултуудыг нээлттэй орхисон ийм хуулийн зохицуулалтууд байгаа шүү. Нэрийг өөрчлөх гэдэг дээр ажлын хэсэг хүлээж авахад болох байхаа гэж бодож байна. 

С.Төмөр-Очир: -Жишээ нь ингэж байна л даа 6.1 гээд энд зарчмын зөрүүтэй санал орж ирж байна. Монгол Улсын иргэн иод дутлаас сэргийлэх, түүнтэй тэмцэх талаар дараахь үүрэг хүлээнэ гээд иод дутлаас сэргийлэх, иоджуулсан давс хэрэглэх гэж байгаа энэ дээр сүүлд юм орж ирэх юм бол нэмэгдэнэ шүү дээ шинэ юмнууд чинь талх чинь орж ирэх болов уу. Жишээ нь 6.2 бол иоджуулаагүй буюу чанарын шаардлага хангаагүй давс худалдах, хэрэглэхэд хяналт тавих хэрэгтэй гэж байгаа юм бусад юм нь яах юм бэ. Би энд санал хураахгүй явахад нэг их дэг зөрчөөд байх юм байхгүй гэж бодож байна. Одоо санал хураагаад энийг шийддэг гэтэл нөгөөдөхөө өөрчлөх болохоор дахиад санал хураах юм болох гээд байна.

Эхний хэлэлцүүлгээ хойшлуулаад энийг эхний хэлэлцүүлэг болгоод саяынхаа ярьсан юмнуудыг бүгдийг нэмээд тэгээд ороод ирье. Анхны хэлэлцүүлэг хойшлогдлоо санал хураах юм уу яах юм хэрэггүй биз дээ.

Нямдаваа гишүүний саналыг сонсоё.

П.Нямдаваа: -Уучлаарай миний санал асуудал буруу тийшээ эргэхэд нөлөөлчихөв үү гэдэгт санаа зовж байна. НҮБ-ын хүүхдийн сан бол энэ иоджуулаагүй давс хэрэглэдэггүй тийм орон байхгүй болох зорилт тавьж байгаа юм. Тэгэхээр хэрэв бид талх ч болно, өндөг ч болно гээд унавал заавал иоджсон бүтээгдэхүүнийг хэрэглэх боломжийг хянах бололцоо маш их муудаж байна. Тийм учраас давс гэдэг дээрээ илүү их шахаж байгаа юм тэрийг бас  хэлэхгүй бол болохгүй. Төмөр-Очир даргын ойлгож байгаагаар талхаа ч болох юм байна ингэсээр явсаар байгаад яг нэг бүтээгдэхүүн бариад энэ заавал иоджсон байх ёстой гэж хуульчилсан байхыг НҮБ, тэгээд дэлхий дахины дийлэнх орон НҮБ-ын гишүүн орны 99 хувь нь давс гэдгийг тийм учраас энийг сүүлд нь юугы нь ч иоджуулж болно гэх юм бол бүр.

С.Төмөр-Очир: -Тэгвэл иоджуулсан давс гэчихгүй юу хуулиа.

П.Нямдаваа: -Харин тэгж болох юм. Энийгээ авч гарахын тулд давс заавал иоджуулах тухай хууль ч гэдэг юм уу тийм байж болох юм.

С.Төмөр-Очир: -Би анхны хэлэлцүүлгийг хойшлуулъя гэдгээр санал хураая. Энийгээ сайн ярь л даа. Үнэхээр дэлхийн бүх орон иоджуулсан давстай болъё гэж байгаа бол давсыг иоджуулахаар хуулийг нэрлэсэн нь дээр биз дээ. Одоо санал хурааж шийдэхгүй бол болохгүй шүү дээ. Нэр чинь орж ирж байгаа нэр иодын эмгэг гэдэ үгийг хасчихсан иодын дутлаас сэргийлэх болсон болохоос биш иоджуулсан давс болоогүй байгаа шүү дээ. 

Т.Ганди: -Давсны тухай хууль биш байхгүй юу. Иод дутлаас сэргийлэхэд давс нөлөөлөх ийм л хууль байгаа шүү дээ.

С.Төмөр-Очир: -Тэгээд тэр чинь давсны тухай хууль байхгүй юу. Нийгмийн бодлогын байнгын хороо энийгээ маш сайн хэлэлц л дээ. 

Тамгын газрын саналыг сонсоё.

Г.Цэрэндулам: -Энэ дээр заавал иоджуулсан давсны гэж хуулийн нэрийг өөрчлөх шаардлагагүй байхаа гэж бодож байна.

С.Төмөр-Очир: -Үгүй ээ чи дэгээ ярь. Чи хуулийн юм ярьж байгаа болохоос биш ажлын хэсэг нь өөр шүү дээ.

Г.Цэрэндулам: -Би энэ дээр ингэж хэлмээр байна. Яагаад гэвэл иоджуулсан давс гэж нэрийг өөрчилсөн тохиолдолд хуулийн концепци өөрчлөгдөх учраас энэ төслийг буцаах тухай асуудал гарах байх. Тэгэхээр энэ дээр иодын дутлаас хамгаалах гээд гарсан байхад бусад орны жишгээр явж байгаа энэ дээр ерөөсөө тийм гаж юм уу, буруу утгатай юм орж ирэхгүй байгаа.

С.Төмөр-Очир: -Бусад орны жишиг яах вэ дээ наадах чинь өөрөө. Цэрэндулам аа, хуулийн чинь нэр доторхи агуулгатай тохирч байх ёстой юм уу. Олон улсын жишгээр тохирохгүй байвал хамаагүй байх ёстой юм уу.

Г.Цэрэндулам: -Даргаа доторх агуулгын тухайд байгаа. Ерөнхийлөгчөөс өргөн барьсан хуулийн төслийн 4.1.2-т бусад бүтээгдэхүүн гэдэг асуудал нь орсон байгаа. Хүнсний давс болон бусад бүтээгдэхүүнийг иоджуулахад шаардлагатай иодын зохистой хэмжээг тогтоох гээд тэр асуудал нь орж ирсэн байгаа энийг хэрэв буцаагаад дахиад эхний хэлэлцүүлэгт бэлтгэнэ гэх юм бол энэнээс нэг их өөр юм орж ирэхгүй. Одоо хэлэлцэх явцдаа энийг яриад явж болно. Энэ асуудлыг байнгын хороон дээр ярьсан. Энд ярьж болохоор байгаа бусад бүтээгдэхүүний тухайд бид нар томьёолол хийж оруулж ирнэ гэхэд хүндрэлтэй болно. Гадны авах юм байхгүй бусад газраас тогтоогдсон юм байхгүй.

С.Төмөр-Очир: -Би наадахыг чинь Нямдаваа сайдынхтай адилхан ойлгоод байгаа шүү дээ. Иод дутлаас урьдчилан сэргийлэх гэх юм бол хоол унднаас гадна наадах чинь тариа хүртэл хийдэг юм байна шүү дээ. Талхыг болдог юм байна, тариа хийдэг юм байна. 

Г.Цэрэндулам: -Тэр технологи талхыг жишээлбэл иоджуулах тэр технологийн асуудал тогтоогдоогүй хүнд технологитой юм байна лээ манай орны хувьд их хэцүү болох юм байна лээ.

С.Төмөр-Очир: -Хэцүү болохоор нь тэрийг хасаад нэрийг нь өөрчилдөг юм байж болохгүй шүү дээ. Би ганцхан логик наадахыг чинь тийм санаа хэлээд байна шүү дээ. Иод дутлаас сэргийлнэ гэх юм бол давснаас гадна зөндөө юм байдаг юм байна тариа хүртэл хийдэг юм байна тэрийг яах вэ тэр нь Монголд хэрэггүй гэх юм бол иоджуулсан давс хэрэглэх тухай болгочихож болохгүй юм уу эсвэл иодоос урьдчилан сэргийлэх гэдэг юм бол тэр тариаг нь хаахгүй эндээ байж болохгүй юм уу гэсэн юм яриад байна.

Г.Цэрэндулам: -Бусад орны хуулиуд байна л даа бусад орны хуулиуд бүгд иодын дутлын эмгэгээс сэргийлэх тухай гээд доторхи агуулга нь иоджуулсан давсны тухай хууль байгаа юм. Иоджуулсан давсаар хангах тухай. 

С.Төмөр-Очир: -Тэгэхээр бид нар бусад орнууд алдаатай юм хийж байвал бид нар тэрийг дагаад хийх ёстой л юм болж байна тийм логик гарах гээд байна шүү дээ.

Г.Цэрэндулам: -Нөгөө талаас дэгийн хуулинд Байнгын хороогоор нэг хэлэлцсэн асуудлыг дахиад хэлэлцэнэ гэсэн дэг байхгүй шүү дээ.

С.Төмөр-Очир: -Тэгвэл одоо би санал хураалгаад одоо унавал энэ хууль буцна шүү. Би санал хураалгаад энэ гишүүдийн санал өөр би энд ажиглаад байна шүү дээ. Ингэж байгаад уначих юм бол би хариуцахгүй шүү. Би тийм л юм ярьж байна. Энэ улсуудыг харж байхад мэдэгдээд байна шүү дээ хэн хэн нь ямар санал өгөх гээд байгаа нь харагдаад байна. Унах гээд байгаа юм ажиглагдаад байна шүү дээ. 

Нямдаваа гишүүний саналыг сонсоё.

П.Нямдаваа: -Манай гишүүд энэ хүнс иоджуулах тухай асуудалд ингэж анхааралтай хандаж байгаа нь манайх тэр хоцрогдсон 5 орноос гарах бүрэн боломж бүрдэж байгаад таатай хандаж байна. Гэхдээ энэ хуулийг үнэхээр хүнсний давс иоджуулах хууль болговол энэ хуулийн эрүүл мэндийн асуудал эрхэлсэн төрийн захиргааны байгууллагад ногдуулсан 4.1.1, 4.1.2, 4.1.З, 4.1.4, 4.1.5 дуаар зүйлүүд маань хасагдах болж байна. Энэ бол салбар дундын их зовлонтой асуудал. Иоджуулах асуудлыг Эрүүл мэндийн яам хийж чадахгүй. Энийг хүнс үйлдвэрлэгчид хийнэ шүү дээ бүр хэцүү. Одоо манайд давс үйлдвэрлэгчид дандаа жижиг үйлдвэрүүд байгаа. Давс иоджуулахад том үйлдвэр байгаад нэг хангадаг бол зардал их хямдардаг тийм учраас Засгийн газар давс иоджуулах тухай асуудлыг Хүнс, хөдөө аж ахуйн яаманд даалгасан байгаа. Гэтэл тэр давсанд нь юм уу, ер нь хүнсэнд иод дутагдсанаас гардаг өвчин эмгэгийг бид хөөцөлдөх ёстой тийм учраас энэ дээр заасан байна Төмөр-Очир даргаа. Эрүүл мэндийн асуудал эрхэлсэн төрийн захиргааны төв байгууллагад даалгасан юман дотор 4.1.З.Иод дутлын эмгэгийг тархалтын судалгаа, тандалт, хяналт үнэлгээ хийх, эмчлэх, сэргийлэх арга хэмжээг зохион байгуулах. Тийм учраас энэ дотор багтсан юм байна. Ганцхан иод давсжуулах асуудал биш нөгөө асуудлууд нь ямар нэг хэмжээгээр тусчээ. Тийм учраас энийг дахин хэлэлцүүлэг энэ нэгдүгээр хэлэлцүүлгээ дэгийнхээ ёсоор хийж дуусгая Болормаа гишүүний яриад байгаа үнэн энэ чинь хаячихаар дэг маань юу болох вэ. Заавал нэгээрээ дуусгахаа болино гэдэг дээр санал нэгдэж байвал энийг хоёр дахь хэлэлцүүлэгт буцааж болно одоо дэгийн хуулиар нэгдүгээр хэлэлцүүлгийг номоороо явуулж өгөөч ээ гэж УИХ-ын гишүүний хувьд хүсч байна.

С.Төмөр-Очир: -Энэ асуулт асуухаар ирсэн гишүүдийн бүгдийг асуултыг асуулгахгүй бол болохгүй тэгж байж саналаа хураахгүй бол болохгүй. 

Гунгаадорж гишүүнийг асуултаа асуухыг урьж байна.

Ш.Гунгаадорж: -Би бол энэ хуулийг эсэргүүцээд байгаа юм биш энэ гаргах ёстой, гаргах нь хэрэгтэй юмаа. Ганцхан эртээр анхны хэлэлцүүлэг хийхэд бид энийг ярьсан өнөөдөр дахиад энийгээ эргээд тайлбарлаад байна. Хэлэлцэх эсэхийг хийхэд бараг ярьж тохирсон шүү дээ энэ нэрний учрыг олоод тэгээд үгүй бол агуулгаа зохицуулаад ир, үгүй бол нэрээ өөрчлөөд энэ хуулиа гаргахаар ир гэсэн гэтэл яг хэвээрээ ямар ч өөрчлөгдсөн юм байхгүй орж ирчихээд эргээд нөгөө давсаа яриад байна. Тэгэхээр энэ нэрэн дээр байна хамаг юм нэрэн дээр байна. Нэрээ өөрчлөөд агуулгаа хэвээр үлдээх юм уу эсвэл тэр давс иоджуулах тухай гэдэг юм уу юу гэдэг юм үнэхээр Нямдаваа сайдын хэлж байгаагаар өөр юмыг давсжуулаад манайд оронд хэрэг байхгүй давс нь хамгийн чухал юм гээд байна шүү дээ тэгээд яагаад энүүгээрээ нэрлэчихэж болоогүй юм бэ.

Лхагваа докторын хэлснээр эртээр анх орж ирэхдээ иоджуулсан давсны тухай гэсэн нэр байсан юмаа гэж ойлгосон тэр нь явсаар байгаад өөрчлөгдөөд ийм болчихоод байгаа юм анхны нэр яагаад тэгж яваад байж болохгүй байгаа юм бэ энэ дээр иод хэрэгтэй гэдгийг тайлбарлаад хэрэггүй ийм тайлбар хэрэг байхгүй. Энэ нэр чинь хамгийн эхэн дээр байна санал хураахад нэр чинь асуудал яах нь байна шүү дээ энийгээ ойлгож байгаа юм уу.

С.Төмөр-Очир: -Гунгаадорж гишүүний асуултад хариулъя.

Т.Ганди: -Давсны тухай гэдэг хуулийн эхний дөнгөж өргөн барих явцад байсан нэр өөрчлөгдсөн юм байна лээ ажлын хэсэг Их Хуралд өргөн барихаасаа өмнө өөрчилж оруулж ирсэн юм байна лээ. Иоджуулсан давсны тухай хууль гэж оруулаад ирэхэд арай явцуу болох юм болов уу гэж ярьсан л даа ганцхан давс гэсэн бүтээгдэхүүнийг түлхүү авч үзэх юм шиг бусад бүтээгдэхүүн, бусад зүйлээр иодын дутагдлыг нөхөх арга замыг хаасан юм шиг ийм явцуу ойлголт болно. Тийм учраас ерөөсөө иод дутал үүсвэл эмгэг үүсдэг гэдэг утгаар энэ эмгэг нөхөх дээр илүү бүтээгдэхүүнүүд нь юу байх вэ гэдгийг нээлттэй хийж өгье дээрээс нь давс илүү их хэрэгцээтэй бөгөөд хямд зардлаар хийх бололцоотой юм байна гэдгийг түлхүү оруулъя гэж ажлын хэсэг дээр ярьсан юм. 

С.Төмөр-Очир: -Дэмбэрэл гишүүнийг асуултаа асуухыг урьж байна. 

Д.Дэмбэрэл: -Эндээс эмгэг гэдэг үгийг Байнгын хороо хасъя гэсэн оруулж ирээд байгаа юм л даа. Тэгээд томьёоллоо иодын дутлын эмгэг гэж байсныг иодын дутагдал гэж юу вэ гэдгийг тодорхойлохоор энд зарчмын ямар ялгаа байна вэ. Юу гэж хэлэх гэж байгаад иодын дутагдлын эмгэгээс сэргийлэх гэдгийг иодын дутагдлаас сэргийлэх гэж нэгдүгээрт оруулаад байгаа юм гэсэн ямар шаардлага байгаа юм. Эмгэг гэдэг үг нь явцуураад байна гэж үзэж байгаа юм уу.

Хоёрдугаарт, хэрвээ иодын дутагдлаас сэргийлэх тухай болгож байгаа юм бол 4.1.З-ыг тодруулж хойно задлаад энэ талаар хийх ажлуудыг тодорхой болгож болдоггүй юм уу. Жишээлбэл эмгэгийг тархалтын судалгаа тандалтыг хийнэ гэж байгаа юм. Тэр юмыг Эрүүл мэндийн яам, төрийн захиргааны төв байгууллага хийчих юм байна л даа. Тийм судалгаа хийгдсэний үндсэн дээр жил болгон улс орны хэмжээнд ард иргэдийнхээ энэ иодын дутагдалтай хүмүүст үзлэг хийх, дутагдалтай хүмүүсүүдийг эмчлэн сэргийлэх арга хэмжээнүүд нь байж байдаг, тэр арга хэмжээнд хүмүүсийг оролцуулахгүй бол анхан шатны төр, захиргааны байгууллагууд хариуцлага хүлээж байдаг төр, захиргааны байгууллагууд нь иодын дутагдлын үзлэгийг анхааралдаа авч хяналтандаа авч зайлшгүй орон нутагт хийж байдаг тэр эмчлэн сэргийлэх ажлуудыг зохион байгуулахад тусалдаг энэ маш их ерөнхий 4.1.З-т салбарт өгчихөөд зохион байгуулах ажлууд чинь цөм байхгүй болчихоод энэ нэрийг ингэж тавихын хэрэг юу байгаа юм бэ энэ үүднээс нь авч үзвэл төр, захиргааны орон нутгийн анхан шатны байгууллагаас хариуцаж хийх ажлууд чинь өөр байх үнэхээр энийг улс орныхоо хэмжээнд хүн арддаа хандаж ажил хиймээр зүйлүүд чинь хаягдчихаад байгаа юм биш үү.

Гуравдугаарт, иодын оруулж ирж байгаа томьёоллоос асууж ярилцах гээд байгаа юм. Иргэдийн иодын дутагдлаас сэргийлэх, түүнтэй тэмцэх талаар иргэд дараахь үүрэгтэй гээд сэргийлэх талаар зохиож байгаа арга хэмжээнд оролцож дэмжих гэж ийм үүргийг иргэдэд өгөөд ач холбогдол байгаа юм уу. Иргэдийн үүрэг чинь тодорхой бус байгаа юм биш үү. 6.1-д нэмэх гээд байгаа. Давс хэрэглэ, зохиож байгаа арга хэмжээнд оролц гэж. Би тэгж бодохгүй байна хэрэв ийм эмгэгтэй иргэд байх юм бол тэр нь зайлшгүй эмчилгээ дор тэрнийгээ тасалдуулахгүй байх, үзлэгт заавал орсон байх, үзлэгт орсон хүмүүс эмгэгтэй нь тодорхойлогдох юм бол эмчилгээндээ заавал очих гэх зэргээр энэ иргэдийн үүргийг тодорхой болгож болдоггүй юм уу чи арга хэмжээнд очоорой, давс хэрэглэж байгаарай тэгээд та зүгээр шүү гэсэн утгатай юм хийгээд гаргачихаар чинь бултаж үлдээд байгаа юм биш үү.

Ер нь анхны хэлэлцүүлгийнхээ юмыг нэмж хийгээд энэ хэлэгдээд байгаа УИХ-ын гишүүдийн дутуу болчихоод байна шүү дээ энэ иодын эсрэг тэмцэх хууль чинь өөрөө иодын эмгэгтэй хууль гарчих гээд байгааг анхаарч үзээд ингээд нэмэх юмнуудаа нэмээд сайн хэлэлцээд томьёоллоо оруулж ирээд хэлэлцвэл болохгүй гэх зүй алга. Хэрэв энэ хоёр, гурван томьёолол орчихоод баталъя гэхээр хожим уначихвал хууль эхнээсээ дахих л процедуртай шүү дээ.  Энэ зүйлүүдэд хариулмаар байна. Ер нь нэлээд зүйл чинь дутаад байгаа юм биш үү гэж асуугаад байна шүү дээ.

С.Төмөр-Очир: -Дэмбэрэл гишүүний асуултад хариулъя.

Т.Ганди: -Тэгэхээр иодын эмгэгээс гэдэг үгийн эмгэгийг нэлээн ярьж байгаад авсан юм. Энэ дээр бид Эрүүл мэндийн салбарын гол тэргүүлэх мэргэжилтнээсээ танин мэдэхүйн чиглэлээр энэ мэргэжлийн түвшингийн дүгнэлтүүдийг авч байгаад эмгэг төрх гэдэг маань өөрөө иод дутал гэдэг юмнаас нэлээн хүний биеийн байвал зохих бичил элементийн хичнээн хувь нь 80, 90 хувь нь дутагдсаны үүднээс эмгэг төрх нь илэрч бахлуур үүсдэг, оюуны чадамж, сульдаа, тэнэгрэл, тийм зүйлд хүргэдэг юм байна. Гэтэл энэ иод дутал гэдэг маань эмгэгт хүрэлгүйгээр хүний оюуны чадамжийг сулруулдаг, хүний оюуны чадамжийн аqui сулруулдаг багасгадаг дунд сурдаг, муу сурдаг ерөөсөө хичээлээ ойлгодоггүй, ерөөсөө зүгээр нэг логик дүгнэлт хийж чадахгүй тийм хүмүүсийн хэмжээнд явж байдаг байна. Тэгэхээр энийг зөвхөн эмгэг гэж хурцатгасан хүнд хордлогын үед оруулсан энэ хэлбэрээр нь энэ хуулийг нэрлэх нь зохисгүй юм. Ерөөсөө бичил элемент хүний биенд байх ёстой зүйл маань дутагдвал яах ёстой юм бэ, дутагдлын үүднээс яаж сэргийлэх ёстой юм бэ гэдэг логикийг гол болгох нь зүйтэй гэж яриад иод дутлаас сэргийлэх тухай гэх нь зохимжтой юмаа гэж хийсэн. Эмгэг гэвэл илүү хүндэрсэн тохиолдолд анхаарна хуульчилж өгнө энд урьдчилан сэргийлэх үйл ажиллагаа явуулна.

Дутагдаж байгаа тохиолдолд дутлаас сэргийлэх тохиолдолд болохгүй юм байна гэсэн явцуу ойлголт болчих вий гэж ингэж ярилцсаны үндсэн дээрээс энэ хуулийг өөрчлөх шалтгаан болсон юмаа гэдгийг хэлмээр байна.

Иод дутлын эмгэгийн тархалтын судалгаа, тандалт, хяналт үнэлгээ хийх, эмчлэх, сэргийлэх арга хэмжээ авах энэ төрийн захиргааны төв байгууллагын бүрэн эрхийг яасан л даа. Энэ дээр эрхэнд хамаарагдах ямар зүйл, механизм байх ёстой юм бэ гэдгийг деталчлан хийх шаардлагагүй юмаа төрийн захиргааны төв байгууллагын өөрөөс нь гаргасан дотоод журмаар нь ингэж хийвэл илүү оновчтой болох болов уу гэж ярилцаад зөвхөн эрхийг нь томьёолж өгсөн. Хэрэв шаардлагатай гэх юм бол жишээлбэл иоджуулсан давсны өөрт нь байдаг концентрацных нь хэмжээ ямар байх ёстой юм, тэрийг буурсан тохиолдолд яах вэ, ямар шалгалт хийгээд улиралд хэд хийх юм, жилд хэд хийх юм, тээвэрлэлтийн үед гэрэл цохиулахгүй, ямар нэгэн байдлаар тэр дэгдэмхий бодис учраас дулааны хэвийн хэмжээг яаж хадгалах юм гэсэн энэ зүйлүүдийг бүгдийг зааж деталчлах шаардлагагүй юмаа гэж үзээд зөвхөн эрхийг нь заагаад өгчихье төрийн захиргааны төв байгууллага маань дотоод журмаараа энийгээ гаргах бололцоотой юмаа гэж үзээд ярьсан юм.

Иргэдийн эрх үүргийн хувьд энэ дээр гишүүд хэрвээ үнэхээр энэ зүйл маань үзэл баримтлал, тунхагийн шинжтэй зүйл болсон байна энийг ямар хариуцлага хүлээлгэх зүйл нь тодорхой биш байна гэж үзэх юм бол томьёоллоо хэлээд хэлэлцүүлгийн явцад ярьж болох юм энийг авч болно гэж үзэж байна.

С.Төмөр-Очир: -Өөлд гишүүнийг асуултаа асуухыг урьж байна. 

Ц.Өөлд: -Тэгэхээр хэлэлцэх эсэх явцад гарсан саналуудыг зарим нэгэн хэмжээгээр тусгасан юм шиг байна. Тэгэхдээ нэгдүгээр хэлэлцүүлэгт орж ирэхдээ иод дутлаас сэргийлэх тухай гэсэн сайхан нэр олж өгчихөөд тэгээд хураалгах гэж байгаа зарчмын зөрүүтэй саналууд нь бүгдээрээ давсны тухай юм. Хэрвээ давсны тухай хууль гаргана гэх юм бол тэгвэл төмөржүүлсэн талхны тухай, нэмэгжүүлсэн усны тухай, сармистай хоолны тухай хууль гаргах нь л дээ цаашдаа. Тийм учраас энэ байнгын хороо ингэж болохгүй юм уу. Нэгдүгээр хэлэлцүүлгийн явцад дан давс хэрэглэх 6.1-ээр иоджуулсан давс хэрэглэх тухай, 6.2-оор шаардлага хангаагүй давс хэрэглэхгүй, иоджуулаагүйгээ тэр давсныхаа ард давс болон иоджуулсан бусад бүтээгдэхүүн гэдэг найрлага нэмээд тэгээд эрүүл мэндийн байгууллага нь тодорхой хэмжээний тариа, эмчилгээ хийх ганц нэг заалт нэмэх ийм агуулгатайгаар нэгдүгээр хэлэлцүүлгийнхээ зарчмын зөрүүтэй саналаа хураалгачихаад дараа нь хоёрдугаар хэлэлцүүлэгтээ ганц, нэг ийм заалт оруулж ирнэ гэсэн даалгавартайгаар байнгын хороо энэ хуулиа аваад гарч болохгүй юу.

С.Төмөр-Очир: -Өөлд гишүүний асуултад хариулъя.

Т.Ганди: -Өөлд гишүүний санал, ер нь бид нарын ярьж байгаа зүйлийн гол зангилаа л даа. Хамгийн гол нь хүнсний бүтээгдэхүүнийг иоджуулах тухай ч юм уу, эсвэл давсыг иоджуулах тухай гэхээр арай явцуу болчихоод байгаа юм тийм учраас жишээлбэл калийн иод гэдэг тариагаар хүний иодын дутагдал, түүнээс үүдсэн өвчлөлийг эмчлэх арга байна. Тийм учраас ганцхан хүнсний бүтээгдэхүүнийг иоджуулах юм уу, эсвэл эмчилгээний зарим зүйлийн иодын хэмжээг нэмэгдүүлэх юм уу гэдэг ийм зүйлийг дэлгэрэнгүй тайлбарлахын оронд энэ бүх агуулга, логикоо зангидаад иодын дутлаас сэргийлэхэд ямар зүйл, хөшүүрэг байх ёстой вэ гэдэг ерөнхий ойлголтын зүйлээр хуулиа нэрлэвэл зохимжтой юмаа гэж ярьсан юм. Гэхдээ бусад гишүүдийн яриад байгаа санаагаар бид нар дутагдаж байгаа зүйлээ олж харж байна энэ дээр иодын дутлаас сэргийлэхэд өөр бусад хүнсний бүтээгдэхүүн, өөр тарилга ч гэдэг юм уу, өөр эмчилгээний ямар механизм, ямар зүйл байх ёстой вэ гэдгийг илүү тодорхойлоод нэмээд оруулаад ирье ингээд хууль маань болно гэж бодож байна.

С.Төмөр-Очир: -Болормаа гишүүнийг асуултаа асуухыг урьж байна.

Н.Болормаа: -Энэ хуулийн төсөл дээр иод дутлаас сэргийлэх хууль тогтоомж ганцхан энэ хуулиас биш Эрүүл мэндийн тухай хууль, Хүнсний тухай хууль, энэ хууль тогтоомжид нийцүүлж гаргасан бусад хууль тогтоомжоос бүрдэнэ гэдгийг нэгдүгээрт тодорхойлж өгсөн.

Хоёрдугаарт, энэ хуулийн төсөл дээр ганцхан иоджуулсан давс яриад байгаа юм биш ээ иод дутлын эмгэг, тархалт судалгааг зохион байгуулах энэ эрхийг төрийн захиргааны холбогдох байгууллагуудад нь олгож өгч байна, сум, нийслэл, дүүргийн Засаг даргын бүрэн эрхэд суулгаж өгч байна. Өнөөдөр 4.1.2-ын заалт хүнсний давс болон бусад бүтээгдэхүүнийг иоджуулахад шаардлагатай иодын зохистой хэм хэмжээг тогтооно гэдгийг төрийн захиргааны төв байгууллагад үүрэг болгож өгч байна. Өнөөдөр НҮБ-ын хүүхдийн сангаас явуулсан дэлхий дахины бодлогын үр дүнд ихэнх улс орон давсыг иоджуулах нь иод дутлын эмгэгээс сэргийлэх хамгийн хямд, хамгийн түгээмэл, хамгийн үр ашигтай арга гэдгийг хүлээн зөвшөөрөгдсөн. Дэлхий нийтээр батлагдсан стандарт, хэм хэмжээ нь өнөөдөр давс байгаа. Түрүүний Нямдаваа сайдын хэлсэн талхыг иоджуулсан гэдэг юм уу бусад аргууд байж болно үүнийг бид 4.1.2-оороо зохицуулж өгнө гэж үзэж байгаа юм.

Цаашдаа хүнсний тухай хуульд нэмэлт өөрчлөлт оруулах, тухайлбал баяжуулсан хүнс, баяжуулсан, төмөржүүлсэн гурилын асуудал яригдана. Тэгэхээр иод дутлын эмгэгээс бусад бичил бодисын дутлаас сэргийлэх хууль тогтоомж ганцхан энэ хуулиар зохицуулагдахгүй гэдгийг ажлын хэсгийн гишүүний хувьд хэлмээр байна. Тийм учраас бид ганцхан давсыг яриагүй энэ дотор байгаа 6 заалт, иод дутлын эмгэгээс сэргийлэхэд чиглэгдэж байгаа юм шүү гэдгийг хэлэхийг хүсч байна.

Хууль санаачлагчаас асуух асуулт энэ нэр томьёог өөрчилснөөр хууль санаачлагчийн анхны концепци зөрчилдөж байна уу Лхагваа доктор юу гэж хариулах гэж байна вэ энэ дээр тодруулга авъя.

С.Төмөр-Очир: -Түрүүн бид нар Болормаа гишүүнийг байхгүй үед ярьсан юм. Хэлэлцэх эсэхийг шийдэхдээ ярьсан юман дээрээ эргээд очлоо. Тийм учраас энэ иод дутлаас урьдчилан сэргийлэх юмаа жаахан давснаасаа бусад юмаа дэлгэрүүлж оруулж өгөөд тэгээд иод дутлаас сэргийлэх гэсэн хууль.

Одончимэд гишүүнийг асуултаа асуухыг урьж байна.

Л.Одончимэд: -Тэгэхээр иоджуулсан давс хэрэглэх тухай хууль гэж анх орж ирсэн л дээ. Энэ хууль бол жаахан өргөн хүрээ хамарсан учраас биднийг ийм байдалд оруулчихаж байгаа юм. Импортоор авч байгаа давс дотооддоо үйлдвэрлэж байгаа давс заавал иодтой байна. 

Хоёрдугаарт, бүх айл өрх энэ хоол хийдэг газрууд, нийтийн хоолны үйлдвэрлэл явуулдаг газрууд иоджуулсан давс хэрэглэдэг байна.

Гуравдугаарт, энд мэргэжлийн байгууллага хүчтэй хяналт тавина, ийм гурван заалттай хууль үндсэндээ гарах байсан юм. Тэгээд эрх үүргийн тухай ярьсаар байгаад эмнэлэг рүү ч яваад, төр лүү ч яваад сүүлдээ түрүүчийн хэлэлцүүлгийн дараагаар манай ажлын хэсгийнхэн иоджуулсан давсныхаа иодын дутлаас гэдэг ийм нэртэй болгосон тэгээд энэнээс гарчихна гэж бодсон юм байна л даа. Тэгэхээр анхны төсөл маш зөв концепци байсан. Ерөөсөө анхны нэр ч зөв, зөвхөн давсаар дэмжүүлж тогтмол хэрэглэдэг аль ч орон, аль ч насанд бүх хүн хэрэглэдэг ганцхан зүйл бол өдөрт З-аас доошгүй хэрэглэдэг зүйл бол давс байгаа шүү дээ. Ялангуяа мах иддэг Монголчууд энэ маш их чухал ийм зүйл байсан.

Хэрвээ бид иодын дутлаас сэргийлэх тухай хууль гэх юм бол анхны давс хэрэглэх тухай юм маань алдагдаад түрүүчийн Төмөр-Очир даргын ярихыг би телевизээр гарсан. Ерөөсөө иодтой бүх юмыг хэрэглэх тухай хууль гаргана гэх юм бол энэ гарах ч үгүй. Иод байдаг бүх зүйлийг жагсаагаад энэ энийг хэрэглэж бай гэх юм бол энэ гарахгүй нэгдүгээрт.

Хоёрдугаарт, сая Өөлд гишүүний хэлдэг шиг дараа нь төмрийн дутагдлаас дараа нь ийм юм байхгүй. Дэлхий нийтэд ганцхан давсаар дамжуулаад хэрэглэж болно гээд заасан байхад бид энэнээс ухраад байх шаардлага байхгүй. Ийм учраас ийм санал асуулга хэлэх гэж байна. Иоджуулсан давс хэрэглэх тухай энэ хуулиа ингэж гаргах нь зүйтэй ингэж эргэх бололцоо байна уу.

Хоёрдугаарт, анхны хэлэлцүүлгээр энэ нэрээ тохироод анхны хэлэлцүүлгээ үргэлжлүүлээд хуулиа гаргаж болох уу. Эрүүл мэндэд энэ төрөөс эрүүл мэндийг хүн ардынхаа эрүүл мэндийг бодож гаргаж байгаа хууль болохоос биш Эрүүл мэндийн яам гаргаж байгаа хууль биш. Энэ бол Нямдаваа гишүүний түрүүний хэлдэг салбар дундын ийм хууль. З зүйл байгаа. Иоджуулсан давс заавал иоджуулсан давс хэрэглэж бай, заавал иоджуулсан давс үйлдвэрлэж бай, энд нь төр хяналт тавьж бай ердөө л энэ шүү дээ хуулийн концепци. Тэгээд тэр хянана, энэ хянана гээд төрийн үүрэг, иргэний үүрэг иргэн чинь өнөөдөр архи битгий уу гээд байхад ерөөсөө уугаад байгаа улс чинь иод ид гээд идэхгүй шүү дээ. Ийм учраас ингэснээр иргэдээ иод иддэг болгоно гэж ойлгож болохгүй. Ганцхан иоджуулсан давс үйлдвэрлэ, худалд нийтийн хоол, үйлчилгээний газар болоод айл өрх энийг хэрэглэ энд хяналт тавь гэдэг ийм л хууль шүү дээ. Торгоод ч хэрэг байхгүй үйлдвэрлэлийн газар нь иоджуулаагүй давс үйлдвэрлэж байх юм бол тэрийг торгох нь зөв л дөө. Ийм л юм байгаа энэ ярьж байгаа юмны амин сүнс нь. Тэгэхээр би тийм бодолтой байна анхны хэлэлцүүлгээ үргэлжлүүлээд нэрээ солиод гаргавал энэ хурдан явна.

Иодын дутлаас сэргийлэх тухай гэх юм бол энэ хууль энэ жил гарахгүй яагаад гэвэл иодын дутлаас сэргийлэхийн тулд өөр хийх ажил, өөр иодтой зүйл асар их байна. Хамгийн гол нь байнгын хэрэглэдэг дамжуулж өгч болох, хүнд хүргэж болох ганцхан зүйл нь давс энэ дэлхий нийтээр хүлээн зөвшөөрөгдсөн зүйл. Ийм л зүйл байгаа юм.

С.Төмөр-Очир: -Одончимэд гишүүний асуултад хариулъя.

Т.Ганди: -Нэрний тухайд агуулгаа бүрэн тодорхойлох нэр өгье ингэж байж хоорондох логик уялдааг холбоё гэж гишүүд яриад байна. Ямар ч байсан энэ хуулийг гаргах нь зүйтэй гэдэг дээр гишүүд санал нэгдэж байгаад баяртай байна. Давсыг иоджуулж иодын дутлаас сэргийлэх тухай гэж хэлбэл оновчтой болох юм шиг байна. Би ингэж бодож байна. Давсыг иоджуулж, иодын дутлаас сэргийлэх тухай. Энэнээс урт нэртэй хууль зөндөө л байдаг шүү дээ.

С.Төмөр-Очир: -Энийг гарах арга олъё ярьж байгаад олж таарна л даа. Би ийм юм бодоод байна. Үнэхээр иод дутлаас урьдчилан сэргийлэх гэдэг нь дэлхий дахины юманд хэрэгтэй юм байна зөвхөн давс биш гэсэн ойлголт өгөх.

Хоёрдугаарт, би энэ дээр түрүүний миний хэлдэг Нямдаваа сайдын хэлдэг ганц, нэг юм нэмээд агуулгыг нь жаахан өргөтгөөд гаргачихаж болохгүй юу. Иод дутлаас урьдчилан сэргийлэх гэдгээ оруулъя, нэрээ өгье гэхдээ 4.1.2 гээд Эрүүл мэндийн яаманд өгсөн үүрэг гэсэн юмнууд байна дээр нь Дэмбэрэл гишүүн юм яриад байна. Тийм тийм юмнуудаа оруулж байгаад ингээд энэ нэрээр нь саяын Ганди гишүүнийхээр болж байна. Давсыг иоджуулж, иод дутлаас сэргийлэх тухай гэж.

Энд байгаа дараа орж ирэхэд саад болох маягтай ганц нэг саналыг онгорхой орхиё, сүүлд хураахаар жишээлбэл нэрээ орхичихьё бусдыг нь хураагаад ингээд хоёр дахь хэлэлцүүлэгт шилжүүлж болох уу. Өөрөөр хэлбэл маргаантай байгаа саналуудыг хураалгаж нэг тийшээ болгохыг болъё хоёрдахь хэлэлцүүлгийн үед хэлэлц гээд жишээ нь нэрээ яах вэ гэдэг асуудлыг нээлттэй орхичихоод дараа орж ирэхдээ хурааж болдог шүү дээ.

Одончимэд гишүүнийг ойлгож байна гэхдээ энэ чинь Нийгмийн бодлогын байнгын хорооноос орж ирсэн санал биш Гандигийн санал болчихоод байгаа юм одоо энэ чинь тэгэхээр би дэг зөрчсөн болчих гээд байна. Аль нэг Байнгын хорооноос орж ирээгүй саналаар би санал хураалгаж болохгүй байна. Одоо Нийгмийн бодлогын байнгын хороо дахиад хуралдахдаа Ганди гишүүний саяын хэлдэг саналаар ч юм уу, эсвэл түрүүний иод дутлаас сэргийлэх гэдэг нэрээрээ орж ирээд юмаа нэмэх үү гэдгээ тэнд ярьж байгаад Нийгмийн бодлогын байнгын хорооны санал болоод ороод ирвэл болох гээд байгаа юм.

Би санал хураалт явуулъя. Заримыг нь нээлттэй орхиё гэж хэлээд явъя. 

1.“Иодын дутлаас сэргийлэх тухай”  гэж өөрчилье гэсэн саналыг хураалгахаа болъё. Нэрийг өөрчлөх юм байна эсвэл дотор талыг нь өөрчлөх юм байна ярьж байгаад саяын Ганди гишүүний Давсыг иоджуулах замаар иод дутлаас урьдчилан сэргийлэх гэж нэрлэдэг юм уу яадаг юм тийм юм болъё тийм учраас би энийг хураалгахаа болилоо.


Хоёрдугаар санал бол иод дутлын эмгэг гэснийг түрүүн ярьж байгаад эмгэг гэдэг нь нарийн юм байдаг юм байна гээд ойлгоцгоосон тэгээд иод дутал гэдэг үгээр солъё гэсэн. Ингээд би нэг санал хураалгая.

Төслийн 3.1.1-ийн “иод дутлын эмгэг”  гэсэн тодорхойлолтыг “иод дутал”-гэж хүний бие махбодид зайлшгүй шаардлагатай иод зохистой хэмжээнд хүрэхгүй байхыг гэж өөрчлөх Д.Туяа гишүүний санал. Нийгмийн бодлогын байнгын хороо дэмжсэн. Нийгмийн бодлогын байнгын хорооны саналыг дэмжье гэдгээр санал хураалт явуулъя.

Зөвшөөрсөн 30

Татгалзсан 10

Бүгд 40 –75.0 хувийн саналаар дэмжигдлээ.

-Төслийн 4.1.5-ыг хасах Д.Туяа гишүүний санал. Нийгмийн бодлогын байнгын хороо дэмжсэн. Нийгмийн бодлогын байнгын хорооны саналыг дэмжье гэдгээр санал хураалт явуулъя.

Зөвшөөрсөн З6

Татгалзсан 4

Бүгд 40 –90.0 хувийн саналаар дэмжигдлээ.


Дэмбэрэл гишүүний саналыг сонсоё.

Д.Дэмбэрэл: -4 дүгээр зүйлийн сая хүнсний давс баяжуулах, иодын чанарт хяналт тавих асуудлыг авчихлаа гэж ойлгож байна. Уг нь бол тэр эхний өгүүлбэр нь байвал байж байх ёстой юм. Гэтэл 4.1.З-ыг би түрүүн тодруулъя гэж хэлсэн шүү дээ. Тэгэхээр энийг иодын дутагдлын эмгэгийн тархалтанд судалгаа хийх, тандалт, үнэлгээ хийх гэдгийг дотор нь задалж өгмөөр байна дараа орж ирэхдээ. Яагаад тэгж задлах ёстой юм бэ гэхээр энэ судалгааг ямар хугацаагаар хэдийд яаж улсын хэмжээнд хийж байх юм бэ. Тэгээд тэр үнэлгээ нь ямар байх юм бэ 5 жил болж байж нэг хийх гээд байгаа юм уу, жил тутам энийг хийж байх ёстой юм уу энийг хуульчилж өгмөөр байна.

Хоёрдугаарт, энийг задлаад эмчлэн сэргийлэх арга хэмжээ авах гэдгийг эмчлэн сэргийлэх арга хэмжээ авах юмнуудаа задалж хийж өгмөөр байна. Сая хяналт хасагдлаа энд тавих хяналтууд нь зүйл болж задарч өгмөөр байна. Тэгэх юм бол энэ хуулийн нэрэндээ зохицсон үнэхээр хууль болчихмоор юм шиг харагдаад байна тэгээд засаг захиргааны байгууллагатайгаа холбоод хяналт тавина. Би 4 дээр тийм санал хэлээд байгаа юм энэ одоо томьёолоход хүнд байгаа байх л даа. Дахиад орж ирэхэд УИХ дээр яригдсан асуудлыг томьёолж орж ирэх учраас ийм санал хэлж байгаа юм.

С.Төмөр-Очир: - Хоёрдугаарт, саяын иоджуулсан давсны иодын чанар, аюулгүй байдал, хадгалалт, тээвэрлэлтэд хяналт тавина гээд. Хяналтын байгууллагад орох юм гээд хэлсэн тэр хяналтын хуулинд энүүгээрээ оруулах уу. 

Цэрэндулам зөвлөхийн саналыг сонсоё.

Г.Цэрэндулам: -Энэ хуулийг улсын хяналтын байгууллагын эрх хэмжээнд байхаар хүнсний тухай хуульд заасан байгаа нэгдүгээрт.

Хоёрдугаарт, 4.1.5-д байхаар эрүүл мэндийн асуудал эрхэлсэн төрийн захиргааны төв байгууллагын эрх асуудлын хүрээнд хамрахгүй байгаа учраас эндээс хасагдсан энэ асуудал хүнсний хуулиар зохицуулагдаж байгаа.

С.Төмөр-Очир: - Хүнсний хуулинд иод гэдэг үгтэй байгаа юу.

Г.Цэрэндулам: - Хүнс гэдэг утгаараа. Давс нь тэр дотроо өөрөө стратегийн бүтээгдэхүүн гээд орсон байгаа.

С.Төмөр-Очир: - Тэр хуулинд иод гэдэг үг нэмэгдэж орж магадгүй шүү дээ. Ялангуяа иодын юм ярьж байгаа болохоос. Тэгээд нөгөө хуулинд нь ордог шүү дээ. Энэ хууль явж байхад өөр хуулинд өөрчлөлт орохоор шууд ороод ирдэг юм байна шүү дээ тэрийгээ та нар бодоорой.

Нямдаваа гишүүний саналыг сонсоё.

П.Нямдаваа: -Би ажлын хэсгийн оруулж ирсэн саналыг бүрэн дэмжиж байна. Үнэхээр одоо баримтлагдаж байгаа хууль тогтоомжийн дагуу эрүүл мэндийн асуудал эрхэлсэн төрийн захиргааны төв байгууллага ямар ч хяналтын үүрэг байхгүй тийм учраас энэ тэнд байхаар хэрэгжихгүй. Хүнсний тухай хуулиа эргэж харъя тэрэн дотор үнэхээр одоогийн байгаа үгээрээ тохирч болох нь уу түүн дээр энэ хуулиа дагаад нэмэлт хийх нь үү тэрийг бид ярилцаад шаардлагатай гэвэл нэмэлт журмаар оруулж ирье.

Хоёрдугаарт, Дэмбэрэл гишүүний хэлсэн саналын тухайд 4.1.З-ыг өргөжүүлье гэж байна энэ маань үнэхээр журмаар тэр асуудал хариуцсан мэргэжлийн байгууллагын хийх юмыг эндээс манай хуулиуд маань завсрын шатанд явж байна шүү дээ бүх юмыг зарим улсын хууль агентлаг, яамнаас огт журам гарахгүйгээр маш дэлгэрэнгүй байгаа. Манай бүх хууль тийм болж чадаагүй учраас энийг дэлгэрүүлнэ гэх юм бол тэр тандалтын судалгааг хэдэн жил хийж байх бол манай эрдэмтэн, судлаачдын нийгмийн эрүүл мэндийн хүрээлэн, зарим хүрээлэнгүүдийн хийх ажил л даа энийг хуульчлан тогтоох шаардлагагүй бөгөөд боломжгүй ийм асуудал эмчлэх сэргийлэх арга нь иодын дутал илрүүлэхийн тулд иод давсжуулсан ч гэсэн заримдаа иодын дуталтай эмгэг үүсч болно тэрийг илрүүлэхийн тулд илүү түвэгтэй нарийн арга хэрэглэнэ ийм юмыг эндээс хуульчлах нь арай л зохимж муутай байх юм биш үү тийм учраас энийг ийм хэмжээгээр байхад төрийн захиргааны төв байгууллагаас эрүүл мэндийн асуудал хариуцсан Их Хурал асуудлаа шаардах бүрэн боломжийн байна гэж бодох юм.

С.Төмөр-Очир: - Саяынх тэртэй тэргүй хасагдсан хүнсний хуулиндаа харъя.

-Төсөлд дараахь агуулгатай: 6 дугаар зүйл нэмэх: 

“6 дугаар зүйл. Иргэний  эрх, үүрэг

6.1. Монгол Улсын иргэн иодын дутлаас сэргийлэх, түүнтэй тэмцэх талаар дараахь үүрэг хүлээнэ:

6.1.1.иодын дутлаас сэргийлж, иоджуулсан давс хэрэглэх;

6.1.2.иодын дутлаас сэргийлэх талаар зохион байгуулж буй арга хэмжээнд оролцох дэмжих.

6.2. Иоджуулаагүй буюу чанарын шаардлага хангаагүй давс худалдах, хэрэглэхэд хяналт тавих эрхтэй.” гэж нэмэх Д.Туяа гишүүний гаргасан санал. Нийгмийн бодлогын байнгын хороо дэмжсэн байна. Нийгмийн бодлогын байнгын хорооны саналыг дэмжье гэдгээр санал хураалт явуулъя.

Зөвшөөрсөн ЗЗ

Татгалзсан 7

Бүгд 40 –82.5 хувийн саналаар дэмжигдлээ.

Төслийн 9.1-ийг “Монгол Улсын нутаг дэвсгэрт хүнсний үйлдвэрлэл, үйлчилгээ эрхэлж буй этгээд хоол, хүнс бэлтгэхдээ иоджуулсан давс хэрэглэнэ.” гэж найруулах Д.Туяа, Н.Болормаа, Н.Гэрэлсүрэн нарын гишүүдийн гаргасан санал. Нийгмийн бодлогын байнгын хороо дэмжсэн. Нийгмийн бодлогын байнгын хорооны саналыг дэмжье гэдгээр санал хураалт явуулъя.

Зөвшөөрсөн З4

Татгалзсан 6

Бүгд 40 –85.0 хувийн саналаар дэмжигдлээ.

Төслийн  9 дүгээр зүйлд дараахь агуулгатай 9.2 дахь заалт нэмэх:

“9.2. Айл өрх хүнсэндээ иоджуулсан давс хэрэглэнэ.” гэсэн Н.Болормаа, Д.Туяа, Н.Гэрэлсүрэн нарын гишүүдийн гаргасан санал. МАХН-ын бүлгийн санал. Нийгмийн бодлогын байнгын хороо дэмжсэн. Нийгмийн бодлогын байнгын хорооны саналыг дэмжье гэдгээр санал хураалт явуулъя.

Зөвшөөрсөн З1

Татгалзсан 9

Бүгд 40 –77.5 хувийн саналаар дэмжигдлээ.

Төслийн 10.1-ээс “дахин иоджуулах” гэснийг хасах Д.Туяа, Н.Гэрэлсүрэн нарын гишүүдийн санал. Нийгмийн бодлогын байнгын хороо дэмжсэн. Нийгмийн бодлогын байнгын хорооны саналыг дэмжье гэдгээр санал хураалт явуулъя.

Зөвшөөрсөн З4

Татгалзсан 6

Бүгд 40 –85.0 хувийн саналаар дэмжигдлээ.


Хоёрдахь хэлэлцүүлэгт шилжүүлэхээр Нийгмийн бодлогын байнгын хороонд шилжүүллээ. Нэг санал хураагдсангүй. Энийг Байнгын хороон дээр ярьж байгаад хоёр дахь хэлэлцүүлгийн үед оруулж ирье. Ажлын хэсгийнхэнд баярлалаа.


Зөвхөн нэрийн асуудал өөрчиллөө нэрээ яаж өөрчлөхөөсөө хамаараад зарим юм нэмэгдэж магадгүй. Ганди гишүүний нэрлэсэн шиг давсыг иоджуулах замаар эмгэгээс урьдчилан сэргийлэх гэх юм бол юм нэмэгдэхгүй. Эмнэлгээс урьдчилан сэргийлэх гэдэг ерөнхий том нэртэй орж ирэх юм бол зарим нэг юм нь тодруулагдаж нэмэгдэж орж ирэхээр боллоо тэрийг байнгын хороон дээрээ шийднэ.


Чадраа гишүүний саналыг сонсоё.

Б.Чадраа: -Би нэг зүйлийг хэлье. Энэ хуулийн төслийг маргаашийн хуралдаанаар оруулж ирэх боломж олгоно уу. Яагаад гэхээр 15-нд Хятадад хоёр том үйлдэл болох гэж байна. Нэгдүгээрт, хүн сансарт ниснэ, хоёрдугаарт, бүх дэлхийд иодыг хэрэглэх.

С.Төмөр-Очир: -Маргаашийн хуулиар орж ирэх бололцоо байхгүй төсөв хэлэлцэнэ.

Б.Чадраа: -Би хүсэлт тавьж байна манай төлөөлөгчид явах юм байна. Тэгээд олон улсууд очих юм байна.

Завсарлаад орж ирээд хуралдаанаа үргэлжлүүлье.

С.Төмөр-Очир: -Дараагийн хэлэлцэх асуудалдаа оръё. Монголбанкны Хяналтын зөвлөлийн ажиллахж урам батлах тухай УИХ-ын тогтоолын төслийн анхны хэлэлцүүлгийг явуулъя. Ажлын хэсэгт Монголбанкны дэд ерөнхийлөгч А.Батсүх, ХЗДХЯ-ны Хууль зүйн бодлогын газрын дарга Д.Баярсайхан, Монголбанкны хуулийн хэлтсийн дарга Т.Эрдэнэбаяр, Монголбанкны хуулийн хэлтсийн мэргэжилтэн З.Шагдарсүрэн нар ирсэн байна. 

Эдийн засгийн байнгын хорооны дүгнэлтийг сонсоё. Дүгнэлтийг УИХ-ын гишүүн Ё.Баярсайхан танилцуулна.

Ё.Баярсайхан: -Улсын Их Хурлын дарга, эрхэм гишүүд ээ!

Эдийн засгийн байнгын хорооноос санаачилсан “Монголбанкны хяналтын зөвлөлийн ажиллах журам батлах тухай” Улсын Их Хурлын тогтоолын төслийг Улсын Их Хурлын 2003 оны 10 дугаар сарын 3-ны өдрийн нэгдсэн хуралдаанаар хэлэлцээд анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ. 

Тус Байнгын хороо “Монголбанкны хяналтын зөвлөлийн ажиллах журам батлах тухай” Улсын Их Хурлын тогтоолын төсөл, уг тогтоолоор батлах журмын төслийг анхны хэлэлцүүлэгт бэлтгэх асуудлыг 2003 оны 10 дугаар сарын 7-ны өдрийн хуралдаанаараа хэлэлцээд дараахь дүгнэлтийг гаргаж байна. 

Монголбанкны хяналтын зөвлөлийн ажиллах журмын төслийг боловсруулахдаа баримталсан зарчим, төслийн үзэл баримтлал нь Монголбанкны ажиллах эрх зүйн орчныг боловсронгуй болгох талаар төрөөс баримталж байгаа бодлоготой нийцэж байна гэж үзэж Улсын Их Хурлын гишүүдийн санал болгосны дагуу дараахь гол гол өөрчлөлтүүдийг төсөлд оруулахаар танилцуулж байна. Yүнд: 

1.Хяналтын зөвлөл нь хөндлөнгийн аудитын дүгнэлт, зөвлөмж нягтлан бодох бүртгэлийн олон улсын зарчимтай нийцэж байгаа эсэхийг хянахаар төсөлд тусгагдсан байсныг өөрчилж, дүгнэлт, зөвлөмжийг нь биш, харин аудитын байгууллагын үйл ажиллагаа нь нягтлан бодох бүртгэлийн олон улсын зарчимд нийцэж байгаа эсэхийг хянаж байх чиглэлээр өөрчлөх;

2.Хяналтын зөвлөл Улсын Их Хурлын Эдийн засгийн байнгын хороонд хандаж зөвлөмж гаргахаар төсөлд заасныг өөрчилж, Улсын Их Хуралд мэдээлэл өгч байх чиглэлээр өөрчлөн найруулах;
3.Төсөлд Хяналтын зөвлөл нь хяналтын зөвлөлийн хурлаар хэлэлцсэн асуудлын биелэлтийг хангаж ажиллахыг Монголбанкинд даалгасан шийдвэр гаргахаар тусгасан байсныг хэлэлцээд Монголбанкинд аливаа асуудлын биелэлтийг хангаж ажиллахыг даалгах бүрэн эрх Улсын Их Хуралд байдаг тул  Хяналтын зөвлөл Монголбанкинд санал, зөвлөмж өгч байх чиглэлээр холбогдох заалтуудыг өөрчлөх; 

4.Төсөлд Хяналтын зөвлөлийн шийдвэр ямар хэлбэртэй байхыг тусгаагүй байгаа тул Хяналтын хөвлөлийн шийдвэр нь тогтоол хэлбэртэй байх тухай заалтыг төсөлд нэмэх нь зүйтэй гэж тус Байнгын хорооны гишүүд үзсэн.

Төслийн талаар тус Байнгын хорооны гишүүдээс гаргасан зарчмын зөрүүтэй саналын томъёоллыг та бүхэнд тараасан болно. 

Улсын Их Хурлын эрхэм гишүүд ээ!

“Монголбанкны хяналтын зөвлөлийн ажиллах журам батлах тухай” Улсын Их Хурлын тогтоолын төсөл болон уг тогтоолоор батлах журмын төслийг анхны хэлэлцүүлгээр баталж өгөхийг хүсье.   



Анхаарал тавьсанд баярлалаа. 

С.Төмөр-Очир: -Баярсайхан гишүүнд баярлалаа. Байнгын хорооны дүгнэлттэй холбогдуулж асуулт асуух гишүүн байхгүй байна. Байнгын хорооноос гаргасан зарчмын зөрүүтэй саналын томьёолол тараагдсан байгаа. 

1.Төслийн 2.1.1-ийг дараахь байдлаар өөрчлөн найруулах:

“2.1.1. хөндлөнгийн аудитын үйл ажиллагаа нягтлан бодох бүртгэлийн олон улсын зарчимд нийцэж явагдаж байгаа эсэхийг хянах” УИХ-ын гишүүн А.Базархүүгийн гаргасан санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн З7

Татгалзсан З

Бүгд 40 –92.5 хувийн саналаар дэмжигдлээ.

2.Төслийн 2.1.2-ын “шаардлагатай бол холбогдох арга хэмжээ авахыг Монголбанкинд даалгах” гэснийг “биелэлтэд хяналт тавих” гэж өөрчлөх УИХ-ын гишүүн А.Базархүүгийн гаргасан санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн З8

Татгалзсан 2

Бүгд 40 –95.0 хувийн саналаар дэмжигдлээ.

3.Төслийн 2.1.3-ыг дараахь байдлаар өөрчлөн найруулах:  

”2.1.3. үйл ажиллагаа нь нягтлан бодох бүртгэлийн олон улсын зарчимд нийцсэн хөндлөнгийн аудитын байгууллагыг Монголбанкны жилийн санхүүгийн тайлангийн аудитаар сонгох явцад хяналт тавих” УИХ-ын гишүүн Ё.Баярсайханы гаргасан санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн З6

Татгалзсан З

Бүгд 39 –92.3 хувийн саналаар дэмжигдлээ.

4.Төслийн 2.1.6-ийн “даалгах” гэснийг “санал болгох” гэж өөрчлөх УИХ-ын гишүүн А.Базархүү, Ё.Баярсайхан нарын гаргасан санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн З6

Татгалзсан З

Бүгд З9 –92.3 хувийн саналаар дэмжигдлээ.

5.Төслийн 2.1.7-ийн “хөрөнгө оруулалтын багцын эрсдэлийг хэлэлцэх” гэснийг “хөрөнгө оруулалтын багцад хяналт тавих” гэж өөрчлөх УИХ-ын гишүүн Б.Шаравсамбуугийн гаргасан санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.


Зөвшөөрсөн З6

Татгалзсан 4

Бүгд 40 –90.0 хувийн саналаар дэмжигдлээ.


6.Төслийн 3.1.2-ыг дараахь байдлаар өөрчлөн найруулах: 

“3.1.2. өөрийн бүрэн эрхэд хамаарах асуудлаар Монголбанкинд өгсөн санал, зөвлөмжийн хэрэгжилтийн талаар зохих албан тушаалтны илтгэл, сонсголыг Хяналтын зөвлөлийн хурлаар хэлэлцэх;” УИХ-ын гишүүн Б.Шаравсамбуугийн гаргасан санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн З7

Татгалзсан З

Бүгд 40 –92.5 хувийн саналаар дэмжигдлээ.

7.Төслийн 3.1.7-ийн “Улсын Их Хурлын Эдийн засгийн байнгын хороонд хандаж зөвлөмж гаргах” гэснийг “Улсын Их Хуралд мэдээлэх” гэж өөрчлөх УИХ-ын гишүүн Ё.Баярсайханы гаргасан санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.


Зөвшөөрсөн З7

Татгалзсан 4

Бүгд 41 –90.2 хувийн саналаар дэмжигдлээ.

8.Төслийн 3.1.8-ын “Монголбанкинд даалгах” гэснийг “Монголбанкинд зөвлөх” гэж өөрчлөх УИХ-ын гишүүн А.Базархүүгийн гаргасан санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.


Зөвшөөрсөн З7

Татгалзсан 4

Бүгд 41 –90.2 хувийн саналаар дэмжигдлээ.


9. Төслийн 4.7-г дараахь байдлаар өөрчлөн найруулах:

“4.7. Хяналтын зөвлөл нь хурлаар хэлэлцсэн асуудлын талаар Улсын Их Хуралд мэдээлэл өгөхөөс гадна Монголбанкны удирдлагад тодорхой асуудлын биелэлтийг хангахыг зөвлөсөн шийдвэр гаргана. Хяналтын зөвлөлийн шийдвэрийн хэлбэр нь тогтоол байх бөгөөд тогтоолд Зөвлөлийн дарга гарын үсэг зурна.” гэж өөрчлөх УИХ-ын гишүүн Т.Очирхүүгийн гаргасан санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн З8

Татгалзсан З

Бүгд 41  -92.7 хувийн саналаар дэмжигдлээ.

10.Төслийн 4.8-ын “Зөвлөлөөс даалгасан ажлын хэрэгжилт,” гэснийг “Зөвлөлийн шийдвэрийн хэрэгжилт,” гэж өөрчлөх УИХ-ын гишүүн Ё.Баярсайханы гаргасан санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн З6

Татгалзсан 5

Бүгд 41 –87.8 хувийн саналаар дэмжигдлээ.

11.Төслийн 5.2-ын “Хяналтын зөвлөл тогтооно” гэснийг “Хяналтын зөвлөл Монголбанкны Ерөнхийлөгчтэй зөвшилцөн тогтооно” гэж өөрчлөх УИХ-ын гишүүн Б.Шаравсамбуу, Ё.Баярсайхан нарын гаргасан санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн З7

Татгалзсан З

Бүгд 40 –92.5 хувийн саналаар дэмжигдлээ.

12.Төслийн 6.1-ийн “түүний хэмжээг” гэснийг “түүний хэмжээ, ажлын хөлс олгох журмыг” гэж өөрчлөх УИХ-ын гишүүн Ё.Баярсайханы гаргасан санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

 
Зөвшөөрсөн ЗЗ


Татгалзсан 8

Бүгд 41 -80.5 хувийн саналаар дэмжигдлээ.

13.Төслийн Есдүгээр зүйлийг хасах УИХ-ын гишүүн Ё.Баярсайханы гаргасан санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.

Зөвшөөрсөн З7

Татгалзсан 4

Бүгд 41 –90.2 хувийн саналаар дэмжигдлээ.


Байнгын хорооноос тогтоолын төслийг анхны хэлэлцүүлгээр баталъя гэсэн горимын санал гарсан. Горимын саналыг дэмжье гэдгээр санал хураалт явуулъя.


Зөвшөөрсөн З9

Татгалзсан 2

Бүгд 41 –95.1 хувийн саналаар дэмжигдлээ.

Монголбанкны хяналтын зөвлөлийн ажилалх журам батлах тухай УИХ-ын тогтоолыг бүхэлд нь баталъя гэдгээр санал хураалт явуулъя.

Зөвшөөрсөн З7

Татгалзсан 4

Бүгд 41 –90.2 хувийн саналаар батлагдлаа.

Ажлын хэсгийнхэнд баярлалаа.

Дараагийн хэлэлцэх асуудалдаа оръё. Булган-Мөрөнгийн агаарын шилэн кабелийн сүлжээ байгуулах төслийн хүрээнд импортоор авах бараа материал, тоног төхөөрөмж, сэлбэг хэрэгслийг Гаалийн болон Нэмэгдсэн өртгийн албан татвараас чөлөөлөх тухай хуулийн төслүүдийн анхны хэлэлцүүлгийг явуулъя. Ажлын хэсэгт Дэд бүтцийн яамны мэдээлэл, холбооны технологийн бодлого зохицуулалтын газрын дарга Ж.Бат-Эрдэнэ, Шуудан цахилгаан холбооны холбооны газрын дарга Г.Баттөр, Санхүү, эдийн засгийн яамны мэргэжилтэн Б.Агарзандан, Гаалийн ерөнхий газрын ажилтан Г.Эрдэнэчимэг нар оролцож байна.

Төсвийн байнгын хорооны дүгнэлтийг УИХ-ын гишүүн Б.Шаравсамбуу танилцуулна. 

Б.Шаравсамбуу: - Улсын Их Хурлын дарга, эрхэм гишүүд ээ !

Монгол Улсын Засгийн газраас 2003 оны 9 дүгээр сарын 8-ны өдөр өргөн мэдүүлсэн Нэмэгдсэн өртгийн албан татвараас чөлөөлөх тухай, Гаалийн албан татвараас чөлөөлөх тухай хуулийн төслүүдийг 2003 оны 10 дугаар сарын 3-ны өдөр Улсын Их Хурлын чуулганы нэгдсэн хуралдаанаар хэлэлцээд, эхний хэлэлцүүлэгт бэлтгүүлэхээр тус Байнгын хороонд шилжүүлсэн билээ. 

Төсвийн байнгын хороо хуулийн төслүүдийг эхний хэлэлцүүлэгт бэлтгэх асуудлыг 2003 оны 10 дугаар сарын 7-ны өдрийн хуралдаанаараа хэлэлцээд дараахь дүгнэлтийг гаргаж байна. 

Монгол Улсын Засгийн газрын үйл ажиллагааны мөрийн хөтөлбөрийн хүрээнд харилцаа холбооны үндсэн сүлжээнд холбогдоогүй үлдсэн Хөвсгөл, Булган аймгийн төвүүдийг холбосон агаарын шилэн кабелийн 378.0 км сүлжээ байгуулахад гадаадаас нийлүүлэх тоног төхөөрөмж, сэлбэг хэрэгсэлд ногдох гаалийн болон нэмэгдсэн өртгийн албан татвар болох 290.7 сая төгрөгийг чөлөөлснөөр уг төслийг амжилттай хэрэгжүүлэхэд ихээхэн үр ашигтай арга хэмжээ болно гэж Байнгын хороо үзэж байгаа юм.

Нэмэгдсэн өртгийн албан татвараас чөлөөлөх тухай хуулийн төслийг эхний хэлэлцүүлэгт бэлтгэх явцад төслийн зарим нэр томьёог гаалийн хууль тогтоомжид нийцүүлэн өөрчлөх болон “Булган-Мөрөнгийн хооронд агаарын шилэн кабелийн дамжуулах сүлжээ байгуулах” төслийн хүрээнд хийгдэх угсралт, суурилуулалтын ажил, үйлчилгээг нэмэгдсэн өртгийн албан татвараас чөлөөлөх шаардлагагүй гэсэн Улсын Их Хурлын гишүүн Ч.Раднаагийн саналыг Байнгын хорооны гишүүд санал нэгтэй дэмжлээ. Уг асуудлаар Улсын Их Хурлын чуулганы нэгдсэн хуралдаанд санал хураалгахаар оруулаад байна. 

Гаалийн албан татвараас чөлөөлөх тухай хуулийн төслийг эхний хэлэлцүүлэгт бэлтгэх явцад зарчмын зөрүүтэй санал гараагүй болно.

Хуулийн төслүүдийг хэлэлцэн баталснаар мэдээлэл холбооны орчин үеийн үүрэн телефон, өндөр хурдны интернет, зайны сургалт, электрон худалдаа зэрэг үйлчилгээ, хэрэглээг нэвтрүүлэх өргөн боломж бүрдэх ач холбогдолтой юм. 

Нэмэгдсэн өртгийн албан татвараас чөлөөлөх тухай, Гаалийн албан татвараас чөлөөлөх тухай хуулийн төслүүдийг эхний хэлэлцүүлэгт бэлтгэх явцад гарсан зарчмын зөрүүтэй саналыг хэлэлцэн шийдвэрлэж, төслүүдийг эхний хэлэлцүүлгээр нь баталж өгөхийг хүсье.


Анхаарал тавьсанд баярлалаа.


С.Төмөр-Очир: -Шаравсамбуу гишүүнд баярлалаа. Байнгын хорооны дүгнэлттэй холбогдуулж асуулт асуухаар нэрээ ирүүлсэн байна.

Гомбожав гишүүнийг асуултаа асуухыг урьж байна.   

Э.Гомбожав: -Ганцхан асуулт байна. Энэ Засгийн газраас оруулж ирэхдээ НӨАТ-аас суурилуулах угсралтын ажлыг чөлөөлье гэсэн байгаа юм. Гэтэл Байнгын хороон дээр яригдаад энэ шаардлагагүй гэж үзсэн байгаа яагаад ингэсэн юм болов оо би тэр хуралд сууж чадаагүй семинар давхардаад.

С.Төмөр-Очир: -Гомбожав гишүүний асуултад хариулъя.

Б.Шаравсамбуу: -Тэгэхээр үнэхээр Засгийн газраас өргөн мэдүүлсэн төсөлд НӨТ-аас чөлөөлөх эсэхэд нь тэгээд тоног төхөөрөмжийг суурилуулах, угсрах ажил үйлчилгээг нь чөлөөлье гэсэн санал орж ирсэн байсан. Энийг хэлэлцүүлэгт бэлтгэх явцад тодруулах үед Засгийн газарт энэ асуудлыг оруулж хэлэлцүүлэх үед байсан нөхцөл байдал, УИХ-ын чуулганд оруулж ирж хэлэлцүүлэх хооронд нэгдүгээрт өөрчлөгдсөн байсан.

Хоёрдугаарт, одоо хийж байгаа угсралт, суурилуулалтыг хийж байгаа бүх байгууллагууд нь өөрөө НӨАТ нийтийн журмаар нэгэн адил төлөөд хийх бүрэн бололцоотой гэдгээ хүлээн зөвшөөрсөн гэж үзсэн учраас Засгийн газраас болоод хэрэгжүүлэгч байгууллагуудтай санал тохиролцсоны үүднээс Байнгын хороон дээр ингэж шийдвэрлэсэн юм.

С.Төмөр-Очир: -Гүндалай гишүүнийг асуултаа асуухыг урьж байна.

Л.Гүндалай: - Манай Хөвсгөл аймаг хамгийн их хүнд амтай. Дэд бүтэц муу хөгжсөн аймаг л даа. Хамгийн сүүлд яагаад орж байгаа юм бэ. Манай Хөвсгөл аймгийн шилэн кабелиар холбогдох энэ асуудал өмнө нь З жилийн хугацаанд ийм удаан яригдахгүй байгаад гайхаж байна. Хөвсгөл аймагт энэ гурван жил ган зуд нэлээд нүүрлэсэн, гэлээ гэхдээ манай Хөвсгөлчүүд их нүүдэл маягаар хот руу нүүхгүй харин ч Хөвсгөлийн хүн амын тоо улам нэмэгдэж байгаа. Залуучууд их олонтой, өндөр хурдтай компьютер ашиглах сонирхолтой хүмүүс маш их байдаг тэнд би компьютерын сүлжээ, компьютерын танхим, сургалтыг байгуулан явуулж байгаа ямар ч дэд бүтэцгүйгээр өнөөдрийг хүртэл их удлаа л даа ийм болж байгаад нэгдүгээрт сайхан байна, дэмжиж байна гэхдээ маш их цаг алдсанд би харамсаж байна, цагийн тал дээр энэ олон хүнтэй аймгаа яагаад хаячихсан юм бэ гэдгийг асуумаар байна.

С.Төмөр-Очир: -Гүндалай гишүүний асуултад хариулъя.

Ж.Бат-Эрдэнэ: -Тэгэхээр ер нь Засгийн газрын үйл ажиллагааны хөтөлбөрт Монгол орны бүх үлдсэн өндөр хурдны шилэн кабелийн сүлжээ буюу өндөр хурдны тоон радио, релейны сүлжээнд холбогдоогүй дөрвөн аймаг байсан л даа. Тэгэхээр энэ дөрвөн аймгийг бид хэрхэн ямар арга хэмжээ авч ямар зохион байгуулалт хийж байж энийг холбох вэ гэдэг асуудлыг нэлээн нухацтай шийдэж хэд хэдэн гадна дотны төсөл хэрэгжүүлсэн. Энэ төслийнхөө хэрэгжүүлэх үедээ зарим төсөл дээр гэрээ хэлэлцээрийн явцад хэмнэгдсэн мөнгө, зарим үе дээр цаг хугацааны торгуулийн алданги гэх мэтийн ийм өөрийн санхүүгийн эх үүсвэрийг бий болгох замаар гарч ирсэн төсөл л дөө.

С.Төмөр-Очир: -Шаравсамбуу гишүүн тодруулъя.

Б.Шаравсамбуу: -Тэгэхээр урд өмнө авсан зээлүүдийн хөрөнгөөр санхүүжилт хийгдээд аймгийн төвүүдийг өндөр хурдны шилэн кабелиар холбох ажил хийгдсэн. 2003 оны эхний байдлаар гэхэд З аймаг үлдсэн байсан. Завхан, Увс, Хөвсгөл. Энэнээс дахиж шинээр гадаадаас зээл авахгүйгээр түрүүн авсан зээлийн хэмнэлтийн хөрөнгөөр энэ гурван аймгийг үндсэнд нь энэ хөрөнгөөр санхүүжүүлж гурван аймгийг энэ онд багтаах талаар Дэд бүтцийн яам, холбооны мэргэжлийн байгууллага, агентлагууд үнэхээр сайн чармайж ажилласны үр дүнд энэ онд багтааж энэ гурван аймгийг оруулсан юм байна лээ. Энэнээс Завхан аймагт гэхэд 7 дугаар сарын 25-нд аймгийн 80 жилийн ойн өмнө багтааж оруулсан энд Завханыхан нийт тэндэхийн сонгогчид, хөдөлмөрчид маш их талархсан гэдгийг би түрүүн хэлсэн, Увсынхан талархалтай байгаа юм байна лээ бид ч гэсэн юмыг бодитойгоор үнэлж сурмаар байгаа юм.

Үнэхээр түрүүчийн зээлийн ашиглалтад их сайн хяналт тавьж хөрөнгийн хэмнэлт гаргаад энэ гаргасан хөрөнгөөрөө З аймгийг 2003 онд багтааж ингэж өндөр хурдны сүлжээнд холбож байгаа нь маш сайшаалтай хэрэг гэж бодож байгаа юм. Энэ онд оруулсанд нь Хөвсгөлийнхөн талархах байх, Хөвсгөл, Увс, Завхан гээд яагаад хойно нь орсон гэдэг дээр техникийн шалтгаанаасаа ярьж байгаа юм байна лээ энийг ойлгож байгаа байхаа гэж бодож байна.

С.Төмөр-Очир: -Асуулт асуухаар нэрээ ирүүлсэн гишүүд асууж дууслаа. Асуулт, хариултаа тасалъя.

Зарчмын зөрүүтэй саналын томьёолол нэг байна. Санал хураалт явуулъя.

1.Төслийн 1 дүгээр зүйлийн:


“тоног төхөөрөмж, сэлбэг хэрэгсэл, материал, гүйцэтгэсэн угсралт суурилуулалтын ажил, үйлчилгээг” гэснийг “материал, тоног төхөөрөмжийг” гэж өөрчлөх гэсэн УИХ-ын гишүүн Ч.Раднаагийн гаргасан санал. Төсвийн байнгын хороо дэмжсэн. Төсвийн байнгын хорооны саналыг дэмжье гэдгээр санал хураалт явуулъя.

Зөвшөөрсөн 41

Татгалзсан 4

Бүгд 45 –91.1 хувийн саналаар дэмжигдлээ.

Зарчмын зөрүүтэй саналаар санал хурааж дууслаа. 

Байнгын хороо анхны хэлэлцүүлгээр батлуулъя гэсэн горимын санал гаргасан байна. Горимын саналыг дэмжье гэдгээр санал хураалт явуулъя.

Зөвшөөрсөн 4З

Татгалзсан 1

Бүгд 44 –97.7 хувийн саналаар дэмжигдлээ.

Гаалийн албан татвараас чөлөөлөх тухай хуулийн төслийг баталъя гэдгээр санал хураалт явуулъя.

Зөвшөөрсөн 41

Татгалзсан З

Бүгд 44 –93.2 хувийн саналаар батлагдлаа.

Нэмэгдсэн өртгийн албан татвараас чөлөөлөх тухай хуулийн төслийг баталъя гэдгээр санал хураалт явуулъя.

Зөвшөөрсөн З8

Татгалзсан 6

Бүгд 44 –86.4 хувийн саналаар батлагдлаа.

Ажлын хэсгийнхэнд баярлалаа. Үдээс өмнөх хэлэлцэх асуудал дууслаа. Үдээс хойш 15 цагаас 2004 оны төсвийн тухай хуулийн хэлэлцүүлэг явагдана.

Завсарлага

С.Төмөр-Очир: -Дараагийн хэлэлцэх асуудалдаа оръё. Монгол Улсын 2004 оны төсвийн тухай хуулийн төслийн нэг дэх хэлэлцүүлгийг явуулъя. 

Төсөл санаачлагчийн илтгэлийг Санхүү, эдийн засгийн сайд Ч.Улаан танилцуулна. 

Ч.Улаан: - Улсын Их Хурлын дарга, эрхэм гишүүд ээ,

Ноёд, хатагтай нараа,

Монгол Улсын Засгийн газар “Монгол улсын нэгдсэн төсвийн тухай хууль”-ийн 12 дугаар зүйл, “Төсвийн байгууллагын удирдлага, санхүүжилтийн тухай хууль”-ийн 32, 33 дугаар зүйлүүдийг үндэслэн эдийн засаг, нийгмийг хөгжүүлэх үндсэн чиглэл болон 2004 оны төсвийн төслийг боловсруулан Улсын Их Хуралд хуулийн хугацаанд өргөн барьсан билээ.

Засгийн газар 2004 оны Үндсэн чиглэл, төсвийг зохиохдоо УИХ-аас зөвшөөрөгдсөн “Төсвийн хүрээний мэдэгдэл”-ээр тодорхойлсон эдийн засаг, нийгмийн хөгжил, төсвийн тэнцвэрийн макро үзүүлэлтүүд болон УИХ-аас өгөгдсөн чиглэл, УИХ-ын эрхэм гишүүдээс гаргасан санал, зөвлөмжийг харгалзан үзэж, Засгийн газрын үйл ажиллагааны хөтөлбөрт заасан зорилтуудыг төсвийн талаас бүрэн хангах, дунд хугацаанд улсын эдийн засаг, нийгмийн хөгжил, санхүү-төсвийн зохистой тэнцвэрт харьцааг хадгалах зарчим баримтлав.

Энэ зарчмыг баримтлахдаа бий болсон нөхцөл байдал, энэ онд хүрэх түвшин, нааштай хандлагыг батжуулах замаар дотоод нөөц боломжоо илүүтэй шавхан дайчлах, дунд хугацаанд тодорхойлсон зорилтоо давуулан хангах, асуудалд бодитой хандаж төсөвлөлтийн чанарыг сайжруулахад онцгой анхаарал хандууллаа.

Дотоодын нийт бүтээгдэхүүний бодит өсөлтийг 2004 онд төсвийн хүрээний мэдэгдэлд тусгаснаас 0.7 пунктээр нэмэгдүүлэх, улсын төсвийн нийт алдагдлын ДНБ-нд эздэх хувийг 5.9 хувиас хэтрүүлэхгүй байлгах тэнцвэрийг хангах үндсэн дээр Засгийн газрын үйл ажиллагааны хөтөлбөрт заасны дагуу хүн амд татварын хөнгөлөлт үзүүлэх, төрийн албанд ажиллагсдын цалин хөлс, нийгмийн даатгалын сангаас өндөр насны тэтгэвэр авагчдын тэтгэврийн хэмжээг нэмэгдүүлэх, нийгмийн эмзэг бүлгийг ядуурлаас сэргийлж, өрхийн амьжиргаанд төрөөс дэмжлэг үзүүлэх боломжийг нарийвчлан тооцлоо.

Боловсрол, эрүүл мэндийн зэрэг нийгмийн салбаруудын хөгжлийг хангах, улс орны дэд бүтцийг хөгжүүлэх, түүний дотор хөдөө орон нутгийн цахилгаан эрчим хүчний хангамжийг сайжруулах, зам, гүүрийн барилга байгууламжийг барих, сургууль, эмнэлэг, соёлын байгууллагын засвар үйлчилгээг төсвийн санхүүжилтээр дэмжихийн зэрэгцээ төсвийн удирдлагын шинэчлэл, бүтцийн өөрчлөлтийг явуулах, төрийн албаны ажлын чанар, үр нөлөөг дээшлүүлэх ажлыг эрчимжүүлж түүний үр дүнгээр бий болох нэмэгдэл боломжийг дайчлан ашиглахад анхаарлаа.

Монгол улсын эдийн засаг, нийгмийг 2004 онд хөгжүүлэх Үндсэн чиглэл, улсын төсвийн төслийг боловсруулах явцад эдийн засаг, нийгмийн өнөөгийн байдал, 2003 оны хүлээгдэж байгаа гүйцэтгэл, Засгийн газрын үйл ажиллагааны хөтөлбөр, түүнийг хэрэгжүүлэх төлөвлөгөөнд тусгагдсан бодлогын зорилт, арга хэмжээнүүдийн хэрэгжилтийн явцад дүн шинжилгээ хийж, дунд хугацааны бодлогын зорилт, стратегитай нягт уялдуулахыг зорилоо. 

Ирэх он нь Засгийн газрын бүрэн эрхийн хугацааны төгсгөлийн жил бөгөөд 2000 оноос хойш хэрэгжүүлсэн бодлого, зорилт, арга хэмжээнүүдийг дуусган, хүрсэн үр дүн, ололт өөрчлөлтийг дүгнэх хариуцлагатай жил байх болно. 

Сүүлийн жилүүдэд эдийн засагт сэргэлт бий болж, үндсэн үзүүлэлтүүд тогтворжиж байгаа бөгөөд Засгийн газрын үйл ажиллагааны хөтөлбөрт “Эдийн засаг, төсөв, санхүүгийн тогтолцоог эрүүлжүүлж эдийн засгийн цаашдын өсөлтийн үндэс суурийг тавина” гэсэн зорилт бүрэн хангагдахаар байна.

Нэг. Төрийн сан хөрөнгийг арвижуулах зорилт буюу

төсвийн орлого бүрдүүлэлтийн талаар

Төрийн сан хөрөнгийг тасралтгүй арвижуулах явдал Засгийн газрын үйл ажиллагааны тэргүүлэх зорилт байлаа. Энэ зорилтын хүрээнд татварын баазыг өргөтгөн татвар хураалтыг сайжруулах, татвар ногдуулалт, хураалт, төлөлтөд тавих хяналтыг сайжруулж, өр, авлагыг барагдуулах, мэргэжлийн удирдлагыг боловсронгуй болгох, эрх зүйн зохицуулалтыг чангатгах, хуулийн хэрэгжүүлэлтийг сайжруулах дэс дараатай арга хэмжээ авч ажилласнаар төсвийн нийт орлого, үндэсний хуримтлал байнга нэмэгдэж байна. 

Ирэх онд улсын төсвийн орлого 572.2 тэрбум төгрөгт хүрэх болно. Улсын төсвийн нийт орлого 2000-2003 онд 206.4 хувиар нэмэгдсэн байгаа бөгөөд ирэх онд төлөвлөсөн зорилтыг хэрэгжүүлснээр манай Засгийн газрын бүрэн эрхийн хугацаанд 225.0 хувиар өсөх юм. Өмнөх Засгийн газрын үед улсын төсвийн бүрдэлт муудаж урсгал тэнцэл алдагдалд орсноос үндэсний хуримтлал үгүй болж, хөрөнгө, мөнгөний хомсдолд нэрвэгдэж өр авлагын дарамт бий болж байсан билээ. 

Тэгвэл 2001 оноос эхлэн улсын төсвийн бүрдүүлэлт сайжирч, урсгал тэнцлийн алдагдал арилж үндэсний хуримтлал бий болсон бөгөөд ДНБ-ийн 4.5 хувьтай тэнцэж байгаа нь төсвийн хөрөнгө оруулалтаа бүрэн санхүүжүүлэхэд хүрэлцэж байна. 

Төрийн сан хөрөнгө арвижиж, үндэсний хуримтлал бий болсноор төрөөс ард иргэдийнхээ нийгмийн асуудлыг шийдвэрлэх, ирээдүйд чиглэсэн хөрөнгө оруулалт хийх бололцоо нэмэгдэж байгаа юм.

Засгийн газар энэ зорилтыг хэрэгжүүлэхдээ татвар төлөгчдөд оногдох ачааллыг бололцоогоороо хөнгөлөх, татварын бааз суурийг өргөтгөх, далд эдийн засгийн нөлөөллийг багасгах, хуулийн хэрэгжилтийг чангатгах аргыг хослуулан хэрэгжүүлж байна. 

Аж ахуйн нэгж байгууллагын орлогын албан татварын хуульд нэмэлт, өөрчлөлт оруулснаар аж ахуйн нэгжийн татварын ачаалал жилд дунджаар 1.4 тэрбум төгрөгөөр, гаалийн татварыг бууруулснаас татварын ачаалал 7.2 тэрбум төгрөгөөр, хүн амын орлогын албан татварын хуульд өөрчлөлт оруулснаар бага орлоготой иргэдийн татварын ачаалал 3.6 тэрбум төгрөгөөр тус тус буурсан юм. 

Иргэдийн мөнгөн хуримтлалыг нэмэгдүүлэх явдлыг урамшуулахад чиглүүлэн Монгол улсад байнга оршин суугчийн хувьцааны ногдол ашиг, хувь хүртэгчийн орлого, зээлийн болон хадгаламжийн хүүгийн орлого, адилтгах бусад орлогыг татвараас чөлөөлснөөр иргэдийн бодит орлого жил бүр 1.2 тэрбум төгрөгөөр нэмэгдлээ.

Засгийн газрын үйл ажиллагааны хөтөлбөрийн зорилттой уялдуулан аж ахуйн нэгж болон иргэдийн татварын ачааллыг бууруулах арга хэмжээг 2004 онд үргэлжлүүлэх бөгөөд юуны өмнө: 

· Эдийн засгийн өсөлт ба төсвийн орлогын харилцан хамаарлыг оновчтой тодорхойлж, татвар ногдуулалт, хураалт, хяналтыг хуулийн хүрээнд эрчимжүүлэх, төсвийн санхүүжилтийн тасралтгүй байдлыг хангаж байгаа сүүлийн жилүүдийн ахицыг улам баталгаажуулах,

· Төсвийн орлого, татварын харилцааг төрийн албаны шинэчлэл, бүтцийн өөрчлөлт, Засгийн газрын нийгмийн бодлогын талаар дунд хугацаанд явуулах арга хэмжээтэй уялдуулж, төсвийн тэнцвэр, тогтвортой байдлыг хангахад чиглүүлэх асуудалд анхаарал хандуулж байна. 

Ирэх оны төсвийн төсөлд: 

· Татварын эрх зүйн орчинг тогтвортой байлгаж, татварын хувь, түвшинг өсгөхгүй, нийтийг хамарсан татварын шинэ төрөл бий болгохгүй байх.

· Аж ахуйн нэгж, байгууллагын орлогын албан татварын дээд шатлалыг бууруулах талаар Засгийн газрын мөрийн хөтөлбөрийн зорилтыг хангахад чиглэсэн эрх зүйн шинэ орчин бүрдүүлэх.

· Бага орлоготой иргэдийн бодит орлогыг нэмэгдүүлэх, нийгмийн эмзэг бүлгийн амьжиргаанд төрөөс дэмжлэг үзүүлэх зорилгоор орлогын шатлалын дагуу татвар төлж байгаа иргэдэд хөнгөлөлтийн хэмжээг нэмэгдүүлэх. /Энэ арга хэмжээний дүнд иргэдийн татварын ачаалал 2004 онд 1.8 тэрбум төгрөгөөр багасна./

· Иргэд орлогын 40 хувиар татвар төлж байгааг 30 хувь болгон бууруулах.

· Тамхины хор хөнөөлтэй тэмцэхэд төрийн зохицуулалтыг хүчтэй болгох, татварын тэгш шудрага байх зарчмыг хэрэгжүүлэх үүднээс онцгой албан татварын хуульд зарим өөрчлөлт оруулах асуудлыг тусгаад байна.

Татварыг давхардуулахгүй байх үүднээс “Эрдэнэт”, “Айванхоу майнз” зэрэг томоохон үйлдвэрлэгч, гадаадын хөрөнгө оруулагч, татвар төлөгчдөд ногдох нэмэгдсэн өртгийн албан татварын буцаан олголт 2004 оноос нэлээд өсөхөөр байна. Энэ нь төсвийн орлого, тэнцвэрт харьцаанд зарим нэмэлт ачаалал бий болгохоор байна.

Төсвийн төсөлд тусгагдсан дээрх зорилтыг хэрэгжүүлсний дүнд Засгийн газрын үйл ажиллагааны хөтөлбөрт татварын бодлогыг оновчтой явуулах, татварын ачааллыг бууруулах, татварын хураалтыг сайжруулах, бүхэлдээ татварын тогтолцоо нь эдийн засгийн өсөлтийг төрөөс дэмжих хөшүүрэг болох талаар тавигдсан зорилт бүрэн хангагдах болно. 

Төсвийн орлогын төлөвлөгөөг нийгмийн салбарын хувьчлал, өөрчлөн байгуулалтын талаар УИХ-аас энэ оны эхээр баталсан үндсэн чиглэл, УИХ-ын 2003 оны 56 дугаар тогтоол, Засгийн газрын 34 дүгээр тогтоолоор баталсан 2003 онд хувьчлах төрийн өмчит нийгмийн салбарын объектуудын жагсаалт, нийгмийн салбарын зарим байгууллага, нэгжийг улсын төсвөөс хамааралгүй болгож, санхүүжилтийн хэлбэр агуулгыг өөрчилж, өөрийгөө санхүүжүүлэх аргад шилжүүлэх талаар Засгийн газрын 2002 оны 119 дүгээр тогтоолд тусгагдсан заалт, арга хэмжээний хэрэгжилтийг эрчимжүүлэх нөхцөлөөр тооцон төлөвлөж байна. 

Ирэх онд улсын төсвийн орлогын үнэмлэхүй хэмжээ ДНБ-ний тухайн оны үнээр тооцсон өсөлттэй шууд хамааралтайгаар 2001-2003 онуудын дунджаас тогтвортой өсөх бөгөөд төсвийн санхүүжилтийн урсгал зардал, дотоод хөрөнгө оруулалтын төлөвлөж байгаа хэрэгцээг хангахаар байна. 

Хоёр. Ард түмний хөрөнгийг үр дүнтэй зарцуулах хариуцлага

буюу төсвийн зарлага, санхүүжилтийн талаар


Татвар төлөгчдөөс төрийн мэдэлд цуглуулсан хөрөнгийг үр дүнтэй зарцуулах, ил тод хяналттай байлгахад Засгийн газар онцгой анхаарал хандуулж ДНБ-ний болон орлогын өсөлтөөс зардлын өсөлт түрүүлэхгүй байлгах зарчим баримталж байна.


Энэ оноос “Төсвийн байгууллагын удирдлага, санхүүжилтийн тухай хууль” хэрэгжиж зардал, орон тоог санхүүжүүлдэг байсан журам халагдаж бүтээгдэхүүн, үр дүнг санхүүжүүлдэг болсноор ард түмний хөрөнгийн зарцуулалтын үр дүнг дээшлүүлэх чухал хөшүүрэг болж байна. 


Энэ зарчмыг иш үндэс болгон ирэх жилийн санхүүжилтийн хэмжээг тодорхойлохдоо дараах асуудалд анхаарал төвлөрүүллээ.

Энэ нь: 

· “Төсвийн байгууллагын удирдлага, санхүүжилтийн тухай хууль”-ийн хэрэгжилтийг гүнзгийрүүлж, төсвийн байгууллага, нэгжүүдийн нийлүүлэх бүтээгдэхүүний захиалга, гэрээг үндэслэх;

· Төрийн албаны шинэчлэл, бүтцийн өөрчлөлтийг эрчимтэй явуулж төрийн албаны чадавхийг сайжруулж цомхон, чадварлаг бүтэц бүрдүүлэх, төрийн албыг гэрээгээр гүйцэтгүүлэх;

· Нийгмийн салбарын хувьчлал, өөрчлөн байгуулалтыг эрчимжүүлж арилжааны горимоор ажиллах боломжийг нээх, төрийн ачааллыг хөнгөлөх;

· Төрийн албанд ажиллагсдын цалин хөлс, нийгмийн даатгалын сангаас тэтгэвэр авагчдын тэтгэврийг нэмэгдүүлэх эх үүсвэрийг бодитойгоор бүрдүүлэх, шинэчлэл, бүтцийн өөрчлөлтийн бодит үр дүн, инфляци, үнэ ханшийн өөрчлөлттэй уялдуулан цалин, тэтгэврийг үе шаттайгаар нэмэгдүүлэх;

Улсын төсвийн урсгал орлого, урсгал зарлагын эерэг зөрүүгээр бий болох үндэсний хуримтлалаараа нийт хөрөнгийн зардлыг санхүүжүүлэхийн тулд ДНБ-нд дотоод хуримтлалын эзлэх хувийн жинг 4.0 хувьд хүргэж, түүний үнэмлэхүй хэмжээг 2004 онд 58.5 тэрбум төгрөгөөс багагүй байлгах зорилт тавьж байна. 

Улсын нэгдсэн төсвөөс санхүүжигдэх хөрөнгө оруулалт, төсвийн бүтээгдэхүүн, төрийн албаны үйлчилгээний зардлын хамгийн дээд хэмжээг 2004 онд 660.9 тэрбум төгрөгөөр тогтоох санал оруулж байна.

Төсвийн санхүүжилтийн дээрх хэмжээ нь салбаруудын төлөвлөгөөт зорилтын өсөлт, үнэ ханшийн хэлбэлзлийг нөхөх зайлшгүй хэрэгцээг бүрэн хангаж байгаа бөгөөд түүний ДНБ-нд эзлэх хувийн жин нь 43.6 хувь болж 2001, 2002 оны түвшинтэй харьцуулахад буурч байна. 

Гэвч эдийн засагт төсвийн зардлын хувийн жин нилээд өндөр байгаа нь цаашид эдийн засгийн болон нийгмийн салбар, төрийн захиргааны бүтэц тогтолцоо, бүсийн хөгжлийн стратегитэй уялдуулсан бүтцийн өөрчлөлт, шинэчлэл хийх шаардлага байсаар байгааг харуулж байна.

Энэ байдалд дүгнэлт хийж ДНБ-нд төсвийн нийт зардлын эзлэх хувийн жингийн өсөлтөөс урсгал зардлын хувийн жингийн өсөлт түрүүлэхгүй байх тэнцвэрийг хадгалах зарчмыг хатуу барьж ажиллах болно. 

Засгийн газраас санал болгож буй 2004 оны төсвийн зарлагын үзүүлэлт нь Монгол улсын төсвийн дунд хугацааны тогтвортой байдал сайжрах, УИХ-аас зөвшөөрсөн төсвийн хүрээ болон ОУВС-тай ЯБӨХ хөтөлбөрийн хүрээнд тохиролцсон шалгуур үзүүлэлтүүд, төрийн албаны шинэчлэлийн дунд хугацааны хөтөлбөр, Дэлхийн банктай явуулж байгаа хэлэлцээрүүдийн явцад тавьж байгаа шаардлагуудыг үндсэнд нь хангаж байгаа юм.  

Төрийн албанд ажиллагсдын цалингийн өсөлтийн талаар 2001-2004 онд тавьсан зорилтыг эдийн засгийн өсөлт, төрийн албаны шинэчлэл, салбаруудын, түүний дотор нийгмийн салбарын бүтцийн өөрчлөн байгуулалтын үр дүнд тулгуурлан шийдвэрлэх зарчим баримтлаж байна.

ДНБ-ний 8.5 хувь, төсвийн нийт зардлын 20.2 хувь, урсгал санхүүжилтийн 27.0 хувийг төрийн албанд ажиллагсдын цалин эзлэхээр байна. Цалингийн зардлын энэ түвшинг өсгөхгүй байх, дунд хугацаанд бууруулах шаардлага тавигдаж байна.

Ирэх онд бүтээгдэхүүн нийлүүлэлтийн гэрээ, цалингийн батлагдсан сандаа багтааж төсвийн ерөнхийлөн захирагчид “Төсвийн байгууллагын удирдлага, санхүүжилтийн тухай хууль”-ийн дагуу салбарынхаа ажиллагсдад олгох цалинг тогтоож мөрдүүлэх журмыг хэрэгжүүлнэ. 2004 онд улсын төсвөөс санхүүжүүлэх цалин хөлсний зардал 129 тэрбум төгрөг байгаа бөгөөд энэ нь манай Засгийн газрын бүрэн эрхийн хугацаанд хоёр дахин нэмэгдсэн үзүүлэлт юм. 

Төрийн албан хаагчдын цалингийн сан ингэж нэмэгдсэн байгааг үндэслэн төсвийн эрх захирагчид ажилтан, албан хаагчдынхаа цалинг бүтцийн өөрчлөлт, үйл ажиллагааны үр дүнтэй холбон ялгавартайгаар тогтоох учиртай бөгөөд энэ нь 2000 оны эхэнтэй харьцуулахад хамгийн багаар бодоход хоёр дахинаас илүү нэмэгдсэн байх болно. 

Төрийн албанд 1999 онд 134.0 мянган хүн ажиллаж, нэг хүний дундаж цалин жилдээ 473.9 мянган төгрөг байсан бол 2004 онд төрийн албанд 125.0 мянган хүн, 1031.9 мянган төгрөгийн жилийн дундаж цалинтай ажиллах боломжтой болж байна. 

Төрийн алба, төсвийн байгууллагад ажиллагсад улсын хэмжээнд ажил эрхлэгчдийн 17 орчим хувийг эзэлдэг байна. Манай эдийн засагт төсөвт байгууллагын цалин хөлсний зардлын эзлэх хувь хэмжээ дэлхийн улс орнуудынхаас харьцангуй өндөр байгаа бөгөөд энэ агуулгаараа эдийн засагт төрийн оролцоо их, төрийн албаны бүтэц тогтолцоо боловсронгуй бус, зардал ихээхэн өндөр байна гэж шүүмжлэгддэг. 

Ийм учраас цалин хөлсийг өсгөхийн сацуу төрийн албыг улам чадваржуулах, ДНБ-нд эзлэх төсвийн зардлыг, түүний дотор цалингийн үнэмлэхүй хэмжээг бууруулах асуудлыг нийгмийн салбарын өөрчлөн байгуулалт, төрийн захиргааны тогтолцоо, бүтцийн шинэчлэлтийн хүрээнд дэс дараатай шийдвэрлэх зорилт тавьж байна. 

Боловсрол, соёл, эмнэлэгийн зэрэг нийгмийн салбарын хөдөө орон нутаг дахь төсвийн нэгжүүдийн одоо байгаа хүчин чадлын ашиглалт ихээхэн доогуур боловч уг байгууллага, нэгжийн үйл ажиллагааг зогсоохгүйн тулд үйл ажиллагааны бодит гүйцэтгэл, нийлүүлэх бүтээгдэхүүн, үйлчилгээнээс үйл хамааруулан бүхэлд нь санхүүжүүлэхээс аргагүй байдалтай байдаг.

Ер нь оршин суугчдын эрэлт хэрэгцээг хангах нэрийдлээр өөр хоорондоо ойрхон, тут тусдаа нутаг дэвсгэрийн харъяалалтай төсвийн цөөн бус нэгж, сум, багууд зэрэгцэн оршиж, төсвөөс санхүүжиж байгаа нь улсын төсвийн зардлын үр ашгийг бууруулж “Төсвийн байгууллагын удирдлага, санхүүжилтийн тухай хууль”-ийн зарчимтай нийцэхгүй байгаад анхаарал хандуулах шаардлагатай байгаа юм.

Засгийн газрын үйл ажиллагааны хөтөлбөрт тэтгэвэр, тэтгэмжийн талаар дэвшүүлсэн зорилтыг үе шаттай хэрэгжүүлж байна.

Төсвийн нийт болон урсгал зардал, ДНБ-нд тэтгэвэр, цалин хөлсний эзлэх хувийн жингийн зохистой харьцааг үндэслэн тэтгэвэр, тэтгэмжийг оролцуулан хүн амд очих шилжүүлгийн нийт дүнг 2004 онд 135.7 тэрбум /ДНБ-ний 8.9 хувь/ төгрөгтэй тэнцэх хэмжээнд хүргэхээр тооцож байгаа нь сонгуулийн өмнөх жилтэй /1999 он/ харьцуулахад хоёр дахин нэмэгдэхээр байна.

Нийгмийн даатгалын санд улсын төсвөөс олгох татаас дээрх хугацаанд 3 дахин нэмэгдсэн байна. 

Тэтгэвэр авагч нэг хүнд ногдох сарын дундаж тэтгэврийн хэмжээ 2000 оноос өмнө 13.6 мянган төгрөг байсан бөгөөд тэтгэврийг дэс дараатай нэмэгдүүлэх арга хэмжээ авснаар дундаж тэтгэврийг 25.2 мянган төгрөгт хүргэсэн байна.

Улсын төсвийн боломж, төсвийн цаашдын тогтвортой байдлыг хангах шаардлагад нийцүүлэн тэтгэвэр, тэтгэмжийг нэмэгдүүлэх талаар 2004 онд дараах арга хэмжээ авахаар төсвийн төсөлд тусгалаа.

· Өндөр насны тэтгэвэр авагчдын сарын дундаж тэтгэврийг 29.1 мянган төгрөгт хүргэх;

· Хөдөлмөрийн хөлсний доод хэмжээг 2004 онд 36.0 мянган төгрөгт хүргэх;

· Говийн бүсэд ажиллагч төрийн албан хаагчдад нөхөн олговор олгох санг бий болгох;

· Нярай хүүхэд асарч байгаа эхчүүдэд олгодог тэтгэмжийг 20 хувь нэмэгдүүлэх;

· 1939, 1945 оны дайнд оролцогсдод нэг удаагийн тэтгэмж олгох;

Улсын хэмжээгээр бүх төрлийн тэтгэвэр, төрөөс тэтгэмж авч, халамж эдлэгч 600 гаруй мянган хүнд 2004 онд 148.6 тэрбум төгрөг олгохоор төсөвлөж байна.

Улсын төсвийн зарлагад цалин хөлс, тэтгэвэр, тэтгэмжээс дутуугүй хувийн жин эзэлдэг бараа, үйлчилгээ худалдан авах зардлыг хорогдуулах, хэмнэхэд Засгийн газар онцгой анхаарал хандуулж байдаг юм. 

Засгийн газрын бараа, үйлчилгээ худалдан авах тухай хууль үйлчилж эхлээд дөрөв дэх жилдээ орох гэж байна. Энэ хугацаанд төсвийн байгууллагын бараа, үйлчилгээний захиалга, нийлүүлэлтэд үндсэн өөрчлөлт гарч, төсвийн санхүүжилтийн ил тод байдлыг хангахад нааштай алхам хийгдсэн. Төсвийн хөрөнгөөр хийгдэх хөрөнгө оруулалт болон төсвийн эрх захирагчдын төсвийн багцад төвлөрсөн арга хэмжээний санхүүжилт үндсэндээ өрсөлдөөн, сонгон шалгаруулалтын зарчмаар шийдэгдэж байна.

Төсвийн байгууллагууд сүүлийн хоёр жилд 1370 гаруй нэрийн тендер зохион байгуулан 328.7 тэрбум төгрөгийн төсөвт өртөгтэй бараа, үйлчилгээг түүнд хамруулж, түүнээс 13.8 тэрбум төгрөгийн төсвийн хэмнэлт бий болгосон байна. Цаашид энэ журмыг улам боловсронгуй болгож хуулийг чанд мөрдөж ажиллах шаардлагатай гэж үзэж байна. 

Улсын нэгдсэн төсвийн цалингийн бус нийт бараа, үйлчигээ худалдан авах зардал 2004 онд үнэмлэхүй дүнгээрээ 210.8 тэрбум төгрөгт хүрч энэ оны хүлээгдэж буй гүйцэтгэлээс 11.0 хувиар нэмэгдэх болно. 

Засгийн газрын бараа, үйлчилгээний санхүүжилтийн өсөлтийг тооцохдоо үнэ ханшийн хэлбэлзэл, инфляцийн түвшин, боловсрол, эрүүл мэндийн зэрэг төсвийн санхүүжилт бүхий гол салбаруудад төлөвлөгөөт зорилт, бүтээгдэхүүн нийлүүлэлтийн суурь өсөлттэй уялдуулан төсвийн байгууллагуудад он дамжсан өр үүсгэхгүй байх, орон нутгийн засаг захиргааны байгууллага, төсвийн нэгжүүд захиалга, гэрээний дагуу ажил үйлчилгээг чанартай гүйцэтгэж нийлүүлэх, ялангуяа сумын засаг захиргааны нэгжийн хэвийн ажиллагааг хангах боломжийг бий болгоход онцгой анхаарч байна. 

Гурав. Цаашдын хөгжлийн үндэс суурийг тавих зорилт

буюу хөрөнгө оруулалтын талаар

Засгийн газар тулгамдсан асуудлыг шийдвэрлэх, цаашдын хөгжлийн үндэс суурийг тавих төсөл, арга хэмжээнд зарцуулах хөрөнгийн эх үүсвэрийг бүрдүүлэх, хөрөнгө оруулалтыг идэвхжүүлэхэд онцгой анхаарал хандуулж, дотоод нөөц бололцоогоо шавхан дайчилж байна. Эдийн засгийн чадавхийн бэхжилт бодлогын чанарыг илэрхийлдэг шалгуур үзүүлэлт болох ДНБ-нд эзлэх хөрөнгийн зардлын хувийн жин байнга нэмэгдэж байгаа бөгөөд 2004 онд 85.5 тэрбум төгрөг хүргэхээр төлөвлөсөн нь 1999 оныхоос 3 дахин их байна. 

2000-2003 онд төсвийн дотоод эх үүсвэрээр нийт 180.0 тэрбум төгрөгийн хөрөнгө оруулалт, их засварын ажлыг гүйцэтгээд байна. Хөрөнгө оруулалтын санхүүжилтийн журмыг боловсронгуй болгон, он дамжсан өр авлага үүсгэхгүй байж, цаг хугацааны сөрөг нөлөөллийг арилгаж үе шаттайгаар санхүүжүүлэх зарчимд энэ оноос шилжиж байна.

2004 оны хөрөнгө оруулалтын төсвийн төслийг боловсруулахдаа Засгийн газрын мөрийн хөтөлбөрт дэвшүүлсэн зорилт, хандивлагч орон, олон улсын банк, санхүүгийн байгууллагуудын зээл, тусламжаар хэрэгжүүлж буй төслүүдийн дотоод санхүүжилтийн эх үүсвэрийг хангах, дээд байгууллагын тогтоол, шийдвэрийг хэрэгжүүлэх, бүс нутгийг тэнцвэртэй хөгжүүлэхэд хөрөнгө оруулалтыг төвлөрүүлэх зарчим баримталлаа.

Ирэх онд улсын төсвөөс хийх дотоодын хөрөнгө оруулалт, урсгал засварын хэмжээг 58.0 тэрбум төгрөгөөр, хөрөнгийн бусад зардлыг 7.3 тэрбум төгрөгөөр тус тус төлөвлөж байгаа нь сүүлийн 4 жилд улсын төсвөөр гүйцэтгэсэн хөрөнгө оруулалт, их засварын болон хөрөнгийн бусад зардлын гуч гаруй хувьтай тэнцэхээр байна. 

Нийт хөрөнгө оруулалтын 62 хувь нь дэд бүтцийн /эрчим хүч, зам/ салбарын төсөл, арга хэмжээг хэрэгжүүлэхэд чиглэнэ. Энэ хөрөнгийн 57 хувийг замын салбарт, үлдэх хувийг цахилгаан дамжуулах шугам, сэргээгдэх эрчим хүч, дулааны хангамжийн эх үүсвэрийг шинэчлэхэд зарцуулна.

Нийт хөрөнгө оруулалтын 12.5 хувийг нийгмийн салбарын, 12.3 хувийг төсвийн байгууллагуудын их засвар, тоног төхөөрөмжийн зориулалтаар ашиглана.

Ирэх оны хөрөнгө оруулалтын 28 хувийг шилжих, 16 хувийг шинээр эхлэх, үлдэх 55 хувь нь хэрэгжиж дуусах төслүүдэд ногдож байна.


Эрчим хүч, түлшний салбарыг 2004 хөгжүүлэх үндсэн чиглэлийн зорилго нь эрчим хүчний салбарын найдвартай ажиллагааг хангах, бүтээгдэхүүн, үйлчилгээний чанар, хангамжийг сайжруулах, шинэ хүч чадлыг барьж байгуулах, суурилагдсан хүч чадлыг нэмэгдүүлэх, бүтцийн өөрчлөлтийг гүнзгийрүүлэхэд чиглэгдэж байна.

Энэ хүрээнд эн түрүүнд төвлөрсөн эрчим хүчний системийн бий болсон хүчин чадлыг бүрэн ашиглах зорилгоор сумдын төвийг төвлөрсөн эрчим хүчний системд холбох, сэргээгдэх эрчим хүчний эх үүсвэрийг шинээр барьж ашиглалтад оруулах, зээл тусламжаар хэрэгжүүлж байгаа төслүүдийн дотоод эх үүсвэрийг санхүүжүүлэх, малчдыг сэргээгдэх эрчим хүчээр хангах зэрэг арга хэмжээг хэрэгжүүлнэ.

Эрчим хүчний салбарт 2004 онд улсын төсвөөс 12.9 тэрбум төгрөгийн хөрөнгө оруулахаар төлөвлөж байгаа нь энэ оны хүлээгдэж буй гүйцэтгэлээс 32 хувиар буюу 3.0 тэрбум төгрөгөөр нэмэгдэж байгаа нь нийт төсвийн хөрөнгө оруулалтын 26 хувийг эзлэж байна. 

Дулаан хангамжийг сайжруулах хүрээнд Улаангомын дулааны шугамыг барьж дуусгах, Азийн хөгжлийн банк, Японы Засгийн газрын зээлээр Улаанбаатар хотын дулааны үр ашиг, IY цахилгаан станцын 2 дахь шатны шинэчлэлийн төслийг хэрэгжүүлнэ. Ирэх онд шинээр 7 сумыг төвлөрсөн эрчим хүчний эх үүсвэрт холбохын зэрэгцээ Булган-Мөрөн, Өвөрхангай-Баянхонгорын 110 квт-ын цахилгаан дамжуулах шугам, дэд өртөөг барина. Цахилгаан дамжуулах шугам барих, үр ашгийг дээшлүүлэх хүрээнд Дэлхийн банкны “Цахилгаан шугам сүлжээний алдагдлыг бууруулах”, ХБНГУ-ын “Эрчим хүчний хөтөлбөр I” зэрэг төслүүдийг хэрэгжүүлнэ.

Сэргээгдэх эрчим хүчний эх үүсвэрийг ашиглах зорилгоор Үенчийн УЦС-ыг 2004 онд ашиглалтад оруулна. Мөн Дөргөний УЦС-ыг Монголын талын хөрөнгө оруулалт 3.5 тэрбум төгрөгийг төсвөөс санхүүжүүлнэ. Тайширын УЦС-Алтай хотын цахилгаан дамжуулах шугамыг барьж дуусган, Тайшир-Улиастайн шугамыг барьж эхлэнэ.

Засгийн газрын үйл ажиллагааны мөрийн хөтөлбөрт эрчим хүчний салбарын өмнө дэвшүүлсэн зорилт амжилттай хэрэгжиж Даланзадгадын дулааны станцыг ашиглалтад оруулж, Чойбалсангийн дулааны станцад технологийн шинэчлэлт, Улаанбаатар хотын дулаан хангамжийн 6.1 км шугамыг барьж дуусгасан. Нийтдээ 2900 гаруй км цахилгаан дамжуулах шугамыг ашиглалтад оруулснаар 43 сумын төв төвлөрсөн эрчим хүчний системд холбогдоно. 

Засгийн газрын “Буман нарны гэр” төслийг хэрэгжүүлэх хүрээнд 30 гаруй мянган малчин өрх нарны зайн системээр хангагдана. Говь-Алтай аймгийн Бугатад 60 квт-ын салхин, Өмнөговь аймгийн Ноёнд 200 квт-ын нарны, Завхан аймгийн Тосонцэнгэл, Сонгино суманд усан болон нарны бага оврын цахилгаан станцыг ашиглалтад оруулна.

Авто замын салбарт ирэх онд улсын төсвөөс 17.6 тэрбум төгрөгийн хөрөнгө оруулалт хийгдэхээс гадна баруун чиглэлд барьж буй Монгол-Хятадын хамтарсан компаниуд 30 гаруй тэрбум төгрөгийн, хандивлагч орон, олон улсын банк, санхүүгийн байгууллагуудын зээлээр 21 тэрбум төгрөг, нийтдээ 68 тэрбум төгрөгийн хөрөнгө оруулалт хийхээр тооцож байна. 

2004 онд замын салбарын төсвийн хөрөнгө оруулалтын 36.2 хувь нь гадаадын зээлийн дотоод эх үүсвэрт, 13 орчим хувь нь Засгийн газрын үйл ажиллагааны мөрийн хөтөлбөрт тусгагдсан төсөл, арга хэмжээг хэрэгжүүлэхэд, 28.3 хувь нь зам, гүүрийн засвар арчлалтад, 22.6 хувь нь “Мянганы зам” хөтөлбөрийг хэрэгжүүлэхэд тус тус ногдож байна. Ирэх онд “Мянганы зам” хөтөлбөрийн хүрээнд Багануур-Хэнтийн чиглэлийн 200-аад км хатуу хучилттай зам, Завханы Идэрийн голын гүүрийг барьж эхэлнэ. Засгийн газрын үйл ажиллагааны мөрийн хөтөлбөрт тусгагдсан Улаангом-Хандгайтын замыг үргэлжлүүлэн барьж Өлгий-Цагааннуурын замыг эхлэнэ. 

Хэнтийн Хөмүүлтэй, Баян-Өлгийн Харчулуут, Завханы Буянт, Сархайрхан, Шурагын голын нийлбэр хүч чадлаар 700 гаруй урт метр гүүрийг барьж байгуулна.

Гадаадын зээлийн хөрөнгөөр Налайх-Чойр, Булган-Мөрөнгийн хатуу хучилттай замыг үргэлжлүүлэн барина.

Засгийн газрын үйл ажиллагааны мөрийн хөтөлбөрийг хэрэгжүүлэх хүрээнд автозамын салбарт 2000-2004 онуудад нийт 58 тэрбум төгрөгийн хөрөнгө оруулалт хийгдэж байна. Үүний үр дүнд Дархан-Эрдэнэтийн 184 км, “Мянганы зам”-ын баруун, зүүн чиглэлд 108 км, Эрдэнэ-Багануурын 38 км хатуу хучилттай, Тосонцэнгэл болон Ховдын чиглэлийн хэсэгчлэн сайжруулсан хучилттай 186 км хайрган зам, Булган-Ярантын хөнгөвчилсөн хучилттай зам, Улаанбаатар-Алтанбулаг, Эрдэнэсант-Арвайхээрийн 500 гаруй км замын засвар шинэчлэлтийн ажил болон нийлбэр хүч чадлаар 2.5 мянган урт метр 10 гаруй төмөрбетон гүүр ашиглалтад орсон байна.

Орон сууц, барилга, нийтийн аж ахуйн салбарт  2.1 тэрбум төгрөгийн хөрөнгө оруулахаар тооцож байгаа бөгөөд аймаг, сумдын халуун усны барилгыг шинээр барих, шинэчлэх, засварлахад нийтдээ хагас тэрбум төгрөгийг зарцуулна. Говь-Алтай, Сэлэнгэ, Төв аймгуудын цэвэр усны системийн шинэчлэлтийг дуусган, Налайхын цэвэрлэх байгууламжийн шинэчлэлтийг эхлэнэ.

Засгийн газрын үйл ажиллагааны хөтөлбөрийг хэрэгжүүлэх хүрээнд орон сууц, барилга, нийтийн аж ахуйн салбарт 8.8 тэрбум төгрөгийн хөрөнгө оруулалт хийж Улаанбаатар хотын Биокомбинат, Багануур, Баянхонгор, Зуунмод, Алтай, Сайншанд, Цэцэрлэг, Даланзадгад, Арвайхээр, Говьсүмбэр аймгийн Шивээговь, Сэлэнгийн Сүхбаатар, Орхоны Хөтөл зэрэг газруудад нийтдээ 75 км цэвэр болон бохир усны шугам, Мандалговь, Арвайхээр, Цэцэрлэг, Даланзадгад, Баянхонгор, Дархан хотод нийтдээ 12000 куб метрийн багтаамж бүхий усан сангууд ашиглалтад орсон байна.

Аймаг, сумын төвд улсын болон орон нутгийн төсөв, гадаадын зээлийн эх үүсвэрээр нийтдээ 360 халуун усны газрыг шинээр буюу шинэчлэн сэргээж үйл ажиллагаанд нь оруулж байна.

Азийн хөгжлийн банкны хөнгөлөлттэй зээлээр “Баруун таван аймгийн нийтийн аж ахуйг хөгжүүлэх төсөл” хэрэгжиж 12.7 км цэвэр усны, 9.3 км бохир усны шугамыг шинэчилж, халуун усны 14 газрыг шинээр барьсан бөгөөд шинээр 8 аймагт төсөл эхлүүлнэ.

Улаанбаатар хотын Нийтийн аж ахуйг сайжруулах төслийн хүрээнд 12 гэр хорооллын усан хангамж, хатуу хог хаягдлыг зайлуулах ажлуудыг АХБ-ны зээлээр хийж “Орон сууцны санхүүжилт” төсөл амжилттай хэрэгжиж байна. 

Боловсрол, соёл, шинжлэх ухааны салбарт 7.4 орчим тэрбум төгрөгийн хөрөнгө оруулалт хийх бөгөөд хот, хөдөөгийн 16 сургуулийн барилгыг 7.8 мянга гаруй суудлаар өргөтгөх, шинэчлэх ажлыг эхлүүлж 1600 суудал бүхий 6 сургуулийн барилгыг ашиглалтад оруулна. Хот, хөдөөгийн сургууль, цэцэрлэг, дотуур байр, соёлын байгууллагыг засварлахад 1.9 тэрбум төгрөг зарцуулахаар төлөвлөж байна. Сургууль, соёлын байгууллагын техник хангамжийг сайжруулахад зориулан хагас тэрбум төгрөг зарцуулах болно. 

Хөдөөгийн соёл, урлагын байгууллагуудын барилга байгууламжийг шинэчлэх, шинээр барих, засварлах арга хэмжээг 2004 онд онцгой анхааран 56 барилгын их засварыг хэрэгжүүлэхээр төсөвт тусгаад байна.

2004 онд хөдөөгийн 8 сумын соёлын төвийн барилгын ажлыг эхэлж гурвыг нь ашиглалтад оруулахаар төлөвлөж байна. Ирэх онд төсвийн хөрөнгө оруулалтаас гадна АХБ-ны “Боловсролын салбарын хөгжлийн хөтөлбөр”, Нордикийн хөгжлийн сан, Олон улсын ХАА-н хөгжлийн сан, Япон улсын Засгийн газрын буцалтгүй тусламж, “Өвлийн үндэс” хөтөлбөрийн хүрээнд 10 сургуулийн шинэ барилга барих, 70 шахам сургуулийн их засварын ажлыг гүйцэтгэхэд 12 гаруй тэрбум төгрөгийн санхүүжилт хийх болно. 

Засгийн газрын үйл ажиллагааны хөтөлбөрийг хэрэгжүүлэх хүрээнд боловсрол, соёл, шинжлэх ухааны салбарт зарцуулах хөрөнгө оруулалтын хэмжээг жил бүр нэмэгдүүлсний үр дүнд ирэх оны хөрөнгө оруулалтын хэмжээ 1999 оныхоос 3 дахин, өнгөрсөн 4 жилийн нийлбэр дүнгээс 2.6 дахин нэмэгдэхээр байна.

Төсвийн хөрөнгө оруулалтаас гадна Японы Засгийн газрын буцалтгүй тусламжаар 2001-2003 онд Улаанбаатар хотын 16 сургуулийн суудлын тоо 17 мянга гаруйгаар нэмэгдэж, 30 гаруй мянган хүүхдийн сурах тохитой орчин бүрдлээ. 

Өнгөрсөн 3 жилд 100-300 суудал бүхий хөдөөгийн 9 сумын соёлын төвийг шинээр барьж ашиглалтад оруулсны зэрэгцээ хуучин байр, танхимаа сэргээн засварлах арга хэмжээнд төсөв, зээл, тусламж, хөтөлбөрийн хүрээнд нийт 11.2 тэрбум төгрөг зарцуулсан байна. 

Боловсрол, соёл, шинжлэх ухааны байгууллагад төсвийн болон хандивлагч орон, олон улсын байгууллага, бусад хөрөнгийн эх үүсвэрээр 920 орчим сая төгрөгийн тоног төхөөрөмж олгосон байна.

Эрүүл, мэндийн салбарт 2004 онд төсвийн хөрөнгө оруулалтаар 1.8 тэрбум төгрөг зарцуулна. АХБ-ны зээлийн хөрөнгөөр хэрэгжих “Эрүүл мэндийн салбарын хөгжил-2” төсөл Завхан, Дорнод, Хэнтий, Баянхонгор, Өвөрхангай аймагт хэрэгжиж эхлэнэ.

Засгийн газрын үйл ажиллагааны хөтөлбөрийг хэрэгжүүлэх хүрээнд 10 орчим тэрбум төгрөгийн хөрөнгө оруулсан нь энэ салбарт өмнөх 4 жилд оруулсан хэмжээнээс 1.9 дахин нэмэгдсэн байна.

Эрүүл мэндийн салбарын техник, тоног төхөөрөмжийг шинэчлэхэд зориулан төсвөөс 1.5 тэрбум гаруй төгрөг зарцуулав. 

Төсвийн хөрөнгө оруулалт, хандивлагч байгууллагуудын тусламжаар сум, аймаг, нийслэлийн хэмжээнд нийтдээ түргэн тусламжийн 294 автомашин нийлүүлээд байгаа бөгөөд 2004 онд нийлүүлэх хэмжээг тоцвол Засгийн газрын үйл ажиллагааны хөтөлбөрт заасан сумдын болон аймаг, нийслэлийн түргэний автомашины парк шинэчлэлтийг 40-60 хувьд хүргэх зорилт биелэгдэхээр байна.

Төсвөөс хувиарласан хөрөнгийн эх үүсвэрээс гадна АХБ-ны зээлийн хөрөнгөөр хэрэгжиж байгаа “Эрүүл мэндийн салбарын хөгжил” хөтөлбөрийн хүрээнд Дорноговь, Ховд, Хөвсгөл аймгуудын 10 гаруй, Улаанбаатар хотод өрхийн 48 эмнэлэг, 21 аймгийн төв тус бүрт өрхийн нэг эмнэлэг барьж ашиглалтад оруулсан байна.

Улсын төсвөөс 2001-2004 онд хийсэн хөрөнгө оруулалт өмнөх 4 жилтэй харьцуулбал 2 дахин нэмэгдэж  байна.

Дөрөв. Гадаад зээлийн ашиглалт, төлбөрийн тухай

Засгийн газрын хүчин чармайлтын дүнд манай улсын гадаад эдийн засгийн хамтын ажиллагаа ихээхэн идэвхжиж, гадаад түншүүдтэйгээ нягт хамтран ажиллаж байна. 

Өмнө алдагдсан байсан итгэлийг сэргээж, урт хугацааны хамтын ажиллагааг сэргээж чадсаны илрэл нь энэ оны 9 дүгээр сарын дундуур Вашингтон хотноо болсон ОУВС-ийн захирлуудын зөвлөлөөр Монгол улсад ЯБӨХ хөтөлбөрийн зохих шатны үнэлгээнүүдийг амжилттай хийж, Дэлхийн банкны зөвлөлийн хуралдаанаар Монгол улсад Ядуурлыг бууруулах стратегийн баримт бичгийг сайшаан баталсан явдал юм. 

Монгол улсын Засгийн газар 2004 онд нийт 126.5 тэрбум төгрөгийн зээлийг хандивлагч орон, олон улсын банк, санхүүгийн байгууллагуудаас авч ашиглах урьдчилсан боломж бүрдээд байна.

Энэ зээлийн дийлэнх хэсэг болох 58.5 хувь /73.9 тэрбум төгрөг/-ийг төслийн хэлбэрээр, 16.7 хувь /21.1 тэрбум төгрөг/-ийг автозамд, 14.5 хувь /18.3 тэрбум төгрөг/-ийг санхүүгийн хэлбэрээр тус тус ашиглагдах болно. 

Автозамд ашиглах зээлийн дийлэнх хэсэг нь АХБ-нд ноогдож байгаа бөгөөд энэ салбарт ирэх онд АХБ-ны “Автозам хөгжүүлэх-2”, Дэлхийн банкны “Тээврийг хөгжүүлэх”, Нордикийн хөгжлийн сангийн “Тээвэр хөгжүүлэх”, Арабын эдийн засгийг хөгжүүлэх Кувейтын сангийн “Эрдэнэт-Булган-Уньт чиглэлийн авто зам” зэрэг төслүүд багтаж байна.

Гадаадын цэвэр зээлийн ашиглалтын ийм өргөн боломж байгаа боловч төсвийн макро түвшний зохистой тэнцвэрийг хадгалж, төсвийн алдагдлыг ДНБ-ний 5.9 хувиас хэтрүүлэхгүй байлгах шаардлагад нийцүүлэн 2004 онд гадаад цэвэр зээлийн ашиглалтын хэмжээг 93.4 тэрбум төгрөгөөс ихгүй байлгах хязгаарлалт хийх нь зүйтэй гэж үзэж байна.

Засгийн газар ирэх онд гадаад зээлийн үндсэн өрийн төлбөрт 24.7 тэрбум төгрөг, хүүгийн төлбөрт 15.3 тэрбум төгрөг төлөх болно. 2004 онд шинээр 7 зээлийн үндсэн төлбөр хуваарийн дагуу төлөгдөж эхэлж байна.  Үндсэн өрийн буцаан төлбөрийн дийлэнх хэсэг Японд 21.5 хувь буюу 5.3 тэрбум төгрөг, Кувейтын санд 5.4 хувь буюу 1.3 тэрбум төгрөг, АХБ-нд 10.8 хувь буюу 2.7 тэрбум төгрөг, Дэлхийн банкинд 6.5 хувь буюу 1.6 тэрбум төгрөгийн төлбөр тус тус ноогдож байна.

Засгийн газраас ОУВС-тай хамтран хэрэгжүүлж байгаа ЯБӨХ хөтөлбөрийн хүрээнд Засгийн газар гадаад өрийн талаар хүлээсэн үүргээ биелүүлж хугацаа хэтэрсэн өр төлбөр гаргаагүй юм. Шилжилтийн эхэн үед хандивлагчдаас авч ашигласан хөнгөлөлттэй зээлүүдийн төлбөр эхэлсэн байгаа нь манай улсаас хандивлагчдынхаа өмнө хүлээсэн үүрэг хариуцлагыг улам өндөржүүлж байна.

Тав. Засаглал хоорондын төсвийн харилцаа

“Төсвийн байгууллагын удирдлага, санхүүжилтийн тухай хууль”-ийг хэрэгжүүлж эхэлснээр аймгууд, нийслэлийн болон улсын төсвийн хоорондын харилцаанд зарчмын шинэчлэлт хийгдэж байна. Орон, нутгийн төр, захиргааны байгууллагууд өөрсдийн үйл ажиллагааны үр дүнгээр санхүүжих журамд шилжсэн нь тэдний идэвх санаачлагыг өрнүүлэх, нөөц бололцоогоо дайчлан ашиглах хариуцлагыг улам өндөржүүлж өглөө.

Нийслэл, нийт аймгуудын засаг дарга, төсвийн эрх захирагчид ирэх онд нутаг дэвсгэрийн засаглалын хүрээнд нийт 35.6 тэрбум төгрөгтэй тэнцэх санхүүжилт бүхий бүтээгдэхүүнийг улс, орон нутгийн чанартай, төрийн үйлчилгээ, бүтээгдэхүүнийг захиалгаар нийлүүлнэ. Энэ нь 2003 оны төсвөөр тодорхойлогдсон бүтээгдэхүүн, ажил үйлчилгээнээс 4.0 тэрбум төгрөгөөр илүү бөгөөд нийт бүтээгдэхүүн, үйлчилгээ санхүүжилтийг Дорноговь, Дархан, Орхон аймгууд, нийслэл бүхэлдээ орон нутгийн төсвийн өөрийн орлогоор гүйцэтгэнэ. 

Үлдэх 17 аймаг төсвийн санхүүжилтийнхээ тодорхой хэсэгт улсын төсвөөс 8.5 тэрбум төгрөгийн санхүүгийн дэмжлэг авах болно. Энэ дэмжлэгийн хэмжээ нь 2003 оныхоос 3 дахин нэмэгдэж байгаа бөгөөд орон нутгийн засаг захиргааны байгууллага, нэгжүүд төрийн үйлчилгээг үндсэн нэгж, хүн амд илүү хүртээмж, чанартай хүргэх шаардлагатай уялдаж байгаа юм. 

Улсын төсөвт орон нутгаас орлого төвлөрүүлэх хэмжээ энэ оныхоос 3.9 тэрбум төгрөгөөр өснө. Харин нийслэлийн төсвөөс улсын төсөвт төвлөрүүлэх орлого бараг 2.0 тэрбум төгрөгөөр буурч байгаа болно.  

Орон нутгийн төсвийн өөрийн орлого 44.9 тэрбум төгрөгт хүрч энэ оныхоос 3.7 тэрбум төгрөгөөр нэмэгдэнэ. Орон, нутагт 2003 оноос өмнө шууд хариуцуулж байсан нийгмийн салбарын үйлчилгээг салбарын ерөнхийлөн захирагчдаас орон нутагтай гэрээгээр гүйцэтгүүлэх шинэ зарчимтай уялдуулан нийслэл, Орхон, Дархан, Дорнод аймаг 2004 онд 16.8 тэрбум төгрөгийг улсын төсөвт төвлөрүүлнэ. 2004 оноос эхлэн Дорноговь аймаг улсын төсөвт 95.5 сая төгрөгийн орлогыг төвлөрүүлэх болж байна. Энэ бүхэн нь улсын нэгдсэн төсвийг бүрдүүлэхэд аймаг, нийслэлийн үүрэг хариуцлага өндөржиж улам нэгдмэл болж байгаагийн илрэл гэж үзэж байна. 

Орон нутгийн төсвүүдэд улсын төсвөөс орлого шилжүүлэх, төсөв хоорондын тэнцвэржүүлэлтийн аргыг 2002 оноос эхлэн хэрэгжүүлж байна. Энэ хүрээнд 2004 онд улсын төсвөөс НӨАТ-ын орлогын буцаан олголтоор 11.7 тэрбум төгрөг орон нутагт шилжүүлэхээр байгаа нь 2003 оныхоос 39.3 хувь нэмэгдэж байна.

Улсын төсөв оруулсан дотоодын НӨАТ-ын орлогын 30.0 хувийг орон нутгийн төсвүүдэд буцаан хуваарилж, 13.0 хувийг НӨАТ-ын буцаан олголтоор татвар төлөгчдөд олгох болно. 

Орон нутгийн өмч, хөрөнгийн засвар, шинэчлэлтийн ажилд улсын төсвөөс 800.0 сая төгрөг зарцуулахаар хувиарласан бөгөөд энэ дүн аймаг бүрийн зарлагын дүнд суусан болно.

Урьд өмнө нь орон, нутгийн төсөвт нэр заагдаж тусгагддаггүй, ороннутаг зохицуулж байсан нэлээд төрлийн зардлын санхүүжилт хүрэлцдэггүй тухай аймгууд, нийслэлийн засаг дарга нараас байнга санал хүсэлт тавьдаг байв. 

Энэ байдлыг Санхүү, эдийн засгийн яам авч үзээд, тэдгээрийг санхүүжүүлэх эх үүсвэрийг орон нутгийн төсвүүдэд нэр заан тусгаж, энэ хэмжээгээр улсын төсвөөс орон нутагт олгох санхүүгийн дэмжлэгийн нэмэгдүүлэхээр шийдвэрлэв. Үүнд аймаг, сумдын ЗДТГ-ын бараа, үйлчилгээний зардал, ИТХ-ын нарийн бичгийн даргын зардал, багийн холбоо ашиглалтын зардал, ИТХ-ын суудлын зардал, гэмт хэргээс урьдчилан сэргийлэх зардал, шагнал, урамшил, нэг удаагийн тэтгэмжийн зардал, орон нутгийн онцгой комиссын зардал зэргийг хамруулж байна.

Мөн “Иргэний цэргийн үүргийн болон цэргийн албан хаагчийн эрх зүйн байдлын тухай хууль, Дайчилгааны тухай хуулийн зохих зүйл, заалтыг хэрэгжүүлэх зардал ч тусгагдаж байгаа болно.”

Ирэх оны төсвийн төслийг “Төсвийн байгууллагын удирдлага, санхүүжилтийн тухай хууль” болон Засгийн газрын энэ оны тогтоолын дагуу шинэчилсэн ангиллаар боловсруулсан бөгөөд төсвийн ерөнхийлөн захирагчдын төсвийн багцыг бүтээгдэхүүний томсгосон төрөл, хөрөнгө оруулалтаар ангилан танилцуулсан тул энд дэлгэрэнгүйгээр төсвийн багц бүрээр ярих шаардлагагүй гэж үзлээ.

Зургаа. Улсын төсвийн төслийг УИХ-д өргөн мэдүүлэхэд

тавигдах шаардлагыг хэрхэн хангаж байгаа талаар

Монгол улсын төсвийн төслийг УИХ-д өргөн мэдүүлэхэд тавигдах шаардлагын тухай “Төсвийн байгууллагын удирдлага, санхүүжилтийн тухай хууль”-ийн 32 дугаар зүйлд заасан нөхцлүүдийг ирэх оны төсвийн төсөл, түүнийг дагалдах баримт бичгүүд бүхэлд нь хангасан байгаад Засгийн газар онцгой анхаарлаа. Тухайлбал: 

· “Төсвийн байгууллагын удирдлага, санхүүжилтийн тухай хууль”-ийн 32.1.1, 32.1.2, 32.1.3-д заасны дагуу эдийн засаг, нийгмийг хөгжүүлэх үндсэн чиглэлийн болон улсын төсвийн төсөл, түүний тухай илтгэлийг төсвийн 27 ерөнхийлөн захирагч бүрийн эрхлэх асуудлын хүрээний төсвийн төслийн хамт боловсруулан УИХ-д өргөн баригдсан.

· Мөн хуулийн 32.2-т заасан шаардлагын дагуу болон төсвийн хүрээний мэдэгдлээр тодорхойлогдсон төсвийн удирдлагын зарчмын хэрэгжилтийг дүгнэх төсвийн макро түвшний шалгуур үзүүлэлтүүдийг бүрэн хангахаар төсвийн төслийг боловсруулсан. Улсын төсвийн нийт алдагдлыг ДНБ-ний 5.9 хувиас хэтрүүлэхгүй, төсвийн урсгал ашгийг 2004 онд 58.0 тэрбум төгрөгөөс доошгүй буюу ДНБ-ний 3.9 хувиас доошгүй байлгах юм.

· Хуулийн 32.2.3-т заасан шалгуурын дагуу төсвөөс гадуурх үйл ажиллагаа явуулахгүй, төсөвт эрсдэл үүсгэхгүй байж, төсвийн ил тод, үнэн зөв байдлыг хангахад анхаарсан. 

· Хуулийн 32.2.4-т заасан шалгуурын дагуу ирэх оны төсвийн төсөл бүхэлдээ УИХ-аар зөвшөөрөгдсөн төсвийн хүрээний мэдэгдэлд тулгуурлаж, уг баримт бичгийн гол шалгуур үзүүлэлтүүдийг хангахад чиглэгдсэн. Гэхдээ Засгийн газрын үйл ажиллагааны хөтөлбөрийн үндсэн зорилтуудыг төсвийн талаас бүрэн хангах, эдийн засгийн бодит үзүүлэлт, ирэх оны төсвийн онцлогтой уялдан 2004 оны төсвийн болон төсвийн хүрээний мэдэгдлийн зарим үзүүлэлтүүд хооронд бага зэрэг өөрчлөлт гарахаар байна.

Тухайлбал: ДНБ-нд татварын орлогын эзлэх хувь төсвийн хүрээний мэдэгдлээр 29.4 хувь байхаар тодорхойлогдсон боловч, 29.8 хувь болж 0.4 пунктээр нэмэгдэж байна. 

ДНБ-нд төсвийн нийт зарлагын эзлэх хувийн жинг төсвийн хүрээний мэдэгдэлд 43.3 хувь байхаар тодорхойлсон нь төслөөр 43.6 хувь болж 0.3 пунктээр, үүний дотор урсгал зарлага 1.4 пунктээр нэмэгдэхээр байна. Энэ нь үндсэндээ цалингийн болон тэтгэврийн нэмэлттэй холбогдсон бараа үйлчилгээний зардлын өсөлт байна.

Төсвийн хүрээний мэдэгдлийг УИХ-ын өнгөрсөн хаврын чуулганаар хэлэлцэн зөвшөөрөх үед цалин, тэтгэвэр нэмэгдүүлэх санхүүжилтийн эх үүсвэрийг Засгийн газар жичид нь авч үзэж 2004 оны төсөв зохиох явцад бодлогоор зохицуулах чиглэлийг өгсөн билээ. 

Энэ шалтгаанаар цалингийн бус бараа, үйлчилгээний зардал 0.9 пунктээр, хүн амд очих төсвийн урсгал шилжүүлгийн хувийн жин 0.5 пунктээр нэмэгдэж байна. 

Хөрөнгийн зардлын ДНБ-нд эзлэх хувь төсвийн хүрээний мэдэгдлээс 0.6 пунктээр өсч 5.7 хувийг эзлэхээр байгаа нь Засгийн газрын үйл ажиллагааны хөтөлбөрт заасан эдийн засаг, нийгмийн хүрээний нэн чухал барилга байгууламжийг ирэх онд багтааж ашиглалтад оруулах, ялангуяа “Мянганы зам”-д хүч хөрөнгө төвлөрүүлэхтэй холбоотой байна.

Төсвийн хүрээний мэдэгдэлд гадаад эх үүсвэрээр хийх авто зам, гүүрийн гүйцэтгэлийн санхүүжилтэд 12.1 тэрбум төгрөг олгохоор урьдчилан тусгасан боловч хандивлагч орон, олон улсын банк, санхүүгийн байгууллагуудтай байгуулсан гэрээ хэлэлцээрийг түргэтгэж, уг ажил эрчимжиж байгаатай уялдан ирэх онд “Мянганы зам”-ын санхүүжилтийг төсвийн хүрээний мэдэгдэлд зааснаас 1.8 дахин нэмэгдүүлж 21.1 тэрбум төгрөгт хүргэх бодит боломж бий болсон учир түүнийг аль болох бүрэн ашиглах нь зохистой гэж үзсэн юм. 

Гэхдээ эдгээр үзүүлэлтийн өөрчлөлт нь улсын төсвийн макро түвшний үнлсэн үзүүлэлтийн зохист тэнцвэрт сөрөг нөлөө үүсгэхгүй бөгөөд төсвийн орлого, санхүүжилтийн эх үүсвэрийн боломжтой уялдалж балансласан учрыг ойлгож хүлээн авна гэдэгт итгэж байна.

2004 оны төсвийн төсөл нь УИХ-ын хаврын чуулганаар зөвшөөрөгдсөн төсвийн хүрээ болон Засгийн газрын үйл ажиллагааны хөтөлбөрт заасан зорилтыг хангаж байгаа бөгөөд олон улсын банк, санхүүгийн байгууллагуудтай хамтран хэрэгжүүлж байгаа хөтөлбөр, дунд хугацааны зорилттой уялдаж байгаа болно.

Монгол улсын 2004 оны төсвийн төслийг хэлэлцэн баталж өгөхийг хүсье.

Анхаарал тавьсанд баярлалаа.

С.Төмөр-Очир: -Улаан сайдад баярлалаа. Ажлын хэсгийг танилцуулъя. 2004 оны төсвийн тухай ажлын хэсэгт Санхүү, эдийн засгийн сайд Ч.Улаан, дэд сайд Д.Энхтайван, төрийн нарийн бичгийн дарга Хүрэлбаатар, Гадаад хэргийн яамны төрийн нарийн бичгийн дарга Алтангэрэл, Хууль зүй, дотоод хэргийн яамны төрийн нарийн бичгийн дарга Б.Цэрэндорж, Батлан хамгаалах яамны төрийн нарийн бичгийн дарга Баасанхүү, Боловсрол, соёл, шинжлэх ухааны төрийн нарийн бичгийн дарга Н.Мишигжав, Дэд бүтцийн яамны төрийн нарийн бичгийн дарга Ц.Цэнгэл, Нийгмийн хамгаалал, хөдөлмөрийн яамны төрийн нарийн бичгийн дарга Байгалмаа, Хүнс, хөдөө аж ахуйн яамны төрийн нарийн бичгийн дарга Батсуурь, Эрүүл мэндийн яамны төрийн нарийн бичгийн дарга Ц.Содномпил, Санхүү, эдийн засгийн яамны төсвийн бодлого, зохицуулалтын газрын дарга Э.Сандагдорж, Үндэсний татварын ерөнхий газрын дарга Л.Зориг, Улсын гаалийн ерөнхий газрын дарга Х.Баатар, Санхүү, эдийн засгийн яамны газрын орлогч дарга Ганхуяг, орлогч дарга Энхбаяр, орлогч дарга Мягмардаш, хэлтсийн дарга Хаянхярваа, хэлтсийн дарга Нанзаддорж, хэлтсийн дарга Ганчимэг, хэлтсийн дарга Даринчулуун, хэлтсийн дарга Ганбат, тус яамны мэргэжилтэн Мөнгөнцэцэг, мэргэжилтэн Нямаа, Агарзандан, Доржсүмбэд, Үндэсний татварын ерөнхий газрын байцаагч Ганхүлэг, улсын байцаагч Загдсүрэн, улсын байцаагч Хулан, хэлтсийн дарга Энхсайхан нар оролцож байна.

Гишүүд илтгэлтэй холбогдуулж асуулт асуух гишүүд нэрээ ирүүлье.

Ганбямба гишүүнийг асуултаа асуухыг урьж байна.

Н.Ганбямба: -Төсвийн байгууллагын удирдлага, санхүүжилтийн хуулийн дагуу хийж байгаа хамгийн төсвөө хэлэлцэж байна гэж ойлгож байна. Ийм учраас төсвийн ангилал шинэчлэгдсэн УИХ-ын тогтоолоор улсын төсөв төвлөрүүлэх орлогын нийт төрлийн төлөвлөгөөг баталж өгч байгаа. Хамгийн гол нь шинэ хуулиар төсвийн хүрээний мэдэгдэл гэж хэлэлцдэг боллоо. Өнгөрсөн хавар УИХ-ын чуулганаар төсвийн хүрээний мэдэгдлээ баталсан. Энэ шинэ хуулийн дагуу хийгдэж байгаа гэтэл яагаад төсвийн хүрээний мэдэгдэл дээр зарим тоо баримт өөрчлөгдсөнийг сайдын илтгэлд дурдлаа. Гэхдээ төсвийн хүрээний мэдэгдэл дотор дурдаагүй зарим зүйлүүдийг хэлэхэд гадаад валютын цэвэр албан нөөцийн доод хэмжээ буурахаар байгаа юм. Төсвийн хүрээний мэдэгдлээс буурахаар тоо нь бага хэмжээгээр ч гэсэн буурахаар хийсэн нь ямар учиртай юм бэ.

Хоёрдугаарт, төсвийн хүрээний мэдэгдэл дотор дурдсан дотоодын нийт бүтээгдэхүүн доторх төлбөрийн тэнцлийн урсгал дансны алдагдлын эзлэх хувь нэмэгдэхээр байгаа төсвийн хүрээний мэдэгдэлд зааснаар нэмэгдэхээр орсон байгаа. Төсвийн урсгал зардлын эзлэх хэмжээ нэмэгдэхээр байгаа юм. Урсгал зардлаа нэмэхээр зэрэг урсгал төсвийн алдагдал багасаж байгаа юм төсвийн хүрээний мэдэгдэлтэйгээ харьцуулаад үз дээ хаврын баталсан тэгэхээр хасагдаж байгаа юм. Энэ ямар учиртай юм бэ гэдгийг тайлбарламаар байна.

Гуравдугаарт, бид ирэх онд бид бүрэн эрхийн хугацааны маань сүүлийн төсөв байгаа, Үндсэн чиглэл, мөнгөний бодлого. Бүрэн эрхийн хугацааны сүүлийн төсөв учраас бид эдийн засгийн зорилгоо хэрэгжүүлэх хэмжээнд, сонгуулийн мөрийн хөтөлбөрт заасан эдийн засгийн хөгжлийг 6 хувьд хүргэнэ, өөрөөр хэлбэл дотоодын нийт бүтээгдэхүүнийг 6 хувьд хүргэнэ гэсэн энэ зорилтыг хэрэгжүүлэхийн тулд одоогийн хуулиар сонгуулиас өмнө 1 сарын өмнө Засгийн газар мэдэгдэл хийнэ гэж байгаа юм эдийн засгийн дүнгээрээ. Эдийн засаг, санхүүгийн төлөв байдал гэдэгт мэдэгдэл хийнэ гэж байгаа юм. Тэгэхээр би ойлгож байна сонгуулийн өмнө буюу 2004 оны эхний 5 сарын байдлаар гээд мэдэгдэл хийхэд бид нар дотоодын нийт бүтээгдэхүүн үйлдвэрлэл 6 хувьд хүрсэн одоо урьдчилсан хөдөө аж ахуйн гүйцэтгэлээр 6 хувьд хүрсэн байх бололцоо байгаа юу. Одоо сонгуулийн өмнө ард түмэндээ сонгуулийн мөрийн хөтөлбөрийн хэрэгжилтийг өргөн барьж тавих учраас хариуцлагатай тоо ярих шаардлагатай гэж бодож байна.

Дөрөвдүгээрт, цалин, тэтгэврийн хэмжээг 2 дахин нэмнэ гэж. Цалингийн фондоор яг нарийндаа сонгуулиар 140.5 мянган хүнд 65 тэрбум төгрөгний цалин тавьж байсан бол өнөөдөр 128 мянган ажиллагсдад 107 тэрбум төгрөгний цалин тавьж байгаагаар аваад үзэх юм бол 60 гаруй хувиар нэмэгдсэн байна. 100 хувьд хүрэх ёстой гэтэл энийг точный ийм төсөвт тусгахгүйгээр дахин бид сонгуулиас өмнө өөр төсөв хэлэлцэхгүй энэ асуудлыг тодруулж өгөхгүй юу.

Тавдугаарт, энд үрэлгэн зардал хэвээрээ байгаад байна төсөв дотор. Би хэдэн зүйлийг тодруулж асуумаар байна. Тухайлбал, тээвэр, холбооны зүйл дээр зардал өсөөд яваад байна. Бараа, үйлчилгээний зардал 17.1 хувь буюу 49.5 тэрбум төгрөгөөр нэмэгдсэн байна гэтэл цалин 9.9 хувь буюу 11.6 тэрбум төгрөгөөр өсөхөөр байгаа юм энэ хоёрын харьцуулалтыг хараад үз дээ. Бараа үйлчилгээний зардлыг ингэж нэмэх шаардлага байгаа юм уу. Өөрөөр хэлбэл бид нар цалингаа нэмэх нь илүү шаардлагатай байгаа юм.

Нөгөөтэйгүүр улсын төсөв дотор саяынхыг би төвлөрсөн төсвөөр хэлсэн. Улсын төсөв дотор бараа үйлчилгээний зардал 17.1 буюу 45.8 тэрбум төгрөгөөр өсөхөөр төсөвлөсөн байхад цалин 9.6 буюу 10.5 тэрбум төгрөгөөр байгаа юм. Монгол Улсын төсөв дотор эд хогшил худалдан авах зардал гээд 62.7 хувиар өсөхөөр 866 сая төгрөгөөр өсөхөөр эрдэм шинжилгээний ажлын зардал, гадаад томилолт гэхэд 41.2 хувь өсөхөөр төлөвлөсөн байна. Эд нарыг ямар учраас өсөх шаардлага байгаа юм бэ гэсэн ийм зүйлүүд дээр тодотгож өгнө үү.

Ерөнхийдөө сая сайдын мэдэгдэлд татварын ачааллыг бууруулахтай холбоотой тоонууд нэлээн дурдагдсан. Тэгэхдээ одоо нарийндаа татварыг төвлөрсөн төсөвтөө аваад буцаагаад санхүүгийн дэмжлэг болгоод өгч байгаа энэ утгаараа яг нарийндаа төвлөрсөн захирагч нар гэрээ байгуулаад өгч байгаа энэ утгаараа орон нутгийн иргэдийн төлөөлөгчдийн хурал гэж өөрөө удирдах ёсны байгууллагад эрх мэдэл байхгүй болчихоод байгаа юм формальный орон нутгийнхаа төсвийг хэлэлцэх болно. Санхүүгийн дэмжлэгийг өөрчлөхгүй. Төвлөрүүлэн захирагчтай байгуулсан гэрээг өөрчлөхгүй. Орон нутагт аймагт нь хэдхэн зүйл үлдээсэн шүү дээ ашигт малтмалын нөөц ашигласны төлбөр, газрын төлбөр гээд энэ хэдээсээ олсон жаахан орлогоо иргэдийн төлөөлөгчдийн хурал баталдаг болж байгаа юм. Сая болдогсон бол Засаг дарга нартай хамт аймгуудын Иргэдийн төлөөлөгчдийн хурлын тэргүүлэгчдийн даргыг хүртэл оролцуулж саналыг сонсохоор байсан юм. Энэ шинэ хуулийн маань хэрэгжилт яг нарийндаа Монгол Улсад бууж байна уу гэдэг асуудлаараа бид ярилцах ёстой байсан юм бусад асуудлыг санал дээрээ хэлье саяын зүйлүүдийг тодруулж асуумаар байна.

С.Төмөр-Очир: -Ганбямба гишүүний асуултад хариулъя.

Ч.Улаан: -Манай ажлын хэсгийнхэн тодорхой асуудлуудад хариулна. Мөн төсвийн эрх захирагч нар маань бүгд байж байгаа. Тодорхой төсвийн эрх захирагчтай холбоотой асуудлыг мөн өөр өөрсдийнхөө эрхлэх асуудлын хүрээнд хариулна. Бид нэгдсэн үзүүлэлтийн талаар нэгдсэн асуудлуудыг танилцуулъя гэж бодож байна.

Төсвийн урсгал зардал, төсвийн хүрээний мэдэгдэлд тооцсоноос өсөж байгаа. Энэ маань олон хүчин зүйлээс нөлөөлсөн байгаа. Үүний дотор хамгийн гол нь өнөөдөр төсвийн бүрэлдэхүүнд байж байгаа төсвөөс санхүүжилт авдаг, үйлчилгээний шинжтэй байгууллагуудыг бүтцийн өөрчлөлтийн үр дүнд гэрээгээр ажил, үйлчилгээ гүйцэтгэдэг хэлбэрт шилжүүлэхэд онцгой анхаарсан юм. Ингэхээр урд нь төрийн албан хаагчдынхаа тоонд байхдаа цалингийн сангаасаа цалингаа авдаг байсан одоо бүтээгдэхүүнээ нийлүүлэх болж байгаа учраас тэр маань бараа үйлчилгээ худалдан авах зардал руу шилжиж байгаа юм. Ингэснээр цалингийн сан дотроос тодорхой хэмжээний эх үүсвэр чөлөөлөгдөнө энэ нь цалингийн нэмэгдүүлэх арга хэмжээнд зарцуулах ийм зорилготой арга хэмжээ юм.

Дотоодын нийт бүтээгдэхүүн ирэх онд 6 хувьд хүрэх бүрэн бололцоотой. Оны эхнээс энэ зорилтыг хэрэгжүүлж эхэлнэ. Ингээд Төсвийн байгууллагын удирдлага, санхүүжилтийн хуулийн дагуу сонгуулиас өмнө УИХ улс орны эдийн засаг, санхүүгийн байдлын талаар мэдээллийг баталж нийт ард түмэнд түгээх ийм заалттай. Тэр үед энэ үзүүлэлтийн хэрэгжилт тодорхой танилцуулагдана гэдгийг тодруулъя.

Цалингийн сангийн хувьд 2001 оны эхэнд 65 тэрбум төгрөгний цалингийн сан 140 мянган төрийн албан хаагчид оногдож байсан. Энэ оны гүйцэтгэлээр 107 тэрбум төгрөгийн цалингийн сан олгогдож байна. Ирэх оны зорилтыг хэрэгжүүлснээр оны эхнээс 129.9 тэрбум төгрөгийг цалинд зарцуулна. Ингээд үзэхэд цалингийн нийт зардал 2 дахин нэмэгдэж байгаа юм. Үүний цаана төрийн албан хаагчид бүтцийн өөрчлөлтөд хамрагдаж байна, бүтэц зохион байгуулалт нь боловсронгуй болж байна, ажлын ачаалал нягтарч байна, шинэ хуулийн дагуу үр дүнгий нь санхүүжүүлдэг болж байна, энэтэй харьцуулаад үзэхэд 2000 онд байсан төрийн албан хаагчдын тоо өнөөдөр нэлээн буурсан байгаа. 128 мянган хүн ажиллаж байна. Ингээд үзэхэд нэг төрийн албан хаагчид оногдох дундаж цалин 2.2 орчим нэмэгдсэн ийм тооцоо гарч байгаа гэхдээ энэ ангилал тус бүрээрээ ялгавартай гэдгийг та бүхэн болгоож байгаа байхаа.

Э.Сандагдорж: -Дотоодын нийт бүтээгдэхүүнд гадаад валютын цэвэр нөөцийн эзлэх хувийн жин харьцангуй төсвийн хүрээний мэдэгдэлд дурдсанаас өсөж байгаа 20 орчим сая доллараар өсч байгаа. Гэхдээ төсвийн хүрээний мэдэгдлийг тооцохдоо дотоодын нийт бүтээгдэхүүнийг 5.5 хувиар өсөхөөр тооцож байгаа. 2004 оны төсвийн төслөөр төсвийн багтаамжийг эдийн засгийн өсөлтөөр нэмэгдүүлэх ийм чиг бариад 6 хувь болсон. Энэ 05 хувийн өсөлт нь үндсэндээ дотоодын нийт бүтээгдэхүүний үнэлэхүй хэмжээ өсөж байгаа учраас гадаад валютын цэвэр нөөцийн хэмжээний эзлэх хувийн жин харьцангуй дагаад буурч байгаа өөрөөр хэлбэл эдийн засгийн үзүүлэлтийн суурь үзүүлэлт нэмэгдэж, төсвийн багтаамж нэмэгдсэнтэй холбоотой. Тэрнээс үнэлэхүй хэмжээгээр гадаад валютын цэвэр нөөцөд буурсан зүйл байхгүй, төсвийн хүрээний мэдэгдэлд дурдсанаар.

Урсгал зардлын хувьд Төсвийн байгууллагын удирдлага, санхүүжилтийн тухай хуулийн дагуу хоёр талын сонирхлыг хангасан төсөв зохиогдох ёстой. Нэгдүгээрт, төсвийн зардлыг аль болох хэмнэлттэй, үр ашигтай зарцуулах, нөгөө талаас төсвийн бүтээгдэхүүний чанартай нийлүүлэх энэ хэмжээний санхүүжилтийг төсвийн эрх захирагчдад олгох ёстой. Хэрвээ бодит биш байдлаар төсвийн урсгал зардлыг бага хэмжээгээр төлөвлөөд ингэсэн нөхцөлд төсвийн бүтээгдэхүүн, үйлчилгээ нийлүүлэгчид магадгүй энэ бүтээгдэхүүнийг нийлүүлэх бодит боломжгүй ийм учраас гэрээ байгуулахгүй гэсэн ийм шаардлага тавьж байгаа энийг зүй ёсны асуудал гэж үзэж байгаа. Өмнөх жилүүдэд зарим зардлыг хэтэрхий хэмнэж байна гэдэг нэрийдлээр төсвийн байгууллагууд өр үүсээд байсан энэ байдлаас бид нар нэлээн болгоомжилж байгаа. Тийм учраас бодитой зардлыг төлөвлөж өгье, чанартай захиалгат бүтээгдэхүүнээ авъя гэсэн ийм зарчмаар төлөвлөж байгаа.

Хоёрдугаарт, урсгал зардлын нэг өсгөсөн ийм зүйл бол 2004 оны төсвийн урсгал зардлыг инфляцийн түвшинтэй уялдуулаад тодорхой хэмжээгээр З-5 хувиар ялгавартайгаар салбаруудад нэмэгдүүлж байгаа энэ бодитой зүйл. Төсвийн хүрээний мэдэгдэл батлагдах үед бензин, шатахууны суурь үнэ харьцангуй хөдөлгөөнд ороогүй байсан сүүлийн саруудын байдлаас үзэхэд бензин, шатахууны үнийн хэлбэлзэл, хөдөлгөөн байгаа энийг бид нар тодорхой хэмжээгээр тооцож байгаа. Энэ байдлаас шалтгаалж төсвийн урсгал зардал, дотоодын нийт бүтээгдэхүүнд эзлэх төсвийн урсгал зардал тодорхой хэмжээгээр нэмэгдэж байгаа ийм зүйл байна.

С.Төмөр-Очир: -Ганбямба гишүүн тодруулъя.

Н.Ганбямба: -Саяын үнийн өсөлттэй холбоотойгоор ийм өөрчлөлт орлоо гэж ойлгож болох уу.

Хоёрдугаарт, энэ зохиомол үнийн өсөлтөн дээр ямар арга хэмжээ авах вэ төсөв боловсруулж байх үед та нар ярилцсан байх Засгийн газар дээр. Одоо бензиний үнийг зохиомлоор нэмээд дагуулаад шатлал дундын балансаар гурил, будааны үнэ дээр нэмэлт ороод бухимдал үүсэж эхэлж байна. Ийм зохиомол юмнуудыг арга хэмжээ авч байгаа юм байна уу. Энэ НИК-ийн салбаруудыг ядаж бензинээр хангах асуудал шийдэгдэх юм байна уу энийг 8 сараас хойш хүлээсэн Үйлдвэр, худалдааны дэд сайд Эрдэнээд олон удаа тавьж байсан Сэлэнгэ, Хэнтий аймаг хоёр одоо хүртэл салбарынх нь станц ч очоогүй, хувийн бензин нийлүүлэгч нар үнээ өсгөсөн чинь дагуулаад өргөн хэрэглээний барааны үнэ өсөөд явж байгаа. Одоо улсын төсөв хэлэлцэж байхад бас дахиад тэрний өөрчлөлт чинь нөлөөлөөд ороод ирж байна энэ талаар арга хэмжээ авч байгаа юм байна уу одоо хэвийн байдалд орж чадах уу, дагаад гурил, будааны үнэ нэмэгдлээ маш их бухимдал үүсч байна.

С.Төмөр-Очир: -Ганбямба гишүүний асуултад хариулъя.

Ч.Ганзориг: -Шатахууны үнийн асуудлаар сүүлийн үед нэлээн хөндөгдөж яригдаж байгаа. Энэ чиглэлээр бид нэлээн арга хэмжээ авч ажиллаж байна. Энэ нэгдүгээрт хоёр шалтгаанаар үүссэн гэж хэлж болох юм. Нэгдэх шалтгаан нь Оросын талаас 8 сараас эхэлж тодорхой квоут тогтоож эхэлсэн. Энэтэй холбоотойгоор гадаад хангалтын хангамж муудах ийм тал ажиглагдсан. 

Хоёр дахь асуудал нь хөдөө орон нутагт ялангуяа энэ шатахуун ховордох асуудал НИК-ийн асуудалтай холбоотой гарч ирсэн. Энэ хувьчлал энэ үед зарлагдсан YUKAS компани хуучин 50 хувийнхаа урьдчилгааг авч 50 хувийг сүүлд нь нийлүүлсний дараа авдаг байсан бол 100 хувийнхаа урьдчилсан төлбөр шаардаж эхэлсэн. Дотоодын банкууд НИК-д зээл өгөх асуудлыг зогсоосонтой холбоотой ийм шалтгаан гарч ирсэн юм. Энэ чиглэлээр ямар арга хэмжээ авч ажилласан бэ гэхээр нэгдүгээрт, Засгийн газраас 8 дугаар сарын сүүлчээр бид ажлын хэсэг томилон Оросын талтай хэлэлцээр хийсэн энэний үр дүнд 9 дүгээр сард квоутыг 12 мянга, мөн 10 дугаар сарын 4-10-нд манай ажлын хэсэг үзээд ингээд квоутыг З5 мянгаар тогтоосон. Өөрөөр хэлбэл гадна талаасаа шатахууны хувьд ямар нэгэн квоутаас болж хангамж хүндрэх асуудал гайгүй болов уу гэж бодож байна.

Дотоодын компаниуд төлбөрөө бүрэн хийх шаардлага нөхцөл хэвээр байгаа ийм учраас төлбөрөө бүрэн хийсэн нөхцөлд энэ хэмжээний хангалтыг хийж болох нь ээ. 

Үнийн асуудал дээр зохиомлоор гадна талд үнэ өсгөх гэсэн ийм сургаар үнэ нэмсэн хэд хэдэн компаниуд байгаа эд нартай бид Үйлдвэр, худалдааны яаман дээр уулзалтуудыг хийсэн. Мөн Үйлдвэр, худалдааны сайд 10 дугаар сарын З-нд өмнөх үнээ баримталж ажиллах талаар Засгийн газраас тодорхой дэмжлэг үзүүлж байгаа гэдгээ дурдаад өмнөх үнээ баримталж ажиллах талаар бид албан бичиг өгч, зөвлөмж өгсөн байгаа. Үүний дагуу компаниуд цаашдаа үнийнхээ асуудлыг хангамжтайгаа уялдуулж бууруулах арга хэмжээ авна гэж ойлгож байгаа.

Ирэх долоо хоногоос хангалт харьцангуй сайжирна энэ хугацаанд 7 хоногийн хугацаанд хоёр тал гарах төлөвтэй байгаа. Засгийн газар дээр энэ хугацаанд нөөцөөсөө хангалтаа нэмэгдүүлээд татан авсан нөхцөлдөө улсын нөөцөө бүрдүүлье гэсэн ийм асуудлыг авч байна гэж хэлэх байна.

С.Төмөр-Очир: -Болормаа гишүүнийг асуултаа асуухыг урьж байна.

Н.Болормаа: -Төсвийн хүрээний мэдэгдэл баталсан учраас асуулт тавих боломжтой гэж бодож байна. Нэгдүгээрт, дэд бүтцийн салбартай холбоотой асуулт байна. Өнөөдөр Улаанбаатар хотод 8 мянга гаруй өрх ялангуяа хөдөө орон нутгаас тасралтгүй нүүж ирж байгаа энэ айл өрхүүд суурьшаад үүний үр дүнд бий болсон 8 мянга гаруй өрх гэрэл цахилгаангүй харанхуй байгаа. Тэгэхээр 2004 оны төсөл дээр цахилгаан дамжуулах шугам, дэд станц барихад нийтдээ 7 тэрбум төгрөгийг төсөвлөөд энд 20 гаруй объектуудыг нэр заасан байна. Тэгэхээр Улаанбаатар хотод байгаа 8 мянга гаруй өрхийг гэрэлтүүлэх, дэд станцтай болгох энэ асуудлыг дэд бүтцийн энэ хөрөнгө дотор зохицуулж шийдэх боломж бий юу. Ер нь улсын төсвөөс гадна гадны хөрөнгө оруулалт, зээлийн шугамаар энэ асуудлыг шийдэх боломж ямар байна вэ. Улаанбаатар хотод нүүж ирж суурьшсан хотын захаар байгаа энэ гэр хорооллын харанхуй өрхүүдийг гэрэлтүүлэх чиглэлээр 2004 онд ямар арга хэмжээ авахаар Дэд бүтцийн яам төлөвлөж байна вэ энэ төсөв дотор энэ хаана сууж байна вэ нэгдүгээрт.

Хоёрдугаарт, эрүүл мэндийн салбарын хөгжил, хөтөлбөрийн 2 дахь хөтөлбөрийн Монгол талын хөрөнгийн санхүүжилтэд 447 сая төгрөг төлөвлөгдсөн энэ мөнгөн дотроос өрхийн эмнэлгүүдийг байртай болгох, барилга барихаас гадна хуучин ашиглагдахаа больсон барилга байгууламжийг засаж сэлбэж, өрхийн эмнэлгийг ажиллах боломж нөхцөлөөр хангах чиглэлээр ялангуяа Улаанбаатар хотын өрхийн эмнэлэг рүү чиглэсэн ямар хөрөнгө энэ 447 саяас гарах боломж бий юу. Мөн хот, хөдөөгийн эмнэлгийн барилгын засварт 1,9 тэрбум төгрөг тавигдсан байгаа энэ 1.9 тэрбум хэдэн хувь нь Улаанбаатар хот руу явж байна вэ. Өнөөдөр Улаанбаатар хотын сургуулиуд, эмнэлгүүд ачааллаа дийлэхээ болилоо, сурагчдын хүүхдийн тоог нэмэгдүүлэх чиглэлээр улсын хөрөнгө оруулалт дээр ганцхан сургуулийн барилга суусан байгаа. 2004 онд энэ чиглэлээр нэмэлт, зохицуулалт хийх талаар гадны эх үүсвэр тодорхойлох чиглэлээр ямар боломжийг судалж гаргаж ирсэн бэ гэсэн ийм асуулт байна.

С.Төмөр-Очир: -Болормаа гишүүний асуултад хариулъя.

Б.Жигжид: -Хөдөөнөөс нүүж орж ирж байгаа айлуудын асуудал байгаа юм. Өөр гэрэл гэгээгүй оршин суугчид байхгүй. Манайхан судалгаа гаргаж энийг авч үзсэн. 6000 гаруй айл байсан. Тэгээд энэ зун оролдсоор байгаад 2000-ыг гэрэлтэй болгосон. Хамгийн гол ноцтой юм юу байна вэ гэхээр нэгдүгээрт, газраа хууль бус газар буучихсан түүний дотор хотын төв рүү шахсан гэр хороолол дотор үерийн ам, жалганы ам, өндөр хүчдэлийн шугамын дор, өндөр хүчдэлийн кабелийн дээр тэнд нь зөвшөөрөл байхгүй энийг холбож болохгүй байгаа юм хуулинд ч хориотой, аюулгүй байдалд нөлөөтэй учраас нэг хэсэг нь ийм байгаа юм.

Нөгөө хэсэг нь хотоос зайдуу буусан айлууд байгаа ихэвчлэн задгай нэртэй газрын зөвшөөрөл байхгүй энэ асуудлуудыг аль аль талаас нь нэгдүгээрт авч шийдэх ёстой. Хоёрдугаарт, энийг төлөвлөхийн аргагүй болчихоод байгаа юм. Одоо бидэнд байгаа мэдээгээр сая төлбөргүйгээр Улаанбаатар хотод суурьших асуудлыг төлбөргүйгээр шийднэ гээд хэлчихсэн одоо очер, дугаар нь ихдээд болохоо байлаа гэж мэдэгдэж байна лээ. Ингээд энэ улсууд хотын иргэн болчихдог хаана буух вэ асуудал шийдэгддэггүй ийм асуудал байгаа юм. Тийм учраас ямар ч байсан нэгэнт суурьшаад, нэгэнт газраа авсан байх юм бол цахилгааныхаа арга хэмжээг авахаас өөр арга байхгүй. 2004 оны төсөвт энэ асуудлаар тусгайлан хөрөнгө суулгаагүй бололцоо ч байгаагүй. Ашиглалтын байгууллагыг аль болохоор аргалаач гэдэг асуудал шахаж түлхсээр байгаад 2000 өрхийг аргалуулсан хэрэг. Цаашдаа хоёр зам байна гэж ойлгож байгаа. Орон нутгийн төсвөөс арга хэмжээ бодооч ээ гэж хэлмээр байгаа юм нэгэнт зөвшөөрлийг өгч байгаа, ингэж байгаагийн хувьд.

Нөгөө талаасаа ер нь хотын захын хороололд дэд бүтэц байхгүй газар бууж байгаа айл, өрхийн цахилгааны хангамжийн асуудал, ялангуяа цахилгааны хангамж юм л даа цэвэр, бохир ус хүргэж өгч чадахгүй байх энийг хувийн компаниудаар шугам сүлжээг бариулаад тодорхой хугацаанд өөрөө ашиглах юм бол борлуулж байгаа цахилгаанаас шимтгэл олгож дараа нь өөрөө өөрийнхөө өртгийг нөхөж олж авдаг зардлаа эсвэл барьж байгуулаад ашиглаад ашгаа авсны дараагаар эргээд шилжүүлдэг энэ зарчим руу оруулах нь зүйтэй гэж бодож байна. Ийм арга хэмжээг Дэдбүтцийн яамнаас ойрын үед авч энэ бол зөвхөн айл өрхийн нүүдэл, суудалтай холбоотой асуудал биш ер нь хотын зах энд тэнд дулаан холбохоор ийм жижиг хороолол барих ийм зам руу орохгүй бол зөвхөн улсын төсвийн санхүүжилтээр энэ асуудлыг шийднэ гэх юм бол бүтэх ч үгүй, гүйцэх ч үгүй тэгээд хотын хөгжилд садаа болоод байх юм уу гэсэн ийм санаа байгаа юм иймэрхүү байдлаар ажиллаж байгаа юм.

П.Нямдаваа: -Болормаа гишүүний сүүлчийн хоёр асуултад хариулъя. Азийн хөгжлийн банкны эрүүл мэндийн салбарын өөрчлөлтийн хоёрдугаар хөтөлбөрийн Монголын талын оруулах 400 гаруй сая төгрөгөөр юу хийхээр төлөвлөсөн юм бэ. Энэ хөтөлбөрийг боловсруулж Азийн хөгжлийн банктай тохиролцсон ёсоор хөтөлбөрийг боловсруулж дуусгах үеийн буюу 2002 оны төгсгөлөөс урьдчилан тооцоод 5 жилийн дунджаар өвчлөл, эндэгдэл, нас баралт хамгийн өндөртэй байсан 5 аймагт энэ төслийг хэрэгжүүлэхээр тогтсон байгаа. Энд Завхан, Баянхонгор, Хэнтий гэх мэтийн. Энэ 447 сая төгрөг энэ 5 аймагт сумын болон багийн эмнэлгийг бэхжүүлэхэд зарцуулахаар тохиролцсон байгаа юм.

Улаанбаатар хотод 2003 оны төсвийн төсөлд засварын хөрөнгө огт тусгагдаж чадаагүй байсан. Бид энийг яриад 2004 оны төсвийн төсөлд Улаанбаатар хотод эмнэлгийн барилга байгууламжийн засвар үйлчилгээнд 300 сая төгрөг тусгагдсан байгаа энийг ямар объектуудаар гэдгээ Улаанбаатар хотын захирагчтай гэрээгээр тохиролцоно гэж тогтсон. 

А.Цанжид: -Сургуулийн барилгыг барих, өргөтгөх шаардлага манай улсын хэмжээгээр их байна. Ерөнхийдөө төсвийн зарлага, хөрөнгө оруулалтын эзлэх хувийн жин тэр хөрөнгө оруулалтаас боловсролын салбарт ногдох лимит энэ зэргийгээ бололцооныхоо хэрээр балансалж үзэж байгаад хамгийн тэргүүн ээлжинд сургууль барих, өргөтгөх ёстой газраа барьж өргөтгөхөөр төлөвлөж байгаа. Улаанбаатар хотод эхлээд Чингэлтэй, Сонгинохайрхан хоёр дүүрэгт сургууль барихаар төлөвлөж байсан боловч хөрөнгө оруулалтын бололцооноос болоод нэг нь хасагдсан. Тэгэхдээ Японы Засгийн газар тавьсан сургуулийг өргөтгөх талын буцалтгүй тусламжийг тавьсан байгаа энэ талаар JAKIA байгууллагаас ирээд нэлээн олон сургуулийг өргөтгөхөөр судалгаа хийгээд буцсан. Тийм учраас Улаанбаатарт улсын төсвөөр шинэ барилга барихаас гадна гадаадын тусламжаар сургууль өргөтгөх бололцоотой гэж үзэж байна.

С.Төмөр-Очир: -Жекей гишүүнийг асуултаа асуухыг урьж байна.

Х.Жекей: -Төсвийн тухай хуулийн төсөлд төсвийн төслийн танилцуулгаас харахад байгаль цаг агаарын өөрчлөлт гарахгүй байхаар тооцоо хийсэн байна л даа. Тэгэхээр энэ жилийн урьдчилсан прогнозоор харж байхад эргэх цикль маягаар цас их орох маяг, төлөвтэй байсан байна лээ. Энэ тооцоо болохоор байгаль цаг уурын таатай нөхцөлөөр хийгдсэн юм байна. Энэ байгаль, цаг агаарын хувьд тийм өвөрмөц өөрчлөлт орохгүй гэж үзэж байгаа юу нэгдүгээрт.

Хоёрдугаарт, мал аж ахуйн түүхий эдийн байдал орон нутагт бид ажиллаж байхад их тавигдах юм сонгогчдоос. Түүхий эдийн асуудлыг цаашид экспортлох талаар цаашдаа ямар бодлого барих ёстой юм бэ.

Гуравдугаарт, улсын хэмжээгээр бүх төрлийн тэтгэвэр төрөөс тэтгэмж авч, халамж эдэлж байгаа 600 мянга гаруй хүний тооцоо энд орсон байна. Дээр нь цалин авдаг 144 мянга ингээд нийлүүлэхээр 744 мянга гаруй хүний асуудал, цалин, тэтгэвэр тэтгэмжтэй холбоотой байна. Тэгэхээр энэ асуудал Засгийн газрын мөрийн хөтөлбөрт орсон. Хүмүүсийн ярьж байгаа, хүсэж байгаа асуудал цалин тэтгэвэр тэтгэмж, халамж, бусад юмнуудаа нэмэх талаар асуудал ярьж байгаа. Тэгэхээр энэ асуудлыг энд туссан байдлаар нь ерөнхий харлаа хэдэн сараас эхэлж нэмэгдүүлэх арга хэмжээ авна гэж бодож байгаа юм бэ.

Дөрөвдүгээрт, архи, тамхины татвараас орох орлого буурсан байна. Жилийн өмнө архи, тамхины татвартай холбогдуулж онцгой татварыг нэмэгдүүлэх хууль гарсан. Хууль гараад татвар нь нэмэгдсээр байж орох орлого нь буураад байгаа юм. Гэтэл амьдрал дээр архи, тамхи хэрэглэж байгаа улсуудын байдал өсөж байгаа юм шиг харагдаж байна. Явж байхад архи нэлээн хэрэглэдэг тийм шинжтэй байх шиг байна. Тэгэхээр татварын асуудлыг нэмэгдсэн, орлого нь буурч байгаа тийм хандлага нь юунаас болж байна вэ гэж үзэж байгаа юм бэ.

С.Төмөр-Очир: -Жекей гишүүний асуултад хариулъя.

У.Барсболд: -Байгаль цаг уурын өөрчлөлтийн асуудлыг байгаль орчны чиглэлийн төсвийг боловсруулах үед анхаарч авч үзсэн. Тийм учраас ойжуулалт, ойг нөхөн сэргээх арга хэмжээг санхүүжүүлэхэд 2004 онд төсөвт улс болон орон нутгийн төсвийг нийлүүлээд 1 млрд төгрөгийг төлөвлөсөн нь энэ ойг нөхөн сэргээх арга хэмжээ, хортон шавьжтай тэмцэх гэх мэтчилэн зүйлүүд, ойжуулалтын үйл ажиллагааг явуулах зардлыг нэмэгдүүлж тооцсон гэж хэлэх ёстой.

Мөн ус цаг уур, орчны шинжилгээ буюу цаг уурын прогнозыг үнэн зөв хийх, цаг уурыг урьдчилан тооцоолж хэрэглэгчдэд болон ард иргэдэд мэдээлэх асуудал дээр онцгой анхаарч байна. Ийм учраас 2004 онд Япон Улсын Засгийн газрын буцалтгүй тусламжаар Өмнөговь, Өвөрхангай аймгийн нутгуудад арелогийн станцуудыг шинээр суурилуулж аридондзын хэрэгцээ нэмэгдэнэ гэж тооцож бүтээгдэхүүнийхээ хэмжээг тооцсон байгаа. Мөн хэд хэдэн аймгийн ус, цаг уурын чиглэлийн харуул, өртөөг байгуулах тал дээр зарим зардлыг тусгасан байгаа.

Байгаль орчны хамгаалалт, хяналт шинжилгээг дархан цаазтай газрын сүлжээг өргөтгөх асуудлыг тусгах мэтчилэн төсөвт авч үзэж тусгасан. 

С.Төмөр-Очир: -Барсболд сайдаа ингэж асуусан шүү дээ. 2004 оны төсөв хийхдээ байгаль цаг уурын эрсдэлгүй шахам гэж байжээ тэр аль хэр шинжлэх ухааны үндэстэй вэ гэж асуусан шүү дээ. Зөвхөн 2004 оны тухайд асуусан юм. Та бол байгаль орчны мэдээллийг сайжруулах талаар юу хийхээ ярьчихлаа. 

У.Барсболд: -Байгаль цаг уурын холбоотой болзошгүй ган гамшиг, байгаль цаг уурын өөрчлөлттэй уялдаж төсвийг ерөнхийд нь бид Засгийн газрын хэмжээнд ярьж шийддэг тодорхой тогтсон дүрэм, журам бий. Зарим жилүүдэд байгаль цаг уурын болзошгүй зардал, ган гамшигтай тэмцэх нөөцийг ч хүртэл улсын төсөвт тооцоолж оруулж ирж байсан тийм практик бидэнд байгаа. 2004 оны хувьд бид нар ингэж тодорхой төсвийг Байгаль цаг уурын болзошгүй ийм экологийн тэнцвэртэй бус байдал гарвал ингэнэ гэж бид тооцсон зүйл одоогоор байхгүй. Гэхдээ миний саяын хэлсэн ойжуулалт, усжуулалт, байгаль орчны хяналт шинжилгээ, ус цаг уур, орчны шинжилгээний бүтцийг сайжруулах чиглэлээр манай чиглэлээр туссан асуудлуудаа тайлбарлалаа.

Ч.Улаан: -Тэгэхээр Жекей гишүүний асуултад ийм тодотгол өгмөөр байна. Ирэх оны төсвийг бид нар энэ оны нөхцөлөөр тооцож төлөвлөсөн юм байгаа тийм гэнэтийн төсөв дээр сөрөг нөлөө үзүүлэх том өөрчлөлтүүд гарахгүй байхаа гэж тооцож байгаа юм. Дэлхийн зах зээлийн нөхцөл байдал ч гэсэн томоохон өөрчлөлт одоогоор прогнозлогдоогүй байгаа учраас бид нар энэ оныхоо жишгээр тооцох юм хэрвээ ийм онцгой юм гарвал тэр үед нь зохицуулах арга хэмжээ авна шүү дээ.

Цалин тэтгэврийн хувьд хэдийнээс эхэлж нэмэх юм бэ гэсэн асуудал гардаг. Тэгэхээр цалингийн хувьд Төсвийн байгууллагын удирдлага, санхүүжилтийн хуулийн дагуу цоо шинэ зарчимд шилжсэн байгаа. Хуучинтай адилхан бүх хүмүүс нь ижил сүлжээгээр явж байдаг, жигд цалингаа авдаг журам өөр болсон, үйл ажиллагааны үр дүнтэй нь холбоотой гэрээний үндсэн дээр цалингаа харилцан тогтоож явж байх журамд орсон учраас бид нэмэгдүүлсэн цалингийн санг оны эхнээс олгож эхэлнэ. 1 дүгээр сарын 1-нээс эхлээд цалингийн сан бүрэн хэмжээгээрээ санхүүжигдээд эхэлнэ. Бэлтгэл хангагдсан үр дүнтэй ажиллаж байгаа хүн оны эхнээс шууд нэмэгдсэн цалингаа аваад явах нөхцөл бүрдэнэ гэж үзэж байгаа юм.

Тэтгэврийн хувьд төрөл тус бүрээр ялгавартай авна. Ер нь оны эхнээс энэ өөрчлөлтүүдийг бид нар хэрэгжүүлэхээр тооцож төсөвтөө тусгасан байгаа.

Л.Энхтайван: -Жекей гишүүний гуравдахь асуултад хариулъя. Архи, тамхины онцгой татвар, албан татвар буураагүй тодорхой хувиар өсөж байгаа. Дотоодын архины татвар 6 тэрбум орчмоор өсөж байна. Дотоодын тамхиных 2 дахин өсөж байна. Ирэх оны төсвийн төслийг хэлэлцүүлэх гэж байгаатай холбогдуулаад татварын хуульд өөрчлөлт оруулах, Тамхины онцгой албан татварын хуулинд өөрчлөлт оруулах төсөл хэлэлцэгдэж байгаа. Ирэх оноос тамхины онцгой албан татвар тодорхой хэмжээгээр нэмэгдэхээр тооцоолж тусгасан байгаа.

С.Төмөр-Очир: -Завсарлах цаг боллоо. 16.35-17.05 цагт завсарлав.

Цэрэнжав гишүүнийг асуултаа асуухыг урьж байна.

Л.Цэрэнжав: -Төсвийн төсөлтэй, мөн Засгийн газрын мөрийн хөтөлбөртэй холбогдуулаад гишүүдтэй давхцахгүйгээр З, 4 асуултад тодруулга авъя.

Нэгдүгээрт, орон нутагт ажиллаад ирлээ. Нэн ялангуяа Хөвсгөл аймгийн хувьд Монгол Улсын нийт ойн 33.8 хувь нь байдаг, З.5 сая га ойн бүстэй, энэнээс 2.1 сая га нь хортон шавьжинд идэгдсэн. Энэ онд дөнгөж З500 га-д устгал хийсэн байх юм. Тойргийн сумдаар явж байхад холтоснууд нь хугараад эхэлж ерөөсөө нүд хальтирмаар болжээ энэ оны төсөвт хуучин бага хэмжээний мөнгө туссан юм шиг байна. Байгаль орчны яам энэ чиглэлээр ямар бодлого барьж байна вэ. Гадаадын зээл тусламж, энэ хортон шавьжтай тэмцэх талаар эргэлт гарахгүй бол нутгийн хөгшин буурлууд, нутгийн улсууд нэлээн сэтгэл гундуу байна. Үе үеийн хүмүүс хашаа, байшингаа хийгээд модоо түлээд ирсэн одоо юу ч үгүй болох нь гэж ярьж байна. Ганцхан Хөвсгөл аймгийн 60 хувь нь хортон шавьжид идэгдлээ энэ талаар Байгаль орчны яам ямар бодлоготой байна энэ талаар хариулт өгөөч ээ нэгдүгээрт.

Хоёрдугаарт, Засгийн газрын мөрийн хөтөлбөрт орсон байдаг малчин айлын нэг хүүхдийн сургалтын төлбөрийг даана гэж энэ хөдөөгөөс сонгогдсон ялангуяа Их Хурлын гишүүдэд их ирж байна. Одоо ч, өнөөдөр ч 6, 7 тийм өргөдөл аваад байдаг. 500 богоос доош малтай, материалыг нь бүрдүүлээд ирсэн сургууль нь авдаггүй, квоут гээд тийм юм өгдөг тийм учраас багтахгүй байгаа гээд авдаггүй энэ дээр Боловсрол, соёл, шинжлэх ухааны яам ямар бодлого барьж байна вэ. Бүр цөөн малтайгаас нь квоут нь үнэндээ хүрдэггүй, мөнгө нь төсөвт тусгагдсан нь багтдаггүй юм бол цөөн малтай эд нараас авч болох ийм бодлого барьж байна уу энэ жилийн төсөвт ямар багцаагаар малчин айлын нэг хүүхдийн зардал тусав. Энэ намраас хойш 50, 60-аад ийм өргөдөл авч байна тэгээд ихэнх нь буцаад сургуулиудад нь бичиг явуулдаг энэ талаар нэлээн хүндрэл учруулах юм энэ төсөв дээр аль зэрэг хүрэлцээтэй мөнгө тусаж байгаа бол энд хариулт өгөөч.

Гуравдугаарт, Бөөний худалдааны сүлжээ байгуулах талаар Засгийн газрын мөрийн хөтөлбөрт орсон үе шаттай ажлууд хийгдэж байна. 2004 онд нэлээн хэдэн аймагт 100 сая төгрөг гэж байх юм. Энэ дээр өөр эх үүсвэр олсон юм байна уу. 2004 онд Хөвсгөл аймагт гэдэг юм уу бусад аймгуудын бөөний худалдааны сүлжээ байгуулах, Засгийн газрын мөрийн хөтөлбөр хэрэгжих бололцоо юу байдаг бол энэ талаар тодорхой хариулт өгөөч.

Дөрөвдүгээрт, улсын төвлөрсөн төсвөөр хийгдэх геологи, хайгуулын ажлыг манай Засгийн газрын мөрийн хөтөлбөрт 2.5 дахин өсгөсөн гэж тусгасан байгаа. 2003 он хүртэл үе шаттай өсөж байсан энэ жилийн хувьд 90 сая төгрөгөөр өсөж Засгийн газрын мөрийн хөтөлбөрийн 2.5 дахин өсгөнө гэсэн хэрэгжилт биелэхгүй болох нь мөн 1:50 мянганы масштабын геологийн гэрэл зураглалын ажлыг 50 мянга кв.км-т хийнэ гэсэн энэ мэдээж тасалдаж байгаа мөнгө хүрэлцэхгүй учраас энэ юундаа байна вэ энэ талаар Ганзориг сайд тодорхой хариулт өгөөч.

С.Төмөр-Очир: -Цэрэнжав гишүүний асуултад хариулъя.

У.Барсболд: -Цэрэнжав гишүүний асуултад хариулъя. Он хортон устгах чиглэлээр 2003 онд бид нар 245 орчим сая төгрөгийг төлөвлөсөн. Бид 2004 онд энэ хэмжээг улсын хэмжээгээр 284 сая төгрөг болгож өсгөж байгаа юм. Үндсэндээ орон нутгийн төсөвт төлөвлөж байгаа 40 сая төгрөг 2004 онд орон нутгийн төсвөөс гаргуулна гэж нэмж оруулж байгаа. Үндсэндээ 80 орчим сая төгрөгөөр орон нутгийн төсвийн 40 сая төгрөг, улсын төсвөөс нэмж байгаа 40 орчим сая төгрөг нийлээд 80 сая төгрөгөөр өсөж байгаа. Энэ 80 орчим сая төгрөгний өсөлт маань Монгол Улсын ойн хортонг нийтэд нь устгах бидний өнөөдрийн хэрэгцээтэй уялдуулахад үнэхээр маш бага зардал гэдэг нь ойлгомжтой бид энийг их ойлгож байгаа. Монгол Улсын хэмжээний өнөөдрийн Монголын газар нутгийн 8 хувийг эзэлдэг ойн хортонг бүгдэд нь устгал хийвэл 9 сая доллар буюу 9.9 млрд төгрөгийн санхүүжилт хэрэгтэй байгаа. 9.9 млрд төгрөгийн санхүүжилтийг 1 жилийн төсвөөр шийдэх бололцоогүй учраас бид жил жил болгоны төсөв дээр энэ ойжуулалтын төсвийг нэмэгдүүлэх бодлогыг барьж байна.

2000, 2001 оноос ойжуулалтын зардал тууштай өссөн. Ялангуяа энэ жил 2003 онд Засгийн газар тусгайлан хуралдаанаар авч хэлэлцээд Улаанбаатарын эргэн тойрны ойн хортонг устгахад 200 сая төгрөгний зардал гаргахаар тусгайлан шийдвэр гаргасныг та бүхэн мэдэж байгаа. Ийм учраас бид аль болох улсын төсвийнхөө бололцоонд захирагдаж ирэх жил 80 сая төгрөгөөр  2003 оныхоо төлөвлөснөөс нэмэгдүүлж байна. Энэний дээр бид олон улсын байгууллагууд, гадаадын доноруудыг энэ тал руу хандуулж ажиллуулж байна. Олон улсын байгууллагуудын хүч бололцоог энэ дээр дайчлан уриалж ажиллаж ингэж ажилд оролцож байна.

Хөвсгөл аймагт үнэхээр байдал хүнд байгаагойлгож байгаа. Манай төр, засгийн удирдлагууд ажиллах үер энэ асуудлыг бидэнд хэлж байгаа. Одоо улсын төвлөрсөн төсвөөс бид чадлынхаа хэрээр төсвийнхөө бололцоогоор гаргах, 80 саяар өсгөх, мөн орон нутаг өөрийнхөө төсөвт тодорхой хэмжээний хөрөнгө хүчийг суулгах, мөн орон нутгаас аж ахуйн нэгж байгууллага, тухайн өвийг эзэмшиж байгаа орон нутаг ойн түлээний зардалд буюу гоожингийн зардалд их хэмжээний санхүүжилтийг авдаг. Энэнийхээ тодорхой хувийг зориулж ойн хортон устгахад зориулах бодлогыг энэ жил шинээр бид хэрэгжүүлж эхлэхээр төлөвлөж байна.

А.Цанжид: -Хүүхдийн сургалтын төлбөрийн асуудлаар манайд өргөдөл их ирж байгаа л даа. Ерөнхийдөө өнгөрсөн жил 6140 оюутанд олгохоор шийдвэр гарч олгоод дээр нь хүсэлтээр 900 гаруй оюутанд олгосон юм. Энэ жилийн төлөвлөгөө маань 6140 оюутнаараа гарсан одоогийн байдлаар 6140 оюутандаа буцалтгүй тусламжаа олгосон.

500-700 малтай хүнд нь илүү их өгөгдчихөөд ядууд нь олдохгүй байна гэсэн ийм яриа гарч байгаа энэ ташаа ойлголт. Яагаад гэвэл монголын малчдын дотор 500-700 малтай малчны эзлэх хувийн жин их бага, тэрэн дотроосоо дээд сургуульд хүүхэд нь сурч байгаа хүний тоо цөөн шүү дээ. Тийм учраас энэ жин дараад энэнээс болоод олдохгүй байгаа юм байхгүй юм. Ер нь сүүлийн жилүүдэд энэ арга хэмжээг авч эхэлснээс хойш зээл авдаг оюутны тоо, буцалтгүй тусламж авдаг оюутны тооны харьцаа хоёр хоорондоо сүрхий их өөрчлөгдөж байгаа өмнө үед нь зээл авдаг оюутны тоо нь жишээ нь 2000, 2001 оны хичээлийн жилд олон байсан бол одоо буцалтгүй тусламж авдаг хүний тоо их нэмэгдсэн. Хүн болгон нэг бол төрийн албан хаагч, нэг бол малчин гэдэг ийм тодорхойлолт, нэг бол нэн ядуу гэдэг ийм тодорхойлолт хийж ирдэг болсон. Энд зарим нэг талаар үнэний хувь байгаа боловч зарим талаар орон нутгийн Засаг дарга нарын зүгээс тодорхойлолтыг хамаагүй хийж өгч байгаа ийм явдал ажиглагдаж байгаа. Тийм учраас бид нэг талаас тодорхой шалгалт хийж буруу зөрүү тодорхойлсон ийм дутагдлыг арилгах арга хэмжээ авна.

Нөгөө талаас 6140 оюутан дээр зохих шалгуураараа шалгаж байгаад өөрөөр хэлбэл тогтоолд заасан шалгуураар шалгаж байгаад тодорхой тооны оюутанд нэмж буцалтгүй тусламж олгохоор ярилцаж байгаа.

Ч.Ганзориг: -Нэгдүгээрт, бөөний худалдааны сүлжээ. Бөөний худалдааны сүлжээгээр З аймагт хэрэгжүүлсэн, 4 аймагт сая тендер зарлаад дүгнэсэн одоо ойрын үед Төв аймагт эхэлнэ. Энэ ондоо багтаж европын холбооны санхүүжилтээр дараагийн 4 аймагт хэрэгжүүлэх юм ингээд нийт дүнгээрээ 11 аймгийн санхүүжилтийн асуудал шийдэгдсэн байгаа он гараад бид үлдсэн аймгуудад хэрэгжүүлнэ энэ санхүүгийн эх үүсвэрийн талаар Санхүү, эдийн засгийн яамтай, мөн зарим хандивлагч орнуудтай ярилцаж анхан шатны тохиролцоо хийж байна. Ирэх оны эхний хагаст багтааж мөрийн хөтөлбөрт тусгагдсан энэ арга хэмжээг бүх аймгуудад эхлүүлэх арга хэмжээг авна гэдгийг хэлэх байна.

Геологийн зардлын хувьд Засгийн газрын мөрийн хөтөлбөрт 2.5 дахин нэмэгдүүлнэ гэсэн зорилт тавигдсан. 2000 онд 800 сая төгрөгийг улсын төсвөөс зарцуулж байсан үүний дараа жилээс тодорхой нэмэгдэж өснө. 1.1 тэрбум, 1.5 тэрбум, энэ онд 1.6 тэрбум төгрөг болж байгаа юм. Өөрөөр хэлбэл хоёр дахин өсөж байгаа юм. Энд бид авч үзэж болох хоёр шаардлага байгаа гэж үзэж байгаа. Нэгдүгээрт, геологи, хайгуулын ажилд улсын төсвөөс гадна хувийн хэвшлээс оруулж байгаа хөрөнгийн хэмжээ сүүлийн жилүүдэд нэлээн нэмэгдэж байгаа нэг талаас. Нөгөө талаас геологи, хайгуулын ажилд тодорхой өсөж байгаа энэ зардлыг бодитой үр ашигтай, илүү үр дүнтэй ажиллаж зарцуулах шаардлага байгаа. 

Мөн бусад арга хэмжээ Засгийн газрын мөрийн хөтөлбөрт тусгагдсан өөр арга хэмжээнүүдэд санхүүгийн эх үүсвэр дутагдалтай, тэргүүлэх ач холбогдолтой нэлээн хэдэн арга хэмжээнүүд байгаа энэ бүх шаардлагыг хангаж байгаад Санхүү, эдийн засгийн яамтай энэ асуудал дээр санал тогтсон юмаа гэдгийг хэлэх гэсэн юм.

С.Төмөр-Очир: -Сандалхан гишүүнийг асуултаа асуухыг урьж байна.

Р.Сандалхан: -Нэгдүгээрт он дамжиж объектуудын хөрөнгийг яаж тусгасан бэ? Энэ онд баригдаад эхэлсэн, энэ ондоо дуусгахгүй, ирэх жилд үргэлжлэх энэ хөрөнгийг яаж санхүүжүүлэх вэ энд тусгагдсан юм харагдахгүй байна. 

Хоёрдугаарт, орон нутгийн Засаг даргын Тамгын газар, ялангуяа сумын өөрийн орлогоор санхүүжүүлэх асуудал Төсвийн удирдлага, санхүүжилтийн хуультай холбогдон энэ жил тусгагдаж янз бүрийн байдлаас болж, өөрийн орлого байхгүйгээс болж нэлээн олон сум 5 сараас хойш цалин авч чадаагүй байгаа. Ирэх жилийн төсөвт энэ асуудалд дүгнэлт хийж ямар байдлаар тусгаж байна вэ?  Энэ том асуудал болж байгаа юм.

Гуравдугаарт, Засгийн газрын мөрийн хөтөлбөрт тусгагдсан чөлөөт бүсийн асуудал байгаа энэ төсөв дээр зөвхөн Алтанбулагийн чөлөөт бүсийн талаар төсөвт юм тусгагдсан байна. Замын-Үүд, Чойр, Цагааннуурын чөлөөт бүсийн асуудалд Цагааннуурын хууль гарах байх гэхдээ энийг бэлтгэл ажил хангах, хөрөнгө хаанаас яаж гарах вэ гэсэн асуулт байна.

Дөрөвдүгээрт, Эрүүл мэндийн яамнаас асуумаар байна. Баян-Өлгий аймгийн жалганы юмыг асууж байгаа зайлшгүй асуухаас арга байхгүй. Сая газар хөдлөлтөөс болж эвдрэл улам нэмэгдсэн их засвар хийх ёстой болсон, төсөв бүх юм гарсан. Энэ хөрөнгөн дээр огт тусгагдаагүй байна. 540 сая төгрөгийн эх засвар хийх юм байгаа. Бид энийг ойлгож байгаа. Хоёр, гурван жилээр хуваагаад хийчихнэ бизээ гэж бодож байгаа. Эмнэлгийн хоёр, гурван давхар хагаралтанд орж хүмүүсүүд өөр байшинд шилжсэн байгаа энэ их засвар хийх асуудлыг яаж шийдвэрлэх гэж байгаа юм бэ.

С.Төмөр-Очир: -Сандалхан гишүүний асуултад хариулъя.

Ч.Улаан: -Сандалхан гишүүний асуултад хариулъя. Хөрөнгө оруулалтын хувьд он дамжиж баригдах объектуудын санхүүжилтийг үргэлжлүүлэн санхүүжүүлэхээр тусгасан байгаа. 2004 онд бид 49.5 тэрбум төгрөгийн хөрөнгө оруулалт хийнэ улсын хэмжээгээр. Үүний 16 хувь нь он дамжин баригдаж байгаа объектод зарцуулагдахаар байгаа. Энэ жил эхлээд явагдаж байгаа барилга ажлын явцаасаа хамааруулаад санхүүжилт нь үргэлжлүүлэн санхүүжигдэх юм.

Хоёрдугаар асуудлын хувьд сумдын Засаг даргын Тамгын газруудын хувьд энэ жил зарим газар хүндрэл үүсэж байна энэ бидэнд мэдэгдэж байна. Энэ жилээс бид цоо шинэ зарчимд шилжсэн шүү дээ үйл ажиллагааныхаа үр дүнгээр өөрсдөө санхүүжиж байх. Тэгээд сумын орлогыг сумандаа төвлөрөх орлого нь өөрийнхөө зардлыг хаах хэмжээнд нь тооцож төлөвлөж өгсөн. Тэгэхээр орлогоо сайн хөөцөлдөж бүрдүүлж чадаж байгаа сумдууд дээр өнөөдөр асуудал үүсэхгүй хэвийн явж байна. Тэгж чадаагүй газруудад цалингаа авч чадаагүй явдал үүссэн байна. Гэтэл хажууд нь байдаг эмнэлэг, сургууль ямар ч саадгүй цалингаа авч байгаа тэгэхээр энэ өөрийнх нь үйл ажиллагаатай холбоотой байгаа юм энд дүгнэлт хийх ёстой гэж бодож байна.

Ч.Ганзориг: -Засгийн газрын мөрийн хөтөлбөрт тусгагдсан худалдааны чөлөөт бүс байгуулах заалт байгаа. Цагааннуурын чөлөөт бүсийн хувьд яам хууль эрх зүйн орчныг бүрдүүлэхээр хуулийн төсөл боловсруулаад холбогдох газруудаас санал аваад одоо өргөн бариад байгаа. Энэ асуудал Засгийн газраар ойрын үед хэлэлцэгдээд УИХ-д өргөн баригдах байх. Төсвийн хувьд бид бодолцсон. Энэ номын хавсралтын 1З дээр байгаа Цагааннуурын чөлөөт бүсийн эхний ээлжийн үйл ажиллагааг эхэлж байхад зориулж 24.5 сая төгрөг тусгагдаад байгаа.

Ч.Улаан: -Засаг даргын Тамгын газруудад хүндэрч байгаа нэг асуудал ялангуяа манай Баян-Өлгийд нэлээд нь байх шиг байгаа юм. Орон тоо илүү ажиллаад байгаа юм, бүтцийн өөрчлөлтийг хийж чадаагүй. Ер нь Баян-Өлгий аймагт 140 орон тоо илүү байгаа л даа энэ байдал нөлөөлсөн байх. Тэгэхээр аль аль талдаа байгаа бид нар энийг нэлээн тодорхой мэдэж байгаа. Оны эхэнд бид аймагт албан ёсоор бичиг бичсэн. Оны дундуур ийм байдал үүснэ шүү энийг одооноос анхаараач ээ гэсэн бүрэн залрагдаж чадаагүй энэ ул мөр хадгалагдсаар байгаа юм байна.

П.Нямдаваа: -Сандалхан гишүүний асуусан Баян-Өлгий аймгийн нэгдсэн эмнэлгийн засварын тухай асуудал манай орон нутагт асуудлыг яаж шийддэгийн сонгодог жишээ л дээ. 2003 онд тэнд 30 сая төгрөг тавьсан байсан тэрийг өөр газар шилжүүлж өгсөн нэлээн хэл ам болж байж. Одоогийн гэмтэл эвдрэлийг саяын газар хөдлөлттэй холбоотой асуудлыг Иргэний хамгаалалт, онцгой комиссын шугамаар хүмүүс очиж үзсэн тэрэн дотор манай мэргэжилтэн орсон ер нь 14 сая төгрөгийн засварын асуудал гарсан гэж байгаа энийг бид Засгийн газар дээр хэлэлцэхээр болж энийг тусгайд нь шийдэх байхаа.

С.Төмөр-Очир: -Шаравсамбуу гишүүнийг асуултаа асуухыг урьж байна.

Б.Шаравсамбуу: -Тэгэхээр ирэх оны төсвийг төсвийн хүрээний мэдэгдлийн хүрээнд үндсэнд нь зохицуулж оруулж ирэхэд ихээхэн хүч чармайлт гаргаж ажилласан гэдэг нь ойлгогдож байна. Яамдуудын, сайдуудын төсвийн багцаар аваад үзэхэд боломжийн байх шиг байна. Энэ дотроос бидний хувьд нэлээн анхаарал татаж байгаа асуудал бол нутгийн захиргааны байгууллагын төсвийн асуудал 2004 онд нэлээн хүндрэлтэй юм уу гэмээр харагдаж байна. Энийг юугаар ярьж байна вэ гэвэл нутгийн захиргааны байгууллагуудын дүнгээрээ төсөв нь 2003, 2004 оных хүсэлтгүйгээр харагдаж орж ирж байгаа. Орон нутагт явж байхад эрүүл мэнд, боловсролын байгууллагууд босоо тогтолцоогоор санхүүжиж эхэлснээс хойш Засаг даргын Тамгын газар бүх шатны, багуудын үйл ажиллагааны зардал нэлээн танагдсан ийм байдал ярьж байгаа энэнээс болж энэ жилийн төсөвт хүндрэл гарч байгаа. Энэ 2004 оны төсөв хянагдсан байдлаар орон нутгаас бидэнд өгсөн мэдээгээр 2004 онд нутгийн захиргааны байгууллагад ийм хэмжээний юм байвал болох юм гэж орон нутгаас тавьсан саналаас 30 гаруй хувиар Санхүү, эдийн засгийн яаман дээр хянагдах явцад хасагдсан, танагдсан гэсэн ийм зүйлийг мэдээлж байгаа.

Энэ байдлаас үзэхэд одоо энэ жилийн орон нутгийн ялангуяа төсвийн хүрэлцээ муутай аймгуудад байгаа нутгийн захиргааны байгууллагын төсөв 2004 онд хүнд хэвээрээ байж магадгүй байна. Энэ байдлаас үндэслээд би ийм зүйлийг Санхүү, эдийн засгийн яамныхнаас тодруулж асуух гэсэн юм. Орон нутгийнхнаас өөрсдөө нэлээн танаад бололцоотой гэж аваад хянаад ирсэн нутгийн захиргааны байгууллагын төсвөөс хэдий орчим хэмжээний юмыг хасаж хянаж оруулж ирж байгаа юм бэ гэдгийг хэлж өгөөч. Мэдээжийн хэрэг төвд хөрөнгө төвлөрүүлэх Дорноговь, Улаанбаатар, Дархан, Эрдэнэт дээр ийм асуудал байхгүй байх бусад аймгуудын хувьд энэ ямар байх юм.

2004 онд бүхэлдээ том багаараа Их Хурал, Засгийн газар орон нутгийн бүх шатны хурал, Засаг даргын Тамгын газруудтайгаа тайлангаа тавьж сонгуульд орох гэж байгаа энэ үед ялангуяа сумын төсвөөс боломжийн хэмжээтэй байж тэнд ажиллаж байгаа хүмүүс маань нааштай өөдрөг сэтгэгдэлтэй бидэнтэй сөрөг биш байдлаар орох асуудал чухал байгаа учраас энийг асууж байгаа юм.

Хоёрдугаарт, улсын нэгдсэн төсвийн 2004 оны зарлагын төлөвлөгөөнд хотын нефтийн тээврийн татаас 1.5 тэрбум төгрөгөөр буюу 9З хувиар өссөн байна. Ийм шаардлага байгаа байх тэрийг үгүйсгэхгүй байна. Гэхдээ энийг зарцуулалтын арга хэлбэрийн хувьд байгууллагуудын алдагдлыг санхүүжүүлэх байдлаар өгдөг хэлбэрээсээ татгалзаж өрх гэр, хүн амд орлого хэлбэрээр өгөх шинэ зохион байгуулалтын хэлбэрт орох уу, орохгүйгээр хуучин байдлаараа авто баазуудын алдагдлыг санхүүжүүлэх энэ хэлбэрээр явах уу гэдэг энэ дээр ямар зохион байгуулалтын арга хэмжээ авах гэж байгаа юм бэ гэдгийг хариулж өгөөч.

Гуравдугаарт, Хүнс, хөдөө аж ахуйн сайдын төсвийн багцад ургамал хамгааллын арга хэмжээний хүрээнд үлийн цагаан оготны устгалд зарцуулах хөрөнгийн хэмжээ 760 сая төгрөг болж 2003 оныхоос нэлээн өсчээ. Үлийн цагаан оготны тархалт бидний ойлгож байгаагаар одоогоос 2 жилийн өмнөхийг бодох юм бол төв болоод баруун аймагт байгалийн шалтгаанаар ганц удаа болоод үндсэндээ устаж гайгүй болсон байна зарим нутагт байдаг байх гэхдээ энэ дээр ингэж 2004 оны тухайд өсгөх шаардлага үнэхээр байна уу. Талбайг аль хэр сайн тооцож үзсэн юм бэ, талбайгы нь харах юм бол З18 мянган га-д үлийн цагаан оготны устгал хийх энэ жилийн төлөвлөгөөтэй байсан бол ирэх жил 6000 га болгохоор ингэж өсгөсөн байх юм энэ маань өнөөдрийн бодит байдал, нөхцөлд аль хэр байна вэ энийг харж зохицуулж бусад шаардлагатай арга хэмжээнд шилжүүлэх ийм бололцоо байгаагүй юм болов уу гэсэн ийм асуулт байна.

С.Төмөр-Очир: -Шаравсамбуу гишүүний асуултад хариулъя.

Ч.Улаан: -Эрхэм гишүүний эхний асуултад хариулъя. Тэгэхээр нутгийн захиргааны байгууллагын төсвийн хувьд 2004 оны төсөв дээр бид нар нэлээн тулж ажиллаж өмнө байсан олон асуудлуудыг шийдэх тал руу нь бололцоогоо хамтарч хайсан л даа. 2004 оны хувьд нэлээн бололцоо олгохыг бид хичээсэн бололцоо ч байгаа би хэдэн тоо хэлье.

Жишээ нь, орон нутгийн төсвийн зарлага энэ оныхоос бараг 4 тэрбум төгрөгөөр нэмэгдэж байгаа би зарлага талыг нь нэмж өгч байгаа. Өөрийнх нь орлого бас нэмэгдэж байгаа. Дээрээс нь улсын төсвөөс өгдөг санхүүгийн дэмжлэгийг бид нар З дахин нэмэгдүүлж байгаа энэ онд гэхэд З тэрбум төгрөгийн санхүүгийн дэмжлэг үзүүлж байсан бол ирэх онд бид нар 8.6 тэрбум төгрөгийн санхүүгийн дэмжлэг үзүүлнэ орон нутагтаа. Улсын төсвөөс буцаан олгодог НӨТ-ийн шилжүүлгийг бид бас нэмэгдүүлж өгч байгаа. Ингээд бодоход орон нутгийн захиргааны байгууллага маань 2004 онд ямар ч байсан энэ онтой харьцуулахад ер нь харьцуулшгүй шахуу тийм л төсөв байгаа гэдгийг би энэ дээр тодруулж хэлье. Орон нутгийн төсвөөс төвлөрсөн төсөвт орлого төвлөрүүлэх асуудал дээр яриа гардаг. Энэ жил 15 тэрбум төгрөг төвлөрүүлэх ийм тооцоотой. Өөрөөр хэлбэл орон нутгийн зарлагаас давсан орлогыг нь төвлөрсөн төсөвт төвлөрүүлэх ийм журамтай юм. 

2004 онд 16.7 тэрбум төгрөг болж нэмэгдэж байгаа. Гэхдээ энэ бол маш бодитой тодорхой шалтгаантай. Эрдэнэт үйлдвэрийн хамтарсан үйлдвэрийн Засгийн газар хоорондын гэрээ хүчингүй болсон, шинэ горимоор ажиллах болсон энэтэй холбоотойгоор орон нутагт нэлээд хэмжээний орлого төвлөрөхөөр байгаа. Тэгэхээр энэ орлогыг дахин хуваарилж байгаа учраас энэ орлого нэмэгдэж байгаа юм шиг харагдаж байгаа. Өмнөх онтой харьцуулахад Улаанбаатар хот ч гэдэг юм уу төвлөрсөн төсөвт төвлөрүүлж байгаа орлого нь буурч байгаа энэ нь хотын нийтийн тээврийн үйлчилгээнд зориулсан алдагдлыг нөхөхөд зориулагдана гэж тооцсон байх жишээтэй ийм бодитой шалтгаан бий. Харин ургуулаад хоёрдугаар асуудал руу ороход нийтийн тээврийн алдагдлыг нөхөх хэлбэрээр явах уу, нийтийн тээврээр үйлчлүүлэгчдэд дэмжлэг олгох хэлбэрээр зохион байгуулах уу гэдгийг төсвийг хэлэлцэх явцад эцсийн шийдвэр гарах байх бид ямар ч байсан эх үүсвэр шаардлагатай байна гэдгийг санхүүгийн нөөцийн талаас нь төсөвт нь тусгаж баталгаажуулсан байгаа оновчтой арга хэлбэрээ олох тал дээр хот, энэ төсөв захирагч нар хамтран ажиллах байхаа гэж бодож байна.

Д.Насанжаргал: -Ургамал хамгааллын арга хэмжээнд өнгөрсөн жилийн дүнгээс ерөнхийдөө бид дүнгээ өсгөж төлөвлөсөн байгаа. Сүүлийн жилүүдийн хийж байгаа устгал, тархалтын судалгаа байдлаас аваад үзэхэд үлийн цагаан оготны тархалтын хэмжээ ялангуяа энэ жилд нэлээн багасах төлөв байдал ажиглагдаж байгаа юм. Гэхдээ хамарч байгаа хүрээний хувьд бид жилд санал ирүүлсэн улсын хэмжээний аймаг, сумдын З0, 40 хувьд нь устгалын ажлыг хийж явж байгаа бусад сумдад хөрөнгө, талбайн хувьд хүрэлцээ багатай учраас хүрэлцэхгүй тархалтын хувьд нэлээн байгаа учраас бид 2004 онд бэлчээрийн тархалтын талаасаа ч аваад үзсэн, устгалын хамрах хүрээний хувьд ялангуяа царцааны гаралт нэлээн нэмэгдэж байгаатай холбогдолтой зардлаа нэмэгдүүлж хамрах талбайг өргөсгөх ийм чиглэлийг барьж төлөвлөлтөө хийсэн байгаа энэ төсөвт энэ хэмжээгээр тусгагдаж орсон.

С.Төмөр-Очир: -Дулам гишүүнийг асуултаа асуухыг урьж байна.

С.Дулам: -Тэгэхээр дотоодын нийт бүтээгдэхүүний өсөлтийг 6 хувьд хүргэе гэж бидний тавьсан мөрийн хөтөлбөрт ч байж байгаа тийм зүйл. Гэхдээ одоо энэ нь жил болгон болдог байгаль цаг агаарын бэрхшээлүүдийг, ган зудыг яаж тооцож энэ хувьд хүргэнэ гэж үзэж байна вэ энэ маань биелэх бодит боломж байна уу гэсэн ийм эмзэглэл байгаа юм. Нэгдүгээрт.

Хоёрдугаарт, би нэг зүйлийг тодруулмаар байна. Бид цалин, тэтгэврийг дунджаар 2 дахин нэмлээ тэгэхээр цалингийн сан байнга нэмэгдэж байна бид дараагийн он жилүүдэд ямар ч засаг төр барилаа гэсэн дахиад цалин, тэтгэврийг нэмэх боломж энд байж л байдаг байлгүй гэхдээ ямар гээч боломжийг түшиглээд өөрөөр хэлбэл ямар орлогоос гэдэг юм уу үйлдвэрлэлийг хэрхэн өсгөж цаашдаа цалин, тэтгэврийг нэмэх боломжтой байна вэ. Энэ удаад бид нар нэлээн огцом арга хэмжээ авч байна дараагийн хүмүүст ямар боломж үлдэх вэ гэсэн үг юм даа.

Гуравдугаарт, хөдөө орон нутгаар явж байхад хүн, амын орлогын албан татвар, аж ахуйн нэгжийн орлогын албан татварыг орон нутагт нь дахин хуваарилахгүйгээр үлдээх арга байхгүй юм уу гэж тэгэхээр бид ер нь байхгүй гэж хариулдаг. Гэхдээ энэ төлөвлөгөөнөөс давсан тэр орлогыг орон нутагт нь үлдээх ийм боломж байдаггүй юм уу орон нутгаа дэмжихийн тулд. Би Тамгын газрын зардлын тухай асууя гэж бодсон сая Шаравсамбуу гишүүний асуултад хариулт гарчихлаа. Хөдөө орон нутагт авто тээврийн албан татвар гэхээр нэг сум 180 автомашинтай гээд өөрсдөө жагсаалтаа гаргаад явуулж байхад дээрээс 360 машины татвар оноочихсон тэндээс 2 дахин зөрүүтэй болж эхэлдэг тэгээд тэрнээс болоод татвараа цуглуулахад бэрхшээлтэй болдог энэ ямар үндэслэлээр нэмж байдаг юм бэ гэсэн ийм асуултууд байна.

С.Төмөр-Очир: -Дулам гишүүний асуултад хариулъя.

Ч.Улаан: -Дулам гишүүний асуултад хариулъя. Ирэх оны хувьд эдийн засгийн өсөлтийг 6 хувьд хүргэх бололцоо байна гэж тооцож оруулсан. Өмнө нь бид нар тооцож төсвийн хүрээний мэдэгдэл батлах үед 5.5 хувь гэсэн ийм тооцоог та бүхэнд оруулж ирсэн. Энэ онд харьцангуйгаар байгаль, цаг агаарын байдал харьцангуй тааламжтай байна. Ургац, тариалан ч гэсэн гайгүй байна бусад салбаруудын эдийн засгийн өсөлт гайгүй байна энэ онд 5.7 хувийн эдийн засгийн өсөлт гарах ийм урьдчилсан тооцоо гарч байгаа юм. Энэ оныхоо энэ нөхцөлийг хэвээрээ байна гэсэн үндэслэлээр тооцоход ирэх оныход 6 хувийн өсөлт хангагдаж байгаа юм. Тэгэхээр энэ өнөөгийн түвшиндээ бодитой юмаа гэж хэлэх байна.

Хоёрдугаарт, цалингийн сан нэмэгдэж байгаа өнөөдрийн Монгол Улсын эдийн засгийн чадавхаар авч үзэх юм бол байж болох дээд түвшиндээ хүрсэн. Дотоодын нийт бүтээгдэхүүний 8.5 хувьд хүрсэн бид бололцоогоо шавхаад чинээндээ тулсан гэсэн үг. Энэнээс илүү цаашаа нэмэх юм бол төсвийн оновчтой тэнцвэр алдагдана ингээд сөрөг үр дагавар гарна. Цаашдаа цалин тэтгэврийг нэмэгдүүлэх ямар бололцоо дараагийн үеийнхэнд үлдэх вэ гэж их бололцоо үлдэнэ. Эдийн засгаа сайжруулаад, эдийн засгийнхаа багтаамжийг тэлэхийн хэрээр цалингаа нэмэгдүүлэх бололцоо нэмэгдэнэ, өөрөөр хэлбэл дотоодын нийт бүтээгдэхүүний үйлдвэрлэлээ түргэн хурдацтай өсгөвөл 8.5 хувь маань хэвээрээ хадгалагдахад цалингийн сан маань өсөөд байна. Нөгөө тал дээр төрийн захиргааны байгууллагуудад бүтцийн өөрчлөлт, шинэчлэлт хийж энэ илүү шат дамжлагыг багасгах, үргүй зардлыг багасгах, хэмнэлт гаргах, оновчтой хэлбэрт шилжүүлэх замаар мөн цалингийнхаа санг нэмэгдүүлэх, цалин тэтгэврээ нэмэгдүүлэх ихээхэн боломж үлдэнэ гэж бодож байна.

Төлөвлөгөөнөөс давсан орлогыг үлдээж болдоггүй юм уу гэж ер нь төсвийн хуулиар ийм эрх байгаа. Тэгэхээр хуулийнхаа дагуу энэ бүрэн хэрэгжих үндэстэй давсан хэмжээгээрээ төсвийнхөө ерөнхийлөн эрх захирагчтайгаа зөвшилцөөд ингээд зөвшөөрлөө авсны үндсэн дээр давсан орлогоо зарцуулах бүрэн бололцоотой. Манай зарим аймгууд түрүүчийн саналаа ирүүлсэн байгаа СЭЗЯ маш анхааралтай авч үзэж байна. Ер нь хуулийн дагуу аль болохоор дэмжиж шийдэх тал дээр нь бид ажиллаж байгаа.

Э.Сандагдорж: -Өөрөө явагч тээврийн хэрэгслийн хураамжид улсын хэмжээгээр 6 гаруй тэрбум төгрөг хурааж байгаа энэ бүгд орон нутгийн төсөвт тээврийн замыг сайжруулах ийм эрх мэдэл орон нутгийн төсвийн эрх мэдэлд үлдэж байгаа шүү дээ. Улсын төсөвт мөнгө оруулахгүй байгаа.

Хоёрдугаарт, тээврийн хэрэгсэл, замын хураамжийн зардлаа орлогыг төлөвлөхдөө албан ёсны улсын хэмжээгээр тухайн аймгуудад хичнээн төрлийн хэдэн тонны ямар төрлийн автомашинууд байна вэ гэдэг статистик албан ёсны тоог авч төлөвлөж байгаа аймгууд өөрсдөө буруу гаргаагүй бол энэ тоо зөрөх ёсгүй байгаа юм. Ямар аймаг дээр тийм зүйл гарсан байгаа бол тэрийг бид шаардлагатай бол тодотгоод хариу өгч болох юм.

С.Төмөр-Очир: -Сугар гишүүнийг асуултаа асуухыг урьж байна.

Д.Сугар: -Бидний баталсан хүчин төгөлдөр мөрдөж байгаа баримт бичгүүдэд чухал чиглэл байгаа. Энэ бүсчилсэн хөгжлийн үзэл баримтлал. Тэгэхээр бүсчилсэн хөгжлийн үзэл баримтлалыг зүгээр нэг хүмүүсээр тайвшруулах юм уу газрын зураг дээр тэгэх гэж төвийг тогтоогоогүй тэгэхээр энэ төсвийн гол шинж нь бүсчилсэн үзэл баримтлалаа хөгжүүлэх, бэхжүүлэхэд чиглэсэн гол онцлог юу байна вэ. Тухайлбал, Хархорин гээд бүсийн төв болоод ноднин бид нар шийдсэн энэ жилийн төсөвт нэг ч төгрөгний хөрөнгө оруулалт байхгүй байгаа юм бид нарын ойлгож байгаа бол бүсчилсэн хөгжлийн үзэл баримтлалаар энэ төвөө тогтоочихоод дараа нь гол хэрэгжүүлэх асуудал бол хөрөнгө оруулалтаар бүсчилсэн хөгжилд юмаа төвлөрүүлээд хөгжүүлэх юм гэж ойлгосон асуулт нь тийм байгаа юм. Ер нь төсөв бүхэлдээ бүсчилсэн хөгжлийн үзэл баримтлалдаа яаж уялдаж, юу илэрч байгаа юм бэ саяын жишээн дээр нэгдүгээрт.

Хоёрдугаарт, намайг андуурсан байвал уучлаарай ноднингийн төсөв хэлэлцэж байх явцад бүтцийн өөрчлөлтөд зориулж 1З тэрбум төгрөг төлөвлөж байсан шиг санагдах юм. Тэгээд энэ 1З тэрбум гэдэг бол бидэнд багагүй л мөнгө байсан л даа энийг зарцуулж бүтцийн тоймтой өөрчлөлт хийгээд тэгээд алсдаа энэнээс их хэмнэлт гарна гэж энэ жилийн танилцуулгаар бүтцийн өөрчлөлттэй холбогдуулж 2.З тэрбум төгрөг хэмнэх бололцоотой болсон гэж байна. Тэгээд 1З-ыг зараад ийм хэмнэлт гарч байгаа юм уу би буруу ойлгоод өөр юм яриад байна уу тэгэхээр энэ ажил хэр үр дүнтэй болсон бэ.

Гуравдугаарт, удирдлага менежментийн хуульд би шүүмжлэнгүй хандаад байсан ноднингийн төсвийн хууль хэлэлцэж байхад Үндсэн хуулийн эдийн засаг, нийгмийн бие даасан цогцолбор гэдэг агуулгыг зөрчиж байгаа юм биш үү орон нутагт татвараа өөрөө хурааж бүрдүүлдэг, заримыг нь өөрөө тогтоодог, өөрөө өмчтэй, тэрэн дээрээ үндэслээд орон нутгийн өөрөө удирдах ёс өөрийгөө аваад явах ёстой гэж шүүмжилж байсан одоо тэрийг ярих утгагүй нэгэнт хууль батлаад хэрэгжиж байгаа бид нар хэрэгжих талаас нь явах ёстой тэгэхээр энэтэй холбогдуулж ийм асуулт гарч байгаа юм.

Орон нутгийн маш олон функц нөгөө төвийнхөө төвлөрөн захирагч энэ юманд төвлөрөөд ажил бага болсон байх ёстой тэгэхээр энэтэй уялдаад орон тоо бас тэрэнтэйгээ уялдаад бүтээгдэхүүнээ худалдаж байгаа энэ хэрэгжүүлэхтэй холбогдуулаад нэлээд орон тоо хэмнэгдсэн байх ёстой хичнээн хэмжээний орон тоо хэмнэгдэж ямар хэмнэлт гарсан бэ.

Дөрөвдүгээрт, урьд жилийн төсөвт хэлэлцэж явахад харж байхад энэ танхимд Санхүү, эдийн засгийн сайдыг өмөөрөх хүн ч байдаггүй л дээ тал талаас нь мөнгө нэхээд уурлаж уцаарлаад байдаг. Тэр байдлыг ойлгоод би ийм юм ярихгүй нэгэнт Үндсэн чиглэл юмандаа мэдэж байгаагаас хойш гээд ноднин хэлж байсан хэрвээ санаж байгаа бол элдэв долоон юм гуйхгүй гээд энэ жил гуйхаас өөр аргагүй болж байгаа юм хугацаа сүүлчийнх. Энэ төрийн байгууллагаас баталсан бичиг баримтыг үндэслээд баахан юм ярьсан. Гучин-Ус, Төгрөгийн шугам дээр гэхэд З85 сая төгрөг ноднингийн юун дээр 2004 онд санхүүжүүлнэ гээд төлөвлөсөн тэрийг үндэслээд баахан юм амлаад нүүр бардам юм давхиад байсан юм тэгсэн саяынхаар 185 сая нь алга болсон байна би очиж юу гэж тайлбарлах вэ энийг зохицуулах бололцоо боломж байдаг уу.

С.Төмөр-Очир: -Сугар гишүүний асуултад хариулъя.

Э.Сандагдорж: -Хоёрдугаар асуултаас нь эхлээд хариулъя. Бүтцийн өөрчлөлтийн бодлогыг 2003 оны төсвөөр тодорхойлсон байгаа энд нийтдээ 8 сарын гүйцэтгэлээр авч үзэхэд нийтдээ 4.9 мянган хүнийг хамарсан 2.З тэрбум төгрөгийн цалингийн фонд бүхий бүтцийн өөрчлөлт янз бүрийн түвшинд орон нутагт бүгд хийгдсэн байгаа юм. Үүнээс гадна Засгийн газрын 2003 оны З4 дүгээр тогтоол, УИХ-ын 56 дугаар тогтоол, мөн Төсвийн удирдлагын шинэчлэлийн тухай Засгийн газрын 2002 оны 119 тогтоол эдгээр тогтоолуудаар заасан арга хэмжээнүүдийг бүрэн хэрэгжүүлэх түвшинд төсвийн төслийг зохиосон. Энэ үлдэж байгаа хугацаанд нийгмийн салбарын хүрээнд төсвийн байгууллагууд тодорхой бүтцийн өөрчлөлт хийгдэх ийм зүйл хүлээгдэж байгаа энэ тодорхой объектуудаар хийгдэх боломж байгаа гэж үзэж байгаа юм. Ийм учраас ноднингийн төлөвлөсөн 2003 оны төсвийн төлөвлөгөөгөөр тодорхойлсон үзүүлэлт бүтцийн өөрчлөлтийн хүрээнд үндсэндээ хэрэгжих боломжтой гэсэн тооцоо байна.

Орон нутагт төсвийн байгууллагын удирдлага, санхүүжилтийн тухай хуулийг хэрэгжүүлэхтэй уялдуулаад хэд хэдэн татварыг улсын төсөвт төвлөрүүлж байгаа. Гэхдээ орон нутагт бас боломжийн нэлээд олон эх үүсвэр үлдэж байгаа юм. Энэ дотор газрын төлбөрийн асуудал, Үл хөдлөх хөрөнгийн төлбөрийн асуудал, Татварын асуудал, Хүн амын орлогын албан татварын тодорхой хэсэг, байгалийн баялаг, нөөц ашигласны төлбөр бүхэлдээ орон нутгийн төсөвт үлдэж байгаа. Ялангуяа Газрын тухай хууль хэрэгжиж эхлэхтэй уялдаад энд сум, орон нутгийн хүрээнд орлогын даац ямар нэгэн хэмжээгээр нэмэгдэх боломж байгаа гэж үзэж байгаа юм.

Орон нутагт орлого төвлөрүүлсэнтэй уялдаад орон нутгийн засаг захиргаа ер нь орон нутгийн төсөвт ажил багасгах тийм асуудал байхгүй гэж үзэж байгаа юм. Яагаад гэвэл салбарын яамдын шугамаар салбарын эрүүл мэнд, боловсрол гэх мэтчилэнгийн нийгмийн салбаруудын байгууллагуудад хийгдэх бүтээгдэхүүн, ажил үйлчилгээ орон нутгийн засаг захиргаа гэрээний үндсэн дээр гүйцэтгэх ийм шинэ тогтолцоонд шилжсэн энэтэй уялдаад харин ч гэрээгээр гүйцэтгэх хэлбэрт төсвийн бүтээгдэхүүн үйлчилгээнд нийлүүлэх нэлээн хариуцлагын шинэ тогтолцоо үйлчилж эхэлж байгаа ийм учраас орон нутгийн ажилд хэмжээ нь багассан тийм зүйл байхгүй гэсэн ийм зүйлийг хийж байгаа юм.

Ч.Улаан: -Би тодруулга өгье. Бүсчилсэн хөгжлийн үзэл баримтлалтай холбоотой ирэх оны төсөв дээр ямар бодлогын асуудлыг авч үзэв гэж. Бид ирэх оны хувьд бүсчилсэн хөгжлийн үзэл баримтлалын хүрээнд хөрөнгө оруулалтын төлөвлөгөө бүсүүдээр дотор нь ангилж гаргах оролдлого хийсэн л дээ энэ дээрээ тодорхой зарим нэг асуудлуудыг анхаарах ийм зорилго тавьсан. Энэ оны хувьд бүс, тулгуур төвүүдийн хөгжлийн ерөнхий төлөвлөгөө хийхэд 540 сая төгрөгийн эх үүсвэр шийдчихээд одоо энэ зураг төсөв, ерөнхий төлөвлөгөө хийгдэж байгаа хараахан гараагүй байна. Цаашдаа энэ гарчих юм бол энэ дагуу хөрөнгө оруулалт нь тодорхой нэр зааж ингэж төлөвлөж явах журамд орно л доо. Бүс бүсээр нь аваад үзэх юм бол Хархорин маань манай хангайн бүсэд орж байгаа Хархорин, Эрдэнэтийн бүс дотор нь авч үзэхэд ер нь энэ оны хөрөнгө оруулалтын 6.5 хувь нь энэ бүсэд оногдохоор З.4 тэрбум төгрөгийн хөрөнгө оруулалт энэ төсөвт хийгдэхээр байна л даа. Бүс, бүсээр нь дотор нь объектоор нь авч үзсэн ийм байгаа юм төсөл болгоныг сонирхвол бид бүс тус бүрээр нь танилцуулах бололцоо байгаа юм.

Хөрөнгө оруулалтын хувьд Гучин-Усын шугам ирэх оны төсөвт тусгагдаад явж байгаа. Ажлын явц, хөрөнгийн хуваарилалтын байдлаас болоод анх тооцож байснаас ялигүй бага тавигдсан байгаа энэ бол 200 сая төгрөг ирэх онд төсөвлөгдсөн байгаа ажлын явц нь сайн гарах юм бол энүүгээр ирэх онд нэлээд асуудал шийдэх бололцоо гарах байхаа гэж бодож байна. Засгийн газрын мөрийн хөтөлбөрт тусгагдсан объектуудын хөрөнгө оруулалтын төлөвлөгөөнд багтаах гэж оролдож шахагдаад нэг жил, зарим объектод оногдож байгаа хэмжээ анхлан тооцож байснаас өөрчлөгдсөн явдал байгаа.

Бүтцийн өөрчлөлтийг манай нөхдүүд хариулсан байх. Орон нутагт орон тоо цөөрөхгүй байна. Бүтцийн өөрчлөлт хийгдлээ, ихэнх нь босоо удирдлагад шилжлээ, төрийн төсвийн эрх захирагчдад төсвөө шилжсэн боломж орон нутагтаа орон тоо одоогоор буурч мэдрэгдээгүй байгаа цаашдаа ийм үр дүн гарах болов уу гэж найдаж байгаа юм.

С.Төмөр-Очир: -Чадраа гишүүнийг асуултаа асуухыг урьж байна.

Б.Чадраа: -Тэгэхээр энэ хоёр баримт бичгийг аваад үзэхэд дотоодын нийт бүтээгдэхүүний өсөлт 6 хувьд хүрэх, Засгийн газрын үйл ажиллагааны хөтөлбөр үндсэндээ хэрэгжих, гадаадаас хүрч ирдэг том даралт болох их өрийн асуудлыг ямар нэгэн хэлбэрээр шийдсэн ийм сайхан жил болох нь ээ энэ баяртай байна тайван амьдрах юм байна. Нөгөө талаар энэ хоёр баримт бичгийг нарийн судлаад үзэхэд надаа хоёр, гурван асуулт гарч байгаа юм энэ хөгжлийн тухай баримт бичиг, хөгжихийн тулд ялангуяа жижиг орнууд хөгжихийн тулд хоёр юмыг хэрэгжүүл гэдэг болсон байна.

Нэгдүгээрт, хүний нөөц, хүний чадавхийг дээшлүүлэх, хоёрдугаарт, экологийн тэнцвэрт байдал өөр бусад асуудлууд хоёрдугаар асуудлууд болно. Тэгэхээр зэрэг хүний нөөц чадавхийг дээшлүүлэхэд боловсрол, соёл, шинжлэх ухаан нэгдүгээрт л дээ. Энэ талаар анхаарчээ нэлээн арга хэмжээ авахыг оролдсон байна. Энэ дээр ганцхан асуулт байна. Энэ шинжлэх ухааны  технологийг хөгжүүлэх хөтөлбөр гээд баталсан ойрын жилүүдэд энэ дотор салбар дундын төв лаборатори З9, туршилтын жижиг үйлдвэр 19-ыг байгуулахаар төлөвлөсөн байгаа юм энэ ажлыг эхлүүлэх боломж байна уу ядаж энэ Засгийн газрын үед эхлүүлчих юмсан жаахан мөнгө тавиад 0.5 миллион доллар ч байдаг юм уу тиймэрхүү юм тавиад эхлүүлэх боломж байна уу. Энэ чинь бүхэл бүтэн 4 жил болж байхад энийг эхлүүлчих юмсан гэж бодож байна.

Хоёрдугаарт, экологитой холбоотой ийм зүйл байна. Засгийн газрын үйл ажиллагааны хөтөлбөрт 1991, нар салхины эрчим хүчээр З0, 40 сумын төвийг хангана гэсэн зүйл бий. Тэгэхээр 6 суманд дунджаар цахилгаан дамжуулах шугам тавих хэмжээний хөрөнгөтэй адилхан хөрөнгөөр 20 гаруй сумын төвийг өндөр хүчин чадалтай салхин цахилгаан станцаар хангая гэсэн Германы контрактын төслийг СЭЗЯ-нд өгсөн энэ хаагуур нь явж байна вэ. Энэ чинь мөнгө төгрөг хүрэхгүй гээд энэний өмнөх бүх сайд нар ярьж байна шүү дээ энэ чинь 5, 6 дахин хямдхан үнээр бид нарыг төсөвлөсөн зорилтыг хэрэгжүүлье гэсэн ийм санал Германуудаас ирсэн юм биш үү энэ нэг газар харагдах болов уу гэж бодож байна.

Түүнээс гадна 40 сумыг цахилгаан дамжуулах шугамаар цацна гэсэн би ганцхан хүсэлт байгаа юм тойргийнхны хувьд. Ерөөсөө манай 1 дүгээр тойрогт нохойн дуу сонсогдох, гараа даллахад хүрэхээр ойрхон өндөр хүчдэлийн шугам Мянганы замын хажуугаар явж байгаа юм. Хангай, Цахир гэсэн хоёр жаахан сум бий л дээ энд хэдхэн төгрөг гаргаад энэ онд багтаагаад хүргэчих арга байна уу гэдгийг би энэ төсвийг хэлэлцэх үед санал тавья гэж бодож байна. Энэ Мянганы замыг юуны төлөө бид тавилаа, ерөөсөө жижиг үйлдвэр хөгжүүлэхэд тиймийн тулд цахилгаан хэрэгтэй гэсэн ийм хүсэлтийг тавья гэж бодож байна.

Эцэст нь манай Засгийн газрын хөтөлбөрт орсон юмнуудыг би санаа зовоод хэлж байна. Эцэст нь Хархорин, Цэцэрлэгийн замыг тавина гэсэн энэ дотор ирээгүй сум олдохгүй байна энэний талаар тайлбарлаж өгөхгүй бид нар замд онцгой их ач холбогдол өгч байгааг бид сайн ойлгож байгаа.

С.Төмөр-Очир: -Чадраа гишүүний асуултад хариулъя.

Ч.Улаан: -Дэд бүтцийн яам хариулмаар байна төсвийн багц нь тэнд байгаа юм чинь. Нар, салхины эрчим хүчээр хангах, шугам татах асуудлыг манай төсвийн эрх захирагч маань хариулах байх.

Ц.Цэнгэл: -Чадраа гишүүний асуултад хариулъя. Дөчин шугамын асуудал Засгийн газрын мөрийн хөтөлбөрт тусгагдсан энэ бол ээлж дараатай хийгдээд явж байна. Өндөр хүчдэлийн шугамын хажуугаар байгаа сум болгонд шугам татах бололцоогүй л дээ. Тэрэнд шугам татахаас их хэмжээний хөрөнгө гардаг бууруулах трансформатор тавьдаг тийм учраас төгсгөлийнх нь вариантаар авч буцаж татах учраас энэ тийм боломжгүй гэж хэлэх юм. Ер нь бид нар Германы зээл бий л дээ. Сэргээгдэх эрчим хүчээр хэд хэдэн сумыг салхи, нарны эрчим хүчээр хангая гэсэн энийг ярьж байгаа энийг 11 дүгээр сард Герман, Монголын Засгийн газрын хоорондын хэлэлцээрийн үеэр энэ нэлээн яригдах байх гэж бодож байна.

Хангай, Цахир шугамыг өндөр хүчдэлтэй холбохыг хэллээ өндөр хүчдэлийн шугам явж байгаа нь үнэн. Тэгэхээр тэр бууруулах трансформатор тэрнээс их үнэтэй нэлээн хөрөнгө зарах ийм юм байгаа юм бид нар судалгаа хийж үзье. Төгсгөлийн цэгээс татдаг юм шүү дээ ер нь. Яагаад 220, 116-гийн шугам чинь өөрөө өндөр өртөгтэй бууруулах трансформаторыг хэрэглэдэг учраас.

Хархорин, Цэцэрлэгийн зам дээр уржигдар Дэлхийн банкны хүмүүстэй уулзсан. Тэгэхээр Дэлхийн банкны хэрэгжиж байгаа төслөөс З.5 сая долларыг хэмнэсэн байгаа юм. Энэ З.5 сая долларыг Эрдэнэсантаасаа Лүн хүртэлх замд тавьж өгөөч, эсвэл Хархорин, Цэцэрлэгийн хоорондох замыг сайжруулж өгөөч гэсэн энэ асуудлыг тавьж байгаа Дэлхийн банкны улсууд өнөөдөр тийшээгээ явсан эргэж ирээд тэд нар бидэнд хариу хэлэх юм.

С.Төмөр-Очир: -Оюунхорол гишүүнийг асуултаа асуухыг урьж байна.

Д.Оюунхорол: -Нэгдүгээрт, Завхан аймгийн төсөв эрүүлжиж чадахгүй байгаа юм энэ талаар СЭЗЯ ямар нэгэн бодитой ер нь дүгнэлт анализ хийж үзсэн үү ямархуу байдалтай байгаа вэ гэдгийг асуумаар байна.

Хоёрдугаарт, төсвийн хөрөнгөөр санхүүжигдэж байгаад орон нутагт баригдаж байгаа барилга, байшин, объектыг тендер нэрээр шалгаруулж Улаанбаатараас тодорхой компаниуд очиж ажиллаж байгаа. Гэтэл тендер нэрээр аваад төсөвт суусан нөгөө мөнгийг маань талыг дундаас нь цохиж аваад барилгаа дутуу бариад хаяад явчихдаг ийм туршлага бий болж байгаа юм болов уу гэж ойлгоод байгаа. Жишээлбэл, Тосонцэнгэл суманд ноднин жил 100 сая төгрөгний төсөвт өртөг бүхий хүн эмнэлгийн барилга баригдахаар төсөвлөгдөөд хөрөнгө нь олгогдсон өнөөдөр барилга нь талдаа хаягдаад тендер нэртэй шалгарч авсан компани нь дампуураад алга болсон гээд нохой, шувууны үүр болохоор ийм байдалд хүрсэн байна лээ энийг хариулж өгөөч ээ.

Ер нь тендер шалгаруулдаг орон нутагтаа өөрсдөө хийж болох нэг сумын барилгыг барьчих барилгын компаниуд байдаг юм байна л даа тэрэнд нь өгдөггүй гадны нэг компани очиж аваад тэгээд нөгөө мөнгийг нь идчихээд байгаа юм шиг байна лээ тэгээд энэ луйврын аргаар төсвийн хөрөнгийг идэж уугаад байгаа юмыг зохицуулах ямар зохицуулалт байгаа юм. Аймаг, орон нутагт өөрсдөд нь энэ барилга байшингаа барих ажлыг зохион байгуулаач ээ гэдэг үүрэг өгөөд төсвийнх нь хөрөнгийг өгчихөж болдоггүй юм уу гэж асуумаар байна.

Гуравдугаарт, төсвийн орлого бүрдүүлэх талаар хоёр, гурван зүйл асууя гэж бодож байна. Газрын үнийг төрөөс хиймлээр хэтэрхий өндөр тогтоочих юм биш биз дээ гэсэн нэг ийм болгоомжлох зүйл анзаарагдаж байна. Нэг га газрын үнийг Засгийн газраас тогтооно гээд энд бичсэн байна л даа 9 дүгээр хуудсан дээр байна. Ийм нөхцөлд газрын үнэ бусад бараа таваарын адил эргэлт нийлүүлэлтийн харьцаагаар тогтоогдох ёстой юм биш үү иймээс татварын хувийг өндөр тогтоох үндэслэл байхгүй байх гэж ойлгоод байгаа юм. Газрыг дөнгөж хувьчилж эхэлж байхад Үл хөдлөх хөрөнгийн татвар авах нь хэр зохимжтой гэж бодож байгаа юм бэ. Би ингэж ойлгоод байгаа юм газрыг эргэлтэнд оруулж газар дээр үйлдвэрлэл явуулах бололцоо олгох үүднээс энэ татварыг хасах ёстой гэж ойлгож байгаа.

Орон сууцыг үнэгүй хувьчлаад орон сууцнаас үл хөдлөх хөрөнгийн татвар аваагүй шүү дээ. Гэтэл орон сууцанд амьдраагүй хүмүүст газар өгчихөөд татвар авч байна гэсэн ийм яриа гарах юм биш биз дээ гэсэн болгоомжлол байгаа юу. Ер нь би амьдралын түвшин дорой байгаа ийм нөхцөлд татвар авах нь илүү амьдралд муугаар нөлөөлөх байх гэж бодож байна. Тийм учраас 10 жилийн хугацаанд 90 хувь чөлөөлнө гэснийг 100 хувь чөлөөлбөл яасан юм 50, 70, 30 хувь гэснийг 80, 90, 100 болгож өөрчилбөл яасан юм бэ гэсэн асуултыг асууя.

Архины онцгой албан татварыг тамхиныхтай адилхан нэмж болох юм биш үү жишээлбэл адилхан хор гэдэг утгаар нь ингэж мэдээж эдийн засгийн аргаар архитай тэмцэх асуудал илүү хууль нь хэрэгжих боломж бүрдэх юм биш үү гэж ойлгож байгаа.

Гуравдугаарт, Худалдаа, хөгжлийн банк мэтийн том аж ахуйн нэгжээс татварыг бүрэн хурааж чадахгүй байгааг яаж өөрчлөх вэ. Хамгийн том саалийн үнээгээ хувьчлаад хамгийн ашигтай ажиллуулна гэж хувьчилчихаад тэгээд өнөөдөр төсөвтөө тэр мөнгийг бүрдүүлж авч чадахгүй байна нөгөө талаас татвараа нуун дарагдуулаад байгаа юм уу энэ том аж ахуйн нэгжүүдийн удирдлагуудад ямар хууль эрх зүйн хариуцлага хүлээлгэх юм бэ цаашдаа. Өнгөрсөн хойно татвараа ингэж нуулаа, тэгж дарагдууллаа гэж ямар нэг асуудлыг ярьж байх нь зохимжтой биш юм шиг санагдаад байна тодорхой тодорхой цаг хугацаанд нь тооцдог тийм хариуцлагын тогтолцоо, механизм бүрдэж өгөхгүй байгаа юм биш үү.

Худалдаа хөгжлийн банкнаас 10 дээш тэрбум төгрөгний татвар өгдөг байсан бол одоо дөнгөж 320 саяыг өгсөн гэж би ойлгосон шүү дээ. Энэ маань банкны зээлийн хүү, хадгаламжийн хүү хоёрын хооронд зөрүү нэмэгдэж байгаа тохиолдолд Худалдаа, хөгжлийн банкны ашиг буурсан гэж байгаа нь ойлгомжгүй байгаа юм. Бусад банкнууд ч мөн адил ашиг нь багасч дампуурах л ёстой шүү дээ. Гэтэл ашиг орлоготой томоохон аж ахуйн нэгжүүдээс татварыг бүрэн авч чадахгүй байгаа нь жишээлбэл, Худалдаа, хөгжлийн банкаар харагдаж байна гэж ойлгож байна. Тэгэхээр энэ татвар хураамжийг сайжруулах механизмыг яаж бүрдүүлэх гэж байгаа юм бэ.

Хоёрдугаарт, аж ахуйн нэгжид импортын тусгай эрх олгосон ийм татварын хөнгөлөлтийг үзүүлсэн шүү дээ. Гэтэл татварын тэгж байх зарчимтайгаа зөрчилдөөд байх юм биш үү энийг өөрчлөх үү цаашдаа. 25 компаниар дамжиж маш олон сая төгрөгний бараа татваргүй орж ирж байгааг үгүйсгэх аргагүй шүү дээ. Ногоон гэрлийн компаний гэдгийг хэлээд байгаа юм. Хэдэн арван вагоноор оруулж ирж байгаа барааг гаалийн үзлэг шалгалтыг хөнгөлөх журмаар тэтгэх, дэмжих үйл ажиллагаа явуулж байхад өнөө маргаашийнхаа хоолыг залгуулах гэж жижиг бизнесменүүдэд бараа зардаг энгийн иргэдийн ачаа бүрийг нь шалгаж их хэмжээний татварыг авдаг Эрээнээр орж ирж байгаа жишээлбэл үүргийн наймаачдын тухай хэлж байна. Тэгвэл тэр хүмүүсийг мэдээж төр ажлаар хангаж чадахгүй өөрсдийнхөө амьжиргааг аваад явах гэж байгаа нөхцөлд хүндрүүлж байгаа энэ шалтгааныг ойлгоод зохицуулах боломж байхгүй байгаа юм уу гэсэн иймэрхүү ер нь энэ цаашдаа баян чинээлэг хүмүүсийг дэмжээд байна, энгийн ард түмний амьдралыг доройтуулахад чиглэгдсэн эдийн засгийн механизмыг засаж залруулах боломж байхгүй юм уу гэсэн асуултыг асуумаар байна.

Алт, зэс, молибден, жонш гэх мэтийн олборлолтоос ашиг орлогоос авах татварын хэмжээг судалсны үндсэн дээр нэмэх шаардлага байхгүй юм уу нэг удаа олборлоод дуусаж байгаа баялагаас олох ашиг орлогоос Монголын ард түмэн адилхан хүртэх ёстой. Ганц нэг компаний ашиг орлогыг нэмэгдүүлэхэд нь зориулж ашиглах нь ард түмний амьдралд муугаар нөлөөлөхөөс гадна баян, хоосны өсөн нэмэгдэж буй ялгааг улам нэмэгдүүлнэ энэ талаар төрийн ямар цэгцтэй бодлого хэрэгжүүлэх шаардлагатай байгаа гэж бодож байгаа вэ гэсэн ийм асуултуудыг асуумаар байна.

С.Төмөр-Очир: -Оюунхорол гишүүний асуултад хариулъя.

Ч.Улаан: -Тэгэхээр Завхан аймгийн төсөв эрүүлжиж чадахгүй байна гэж байна л даа би санал нэг байна. Уг нь төсвийнх нь эрх захирагчаас шууд асуусан бол их оновчтой болох байлаа. Би СЭЗЯ-ны сайд, СЭЗЯ-ыг төлөөлж та бүхэнд хэлэхэд бид энэ аймгийн төсвийн байдал ямар байна вэ, яагаад бүрэн эрүүлжихгүй байна вэ гэдэгт маш их анхаарал тавьж маш их байнгын судалгаа хийж байгаа бидэнд маш тодорхой өөрийн гэсэн бодол санал байна. Бид энэ аймгийн төсвийн эрх захирагч төсвөө эрүүлжүүлэхэд нь ямар хэлбэрээр дэмжиж болох вэ гэдэг бүхий л боломжийг судалж байгаа, дэмжсээр ирсэн. Гэхдээ энэ хүний шууд үүргийг өөр дээрээ хүлээгээд энэ асуудлыг бүрэн шийдэх эрх надад байхгүй шүү дээ. Тийм учраас энэ чиглэлээр бид хамтарч ажиллана энэ дээр анхаарах асуудал бий бид болж өгвөл дэмжье, тусалъя гэж асуудлыг нарийвчлан авч үзэж байгаа.

Тендерт ялсан хүн барилгаа эхлээд дундаас нь мөнгөө аваад алга болчихдог гэдэг явдал байхгүй. Яагаад гэвэл гэрээ байгуулаад хийсэн ажлынхаа гүйцэтгэлийг батлуулж байж санхүүжилтээ авдаг. Барилга зогссон байгаа бол авсан мөнгөндөө хийсэн ажил нь зогсоод нэмж мөнгө аваагүй гэсэн үг байхгүй юу. Яагаад зогссон гэвэл тэр захиалагч, гүйцэтгэгч хоёрын хоорондын гэрээний дагуу энэ асуудлыг ярих учиртай л даа. Түүнээс биш хөрөнгө оруулалтын мөнгийг бөөнд нь, эхэнд нь өгдөггүй юм л даа. Урьдчилгаа олгоно зарим тохиолдолд З0 хувийн урьдчилгаа өөрийнхөө санхүүжилтийн эх үүсвэрээр хийхээр ихэвчлэн тендер зарлагдаж байгаа. Тийм учраас энэ дээр алдсан явдал байхгүй байх гэж бодож байна. Хугацаа алдсан хариуцлагагүй явдал байна энийг захиалагч маань идэвхтэй сайн хөөцөлдөх ёстой юмаа гэдгийг хэлмээр байна.

Ер нь тендер зарлах нь аль ч талаасаа ашигтай. Урд нь тендер зарладаггүй байхад өртөг зардал хэтэрдэг, танил талдаа өгдөг, төсвийн хөрөнгийг ийш нь тийш нь шахдаг янз бүрийн юм байсан тендер зарладаг болж бараа үйлчилгээ, худалдан авах хууль хэрэгжиж эхэлснээс хойш нөхцөлийг нь тодорхой болгоод ингээд олон нийтэд нээлттэй зарлаад тэгээд тэрийгээ сонгон шалгаруулаад илүү үр дүнтэй санал өгсөнд нь ингэж тэр ажил үйлчилгээг гүйцэтгэх эрхийг нь олгодог журмаар явж байгаа юм би түрүүн ч илтгэлдээ хэлсэн ингэснээр 1З орчим тэрбум төгрөгийн хэмнэлт гарсан юм. Тэгэхээр энэ дээр тэрийг тухайн арга хэмжээг хэрэгжүүлэхэд оролцох сонирхолтой оролцогчид өөрсдийнхөө оюун ухаанаа уралдуулж өрсөлдөх бололцоо гарч байгаагаараа давуу талтай. Харин энэний явцад хяналт тавих асуудал дээр анхаарах асуудал байгаа энийг бид зүйтэй байхаа гэж бодож байна анхааралдаа авч байна.

Таван сая төгрөгийн бараа үйлчилгээ авахад л тендерт ороод явчихна шүү дээ байгууллага нь зарлана. 150 сая хүртэл төгрөгийн төсөвт өртөгтэй бол яам төсвийн эрх захирагч нь зарлана. 150 саяас дээш бол энэ салбар дундын тендер болдог хуультай л даа тэгэхээр энүүгээр явж байгаа хэрэг л дээ.

Үл хөдлөх хөрөнгийн татварын хувьд бид нар судалж байгаа асуудал. Одоогийн байгаа байдал, энэ ажлыг хэрэгжүүлж байгаа явцад татварын системийг ямар байлгах вэ гэдэг асуудлыг бид судалж байна тодорхой санал орж ирнэ дараагийн чуулганаар орж ирэх болов уу гэж бодож байна магадгүй энэ чуулганы төгсгөл дээр оруулах ийм бодолтой байна.

Худалдааны хөгжлийн банкаар жишээ татсан байх. Зарим том татвар төлөгчид татвараа бүрэн төлдөггүй ийм явдал байна. Худалдаа, хөгжлийн банкин дээр ийм явдал гарсан гэхдээ урд нь төлж байсан татварыг өнөөгийн татвартай шууд механикаар харьцуулан дүгнэлт хийхэд учир дутагдалтай бодитой хүчин зүйл бий дэлхийн зах зээлийн байдал өөрчлөгдсөн энэнээс болоод татварын орлого тодорхой хэмжээгээр буурах нөлөөлөл бий болсон. Гэхдээ оногдуулсан татварыг төлөхгүй байгаа явдал байна. Тайлан нь гараад ашиг, орлого нь тооцогдоод оноосон татвараа төлөхгүй унждаг явдал байна. Ийм газруудтай хариуцлага тооцож чадахгүй хүчин мөхөсдөж байгаа явдал бидэнд байна. Бид банкийг яаж ч чадахгүй байна. Аж ахуйн байгууллагыг татварын байцаагч хуулийн дагуу очоод дансыг нь хаагаад ингээд нэлээд захиргаадалтын аргаар нөлөөлж чаддаг. Гэтэл банкийг ингэж зохицуулдаг арга механизм байхгүй байна ийм учраас хоёр талаасаа уулзаж ярилцах ингэж зөвшилцөж хэлэлцэж энэ татвараа өг гэдгийг шаардаж ажиллаж байгаа энэ дээр цаашдаа анхаарах асуудал байна.

Ногоон гэрлийн аж ахуй бий болгосон механизм бол уг нь агуулгатай механизм юм шүү дээ энэ найдвартай татвар төлөгч өөрийн орлогын мэдүүлгээ мэдүүлнэ тэрийг нь шалгана түүнээс биш огт шалгалтгүйгээр бараа таваар нь орж ирдэг болж байгаа хэрэг биш шүү дээ.

С.Төмөр-Очир: -Гүндалай гишүүнийг асуултаа асуухыг урьж байна.

Л.Гүндалай: -Хамгийн түрүүн би татварын талаар асууя гэж бодож байна. Татварын ачааллыг ялангуяа аж ахуйн нэгжийн албан татварын ачааллыг З0 хувиар бууруулна гэж та бүхэн 2000 оны сонгуульд амалж байсан санагдаж байна. Өнөөдрийг болтол ямарваа нэгэн татвар буурсангүй. Харин ч татваруудыг өсгөсөн. Энд би 2, З төрлийн өсгөсөн татваруудыг нэмж хэлмээр байна. Үл хөдлөх хөрөнгийн албан татвар гэдэг татварыг шинээр бий болгож татварыг нэмсэн. Малын хөлийн татварыг бий болгож малчдыг дарамталсан. Энэ бол татварыг нэмж байгаа байдал, энэ хоёр татварыг шинээр бий болгосон. 

УИХ-ын чуулган дээр Наранцацралт гишүүн бид хоёр энэ хоёр хуулийн үйлчлэх цаг хугацаагы нь хойшлуулах талаар хуулийн төсөл оруулсан боловч өнөөгийн олонхи та бүхэн буцаасан байгаа. Тэгэхээр хоёр үл хөдлөх хөрөнгийн татвар, малын хөлийн татвар хоёроо хойшлуулах боломж ямар байна вэ энийг заавал энэ хүмүүсээс, бизнес эрхлэгчдээс, малчдаас аваад байх өнөөдрийн тийм шаардлага байна уу.

Яагаад гэвэл үл хөдлөх хөрөнгө гэдэг маань дөнгөж хөрөнгөтэй болж байгаа бизнесүүд маань их дарамт болж байгаа. Малын хөлийн татвар олон жил ган зуд үргэлжилсний дараа малчдад их дарамттай байгаа. Бүх хүмүүст хамааралтай нэг татвар өссөн. Энэ бол нэмүү өртгийн албан татварыг 2 пунктээр өсгөж 1З байсныг 15 болгосон. Үүгээрээ бүх хүмүүсийн халааснаас татвар авч эхэлж байгаа юм. Тэр амьдрал ядуу хүмүүсийн талхнаас нь хүртэл татварыг авч эхэлж байгаатай холбоотой энэ татварыг яагаад бууруулахгүй өсгөсөн хэмжээгээрээ байлгаад байгаа юм бэ.

Онцгой албан татварыг мөн 2000 онд өсгөсөн үүнд бензин, шатах, тослох материал, архи, тамхи, согтууруулах ундаа гэх мэт зүйлүүд орж байгаа энэ болгоныг та бүхэн 2000 онд өсгөсөн нэг ёсондоо энэ бол улс төрийн бяцхан заль байсан юм шиг байна. 2000 онд үнийг өсгөсний дараа 2004 он гэхэд 4 жилийн дараа олон түмэн энийг мартсан байна гэж саяын миний нэрлэсэн бүх татваруудыг шинээр бий болгохыг нь бий болгосон, өсгөхийг нь өсгөсөн байгаа энэ эдийн засаг ядуу амьдралтай байгаа олон хүмүүсийн нуруун дээр ачаалал болж хувирч байгаа юм. Тэгэхээр энэ олон татвараа бууруулахгүй юм уу. Гэтэл нэмээд жишээлбэл, тамхин дээр их хэмжээний онцгой татвар нэмэх гэж байна. Судалгааг харахад өнөөдөр тамхи татдаггүй хүн Монголд бараг байдаггүй шахуу судалгаа байна.  Татварыг нэмснээрээ тамхи татахаа больчихно гэж бодвол энэ буруу байх. Энэ бол үнэхээр тамхи татаж байгаа хүмүүсээс, тэдний халааснаас дарамт болж гарч байгаа албан татвар юмаа гэж ойлгохоос өөр аргагүй.

Цаашилбал, би Ерөнхий сайдаас асуумаар байна. МАХН-ын дарга Энхбаяр 2000 онд юу гэж амалж явсныг эргээд сануулсан нь дээр байх. Өнөөдрийн төсвийн төсөл дээр цалин, тэтгэвэр тэтгэмжийг 2 дахин нэмэгдүүлнэ гэсэн тийм амлалт байхгүй байна. Өнөөдрийг хүртэл 20 хүртэл хувиар нэмсэн байгаа үлдсэн 80 хувь нь хаана орчихоод байна вэ.

Хөдөлмөрийн хөлсний доод хэмжээг З дахин нэмэгдэхээр та бүхэн сонгуульд амалж авсан тэр амлалт хаана явж байна вэ. Залуу гэр бүл, өрх толгойлсон ядуу эмэгтэйчүүдэд орон сууцны хөнгөлөлттэй зээл олгоно гэсэн байсан энэ дээр хэдэн хүнд хөнгөлөлттэй зээл орон сууц авахад нь олгочихоод байгаа юм болов оо тэрэнд хариулт авмаар байна. Ажилгүйчүүдийн тоог 50 хувиар бууруулна гэсэн амлалт байгаа. Энэ амлалт хаанаа явж байна. 

Олон түмэн ойлгохдоо эмнэлэг, эмнэлгийн үйлчилгээ үнэгүй болно гэж ойлгосон. Дээд боловсрол ч гэсэн үнэгүй болж хүүхдүүдээ дээд сургуульд үнэгүй оруулах нь гэж олон хүн баярлаж байсан. Тэр яриад амлаад, ойлгуулаад байсан тэр ойлголтууд хаашаа алга болсон бэ тэрийг асуумаар байна.

Ногоон гэрлийн 25 компани дээр нэмж асуухад энийг ачааллыг тодорхой хэмжээгээр бууруулж тэд нарт хүнд суртал, дарамт үзүүлэхгүй байна гэж ойлгож байгаагаасаа илүү улс төрийн юм байна гэж ойлгосон юм шүү гэдгийг дашрамд хэлье. Яагаад гэвэл Ерөнхий сайд өөрөө тэнд зогсоод олон компаниудад эрх олгож “Ногоон гэрэл” гэж өхөөрдөж байхад байж байсан тэгэхээр энэ гааль талаасаа ч юм уу татвар талаасаа биш энэ улс төрийн юм байна гэж би хувьдаа ойлгож бусад компаниуд нь итгэл даадаггүй найдваргүй компаниуд гэсэн ойлголтыг өгч байгаа юм болов уу гэж ойлгосон юм.

Энэ олон амлалт, энэ олон татвар өсгөсөн асуудлуудаа яаж цэгцлэх гэж байгаа талаар Улаан сайд, Ерөнхий сайд хоёр хариулт өгөх байх гэж найдаж байна.

С.Төмөр-Очир: -Гүндалай гишүүний асуултад хариулъя.

Ч.Улаан: -Эрхэм гишүүний асуултад хариулъя. Татварын ачааллыг бууруулах зорилт Засгийн газрын үйл ажиллагааны хөтөлбөрт байгаа. Засгийн газар үйл ажиллагааныхаа хөтөлбөрийг үе шаттайгаар хэрэгжүүлж яваа. Өнөөдрийг хүртэл олон татварын хуулинд өөрчлөлт орж тодорхой татварын хөнгөлөлтүүдийг үзүүлсэн. Харамсалтай нь энийг Гүндалай гишүүн мэдэхгүй байгаа юм байна л даа ямар ч татвар буураагүй гэж ярьж байгаа юм байна. Аж ахуйн нэгжийн орлогын албан татварын хуулинд өөрчлөлт орсон, Хүн амын орлогын албан татварын хуульд өөрчлөлт орсон, ер нь олон хуульд өөрчлөлт орсон. Өнгөрсөн 4 жилийн хугацаанд бид нар татварын хөнгөлөлтөөр 40 тэрбум төгрөгийн хөнгөлөлтийг аж ахуйн нэгжүүдэд үзүүлсэн байгаа энэ талаар би хаврын чуулган дээр маш тодорхой илтгэл тавьсан та бид хоёр жаахан маргалдаад авсан түүн дээр аж ахуйн нэгжийн тоотой нь илтгэсэн л дээ.

Өнөөдөр би илтгэлдээ тодорхой дурдлаа. Цаашдаа ч гэсэн бид нар 2004 онд татварын ачааллыг бууруулах талаар маш тодорхой зорилтуудыг тавьж байгаа. Би илтгэлдээ 1, 2 гэж байгаад тодорхой дурдсан байгаа. Хүн амын татвар ихээхэн буурсан байгаа. Тэгэхээр ингээд яривал татварын төрөл тус бүрээр нь тодорхой ярьж болох юм.

Гаалийн татвар гэхэд 2 пунктээр буурсан байгаа эндээс аж ахуйн нэгжид жил тутам 7 тэрбум төгрөгийн хөнгөлөлт үзэж байгаа, 2000 онд нэмүү өртгийн албан татварыг 2 пунктээр нэмэгдүүлсэн шийдвэр гарсан яагаад ийм шийдвэр гарах шаардлагатай болсон бэ гэдгийг бид бүгдээрээ мэдэж байгаа шүү дээ. Эдийн засаг нь сүйрсэн, өр төлбөрт баригдсан тэгээд цалин, тэтгэврээ тавьж чаддаггүй, санхүүжилт хийж чадахгүй ийм болсон учраас зайлшгүй энэ татварыг богино хугацаанд нэмэгдүүлж энэ хүнд байдлаас гарах ёстой гэдэг үүднээс нэг жилийн хугацаатай нэмэгдүүлсэн. Ингээд нэг жилийн дотор өмнөө тавьсан зорилтоо биелүүлээд ингээд татвараа буцаагаад хөнгөлөх арга хэмжээ авсан шүү дээ гаалийн татвар дээр.

Нэмүү өртгийн албан татварын хувьд энэ дарамт багатай татвар байдаг өөрийн чинь ярьж байгаагаар бүх хүн ч төлдөг юм биш энэ чинь тодорхй зах хязгаартай, 10 сая доош орлоготой аж ахуйн нэгж нэмүү өртгийн албан татвар төлөхгүй байгаа. Өнөөдөр аж ахуйн нэгжүүд нэмүү өртгийн албан татвар төлөгч болъё гэж санал тавьж байгаа. Ийм татвар төлөгч болъё Эрдэнэт үйлдвэр томоохон хөрөнгө оруулагчид бүгд ингэж байгаа. Яагаад ингэж байна вэ нэмүү өртгийн албан татвар бол буцаан олголттой татвар байхгүй юу тийм учраас энэ татварын дарамт үүсгэдэггүй өөрт нь буцаагаад тэрийгээ авчихдаг ийм учраас татварын бодлогод эдийн засгийн орчинг таатай болгох, аль болох татвар төлөгчдөд дарамт үзүүлэхгүй байх чиглэлээр бодлогын өөрчлөлтүүд орсон. 

Мал бүхий иргэдийн орлогын албан татварыг ярьж байна энэ өмнө нь байж байсан татвар, шинээр гарч ирсэн юм биш төрлийг нь оновчтой болгох ийм үүднээс гарсан цаашдаа энэ татварыг оногдуулахад хялбар төлж байгаа төлүүлж байгаа улсууддаа энэ татварыг онооход ойлгомжтой байлгах үүднээс энэ татварыг боловсронгуй болгосон. 

Зуд, турхан болж байгаа явдал энэ татвартай огт холбоогүй шүү дээ. Зуд, турханд хорогдсон малыг тэртэй тэргүй татвараас чөлөөлдөг бид амьд байгаа малд татвар оноодогоос биш үхсэн малд татвар оноодоггүй шүү дээ зарим хүмүүс тэгж боддог л доо. Жил тутам төсвийн тодотгол хийж ирсэн энэ дээр оны эхэнд тоологдсон мал, оны дундуур байсан малын хяналтын тооллогын дүнг үндэслэж байгаад зохицуулалт хийж өгдөг ийм журам хэвшиж байгаа. Энэ оны хувьд төсвийн тодотгол хийгээгүй байна гэхдээ аймгуудтай бид нар энэ талаар тооцоо хийсэн энэ явцад гарсан нөлөөллийг яаж барагдуулах вэ гэдэг талаар Засгийн газрын шийдвэр гарна. Энэ малчдад их хүнд дарамт болж байгаа гэж би үзэхгүй байна. Өнөөдөр бид ч гэсэн яваад малчидтай уулзаж байгаа ер нь татвараа төлөх ёстой гэж байгаа төр өөрөө татвар дээр тогтдог юм чинь. Зах зээлийн зарчим маань өөрөө ийм юм чинь. Тийм учраас оногдож байгаа объектдоо таарсан татвараа төлөөд явж байх ёстой, олон малтай нь ахиу татвар төлөх ёстой, цөөхөн малтай нь тэрэндээ таарсан бага татвараа төлөх ёстой татвар чинь жигд байх ёстой шүү дээ. Бүх хүн жигд хамрагдсан байх ёстой. Энэ зарчмынхаа дагуу бид зах зээлийнхээ сонгодог зарчимд нийцүүлэн татварынхаа тогтолцоог боловсронгуй болгож явж байгаа юм. Тийм үүднээс бид нар зайлшгүй байх ёстой татваруудыг бий болгосон үндсэн хөрөнгийн үл хөдлөх хөрөнгийн татварыг гаргаж ирсэн энэ маань зах зээлийнхээ горимын дагуу явж байгаа энэ эдийн засагт явуулсан гажуудлыг арилгах зорилготой байсан шүү дээ урьд нь үл хөдлөх хөрөнгөө үндэсгүйгээр хөөрөгдөн үнэлээд түүнийгээ банкны зээлийн барьцаа болгоод сүүлд нь зээлээ төлөх болохоор хөөрөгдөж үнэлэгдсэн үл хөрөнгө нь байхгүй болж банкуудыг дампууруулдаг байсан энэ бүдүүлэг механизмыг алга хийсэн шүү дээ. Энэнээс болж аж ахуйн нэгжүүд хууль бус үйл ажиллагаа явуулдаг байсан энэ байдлыг арилгаж эдийн засгийг эрүүлжүүлэхэд зөв зүйтэй нөлөөлсөн шүү дээ.

Тийм учраас эдийн засгаа эрүүлжүүлэхэд чиглэсэн хөшүүргүүдийг бид нар бий болгох ёстой нэгэнт зах зээлийн харилцааг өөрийнхөө туйлын зорилго болгож түүн лүү чиглэж явж байгаа учраас хэдийгээр төсвийн орлого хүнд байгаа ч гэсэн бид нар байх ёстой тэр горимд нь оруулах ёстой гэж бодож байна. Шинээр бий болсон татвар бол төсөвт орлого цуглуулах гэдэг зорилгоосоо илүү зах зээлийн сонгодог горимыг Монголд хэвшүүлэх зорилгоор бий болсон татвар шүү дээ. Түүнээс өнөөдөр Үл хөдлөх хөрөнгийн татвараар орж байгаа орлогыг та бүхэн мэдэж байгаа шүү дээ маш бага хөрөнгө орж байгаа энэнээс болоод төсөв нэг их хожоод байгаа юм байхгүй байна гээд алдах нь бага гэхдээ энэ чинь байх ёстой сонгодог горимд нь оруулж байгаа учраас энэ байлгаж байгаа юм.

Тамхины татвар дээр олон янзын асуудал байгаа. Яг ний нуугүй ярихад ард иргэдийнхээ эрүүл мэндийг хамгаалахад эдийн засгийн аргаар нөлөөлж байгаа нэг арга байхгүй юу. Дэлхийн улс орнуудад түгээмэл ашигладаг арга шүү дээ. Тийм учраас энийг ашиглахад юу нь буруу байх вэ гэж бодож байна.

Нөгөө талаар цалин хөлсийг нэмэгдүүлэх зорилт дэвшүүлсэн. 20 хувиар нэмэгдсэн гэж байна. Хүн бүхэн эдийн засгийнхаа өөрийнхөө ухаанаар тооцож болдоггүй юм. Маш тодорхой тооцоо судалгаан дээр авч үзэх хэрэгтэй энэ улсын төсвөөс зарцуулсан хөрөнгө мөнгөөр өөрөө шалгагдаж нотлогддог байхгүй юу. 2000 оны эхэнд байсан цалинг 25 хувиар нэмсэн энэ эх үүсвэрт 15 тэрбум төгрөгийг Засгийн газар бий болгож зарцуулсан, энэ 15 тэрбум төгрөгийн 7.9 тэрбум нь зөвхөн цалингийн өсөлтөд зориулсан. Цаана үлдэж байгаа 7 тэрбум нь тавьж чадаагүй 6 сараас саатсан цалингийн өрийг барагдуулсан. Ингээд 2000 ондоо 25 өссөн, 2001 онд 10 хувиар өссөн дунджаар, 2002 онд 20 хувиар өссөн, өссөн дүнгээр 2000 оноос тооцоод үзэхэд цалин өнөөдөр 63.5 хувиар өссөн байгаа. Одоо өнөөгийн 6З хувиар өссөн байгаа цалинг 20 хувиар нэмэгдүүлэхэд 4 жилийн дүнгээрээ 100 хувь болох учиртай энэ хэмжээний арга хэмжээг ирэх оны төсөвтөө тооцоод тусгасан байгаа тийм учраас үндэстэй тооцоон дээр ярихгүй бол нийгмийг буруу ойлголт өгч төөрөгдүүлсэн болно магадгүй санаатайгаар буруу мэдээлсэн, тараасан ийм байдалд ойлгогдож болзошгүй учраас энэ дээр бодитой тооцоо судалгаан дээр ярих хэрэгтэй гэдгийг хэлмээр байна.

Орон сууцны хөнгөлөлттэй зээл олгох ийм зорилт байгаа. Энэ хэрэгжиж байгаа шүү. Өчигдөр миний авсан мэдээгээр 294 хүн, өрх энэ онд орон сууцны хөнгөлөлттэй зээл авсан байна. Энэ бол зөвхөн Азийн хөгжлийн банкнаас хэрэгжиж байгаа төслийн хүрээнд. Дээрээс нь Засгийн газар орон сууцны хөнгөлөлттэй, урт хугацааны зээлийн систем бий болгох ажлыг эхлүүлсэн энэ барьцаат хөрөнгийн зээл гэж ярьж байгаа энэ нь 6 тэрбум төгрөгийн эх үүсвэрийг Засгийн газар шийдсэн одоо орон сууцны хямдруулсан үнэтэй бонд гаргана энэ бэлтгэл ажил хийгдэж байна. 

Эмнэлэг, сургуулийн талаар манай эрх захирагч нар хариулна байхаа.

П.Нямдаваа: -Гүндалай гишүүний хоёр асуулт төсвийн эрх захирагчийн хувьд надтай холбоотой юм байна. Энэ нэг нь эмнэлгийн үйлчилгээний төлбөрийн тухай асуудал. Манай намын сонгуульд орсон хөтөлбөрт Их Хурлаас баталж өгсөн Засгийн газрын мөрийн хөтөлбөрт ч эмнэлгийн үйлчилгээг бүгдийг үнэ төлбөргүй болгоно гэсэн юм байхгүй. Бид энэ дээр эмнэлгийн урьдчилан сэргийлэх үзлэг, амбулаторийн шинжилгээг үнэ төлбөргүй болгоно гэсэн заалт оруулсан. Энэ заалтаа хэрэгжүүлэх хууль эрхийн үндэслэлийг өнгөрсөн онд баталсан Иргэний эрүүл мэндийн даатгалын хуулийг шинэчлэлээр шийдэж өгсөн энэ асуудал шийдэгдээд явж байгаа. Бид зах зээлээс ухрах тийм чиглэл бариагүй энийг зарим хүмүүс албаар гуйвуулж ерөөсөө эмнэлгийн үйлчилгээг үнэ төлбөргүй болгоно гэсэн хаа байна гэж ярьдаг тэр цуурай энэ Их Хурлын танхимд бас сонсогдож байгаа нь харамсалтай.

Хоёрдугаарт, архи, тамхины албан татварын хууль. Тамхины үнэ нэмэгдээд ард түмэн ядуурч байгаа маягийн асуулт тавьж байгаа нь харамсалтай. Би ганцхан жишээ хэлье. АНУ-д нэг ширхэг, нэг хайрцаг 20 ширхэг янжуураас улсын татварт авдаг хэмжээ 1 доллар 05 цент байгаа юм. Манайд та бүхэн хэд гэж бодож байна. Манайд энэ 5 цент. 199З онд тамхины хор хөнөөлтэй тэмцэх тухай хуулийг дэлхийн жишгээр боловсруулаад бид тамхинд оногдох онцгой албан татварыг худалдаж авсныг 100 хувиар төлдөгөөр тогтоосон. Ингэх юм бол бид нэг хайрцаг тамхины жижиглэн худалдаалах үнээс 25 орчим цент авдаг ийм зарчимд шилжсэн. Ингэхэд 1995 онд импортолсон тамхины хэмжээ 2 дахин багассан тэрний хэмжээгээр хэрэглэгч багассан. Өнгөрсөн парламент анхныхаа хурлаар энэ асуудлыг авч хэлэлцээд 100 тамхинд оногдох онцгой татварыг 10 цент болгосон энэ маань буцаад ярихаараа нэг хайрцаг тамхинд 5 цент болгосон энэ маань З жилийн дотор тамхи импортолсон хэмжээг манайд 15 дахин өсгөсөн.

Тийм учраас энэ архи, тамхины татвар дээр тоглосон бодлогын улмаас архи, тамхиар мөнгө, хөрөнгө олсон хүмүүс манайд олширсон энэ бол худлаа биш энэ бол Их Хуралд ч төлөөлөгчтэй болсон ийм асуудал байгаа юм.

А.Цанжид: -Тэгэхээр би юуны өмнө Засгийн газрын мөрийн хөтөлбөрт тухайн асуудлаар бичигдсэн зүйлийг эргэж сануулъя гэж бодож байна. Тэнд ядуу эмзэг өрхийн хүүхэд, малчин айлын нэг хүүхэд, З ба түүнээс дээш хүүхэд нь дотоодын их, дээд сургуульд нэгэн зэрэг сурдаг айлын нэг хүүхдийн сургалтын төлбөрийг даах тухай зорилт туссан. Энэ зорилт хэрэгжиж яваа. Ингэснээр 2000 оноос өмнө ерөөсөө байгаагүй оюутанд үзүүлэх сургалтын төлбөрийг буцалтгүй тусламж гэдэг юм шинээр бий болсон. Жил болгон энэ зорилгоор бид улсын төсвөөс 12 млрд төгрөгийг зарцуулж ирсэн. 

Өнөөдөр бүгд шинэ оны төсөв ярьж байгаа учраас энэ арга хэмжээ ирэх оны төсөвт яаж тусав гэдгийг тараасан номын 57 дугаар хуудсанд бичсэн байгаа. Энд 1З.2 тэрбумыг зарцуулна, үүнээс 11052 оюутанд зээл олгоно, төрийн албан хаагчийн 15867 хүүхдэд буцалтгүй тусламж өгнө, малчин өрхийн болон нэн ядуу өрхийн суралцагч 12428, З ба түүнээс дээш хүүхэд нь нэг өрхөөс суралцагч 1393 хүүхдэд өгнө, өндөр хөгжилтэй оронд магистр, докторт суралцагчдад 172 хүнд өгнө, дотоодын магистрантурт суралцагч 280 хүнд өгнө, бүгд 40912 суралцагчийн сургалтын төлбөр болон амьжиргааны зардал, гадаад оронд сурч байгаа зарим оюутнуудын тэтгэлгийг өгнө гээд тусгасан байгаа. Энэ бол сургалтын төрийн сан дээр цаанаа бүгдээрээ нэртэй, устай, бүртгэгдсэн бодитой хүмүүс байж байгаа. Ингэж хэлээд үнэмшигдэхгүй байгаа бол энэ хүмүүстэй зав байвал уулзуулж болно.

Ш.Батбаяр: -Манай Засгийн газрын мөрийн хөтөлбөрт ажилгүйдлийг 50 хувиар бууруулна гэсэн тодорхой зорилт бий. Энийг хэрэгжүүлэх талаар ямар ямар ажил зохиосныг олон нийт мэдэж байгаа. Юуны өмнө хөдөлмөр эрхлэлтийг дэмжих хууль, хөдөлмөр эрхлэлтийн хуулийг дэмжсэн хөдөлмөр эрхлэгчдийн сан гэдэг зүйл бий болж жил болгон 2 тэрбум санг байгуулж энэ зөвхөн хөдөлмөр эрхлэлтийг дэмжих, ажилгүй байгаа хүмүүсийг зуучлах, мэргэжил эзэмшүүлэх, ажлын байранд оруулахад зориулсан их хэмжээний хөрөнгө байгаа юм. Үүнээс гадна эдийн засгийн өсөлтийг дагаад бий болсон ажил эрхлэлтийн хэмжээ, дээр нь хөрөнгө оруулалт, бусад шугамаар бий болсон энэ ажлын байр бий болгосон энэ арга хэмжээнүүдийг бодоод үзэх юм бол бид сүүлийн 2 жилд бий болгосон ажлын байрны тоо эвслийн Засгийн газрын үед бий болсон ажлын байрнаас 2 дахин илүү болчихоод байгаа юм. Өөрөөр хэлбэл 1996-2000 онд 40 хэдэн мянган ажлын байр шинээр бий болгосон бол бид 2003 оны эхний 6 сарыг оролцуулсан З жил гаруй хугацаанд 87 мянган ажлын байрыг зөвхөн хөдөлмөр эрхлэлтийг дэмжих сангаар бий болгосон. Дээр нь эдийн засгийн өсөлт, хүмүүсийн ажлын байрыг бий болгож байгаа хөрөнгө оруулалтын юугаар нэмээд үзэх юм бол маш их том үзүүлэлтэд хүрсэн энэ бол бодитой үзүүлэлт.

Аль ч улсад ажилгүйдлийг нэг арга замаар, нэг аргачлалаар хийж өөрөөр хэлбэл олон улсын хөдөлмөрийн байгууллагын бүртгэлтэй ажилгүйчүүд гэдэг зарчмыг эвслийн Засгийн газрын үед ч яг энэ аргачлалыг хэрэглээд явж байсан, манайх яг энэ аргачлалаар явж байгаа. Эвслийн Засгийн газрын үед ажилгүйдлийн дундаж хэмжээ 5-6 хувь байсан, бүртгэлтэй ажилгүйчүүд. Өнөөдөр бид З.1 хувьд хүрч ирээд байна. Ирэх онд бид энэ хувийг баттай барина ингэснээрээ ажилгүйдлийг 50 хувиар бууруулна гэдэг зорилтоо өнөөдөр бид биелүүлчихээд явж байгаа. Хөдөө улсын хэмжээгээр З.1 хувь энэ бүртгэлээр яг гарч ирж байгаа хэн ч энийг үгүйсгэхгүй олон улсын хөдөлмөрийн байгууллагынхан ч үнэлж байгаа, Дэлхийн банкныхан ч энэ тоог хэрэглэж байгаа.

Улаанбаатар хот, төвлөрсөн газруудад ажилгүйдлийн түвшин 2 хувьд ирж байгаа бүртгэлтэй ажилгүйчүүдийн тоо. Хөдөө магадгүй орон нутагт малтай, малгүй болсон зудын нөлөөллөөс болж тэнд хагас ажилгүйдэл өндөр байгаа. Бид энэ дээр их тодорхой нарийвчилж үзэж байгаа Улаанбаатар хотод ажилгүй доод хэмжээнд орсон гэдгийг бид тоо баримттай бүх зүйлээрээ ирэх онд энэ амжилтыг бататгаж хөдөлмөр эрхлэлтийг дэмжих сан, бусад арга хэмжээ, олон улсын байгууллагуудаар ажлын байрыг бид 100 мянган ажлын байрыг шинээр бий болгоно энэ бол бодитой тоо, доод хэмжээгээр. Ингэснээрээ бид хөтөлбөрийг бүрэн биелүүлнэ.

Л.Гүндалай: -Би асуултандаа дутуу хариулт авлаа. Ер нь Герман ардын зүйр үг байдаг юм л даа. Хэн хамгийн сүүлд инээсэн нь хамгийн сайн инээсэн гэдэг та тэр үгээр яриад байх шиг байна. Намайг эргээд асуухгүй гэж бодсон бололтой хагас хугас зүйл хариулаад аргалаад өнгөрөөе гэж бодоод хэдэн тоо нэмж, хасаад байх шиг байна бол хүлээж авахгүй байна үнэхээр.

Нэмүү өртгийн албан татвар эргээд олгогддог татвар гэж та хүн хуурах шаардлагагүй. Аж ахуйн нэгж дээр импортоор оруулсан бараанд эргээд олгогдож байдаг би мэдэж байна. Та талх худалдаад ав даа одоо 300 болчихсон байгаа тэрэн дотор чинь нэмүү өртгийн албан татвар орж байгаа. Тэрийг худалдаж авч байгаа эцсийн бүтээгдэхүүнийг авч байгаа тэр хүн тэр нэмүү өртгийн татварыг төлөөд явж байгаа шүү дээ тэр хүн эргүүлж мөнгө авахгүй шүү дээ би тэр ядуу хүнийг ярьж байна. Бүх хүний хармаанаас гардаг мөнгө, нэмүү өртгийн албан татвар. Яагаад гэвэл ямарваа нэгэн бүтээгдэхүүн, үйлчилгээ бүх зүйлд хамаарагдаж байгаа. Та үсээ засуулахад 15 хувь төлж байгаа шүү дээ. Угаасаа хуулиараа тийм шүү дээ. Энэ татварыг өсгөснийгөө эргүүлээд олдчихдог юм ярьж болохгүй. Тэгэхээр та хамаагүй ярьж байгаа юм. Энэний хувьд эдийн засгийн өнөөдрийн ч юм уу жинхэнэ зах зээл хөгжсөн оронд нь бизнес эрхэлж байсны хувьд тодорхой хэмжээний татвар төлж байсны хувьд мэдлэг байгаа.

Компаниуд урд нь үндсэн хөрөнгөө өндрөөр үнэлүүлээд тэгээд зээл аваад банк дампуурч байсан гэж та хэлж байна энэ шиг худлаа юм байхгүй шүү Их Хурлын даргаа энэ худлаа. Энэ хэзээ ийм юм болж байсан бэ гэхээр Улсын банкнууд байхад ийм юм болж байсан. Үнэлүүлж авч байгаад тэрүүгээр нь авчихдаг энэ тэр үед хээл хахууль, албан тушаалаа ашиглаж байсан тэр үед байсан. Өнөөдөр хувийн банкууд хэзээ ч аливаа нэгэн банкны захирлууд хувийн банкныхан өнөөдөр 1 тэрбум төгрөгөөр үнэлээд ирсэн үл хөдлөх хөрөнгийг тэрбумаар нь авдаггүй өөрсдөө судлаад, шинжлээд зах зээл дээр нь тохирсон үнээр нь авдаг 300 сая ч юм уу, 200 сая. Тэд нар өөрсдийнхөө үнээр тогтоож тэрэндээ зээл олгодог. Тийм учраас банк дампуурахтай энэ ямар ч холбоогүй шүү та ингэж тайлбарлачихаад энийгээ надад хариулт өгчихлөө гэж бодож байгаа бол энэ том эндүүрэл шүү. Тийм амархан зүгээр тэгээд таны хариултыг аваад чимээгүй залгиад сууж байж би чадахгүй. Таны яриад байсан анх илтгэлээ тавьж байхдаа та төрийн сан хөмрөгийг арвижуулна гэж онцгойлон дурдаж байсан. Энэ бол таны яриад байгаа татвартай маш их холбоотой та татварыг нэмж байж төрийн сан, хөмрөгийг арвижуулъя гэж яриад байгаа болохоос биш олон түмэн, энэ ядуу хүмүүс тодорхой хэмжээгээр хөрөнгөтэй болгоё гэж бодохгүй байна.

Энэ татвар чинь хүмүүс дээр дарамт болж очоод байгаа гэдгийг та бодох хэрэгтэй. Та нар төвлөрүүлсэн мөнгөө хааш нь хийдэг юм бэ. 

С.Төмөр-Очир: -Гүндалай гишүүнээ цаг бага байгаа учраас асуултаа асууя.

Л.Гүндалай: -Би асуултаа асууж байна шүү дээ миний хариултанд ийм хангалтгүй хариулт өгч байгааг хэлж байгаа биз дээ. Санал хэлэхээр хоёр өдрийн дараа, хэдэн өдрийн дараа болно.

С.Төмөр-Очир: -Тийм дэгтэй шүү дээ Гүндалай гишүүн ээ. Одоо өнөөдөр асуултаа асууна. 

Л.Гүндалай: -Би хариултаа дутуу авч байна шүү дээ.

С.Төмөр-Очир: -Асуух гэж байгаа, сонирхож байгаа асуултаа нэмээд асуучих л даа. Саналаа маргааш хэлнэ шүү дээ.

Л.Гүндалай: -Асуулт асуухаар урдаас буруу юм яриад байна шүү дээ. Жишээлбэл банкууд яаж дампуурдаг вэ гэхээр буруу зүйл яриад байна шүү дээ нэмүү өртгийн албан татварыг буцаагаад авдаг гэж яриад байна шүү дээ би энийг хариулт авч байна гэж өөрийгөө ойлгох юм уу энэ хүн надад хариулаагүй өөр тэнэг юм яриад байна шүү дээ би тэгээд яах юм бэ. Боллоо гээд гараад явах юм уу яах гэж би асууж, энэ хүн хариулж байдаг юм бэ хариулт маань хангалтгүй байна шүү дээ.

Тэгэхээр дутуу хариулт авсан асуултаа тодруулж байна. Надад эргээд тодорхой хэмжээгээр нэг бол бичгээр хариу өгнө биз яршиг заавал энэ дээр өгөхгүй гээд байвал дахиад эргээд бөөн юм болно. 

Асуулт болгож асуухад цалин тэтгэврийг нэмэх боломж байсан, маш олон боломж байсан Улаан сайд аа. Жишээлбэл, УИХ-ын гишүүдэд суудалд нь өгч байгаа мөнгийг бүгдээрээ бодъё. Урд нь 1 сая төгрөгийг нэг гишүүнд өгдөг байсан УИХ-ын гишүүнд 1 сая төгрөгийг жил болгон. Гэтэл энэ мөнгийг 2 сая 500 мянга болгож өсгөсөн 2.5 дахин ямар хэрэгтэй юм бэ энэ чинь МАХН авч байгаа мөнгө байна шүү дээ тийм үү, тийм биз дээ намд нь өгч байгаа мөнгө байна шүү дээ танай намын авч байгаа мөнгө, та нар өөрсдөө хууль гаргаад төсөвт ингэж зоогоод тэгээд нэг гишүүнээсээ жилд 2 сая 500 мянган төгрөгөөр бодож улсын төсвөөс мөнгө аваад байна шүү дээ. Урд нь 1 сая байсныг яагаад 2.5 сая болгож өсгөж ингэж төсөвт дарамт учруулаад байгаа юм бэ. 

Улсын Их Хурлын зардал өчнөөнөөр нэмэгдлээ. Ерөнхий сайдын зардал, хуваарилаагүй зардал энэ болгон чинь өчнөөн олон тэрбум төгрөгөөр нэмэгдээд байна шүү дээ. Гэтэл УИХ-ын гишүүдэд орон сууц авахад зориулаад энэ жил 200 сая төгрөг төсөвлөсөн байна энэ номон дээр чинь байна шүү дээ. Орон сууц авна гээд. Яах гэж УИХ-ын гишүүдэд орон сууц өгч байх ёстой юм. УИХ-д байр авах гэж сонгогддог юм уу. Би ч гэсэн хөдөөнөөс сонгогдсон шүү дээ Хөвсгөлөөс сонгогдсон би байр авъя гэж яваагүй шүү дээ.

С.Төмөр-Очир: -Гүндалай гишүүнээ та асуултаа асуучих л даа цаг бага байна. Асуултаа асуугаад тэрэнд чинь хариулъя. Тэгэхгүй бол ингээд байгаад байх юм бол өнөөдөр дуусахгүй шүү дээ. 

Л.Гүндалай: -Засгийн газрын гишүүдэд Гаалийн ерөнхий газраас байр өгсөн байна лээ, зарим гишүүдэд байр өгсөн байна лээ. Залуу гэр бүл, өрх толгойлсон ядуу эмэгтэйчүүдэд тэгж байр өгдөггүй биз дээ зүгээр хөнгөлөлттэй зээл олгоно гэдэг өөрсдөө Их Хурлын гишүүд, Засгийн газрын гишүүд нь улсын төсвөөс байр аваад байж болохгүй шүү дээ. Энэ мэтээр бид нар төсөвтөө өөрсдөө дарамт учруулаад байна. УИХ-ын гишүүдэд өгдөг жил болгон өгдөг 10 сая төгрөгийг үз л дээ. Жил болгон 10 сая төгрөг өгөөд өнөөдрийн байдлаар 1 тэрбум 500 сая төгрөг өгчихөөд байна шүү дээ одоо дахиад өгнө шүү дээ тэрийг хэн дур мэдэж өгдөг юм бэ. Засгийн газар, Энхбаяр өгч байгаа шүү дээ Их Хурлын гишүүдэд бүгдэд нь, Их Хурлаар хахуульдаж байна шүү дээ улсын төсвөөс өгч байна шүү дээ. Энэ мэтийн мөнгө төгрөгийн үргүй зардал гаргаж явчихаад тэгсэн мөртлөө өчнөөн зүйл амлаад амалсан юмаа хийхгүй байна шүү дээ.

Жишээлбэл, аливаа нэг улс оронд хүмүүс сонголт хийхдээ юу гэж сонгодогийг та бүхэн мэдэж байгаа шүү дээ. Ямар амлалт авснаар нь сонгуульд саналаа өгдөг шүү дээ. Миний амьдралд ямар юм нэмэгдэх нь вэ, юу болох нь вэ гэж саналаа өгдөг. Өчнөөн зүйл амалж, амалж УИХ-д гарч ирчихээд тэгээд тэр программ, мөрийн хөтөлбөрөө биелүүлэхгүй байж болохгүй шүү эдэ. З жил З сар өнгөрчихөөд байна. Одоо 9 сарын хугацаа үлдлээ. Гэтэл энэ олон амлалтаа нэмдэггүй, хийдэггүй, биелүүлдэггүй байгаад байж болохгүй шүү дээ энийг асуух шаардлагатай байх. Би энийг Ерөнхий сайдаас асууж байгаа шүү дээ би түрүүн Ерөнхий сайдаас асуугаад байгаа. 

Миний ерөнхий сайдаас асуух нэг асуулт байна. Сонгуулийн хөтөлбөр чинь хэзээ биелэх юм бэ тэрэн дээрээ яаж ажиллаж байна вэ. 2004 оны 4 дүгээр сард баахан худлаа нэмэв ээ. Ямар ч ачааллыг даахгүй. Би эрүүл мэндийн сайдаас нэг зүйл асууя. Сайд түрүүн ингэж ярьж байна лээ нэг тамхинд нэг жижиг хайрцаг тамхи дотроо 10, 20-той байдаг энэ тамхинд төлөх татвар 5 цент гэж ярьж байна лээ тийм бишээ. Доод тал нь 10 цент болсон би тэрийг мэдэж байна. Таны хэлснээс 2 дахин илүү. Гаалийн газрын дарга энийг баталж хэлж чадах байх. Доод тал нь 50 доллар төлж байгаа нэг том хайрцаг тамхин дээр. Тэр 5 цент биш 10. 10 цент гэдэг чинь Монгол мөнгөөр харьцуулахад өнөөдөр 110 төгрөг тэгэхээр тамхины болгон дээр 110 төгрөгний татвар улс авч байгаа мөртлөө яагаад дээр нь нэмээд энэ тамхины татварыг нэмээд байгаа юм бэ. Тэгээд шал өөр тоо яриад байгаа юм өөр тоо ярьж болохгүй. Тийм учраас сайдын хариулсан хариулт надад хангалттай биш байна буруу тоотой байна. Тооцоо нь буруу байна тийм учраас ингэж хариулж болохгүй гэдгийг хэлэх гээд байна би хариулт авсан юм байгаа биз дээ.

Малын хөлийн татварыг ...

С.Төмөр-Очир: -Малын хөлийн татвар гэж юм байхгүй ээ.

Л.Гүндалай: -Та бүхэн тооцохдоо нэг ямааг нэг хонь, тал хоньтой тэнцүүлж татвар авч байгаа шүү дээ тэр татвараас. Нэг ямааг нэг хонь, хагас хоньтой тэнцүүлж авч байгаа энэ чинь ямар учиртай юм. Яахаараа нэг ямаанаас авдаг татвар нэг хонь, хагас хониос авдаг татвар шиг тооцогдож явах ёстой юм бэ. 

Та нар нэг л юм яриад байгаа байхгүй юу. Хуралдаа сууж байгаач ээ гэж худлаа яриад. Одоо хар л даа сууж байгаа гишүүн хаана байгаа юм бэ тал нь байхгүй байна шүү дээ. Намайг болохоор хуралдаа суугаач гээд байгаа юм. Энд хэдэн гишүүн байна вэ?

С.Төмөр-Очир: -Гүндалай гишүүнээ та асуултаа асууя. Гүндалай гишүүнээ та асуултаа асуухгүй бол болъё. Битгий ингэж цаг үрээд бай л даа.

Л.Гүндалай: -42 гишүүн хуралдаа байхгүй байна. Би хуралдаа сууж байгаа юм биш үү. Аль  эсвэл 5 гишүүн суучихаад би ганцаараа байхгүй байгаа юм уу.

С.Төмөр-Очир: -Даваацэдэв гишүүнийг асуултаа асуухыг урьж байна. Таных асуулт биш болчихоод байна. Саналаа маргааш хэлнэ.

Л.Даваацэдэв: -Сая орон нутагт явж ажиллаж байхад нэлээн санаа зовоосон асуудал гэмт хэргийн ялангуяа хулгайн гэмт хэрэг дээр нэлээд их яригдаж байсан л даа. Бид нар аймгийн мэргэжлийн байгууллага дээр очиж нэлээн ажилласан юм. Тэгэхээр энэ дээр ямар асуудал тавигдаж байна вэ гэхээр өнөөдрийн байгаа бүтэц, тоо, тоног төхөөрөмж, хэрэгслийнх нь хэмжээ хүрэлцэхгүй байгаагаас энэ нөхцөлийг хангаж чадахгүй байна. Тухайлбал, Дархан шиг хүн амын өсөлт ихэссэн, төвлөрөл ихэссэн энэ газруудад гаднаас хүмүүс их орж ирсэн, ачаалал ихэссэн гэсэн ийм хүндрэл яриад байгаа юм. Тэгэхээр зөвхөн Дарханд ийм байна уу, эсвэл улсын хэмжээгээр нийтлэг байна уу энэ чиглэлийн асуудлыг ирэх жилийн төсөвт яаж тусгасан юм болов оо. Тухайлбал, гэмт хэрэг зөрчлөөс сэргийлэх, эргүүл хамгаалалтын асуудал гээд цагдаа нарын тоо хүрдэггүй, тоног төхөөрөмжийг нэмэгдүүлэх шаардлагатай гэсэн ийм асуулт яригдаад байсан энийг миний саяын асуусан энэ улсын хэмжээгээр нийтлэг байна уу Дарханд гадна талаас сумууд нэмэгдээд байгаатай холбоотой байна уу энэ дээр хэрэв нийтлэг биш бол энэ төсөв дээр онцгой анхаарч үзэх юм биш үү гэсэн асуулт байна.

Хоёрдугаарт, энэ онд Засгийн газраас өмч хувьчлалын жагсаалтад Шарын гол хувьцаат компани орсон байсан энэний талаар нэмж тогтоол гаргасан юм өнгөрсөн хавар. Энэ дээр тухайн компанийг хувьчлахдаа нийгмийн асуудал, ялангуяа энэ уул уурхайн тодорхой үйлдвэрийг дагаж хөгжсөн тосгон, суурингийн асуудлыг шийдэхэд гарч байгаа хүндрэлүүдийг хувьчлалын асуудалд нь авч үзнэ гэсэн ийм чиглэлтэй тогтоол гарсан байсан. Яг хувьчлал нь зарлагдаад өчигдөр шийдэх шиг боллоо өнөөдөр хэвлэл, мэдээллийн хэрэгслээр зарлаж байна хувьчиллаа гээд. Тэгэхээр энэ дотор ажиглаад байхад нийгмийн хүрээнд гүйцэтгэж байсан асуудлуудын нөхцөлийг тооцсон ийм юм хэлэгдэхгүй байгаа юм гар дээрээ материалыг авч үзээгүй болохоор мэдэхгүй байна яг ийм тохиолдолд хэрэв нийгмийнх нь асуудлыг шийдэх үнэхээрийн хувьчлагдсан байгууллагаас хувьчлах бололцоогүй тохиолдолд өмч хувьчлалаас орох орлогоос энэ асуудлыг өөрөөр хэлбэл ажилгүй болох ажиллагсдыг ажлын байртай болгох, тухайн компаний үүрч яваад төрийн өмчид шилжээд ирсэн дулааны төвлөрсөн шугам сүлжээ, ус хангамж энэ асуудлуудыг шийдэхэд энэ өмч хувьчлалаас олсон орлогоосоо тодорхой хэсгийг шийдэж өгөх бололцоо байхгүй юм болов уу тэгвэл энэ тодорхой асуудлыг шийдчих болов уу. Яагаад гэвэл нийгмийн хэсэг нь орон нутгийн өмчид шилжсэн.

С.Төмөр-Очир: -Даваацэдэв гишүүн ээ төсөвтэйгээ холбоотой юм ярь л даа.

Л.Даваацэдэв: -Би төсөвтэй холбоотой юм ярьж байна л даа. 

С.Төмөр-Очир: -Тэгээд наадахаа жаахан хурдалмаар байна.

Л.Даваацэдэв: -Намайг ярихад хэцүү байна шүү дээ хажуугаас нэг юм яриад байхаар.

С.Төмөр-Очир: -Чи тэрийг тоохгүй л ярь.

Л.Даваацэдэв: -Тэгж сураагүй болохоор хэцүү байна.

С.Төмөр-Очир: -Сурахаас өөр зам байхгүй. 

Л.Даваацэдэв: -Орон нутгийн төсөв дээр энэ асуудал нь урд нь шийдэгдэж байгаагүй учраас шийдэгдээгүй байгаа. 700-гаад сая төгрөгийн асуудал байгаа. Орон нутаг шийдсэн учраас төвлөрсөн төсөвт энэ шийдэгдээгүй ийм асуудал байж байдаг юм. Энийг өнөөдөр ирэх жилийн төсөвт тусгагдаагүй зүйлийг өмч хувьчлалын орлогоос тухайн компаний хувьчлагдсан орон нутагт нь зохицуулаад шийдчих юмыг цаашдаа бодож үзэж болохгүй юм болов уу гэсэн ийм асуудал байгаа юм ийм асуудал хэдхэн хоногийн өмнө бидний шийдсэн тогтоолын төсөл байгаа үл хувьчлагдах хөрөнгийн жагсаалтаас Монгол-Оросцветмет нэгдлийн Монголд харьяалагдах энэ хэсгийг чөлөөлсөн. Энэтэй холбоотой ийм асуудал үүсэж гарч ирэх юм байна л даа тэрийг цаашдаа шийдэх арга зам нь ийм байж болох юм шиг бодогдоод байна. Энэтэй холбогдуулж хоёр дахь асуултыг асууж байна.

Л.Гүндалай: -Их Хурлын даргаа би асуултаа асууж дуусаагүй байна шүү.

С.Төмөр-Очир: -Чи бол асуулт асуугаагүй ээ. 

Л.Гүндалай: -Миний асуулт дуусааагүй байна.

С.Төмөр-Очир: -Таныхыг дуусгахаас өөр зам алга. Чи битгий хурал үймүүлээд байна. Асуултыг дуусгахаас өөр арга алга танд. Сүүлдээ та асуултаа асууж чадахаа байгаад үгээ хэлж чадахаа байлаа шүү дээ. Асуулт дуусгая гэсэн чинь асуулт дуурах юм болоод явчихлаа. 

Улаан сайд хариулъя.

Ч.Улаан: -Би хариулъя. Заавал Гүндалай гишүүнд таалагдсан хариулт өгөх ёстой юм уу. Энэ хүнийг юу сэтгэж байгааг би тааж мэдэхгүй юм чинь яаж таалагдах юм бэ. Энэ хүн юу бодож байгааг тааж мэдэж чадахгүй шүү дээ. Энэ хүн чинь энд байхгүй юм яриад байна шүү дээ би заавал чамд таалагдсан хариулт өгөх ёстой юм уу. Ер нь заавал хариулж байх ёстой юм уу. Заавал чамд таалагдах ёстой юм уу үнэн юм чамд таалагдахгүй байгаа бол би худлаа ярих юм уу тэгж хариулж болохгүй шүү дээ. Чи олон түмнээ яагаад хүндэтгэдэггүй юм бэ.

Л.Гүндалай: -Энд буруу юм яриад байна шүү дээ.

С.Төмөр-Очир: -Та асуусан, танд хариулсан. Та таалагдахгүй бол бид нар таалагддаг болтол чуулган үргэлжлүүлж болохгүй шүү дээ. Бодитой, баримттай юм ярина.

Л.Гүндалай: -Их Хурлын даргаа та наад хариултаа сайн сонсоорой. Миний хоолой чанга шүү. Микрофон өгөхгүй байгаа учраас би шууд асууя. Их Хурлын гишүүдэд 10, 10 сая төгрөг өгдөг энэ хахууль уу ийм асуулт байна. 

С.Төмөр-Очир: -Гүндалай гишүүний асуултад хариулъя.

Н.Энхбаяр: -Тэгэхээр Гүндалай гишүүний тавьсан асуултад хариулъя. Хэдийгээр мэдрэлийн өвчтэй хүнтэй ярьж байгаа ч гэсэн хариулахаас өөр аргагүй нэгэнтээ сонгогдсон юм чинь. Улс төрийн намын санхүүжилтийн хувьд угаасаа улс төрийн намууд өөрөө аливаа санхүүжилтийн асуудал дээрээ нээлттэй, хоёрдугаарт, аль нэгэн буруу санхүүжилтийн механизмтай холбогдоогүй тэр утгаараа төр, засгийн эрхийг авах юм бол ард түмнийхээ сонголтын үндсэн дээр төр, засгийн эрхийг авах ийм тохиолдолд өөрөө аль нэгэн компаниас юм уу эсвэл нэг хэсэг хүмүүсээс хамаарахгүйгээр үйл ажиллагаагаа явуулах тухай асуудлыг ярьдаг шүү дээ. Энийг бид өнөөдөр ярьж байгаа асуудал биш 1990 оноос хойш улс төрийн намуудын төлөвшилтэй холбогдуулж бид нар олон жил ярьж байгаа Ардчилсан нам ч энийг ярьж байсан, манай нам ч ярьж байгаа тэгээд ярьсаар байгаад ерөнхийдөө Германы та Германы зүйр цэцэн үг хэрэглэх дуртай хүн байна тэгэхээр та Германы улс төрийн намуудын санхүүжилтийн асуудлыг судалсан байх гэж найдаж байна. Эсвэл судалж амжаагүй бол судалчихаарай гэж хүсэх байна.

Тэгэхээр бусад орнуудад ялангуяа энэ ардчилсан төрийн тогтолцоогоо нээлттэй тогтвортой авч явах ёстой гэж үзэж байгаа орнуудад ямар механизм байдаг вэ гэхээр намууд нь өөрөө төрөөсөө санхүүждэг механизмаа илүү дулдуйдсан, илүү шүтсэн энэ нь зөв гэж үзсэн ийм механизм байдаг. Тийм учраас бид аль нэгэн компаний нам байгуулах хүртлээ дампуурсан шүү дээ Монголын улс төрийн үйл ажиллагаа чинь. Нэг компани нэг нам байгуулдаг ийм замбараагүй байдал руу орсон учраас бид нэг компаний нам засгийн эрхэнд гарч Монгол Улс өөрөө нэг компаний төлөө ажилладаг болох байдлаас сэргийлж мөн нэг хэсэг 5, 10 төгрөг өгч намдаа бас эргээд намынхаа үйл ажиллагааг Улсын Их Хурал, Засгийн газрынхаа үйл ажиллагааг тогтвортой явуулах нөхцөл байдлыг бүрдүүлж өгөхгүй байтлаа зөрчилддөг ийм байдлаас сургамж аваад тэгээд цаашдаа бид айхтар нэмсэн юм байхгүй Гүндалай гишүүн өөрөө бодоод үз л дээ. 2.5 дахин нэмэгдэнэ гэж тэрийгээ цалин нэмж 76 саяыг 200 сая боллоо гээд тэгээд тэрний зөрүү 120 сая төгрөгөөр цалинг 2 дахин нэмэгдэх тухай юм яриад байгаа юм уу тийм худлаа юм битгий ярь.

76 сая төгрөг авдаг байснаа 200-г авдаг боллоо 130 орчим сая төгрөгний өөрчлөлт гарлаа тэр чинь юун их айхтар мөнгө нэхэж тэрүүгээрээ ямар их цалингийн нэмэгдэл гарна гэж худлаа яриад байгаа юм бэ тийм юм байхгүй шүү дээ тэрийг өөрөө мэдэж байгаа. Тийм учраас ерөөсөө энэ айхтар нэмсэн ч юм биш ерөнхийдөө ямар юмны эхлэл вэ гэхээр улс төрийн хүчнүүд ялангуяа УИХ-д сонгуультай УИХ-д суудалтай, ард түмний итгэлийг авсан улс төрийн хүчнүүд суудлаараа санхүүжиж ингэснээрээ аль нэгэн хувийн компаний хараат байдлаас гардаг төрийн хэргийг цэвэр нямбай хийдэг, төр өөрөө тогтвортой байдаг, төрийн үйл ажиллагаа бодлого гаргахдаа аль нэгэн цөөн, нэг хоёр хүний юм уу нэг компаний эрхшээлд орохгүй байх энэ эхлэлийг тавьж байгаа юм. Энэ эхлэл цаашаа улам боловсронгуй болох байх янз янзын санаа бодлууд байдаг. Тухайлбал, УИХ-д суудалтай нам бол ялангуяа бүлэг байгуулах эрхтэйгээр сонгогдож чадсан нам, өөрөөр хэлбэл 8 буюу 8-аас дээш тооны Их Хурлын гишүүдийг сонгуулж чадсан нам сонгууль зарласан мөнгөө сүүлд нь сонгуулийн дараа дүн гарсны дараа Германд хийдэгтэй адил санал болгоныг тодорхой мөнгөөр үнэлж санхүүжилтээ буцааж авах ийм зарчмыг хэрэгжүүлдэг шүү дээ.

Тэгэхээр бид нар энэ талаар судалгаа явуулж байна энэ өчүүхэн жаахан алхам. Энийгээр та нар улс төрийн хожоо аваад тэгээд энэнээсээ болж цалингаа 2 дахин нэмж чадсангүй гэж ингэж ярих бол тэрүүн шиг эндүүрэл байхгүй. 130 сая төгрөгний асуудал байгаа энэ харин маш том улс төрийн намуудыг санхүүжилтийн хувьд зөв зүйтэй механизм руу хийж байгаа маш том алхам. Ардчиллын төлөө хийж байгаа маш том алхам. Нэг намын төлөө нам байх, нэг компаний нам байхгүй байх ёстой гэдэг энэ зарчмын төлөө хийж байгаа алхам гэдгийг хэлье.

Хоёрдугаарт, МАХН-ын сонгуулийн мөрийн хөтөлбөр, Засгийн газрын мөрийн хөтөлбөр сонгуулийн мөрийн хөтөлбөр дээр намын мөрийн хөтөлбөр дээр боловсруулагдаж батлагдсан Их Хурал баталсан. Энэ хөтөлбөр өнөөгийн байдлаар 83.4 хувийн биелэлттэй байгаа үлдсэн 17 орчим хувийг үлдсэн бүрэн эрхийнхээ хугацаанд бүрэн биелүүлж чадна гэсэн ийм итгэлтэйгээр ажиллаж байгаа. Хамгийн хүнд хэцүү асуудал бол цалин, тэтгэврийн асуудал гэдгийг бид өөрсдөө мэдэж байгаа, өөрөөр чинь хэлүүлтгүй мэдэж байгаа. Улаан сайд тайлбарласан 2000 оны эхэнд байсан цалинтай харьцуулах юм бол өнөөдрийн манай Засгийн газрын, Их Хурлын авсан арга хэмжээний үр дүнд цалин, тэтгэвэр дунджаар 57-63 хувиар нэмэгдсэн байгаа одоо үлдсэн нэмэгдлийг бид хийхийн төлөө чармайн ажиллаж байгаа. Энийгээ биелүүлнэ гэж ойлгож, бодож ажиллаж байгаа гэдгийг хэлье.

10, 10 сая төгрөгний асуудлын хувьд Их Хурлын гишүүд тойрогтоо нэгэнтээ сонгогдсон учраас ажиллах хэрэгтэй. Бүгдээрээ өөртэй чинь адилхан спиртийн наймаа хийж байгаагүй учраас орлого багатай байгаа шүү дээ. Тийм учраас тойрогтоо юм хийх ёстой байдаг юм итгэж сонгогдсон хүнийг. Тэгэхээр өөрөө магадгүй тэр 10 сая төгрөгийг авахгүй ч гэсэн юмаа хийж чадах байх. Гэхдээ нэгэнтээ ард түмэн итгээд сонгосон хүмүүс тойрогт нь жижиг асуудал байгаа соёлын төвийн тоног төхөөрөмж юм уу, сургуулийн дээврийн асуудал, эмнэлгийн ор, эсвэл тэргэнцэрийн асуудал, сургуулийн компьютерын асуудал юм уу, янз янзын асуудлууд байгаа шүү дээ тэрийг заавал улсын төсөвт бодоод жилийн өмнө тэр сургуульд дээвэр нь гоожиж магадгүй ч юм уу эсвэл тэр соёлын төвүүд үзэгчид нь концерт үзэж байгаад сандал нь хугарч магадгүй гэж Засгийн газар төлөвлөж чадахгүй шүү дээ, Их Хурал ч төлөвлөж чадахгүй. Харин дараа жил нь Их Хурлын гишүүн очихоор бид ноднин юм уу энэ жил энэ хавар нэг концерт бэлтгэж байгаад сандал маань эвдэрчихлээ энэ сандал, тоног төхөөрөмжийг засаж өгөөч ээ гэсэн асуудлыг Их Хурлын гишүүн шийддэг шүү дээ.

Одоо Их Хурлын гишүүд бүгдээрээ тойрог дээрээ энэ 10, 10 сая төгрөгөө маш их тухайн тойрогт хэрэгтэй асуудлуудыг сонгож шийдэж чадаж байгаа. Би өөрийн чинь тойрог дээр энэ зун явахад өөрөө харин хүмүүст тарааж өгсөн байна лээ. Их Хурлын даргад ч гэсэн танай тойргийн сонгогчид хэлсэн байна лээ тарааж өгсөн байна лээ тэр бол харин ёстой сонгогчдын саналыг хахуульдаж олох гэж оролдож байгаа алхам болохоос биш яг тойрогтоо бүтээн байгуулалтын хийсэн ажил биш юм. Тийм учраас тэр хахууль гэж байгаа бол өөрөө ч гэсэн авсан ашиглаж байгаа энийг ямар нэгэн байдлаар Засгийн газар юм уу, Их Хурал гишүүддээ өгч байгаа хахууль биш харин тойрогтоо итгэл хүлээж сонгогдсон гишүүн тойрогтоо юм хийгээсэй, бүтээгээсэй түүн дээр жижиг сажиг Засгийн газар, Их Хурал урьдчилж тооцож чадахгүй амьдрал баян юм чинь олон асуудал тулгамдсан байгаа нэг компьютер авч өгөх, нэг тэргэнцэр авч өгөх, сургуулийн дээврийг засах, эмнэлгийн дээвэр засах, соёлын клубын сандал засахаас авахуулаад олон асуудал тулгамдсан байдаг учраас тэрийг хийж өгөөсэй, эргээд ард түмэнд очиж байгаа мөнгө гэж ойлгож байгаа учраас энийг янз янзын аргаар урьд нь зарцуулах гэж оролдсон шүү дээ. Энхсайханы Засгийн газар байхдаа  сум, суманд 5, 5 сая төгрөг өгөөд 2 млрд төгрөг одоо эргэн төлөгдөлт байхгүй алга болсон тэрийг бид нар хахууль гэж үзэх үү ёстой тэр бол жинхэнэ хахууль байсан яг сумын Засаг дарга, тэр Тамгын газар дарга хамаатан садандаа өгөөд алга болгосон.

Харин Их Хурлын гишүүд тойрог дээрээ өөрсдийгөө ажиллаж байгаа хүмүүстэйгээ ярьж байгаад зарцуулахад хамгийн шударга арга байхаа энийг цаашаа өргөжүүлэх хэрэгтэй. Жинхэнэ парламентын засаглалтай газруудад ийм механизм байдаг Гүндалай гишүүн ээ. Өөрөө ардчилсан оронд гэнэ үү, хаана ч гэнэ үү наймаа хийж сурсан гэж ярьж байсан тэр газрууд руугаа очоод яваад үзээрэй. Энэтхэгийн парламент тийм байгаа, бусад газруудын парламент тийм байгаа яг Их Хурлын гишүүн нь, Парламентын гишүүн нь өөрийнхөө тойрог дээр ажиллахад нь тусалж Засгийн газрынх нь төсвөөс яг оноолгүй гэхдээ тодорхой хэмжээний хөрөнгийг гаргаж өгдөг тэрийгээ хэрэгжүүлчихээд тайлангаа Засгийн газар, Их Хуралдаа өгдөг ийм механизм байдаг юмаа өөрөөр хэлбэл бидний авч байгаа арга хэмжээ ардчиллыг бэхжүүлэхийн төлөө, төр, ард түмний холбоог байлгахын төлөө улам идэвхжүүлэхийн төлөө төр, ард түмэн хоорондоо холбоотойгоор тухайн тухайн тойрогт бий болж байгаа асуудлыг шийдэхийн төлөө мөн том асуудлыг шийдэхийн төлөө хийж байгаа ажил.

Бусад жижиг асуудлууд дээр юм уу эсвэл тодорхой асуудлууд дээр манай сайдууд тайлбар өгсөн учраас би хариулахын хэрэггүй байх гэж бодож байна. Харин Ногоон гэрлийн 25 компаний тухай асуудлыг ярьж байна. Хувийн хэвшлийнхэн Засгийн газартаа олон жилийн турш юу ярьдаг вэ гэвэл энэ хүнд суртлыг багасгаач ээ, энэ шат дамжлагыг цөөрүүлж өгч болохгүй юу. Тийм учраас энэ алхмыг хийж өгөөч ээ. Энэ дээр олон алхмыг Засгийн газар хийсэн. Тэрний дотор нэгийг сугалж авч өөрөө ярьж байна. 25 компаний тухай асуудал. Өнөөдөр гаалийн байгууллага дээр судалгаа гаргасан. Энийг гаалийн байгууллагад ганцаараа хийгээгүй, Худалдаа, аж үйлдвэрийн танхим буюу төрийн бус байгууллага хийгээд харьцангуй найдвартай татвар төлөгч бас бизнес нь нэлээн идэвхтэй явж байгаа, нэр хүнд нь харьцангуй тогтвортой болсон ийм компаниудыг шилж ингэснээрээ бусад Монголын компаниуд татвараа төлдөг болох, бизнесээ идэвхжүүлэх, нэр хүндээ бодох ингээд яваандаа 25 компаниар эхлээд 100 болох, 200 болох, 300 болох яваандаа Монголын бүх компаниуд ийм ногоон гэрлээр бараа, таваараа оруулж ирдэг болгох ийм механизмын эхлэлийг тавья гэж Худалдаа, аж үйлдвэрийн танхим, төрийн бус байгуулагууд, хувийн хэвшлийнхэн санал тавиад бид судалж үзэж байгаад тэдний судалгаан дээр үндэслэж байгаад гаалийн судалгаан дээр үндэслэж байгаад энэ асуудлыг шийдсэн.

Гэхдээ энийг буруу ойлгоод байна огт татвар төлдөггүй гэж ярих гээд байна. Оюунхорол гишүүн тиймэрхүү юм ярих шиг боллоо. Тийм биш татвар төлнө харин гааль дээрээ Замын-Үүд дээр шалгахгүй энд орж ирж байгаа склад дээрээ шалгаад татварыг нь авч байгаа юм. Өөрөөр хэлбэл хүнд суртлыг багасгаж байгаа юм, үйлчилгээг шуурхай болгож байгаа юм, шат дамжлагыг цөөлж байгаа юм. Ингэснээрээ Монголд өнөөдөр бизнесийн маш таатай орчин байгаа эвслийнх ч байна уу, МАХН-ынх ч байна уу гишүүн бизнесүүдээс яг үнэн сэтгэлийг асуугаарай хамгийн дарамтгүй, хамгийн тогтвортой өнөөдөр л бид бизнес хийж байгаа гэж ярьж байгаа шүү. 1996-2000 онд ёстой залхуутай байсан нэг юм хүрч ирээд янз янзаар дарамтлаад, яах гээд байгаа нь ч мэдэгдэхгүй шийдвэр гаргадаг нь ч юм уу, үгүй нь ч юм уу бүү мэд тэгээд янз янзын асуудал тавиад шийдүүлэх гээд оролддог байсан өнөөдөр харин үнэхээр бизнесийн таатай орчин байна. Татварын бодлого дээр харж үзэх, өөрчлөх бодлого байж болох юмаа гэдэг дээр бид санал нийлж байгаа энийг судална, улам боловсронгуй болгоно энийг ярьж байгаа. Харин хамгийн дарамтгүй бизнес өнөөдөр Монголд байгаа шүү энийг та бүхэнд хэлчихье.

С.Төмөр-Очир: -Завсарлаад орж ирээд үргэлжлүүлье.

Ж.Бямбадорж: -Даваацэдэв гишүүн тодруулъя.

Л.Даваацэдэв: -Би асуултаа товчхон давтъя. Дарханд биднийг явж байхад Дарханы цагдаагийн байгууллагын төсөв хүрэлцээгүй гэсэн ийм байдалтай байсан энэ цагдаагийн байгууллагуудад нийтлэг байгаа юм уу, эсвэл Дарханд ийм нөхцөлтэй байгаа юм уу гэж асуусан юм энийг тодруулъя гэсэн юм.

Хоёрдугаарт, Шарын гол хувьцаат компани хувьчлагдсан өчигдөр зарагдсан үүнтэй холбоотой Шарын гол хувьцаат компаниас орон нутгийн төрийн өмчид тасдаад нийгмийн асуудлыг шийддэг нийгмийн үйлчилгээний хэсгийг шилжүүлсэн юм, уурын зуух, шугам сүлжээ, цэвэрлэх байгууламж, цэвэр усны худаг гээд их том байгууллага шилжсэн юм. Тэгэхдээ тэр нь уурхайн гол алдагдал болж явсан хэсгийг ингэж салгаад төрийн өмч рүү шилжүүлээд орон нутгийн өмч рүү шилжүүлчихээд наад юугы нь хувьчилсан гээд энэтэй холбоотой тэрэн дээр маш их хөрөнгийн дутагдал гарч ирж байгаа юм байна лээ энийг орон нутгийн өмчид ч суулгаж өгч чадаагүй, төвлөрсөн юунд ч суулгах бололцоо байхгүй ийм байдалтай болсон юм тэгээд тэндээс хүмүүсийн ажлын байр, нөхцөл гээд олон юм байгаа учраас энийг хувьчлалаас олсон орлогоос нь тодорхой хэсгээр эхний яг тодорхой зүйлийг тухайлбал, хотын төвлөрсөн шугам сүлжээний их засвар, цэвэр усных нь эх үүсвэрийн их засвар дээр тодорхой нэг удаагийн дэмжлэгийг энэ хувьчлалын орлогоос шийдээд өгч болохгүй юм уу гэсэн асуулт асууя.

Ж.Бямбадорж: -Даваацэдэв гишүүний асуултад хариулъя.

Э.Сандагдорж: -Даваацэдэв гишүүний асуултад хариулъя. Тэгэхээр ер нь гэмт хэргээс урьдчилан сэргийлэх, гэмт хэргийг илрүүлэх, таслан зогсоох, нийгмийн хэв журмыг хамгаалах асуудлаар энэ чиглэлээр төсөвлөсөн хөрөнгө, Хууль зүй, дотоод хэргийн сайдын төсвийн багцаар нийлүүлэх бүтээгдэхүүний хэмжээ нэмэгдэж байгаа юм. Энэний дотор орон нутгийн төсвийн хувьд гэмт хэргээс урьдчилан сэргийлэх тухай хуулийн 19-р зүйлийг үндэслэн орон нутгийн төсвүүдэд энэ зардлыг тодорхой хэмжээгээр бүх аймгуудад төлөвлөсөн байгаа нийтдээ 279 сая төгрөг хуваарилсан байгаа. Энэний Дархан хотод жагсаалт байхгүй байна би танд тодруулаад өгье. Тодорхой бүх аймгуудад гэмт хэргээс урьдчилан сэргийлэх тухай хуулийг хэрэгжүүлэхтэй уялдаад энэ зардлыг тодорхой хэмжээгээр нэмэгдүүлж өгсөн байгаа аймгуудын жагсаалтыг сүүлд өгье.

Л.Даваацэдэв: -Дарханыхан энэ асуудлаа тавьсан тэрнээс нэлээн хэмжээгээр бууруулж өгсөн бодит байдалд тохирохгүй байна гэсэн тийм тайлбар хийж байна бид нар хэрэг болгож очиж нөхцөл байдал хүнд байна гээд иргэдээс гомдол гараад байхаар нь байгууллага дээр очиход тийм зүйлийг хэлж байсан юм. 

Э.Сандагдорж: -Дархан-Уул аймгийн төсвийн эрх захирагчтай бид нар урьдчилан зөвшилцсөн л дөө.

Ч.Улаан: -Шарын гол хувьцаат компани хувьчлагдсантай холбоотойгоор нийгмийн асуудал дээр нэлээн ачаалал ирэх байх энийг авч үзэж байгаа байх. Зарчмын хувьд өмч хувьчлалын орлогоос нь тэрэнд нь зарцуулж болно л доо. Гэхдээ энэ оны төсөв төлөвлөгөөнд тусгагдаагүй учраас шууд бид нар шийдвэр гаргахгүйгээр зарцуулах бололцоо байхгүй. Харин өмч хувьчлалын орлого энэ оны төсвийн орлого дотор бодогдсон байгаа. Тэгэхээр зайлшгүй тийм шаардлагатай гэвэл зохих эрх бүхий байгууллагын шийдвэр гарах ёстой болно.

Ж.Бямбадорж: -Шийрэвдамба гишүүний горимын саналыг сонсоё.

Ц.Шийрэвдамба: -Тэгэхээр гишүүд ээ бид энэ төсвийг 4 удаа хэлэлцдэг хуультай тэгэхээр гишүүдийн маань асууж байгаа асуултаас хараад байхад бодлогын чанартай нэлээд чухал чухал асуултууд тавиад хариултыг товч тодорхой авчихлаа гэж миний хувьд ойлгож байна. Ихэнх тохиолдолд асуулт давхардах цаашдаа, тойргийн шинжтэй асуудлууд нэлээн давамгайлах хандлага байна тийм учраас энэ юмаа бид нар эхний хэлэлцүүлэгт бэлтгэх явцдаа энд нарийвчилсан зүйлээ ярья тэгээд энэ асуудлаар санал хураалгаач ер нь энэ асуулт, хариултаа зогсоовол яасан юм бэ гэсэн ийм горимын санал гаргаж байна.

Ж.Бямбадорж: -Тэгэхээр энэ горимын саналаар санал хураалгах хэрэггүй. Их чухал санал хэлж байна. Тойргийн шинж чанартай асуудал энэ дээр бага тавьж асуултаа давхардуулалгүй шууд шууд асуугаад ингээд явчихъя энэ маш зөв санал байна. Яагаад санал хураалгаж болохгүй байна вэ гэхээр үнэхээр энэ төсөв хэлэлцэхэд УИХ-ын гишүүдийн асуудаг, нэгдсэн чуулган дээр чөлөөтэй ярьдаг юм чинь энэ төсөв байгаа юм шүү дээ ганцхан. 

Дондог гишүүнийг асуултаа асуухыг урьж байна.

Д.Дондог: - Хоёр, гурван асуулт асууя. Өнгөрсөн онд батлагдсан ялангуяа энэ жил батлагдсан хуулиудтай холбоотой, түүний хэрэгжих заалттай холбогдуулаад төсөв хөрөнгө нь 2004 оны төсөвт бүрэн сууж чадаж байгаа юу гэсэн асуултыг нэгдүгээрт асууя.

Хоёрдугаарт, гадны төслүүд хэрэгжиж байгаа дотоодын өөрөөр хэлбэл Монголын талаас хариуцсан тодорхой хувь хэмжээний үүрэг байгаа энэ хувь хэмжээ нь мөн 2004 оны төсөвт сууж чадаж байна уу тухайлбал, Азийн хөгжлийн банкны төсөл, зээлтэй ч холбоотой юм уу янз бүрийн төсөвтэй холбогдуулаад тодорхой хувь хэмжээгээр Монголын талаас гарах хөрөнгө байгаа энэ сууж чадаж байна уу.

Гуравдугаарт, сүүлийн хоёр жил ялангуяа энэ жил маш их ярьж байна. Цагдаагийн байгууллагын үйл ажиллагаа, түүнийг явуулахтай холбоотой, төсөвтэй холбоотой болж хувирах гээд байна. Хулгай гараад, гэмт хэрэг гараад араас нь хөөцөлдөхөөр унаа, машин, бензины шатахуун хүрдэггүй тэгээд иргэд хохироод байна гэсэн асуудал тавьж байгаа юм. Түрүүн улсууд тавьж байна лээ цухасхан хариулагдаад байна. Тэгэхээр өнгөрсөн оны төсвөөс энэ талын арга хэмжээ явагдах нөхцөл байдал нэмэгдэхүйц хэмжээнд төсөв нэмэгдэж чадаж байна уу энэ дээр жаахан анхаарал хандуулмаар юм байна гэсэн ийм асуулт байна.

Дөрөвдүгээрт, төсөл дээр нэлээд салбарын төсөв буурч гарч ирж байна. Ялангуяа мал аж ахуйн үржил, мал аж ахуйн вакцинжуулалттай холбоотой ойн хортон устгахтай холбоотой гэх мэтийн ийм төсөв нь буурч байна. Зайлшгүй буурч байна уу, үнэхээр хүрэлцэхгүй болоод бууруулж байна ер нь цаана нь хэрэгцээ шаардлага нь байнга байгаад байна гэдэг ийм асуудал тавих гэж байна.

Тавдугаарт, орон нутагт нэлээн санаа зовоож байгаа зүйл бол соёлын салбарын үйл ажиллагаа. Халаалт байхгүй, засвар үйлчилгээ байхгүй, энэтэй холбогдуулаад хөрөнгө мөнгө хүрэлцэхгүй байна гэсэн асуудал тавьж байгаа юм. 2004 оны төсөвт соёлын байгууллагуудын үйл ажиллагааг хэвийн болгох тал дээр шаардагдах хэмжээний төсөв тавигдаж чадсан уу, эсвэл 2005 онд анхаарах юм уу, хэдийд нь яаж анхаарах юм бэ гэсэн ийм асуултыг асуух гэсэн юм.

Тамгын газрын төсөвтэй холбоотой асуудалд хариулт авсан учраас би дахин асуухгүй гэж бодож байна.

Ж.Бямбадорж: -Дондог гишүүний асуултад хариулъя.

Ч.Улаан: -Дондог гишүүний асуултад хариулъя. Батлагдсан хуулиудын хэрэгжүүлэх зардал бүрэн тусгагдсан уу. Ямар ч байсан бид нар бололцоогоороо тусгасан бүрэн тусгана гэж байхгүй л дээ. Түүн дээр бэрхшээлтэй асуудлууд байдаг. Гадаадын төслийн дотоод эх үүсвэрийн хувьд ч гэсэн бид нар нийт ерөнхий дүнгээр нь нэлээд хэдэн төгрөг төсөвлөж авч байгаа түүнээс биш төсөл болгонд уяж шаардлагатай дотоод эх үүсвэрийг тусгаж чадаагүй тийм бололцоо байхгүй. Ерөнхийдөө бөөн дүнд нь аваад үзсэн хэрэгжилтийн явцаас хамааруулан бид нар түүнийгээ хуваарилж олгох ийм зарчимтай явж байгаа.

Цагдаагийн байгууллагын зардал энэ жил нэлээд нийтлэгдүү шинжтэй хүндрэл байна гэсэни йм саналууд гарч байгаа. Ялангуяа шатахууны зардал, унааны зардал, холбооны зардал дутагдаж байна гэсэн асуудал бидэнд нэлээд тавигддаг юм чиглэл, чиглэлээрээ. Бид энийг тал талаас нь үзэж байна. Зардал шаардлагын хэмжээнд өгөгдөж чадахгүй байгаа. Өмнөх оноос нь бага зэрэг нэмэгдүүлээд энэ дотроо багтаж үйл ажиллагаагаа зохицуулах ёстой гэсэн маягаар явж байгаа тодорхой асуудал дээр манай Нямдорж сайд ямар асуудлууд байна ярьж болох байх.

Зарим төслийн зардал буурсан байна. Хүрэлцээнээсээ болоод байгаа юм. Төсвийн маань ерөнхий хайрцаг дотор зардал маань багтаж өгөхгүй учраас ихэнх асуудал дээр хязгаарлалтын зарчмаар энэ тэргүүний асуудлуудыг авч үзэж байгаа. Түүнээс биш хүрэлцэхүйцээр төсөв өгсөн гэж хэлэх газар үндсэндээ байхгүй шүү дээ наад захын хэвийн үйл ажиллагаа хангах, наад захын хэрэгцээг хангах ийм зардлууд байгаа.

Соёлын байгууллагуудын төсвийн хувьд Сандагдорж тодруулахгүй юу.

Э.Сандагдорж: -Дондог гишүүний асуултад хариулъя. Тэгэхээр 2004 онд соёл урлагийн үйлчилгээний хүрээнд 8.5 тэрбум төгрөгтэй тэнцэх хэмжээний бүтээгдэхүүн Засгийн газрын захиалгаар нийлүүлэх ёстой. Энэ дотроо музейн үйлчилгээ, номын сангийн үйлчилгээний зардал тодорхой хэмжээгээр нэмэгдэж байгаа. Мөн хөрөнгө оруулалт, ялангуяа үйл ажиллагааны хөтөлбөрт тусгагдсаны дагуу орон нутгийн соёлын төвүүдийг засварлах, энэ зардлыг тодорхой хэмжээгээр өнгөрсөн 2 жилээс нэмэгдүүлж төлөвлөж байгаа. 2001, 2003 онд ерөнхий боловсролын сургуулиудын засварт нэлээн хүч хөрөнгө төвлөрүүлсэн, 2004 онд соёлын байгууллагуудын засвар, үйлчилгээнд ахиу хөрөнгө тавих ийм бодлогыг энэ жилийн төсвийн бодлогоор барьж байгаа.

Д.Насанжаргал: -Мал эмнэлгийн зардал дүнгээрээ 5.2 тэрбум төгрөг тусгагдсан байгаа. Эндээс шүлхий өвчний гаралт, ялангуяа бодлогоороо давтан вакцинжуулах үйл ажиллагааг одоо зөвхөн хилийн дагуу байгаа зон буюу хамгийн сүүлд өвчлөл гарсан аймгуудыг хамруулж ерөнхийдөө урд төлөвлөж байснаасаа 400 сая төгрөгөөр бууруулж 1.6 млрд төгрөг зарцуулахаар тусгасан байгаа. Малын тоо толгойгоос 2002 онтой харьцуулбал байх хэмжээг нь бодож тооцож үзээд мөн хамрагдах арга хэмжээний зардлыг тодорхойлж төлөвлөсөн байгаа.

Ер нь мал эмнэлгийн үйлчилгээний, ялангуяа халдварт өвчнөөс урьдчилан сэргийлэх арга хэмжээнд анхан шатны мал эмнэлэг, үржлийн албадын оролцох оролцоо, ажлын хөлсний хувьд энэ жил арай ахиулж ноднин жил 485 сая төгрөг төлөвлөгдөж байсан бол энэ жил 629 сая төгрөг байхаар төлөвлөж оруулсан байгаа. Дүнгээрээ мал эмнэлгийн арга хэмжээ өнгөрсөн оны зардлын төсөвтэй ойролцоо хэмжээнд тусгагдсан. Энэ нь төлөвлөгдсөн арга хэмжээг авч явуулах боломжтой хөрөнгө төлөвлөгдсөн байгаа гэж үзэж байгаа.

Ц.Нямдорж: -Хэв журмын нөхцөл байдал хүнд байгаа учраас цагдаагийн орон тооны асуудал нэмэх чиглэл байх уу, үгүй юу энэ нөхцөл байдал  зөвхөн Дарханд тийм байна уу, эсвэл улс орны хэмжээнд тийм байна уу гэсэн Даваацэдэв гишүүний асуулт байсан. Хэв журмын нөхцөл байдал хүндхэн байгаа, хүнд байсан одоо хүндхэн байгаа. Хүнд байсан гэдэг нь 2000 он хүртэл гэмт хэрэг өссөн жилд 5-20 хувь өсөж байсан манай Засгийн газар байгуулагдсанаас хойшхи хугацаанд гэмт хэрэг өсөөгүй жилээс жилд бага зэргийн бууралт гараад байгаа. Энэ жилийн эхний 9 сарын байдлаар буюу эхний З улирлын байдлаар гэмт хэргийн тоо 10 хувиар буурсан дүн гарч байгаа. Үүний дотор авто аваарийн гэмт хэрэг жишээ нь машин нь өссөн ч гэсэн хэрэг нь 21 хувиар буурсан байх жишээтэй. Ерөнхий хандлага нь ийм байгаа учраас цагдаагийн болон хүчний аливаа байгууллагын орон тоог нэмэх тухай асуудал одоо байхгүй гэж ойлгож байгаа.

Техник тоног төхөөрөмжийг асуудлыг сайжруулах, холбоог нь сайжруулах, унааг сайжруулах, ажиллах бололцоог нэмэгдүүлэх чиглэлээр Засгийн газар цаашдаа ажиллана гэж бодож байгаа. Кримналистикийн төвийн асуудлыг ойрын үед эхний арга хэмжээнүүд авагдаж эхэлнэ. Цаашаа болж өгвөл аймгийн цагдаагийн байгууллагуудад энэ арга хэмжээг үргэлжлүүлж хийе гэж бодож байгаа.

Өөрөөр хэлбэл хүн нэмэхгүйгээр техник ажиллах бололцоог сайжруулах замаар одоогийн байгаа орон тоондоо хүчний байгууллагуудын бүтэц, орон тоог хатуу барья гэсэн бодолтой байгаа. Ерөнхий нийт хандлага нь бүх аймгуудад асуудал байгаа энэ зөвхөн Дарханд байгаа асуудал биш. Гэхдээ одоогийн нөхцөл, цаашид орон тоо нэмээд байх шаардлагагүй. Энэний дэргэд ярих юм бол цагдаагийн байгууллагад гэж хэлье бусдыг нь би хариуцах биш гол байгууллагуудыг шүүх, прокурорыг. Манай Засгийн газрын бид нарын эрх барьж байх үед хийж чадсан юм бол цагдаагийн байгууллагыг эрүүгийн элементүүдийн дарамт, нөлөөллөөс салгаж авч чадсан. Энэ утгаараа дарамтгүйгээр бизнес эрхлэх, эдийн засгийн нөхцөлийг улсын хэмжээнд бий болгож чадсан. Өөрөө маш их эрсдэлтэй, маш их хүнд ажил байсан. Олон жил урхагшсан ийм асуудал байсан энэ чиглэлээр байдал харьцангуй тайван болсон. Гэхдээ энд хийж чадаагүй юм бас байгаа юм. Бид төрийг хямралаас гаргачихлаа гэж өөрсдөө ярьдаг ийм ч байгаа, бидний засгийн үед, Их Хурлын үед гэхдээ энэ төрд ганц, нэг хүн дарамталж бүхэл бүтэн төрийг төр биш болгодог ийм явдал байгаа нь нэгэнт тодорхой болж байгаа учраас энэ өргөсийг авах шаардлага цаашаа бидэнд байгаа юм байна гэдэг нь ойлгогдож байна. Энийг өөгшүүлдэг механизм байна гэдэг нь ойлгогдож байгаа энэ юмыг бид цаашдаа засах ёстой гэж бодож байгаа шүү захаас өөр арга байхгүй.

Үндсэн хуулийн өөрчлөлтийг бид хийхдээ ийм юмны ганц нэг асуудлыг шийдэж чадсан байна, шийдэж чадаагүй асуудлууд байгаа юм байна энийг цаашаа шийднэ, шийдэхээс өөр арга байхгүй.

Ж.Бямбадорж: -Нямдаваа гишүүнийга суултаа асуухыг урьж байна.

Г.Нямдаваа: -Нэгдүгээрт, зарим сумуудад уулзалт хийж байх явцад багш нарын цалингийн сан энэ онд хүрэлцэхгүй, төгсгөл рүүгээ 1-2 сараар дутагдах нь гэсэн ийм байдал гарах нь гэсэн асуудал цөөнгүй сумуудад гарч байсан. Дараа нь ирээд сонсож байхад бусад гишүүдийн тойрогт байгаа юм шиг ойлгогдож байна. Энэний учир шалтгаан юунаас болоод байна ийм байдал цаашид дараагийн жилүүдэд гарахгүй гэсэн энэ чиглэл дээр тооцоо судалгаа хийсэн зүйл ямар байдлаар харгалзаж үзэж байна вэ энэ байдлыг.

Хоёрдугаарт, хөдөөд нэлээд шүүмжлэгдэж байгаа асуудлаар түрүүн Цэрэнжав гишүүн асуусан тэгэхдээ тодруулах шаардлага байна гэж бодож байна. Ялангуяа малчин өрхийн нэг хүүхдийн сургалтын төлбөртэй холбоотой. Тэгэхээр Цанжид сайдын хариултад 6240 хүүхдийг энэ жил төсвөөс буцалтгүй тусламж магадлалаар гаргах ийм боломжтой гэж хичнээн хүүхэд улсын хэмжээнд ийм болзол хангагдчихаад түүний хэдэн хувийг нь энэ төсөв маань шийдвэрлэж чадаж байна вэ. Хичнээн хүүхдийн хэмжээнд дутагдаад энэ сургуулиудаас, оюутнуудаас, эцэг эхээс ийм олон хүсэлтүүд гараад байгаа юм бэ энийг ямар байдлаар шийдвэрлэх боломжтой байгаа юм бэ гэсэн ийм тодруулсан асуулт байна.

Гуравдугаарт, байгаль орчны асуудлыг хариуцсан орон тооны байдал сумуудад харилцан адилгүй байх шиг ойлгогдоод байгаа. Энэ дээр сум бүрт энэ асуудлыг хариуцсан бие даасан, орон тооны асуудал орон нутгийн төсөвт суутгагдаж ийм байдлаар ажиллаж байна уу, үгүй юу. Энэ дээр нэг мөр ойлголттой болох ийм асуудал байна.

Эцэст нь 2003 оны төсөв хэлэлцэхэд бид нар 2003 оны, 2005 оны төсвийн төсөөлөл гэж ярилцаж зарим нэгэн объектууд дээр тодорхой тоонуудыг баталж ингэж ойлголцсон. Энийг бид нар тойрогтоо явахдаа нэлээд ярьж энэ асуудлыг хэдэн онд хичнээн сая төгрөгөөр тийм байдлаар шийдвэрлэхээр ингэж яригдаж байгаа гэж мэдээж нэлээд санхүүжилтийн мөнгө төгрөг багассан ийм зүйлүүд байна. Гэтэл энэ 2004 оны төсвийн төсөөллөөс зарим нэг объект бүр байхгүй болоод хасагдсан байх юм. Тухайлбал, манай Ховд аймгийн Эрдэнэбүрэн сумын хүн эмнэлэг ч гэдэг юм уу гэх мэтчилэнгээр 2 тэрбум шахам төгрөгний төсөв бичигдсэн байсан зүйл 50 сая төгрөг болоод буурсан байх жишээтэй ийм зүйл байх юм энийг тодруулж өгөхгүй юу.

Ж.Бямбадорж: -Нямдаваа гишүүний асуултад хариулъя.

А.Цанжид: -Нэгдүгээр асуудлын тухайд манай аймгийн дарга нарт бичиг ирээд өөрсдөө яриад байгаа л даа. Ерөнхийдөө хөдөө боловсролын салбарт бүтцийн өөрчлөлтийг нэлээд хийсэн. Галч, цэвэрлэгчээс эхлээд боломжийн гэж байгаагаа хасаж цомхотгосон гэхдээ багш нарын хувьд мэргэжил, мэргэжлээрээ байж байх учраас хасаж болохгүй байгаа. Тийм учраас энэ бүтцийн өөрчлөлт яг төлөвлөсөн хэмжээнд хүрэхгүй байна. Гэтэл төрийн сангаас бүтцийн өөрчлөлт хийх ёстой гэж санхүүжилтийг дутуу өгөөд байгаа энэнээс болж нэг бол багш нарын цалин дутах, эсвэл цалингаа дутуу авахгүйн тулд бүх санхүүжилтээ цалиндаа өгөөд тогтмол зардал дутаж өрөнд орох ийм аюул тулаад байна гэсэн ийм асуудлыг бидэнд яриад байгаа л даа. Өнөөдөр Улаан сайд аймгийн дарга нарын асуултад хариулж байхыг үзэхэд эд нарт ч ийм асуултууд ирээд байгаа бололтой энийг Санхүү, эдийн засгийн яамны хэмжээнд ярихаар бэлтгэж байгаа юм байна гэж ойлгосон. 

Малчин айлын хүүхдийн тухайд 6140 хүүхэд бол нэгдүгээр курсэд элсэх хүүхдийн тухай асуудал. 2, З, 4 дүгээр курсийн хүүхдүүд нэгдүгээр курсэд элсэхдээ хамаарагдах ёстой нь хамаарагдаад явсан гэж ойлгож байгаа. Тэгээд З0 хэдэн мянган оюутан дотроос 6100 гэдэг бол нэгдүгээр курсэд хамаарагдаж байгаа ийм зүйл. Одоо бидэнд ирээд байгаа мэдээгээр 2000 гаруй хүүхэд энэ тусламж, дэмжлэгийг авъя гэсэн хүсэлтэй байна гэж сургуулиуд санал ирүүлж байгаа. Бидний бодож байгаагаар 2000 арай хүрэхгүй болов уу бодож байгаа ноднин 1520 хүүхэд ийм тусламж дэмжлэгийг төлөвлөсөн хэмжээнээс илүү авах гээд байна гэж сургуулиуд санал ирүүлж байсан. Яг төрийн сургалтын сангаас өгөх ёстой болзолд таарч байна уу, үгүй юу гээд шалгаад үзэхээр 950 орчим хүүхэд байсан. Тэгэхээр энүүгээр бодоход 1000 гаруй хүүхэд ийм юм байна гэж ойлгож байгаа. Энийг яг болзолдоо нийцэж байгааг өгөх арга хэмжээг авъя гэдэг талаар Ерөнхий сайдтай ярилцсан байгаа.

Ер нь цаашдаа өгч байгаа энэ буцалтгүй тусламж, дэмжлэгийг сум сумынх нь Засаг даргад лимит байдлаар өгөхгүй бол нэг хүүхэд нь Ховдод сургуульд суудаг, нэг хүүхэд нь Улаанбаатарт сургуульд суудаг байхад хоёуланг нь төрийн албан хаагчийн хүүхэд гээд тодорхойлоод явуулах жишээтэй. Нэг нь төгсчихсөн, нөгөөдөх нь төгсөөгүй байхад төгссөн зардлаа аваад төгссөн байхад төгсөөгүйг нь бас л төрийн албан хаагчийн хүүхэд гэж тодорхойлоод зардал олгуулах жишээтэй ийм замбараагүй явдал их байна.

Ж.Бямбадорж: -Энэ чинь танай компьютерын системд ч юм уу энийг хянадаг ямар юм байна вэ. Жишээлбэл, 1994 оноос хэрэгжсэн байгаа шүү дээ. 

А.Цанжид: -Компьютерын системд бид нар одоо программ оруулж байгаа эцэг эхийн регистрийн дугаараар хөөдөг. Тэгээд тэрүүгээр зарим нэг зүйл баригдаж байгаа зарим айлын хүүхэд давхардаж орсон явдал байгаа, малчин биш айлын хүүхэд малчин гэж орсон явдал байгаа. Тэр байтугай зарим сургуулиуд нас барсан хүүхдийн сургалтын төлбөрийг үргэлжлүүлээд авч явж байсан явдал гарсан гээд янз янзын дутагдлууд байгаа тийм учраас хянаж шалгах яг номоороо өгч байна уу гэдэг дээр зөв механизм олох ийм шаардлагатай байна гэж үзэж байна.

Э.Сандагдорж: -Сумыг байгаль орчны байцаагчийн төсвийн талаар асуулт гарсан. Тэгэхээр нийт сумдын байгаль орчны байцаагчийн зардлыг аймгуудын төсөвт бүрэн суулгаж өгсөн. Энэ дээр ямар нэгэн асуудал байхгүй. Төсвийн санхүүжилт өнгөрсөн онуудаас зарим талаар буурсан ийм үзэгдэл байгаа гэсэн ийм асуулт байна. Энэ дээр өнгөрсөн онуудын мөн үеэс тодорхой хэмжээгээр буурсан, нэмэгдсэн, хэлбэлзсэн ийм тал байж болно гэхдээ Засгийн газрын 2002 оны тогтоолоор орон нутгийн төрийн үйлчилгээний зардлыг 1000 хүнд ногдох төрийн үйлчилгээний зардлыг нормативаар тооцож байгаа.

Хоёрдугаарт, Төсвийн байгууллагын удирдлага, санхүүжилтийн тухай хуулийг хэрэгжүүлэхтэй уялдуулаад хичнээн хэмжээний бүтээгдэхүүн салбарын яамдаар, мөн орон нутагтаа захиалгаар нийлүүлэх байна тэрнээсээ шалтгаалж нийлүүлэх бүтээгдэхүүндээ тохирсон санхүүжилтээр тодорхойлогдож байгаа учраас зарим газарт төсвийн санхүүжилтийн өнгөрсөн оны гүйцэтгэлээс хэлбэлзсэн ийм тал байгаа юм.

Ж.Бямбадорж: -Батболд гишүүнийга суултаа асуухыг урьж байна.

С.Батболд: -Хоёр, гурван асуулт байна. Нэгдүгээрт, Улаан сайдын илтгэлд төрийн болон төсөвт байгууллагын бүтцийн өөрчлөлтийг үргэлжлүүлнэ гэсэн зүйл гарсан би буруу дуулсан уу, тэгж байсан уу. Энэ хэзээ дуусах юм бэ бүтцийн өөрчлөлтөөс ямар үр дүн гарсан бэ.

Хоёрдугаарт, Засгийн газрын хөтөлбөрт тусгагдсан болон намын сонгуулийн мөрийн хөтөлбөрт тусгагдсан асуудлууд, мөн УИХ-ын гишүүдийн мөрийн хөтөлбөрт тусгагдсан асуудлууд энэ оны төсөвт хөрөнгө оруулалтын төсөвт объектоороо тусгаж чадсан болов уу, үгүй болов уу яагаад гэвэл энэ жил сонгуулийн сүүлчийн жил учраас амлалтаа бүгдийг нь биелүүлэх ёстой юм гэсэн асуулт байна.

Энэ асуулттай уялдаатай юм даа арай өөр юм. Ер нь зарим нэгэн дэвшиж болох зардлууд жишээлбэл нэлээн ихээр тавигдсан юм шиг санагдаад байна. Жишээлбэл, төрийн захиргааны төв байгууллагууд, яам, агентлагийн тоног төхөөрөмжийн зардал ноднингийн мөн үеийнхээсээ тэрбум 100 сая төгрөгөөр нэмэгдээд тусгагдсан байгаа. Ноднин 2003 онд тэрбум 306 сая төгрөг байсан бол 2 тэрбум 386.9 сая төгрөг болсон байна. Яагаад энэ зардал ийм хэмжээгээр нэмэгдэх болсон юм бэ гэж асуумаар байна.

Хүнс, хөдөө аж ахуйн яамнаас надад ийм бодол байдаг юм. Газар тариалан эрхлэх боломжийг нь нэмэгдүүлэх асуудал усалгаатай газар тариалан эрхлэх боломжийг нэмэгдүүлэх шаардлагатай юм шиг байна энийг дагаад ажлын байр бий болгох, хүмүүсийн хүнсний хангамж сайжрах гээд олон зүйл дээшилнэ л дээ усалгаатай тариалан эрхлэх боломжийг нь нэмэгдүүлэхийн тулд бусад орны туршлага ч гэсэн төрөөс услалтын систем барих, толгойн барилгыг барьж өгөх тэр асуудлуудыг төсвөөс санхүүжүүлээд явдаг юм шиг байна энийг төсөвт тусгах боломж байдаг уу ингэх юм бол нэг арга замаар нэлээд олон асуудлыг зэрэг шийдэх боломжтой байна. 100 сая төгрөг ч юм уу 200 сая төгрөг хуучин жижиг услалтын системүүдийг сэргээх, тэнд нь хүмүүс газар олгох тийм боломжийг хайж болох байсан уу гэсэн ийм гурван асуулт байна.

Ж.Бямбадорж: -Батболд гишүүний асуултад хариулъя.

Ч.Улаан: -Бүтцийн өөрчлөлтийг үргэлжлүүлэх зорилтыг ирэх онд бид нар тавьж байгаа. Ингэдгийн учир, нийгмийн салбарт хувьчлал явуулах, мөн бололцоотой зарим төрийн байгууллагуудыг арилжааны горимд шилжүүлэх, бие даасан санхүжүилтийн хэлбэрт оруулах зэрэг ажлыг цааш нь үргэлжлүүлнэ. Ингэснээр аль болох цалингийн сангийн ачааллыг бууруулах зорилго тавьж байгаа юм. Нөгөө талаар төрийн захиргаа, төрийн байгууллагын оновчтой бүтэц, орон тооны зохистой харьцааг бий болгох зорилготой юм. Энэ хэзээ буурах вэ гэж энэ нэлээн үргэлжлэх байх. Өнөөдрийн байдлаар бид нар аваад үзэхэд манай төрийн байгууллагууд, удирдлагын аппаратуудын бүтэц, зохион байгуулалт нүсэр, зардал ихтэй байгаа, харьцангуйгаар төсөвт эзэлж байгаа хувийн жин өндөр байгаа учраас энэ бодлогын арга хэмжээг цаашид үргэлжлүүлэх шаардлага байсаар байгаа юм.

Төсөв дээр тэвчиж болохоор зардлыг нэмэгдүүлсэн тал байна гэж байна. Тийм боломж байвал тал талаасаа ярьж байгаад тэвчихийг л хичээмээр байна бид энэ саналыг дэмжмээр байна. Бид зайлшгүй тавьсан үндэслэл, шаардлага нь автагдаад шахуу зарим нэг саналыг нэмэгдүүлсэн санал оруулж ирж байгаа тал байгаа байх та бүхэн тал талаас нь сайн шүүгээд хэдүүлээ хамтарч байгаад оновчтой шийдвэр гаргахад бид хамтарч ажиллахад бэлэн байна.

Д.Насанжаргал: -Батболд гишүүний асуултад хариулъя. Усалгаатай тариалан ажлын байр нэмэгдүүлэх, хүнсний хангамжийг сайжруулах, тогтвортой ургац авах гол нөхцөл гэж үзэж байгаа. Энэ чиглэлээр хэрэгжиж байгаа төслүүдийн хүрээнд нэлээн ажил хийгдэж байгаа та бүхэн хэвлэл, мэдээллээр сонссон байх ялангуяа баруун аймгуудад нэлээн хэдэн услалтын систем толгойн барилга гол сувгийг янзалж байгаа ирэх жилийн төлөвлөгөөнд тусгаж байгаа.

Энд ач холбогдол өгөөд Их Хурлаар батлагдсан Төрөөс, хүнс хөдөө аж ахуйн талаар баримтлах бодлогыг хэрэгжүүлэх ажлын хүрээнд бид нар энэ жилийн төсөвтөө усалгаатай тариалах эрхлэх 500 сая төгрөгийн хөрөнгийг төлөвлөөд оруулсан байгаа юм 65 дугаар хуудсанд бичсэн байгаа. Уг нь млрд орчим төгрөг тавья гээд бид үзсэн үнэхээр Санхүү, эдийн засгийн яамтайгаа яриад энэнээс илүү боломж байгаагүй 500 сая төгрөгийг төлөвлөөд оруулсан байгаа бусад төслийн хүрээнд усалгаатай систем рүү анхаарах, нөгөө талаар Азийн хөгжлийн банкны зээлийн чиглэлээр хөөцөлдөж байгаа тэр бүтвэл энэ рүү чиглүүлж болох юмаа гэсэн ийм бодолтой байгаа.

Ж.Бямбадорж: -Баттулга гишүүнийг асуултаа асуухыг урьж байна.

Б.Баттулга: -Улаан сайдын илтгэлд орсон л доо цалин, тэтгэврийн хэмжээг Засгийн газрын үйл ажиллагааны хөтөлбөрт тусгагдсан хэмжээнд анх асуудлыг төрийн албаны шинэчлэл, бүтцийн өөрчлөлт, зардал хямдруулах хяналтын арга хэмжээ, түүний үр дүнтэй холбон шийдвэрлэнэ гэж орж ирсэн. Тэгэхээр тооцоогоор жаахан тодруулж асуух гэсэн юм. Бүтцийн өөрчлөлтийг гүнзгийрүүлж хийе гээд тэрнээс гарах мөнгөөр үндсэндээ цалин, тэтгэврийг бүрэн нэмж чадах юм болов уу гэж бодогдоод байна. Энэ тооцоог задалж хэлж өгөөч. Бүтцийн өөрчлөлтийг бүрэн хийчих юм бол цалин, тэтгэврийн хэмжээг Засгийн газар амалсан амлалтаа биелүүлэх боломжтой болно гэж ойлгогдоод байна энэ өгүүлбэрээс.

Хоёрдугаарт, нийгмийн салбарын хувьчлал, өөрчлөн байгуулалтын талаар УИХ-аас Үндсэн чиглэл баталсан, тогтоол гаргасан Засгийн газраас ч гэсэн энэ чиглэлээр тогтоол гаргасан байгаа. Нийгмийн салбарын хувьчлал, өөрчлөн байгуулалтын чиглэлээр ирэх онд хичнээн хэмжээний төсвийн хөнгөлөлт, өөрөөр хэлбэл төсвөөс ачаалал хөнгөрч байгаа вэ энэ төсөвт тусгагдсан зүйл ямар юм байна вэ гэсэн асуулт байна.

Ж.Бямбадорж: -Баттулга гишүүний асуултад хариулъя.

Э.Сандагдорж: -Нэгдүгээр асуулт цалингийн шийдлийн асуудал байна энэ дээр үндсэндээ Засгийн газрын хөтөлбөртөө тусгагдсан зорилтыг шийдвэрлэхийн тулд нийтдээ 18 тэрбум төгрөгийн санхүүжилт шаардагдахаар байгаа юм гэхдээ бид 18 тэрбум төгрөгийн санхүүжилтийг цэврээр төсвөөс гаргана гэхэд хүндрэлтэй тийм учраас энэ бүтцийн өөрчлөлтийг уялдуулах чиглэл барьж байгаа. Энэ гарах санхүүжилтийн тодорхой нэлээд гол эх үүсвэрийг энэ онд дуусгадаг бүтцийн өөрчлөлтөөс тодорхой хэмжээгээр нөхөх ийм зорилт тавьж байна. Түрүүн хэлсэн эхний 8 сарын байдлаар 2.З орчим тэрбум гэж байгаа хий 10 сарын мэдээ аваагүй байна тодорхой салбаруудад бүтцийн зарим өөрчлөлт хийгдсэн ийм зүйл байна энийг бид нар тодотгоно.

Засгийн газрын З4 дүгээр тогтоолыг хэрэгжүүлсний үндсэн дээр ирэх онд цалин нэмэгдүүлэх эх үүсвэрийг 6.8 тэрбум төгрөгөөр нэмэгдүүлэх боломж гарах юмаа гэж тооцож байгаа.

Засгийн газрын нийгмийн салбарт хувьчлал явуулах, бүтцийн өөрчлөлт явуулах чиглэлээр гарсан тогтоол маань З4 дүгээр тогтоол мөн 2003 оны УИХ-ын 56 дугаар тогтоол бий энэ хоёр шийдвэрийг ер нь хэрэгжүүлэх юм бол ирэх жил цалингийн өсөлтийг тавих зорилтыг хангах боломж байгаа. Энэ дээр нийтдээ дор хаяж 6.8 тэрбум төгрөгний үр дүнгийн хүлээлт байгаа. 

Ж.Бямбадорж: -Цогтбаатар гишүүнийг асуултаа асуухыг урьж байна.

Р.Цогтбаатар: -Нэгдүгээрт, 2004 онд санхүүгийн дэмжлэгийн хэмжээ З дахин өсөх юм байна. Энэ бол өсөлт байна. Энэ ямар шалтгаанаар өсөж байгаа юм бол хаана өсөх юм бол, аймгуудад өсөж байгаа юм уу, сумуудад өсөж байгаа юм уу, нийслэлд өсөж байгаа юм уу шинэ төрлийн бүтээгдэхүүн нийлүүлэхтэй холбогдоод өсөж байгаа юм уу энэ өсөлтийг тодруулж хэлж өгөөч.

Хоёрдугаарт, эрчим хүч нь дизель станцаар хангагддаг 4 аймагт тодорхой хэмжээний нөхөн олговор олгодог энэ жил энэ тооцоог яаж хийсэн бэ тэр нөхөн олговрыг тооцохдоо бүх зардлыг хангаж чадахааргүй хийдгээс болоод өр хуримтлагдаад аймгийн дизель станцууд нь нефтийн байгууллагуудад өртэй болчихоод өвлөөр хэзээ ч гэсэн хаагдахад хүрдэг энэ тооцоо ямархуу байдалтай байна хэлж өгөөч ээ.

Гуравдугаарт, Мянганы замын хэвтээ тэнхлэгийн дагуу маш их ажил хийгдэж байна энэ үнэндээ их чухал ажил болж байна. Босоо тэнхлэгийн талдаа жишээлбэл, Бургастай, Хатгал Ханхын босоо тэнхлэг дээр ялангуяа Говь-Алтай амгийн нутагт тодорхой ажил хийх боломж байна уу орон нутаг санаа тавьж байгаа гэдгийг хэлмээр байна. Өөрийнхөө орон нутгийн замын сангийн бүх мөнгийг цуглуулж байгаад гүүр тавьсан, 2, З жижиг гүүрүүд хийсэн улсын төсвийн хөрөнгө оруулалтад анхаарах зүйл байна уу.

Өмнөх жилийн төсвийн төсөөлөлд Тонхил суманд соёлын төв барина гэж явсан юм тийм ч шаардлага байгаа юм амьдрал дээр. Энэ жилийнхэд Тонхил сумын сургууль биеийн тамирын заал барина гээд өөрчлөгдлөө энэ ямар учир шалтгаантай юм болов оо хаанаас ийм санал тавьсан юм бэ. Хэрэг дээрээ амьдралд соёлын төв зайлшгүй хэрэгтэй тэгээд мөнгөнийх нь тоо хүртэл 180 сая гэж байсан 145 сая болоод ийм өөрчлөгдлөө энийг тодруулж хэлж өгөөч.

Бид нар энэ жил төсвөө хэлэлцээд нэг хууль, нэг тогтоол батлах юм байна тэгэхээр тогтоолоор урд нь хуулиар баталсан юмаа задлаад баталчих маягийн ийм юм ойлгогдоод байна. Уг нь Төсвийн байгууллагын удирдлага, санхүүжилтийн хуулиар бүтээгдэхүүнээ анги бүрээр төсвийн ерөнхийлөн захирагчдад төсвийг баталж өгнө гэсэни йм заалт байгаа юм л даа бүтээгдэхүүний анги бүрээр баталж байгаа юм сайн ойлгогдохгүй харагдахгүй байна энэ хууль тогтоол хоёрыг заавал тусад нь гаргах хэрэгтэй юм уу, нэгтгээд гаргачихаж болдоггүй юм уу.

Ж.Бямбадорж: -Цогтбаатар гишүүний асуултад хариулъя.

Э.Сандагдорж: -Орон нутгийн төсвүүдэд улсын төсвөөс өгөх санхүүгийн дэмжлэг тодорхой хэмжээгээр нэмэгдэж байгаа. Энэ хамгийн гол өсөлт нь ер нь сумдын Засаг дарга Тамгын газрууд ажиллах санхүүгийн боломжийн хувьд хумигдлаа гэсэн ийм шүүмжлэл гарсан энийг зориуд бид нар Санхүү, эдийн засгийн яам судалж үзсэн юм. Энэ үндсэн дээр сумдын хүрээнд төрийн үйлчилгээг хэвийн явуулах үүднээс зайлшгүй шаардлагатай нэмэгдэх, энд нөлөөлөл, үнэ ханшийн өөрчлөлт байж байгаа мөн зарим орон тооны асуудал байсан мөн салбарын яамд орон нутгийн хооронд бүтээгдэхүүн шилжүүлэх ийм зүйлүүд гарсан энэтэй уялдаад 2.7 тэрбум орчмоор сумдын Засаг даргын Тамгын газрын төсвийг нэмэгдүүлэх шаардлагатай гэж үзсэн юм.

Мөн өмнө гарсан хуулиудыг хэрэгжүүлэхтэй уялдсан ялангуяа орон нутгийн төсвүүдээр дамжуулж хуулийг хэрэгжүүлэх ийм зардлууд, санхүүжилт тодорхой хэмжээгээр нэмэгдсэн энэ бүгдийг тооцож үзсэн энэ асуудлаар дэлгэрэнгүй засаглал, хоорондын төсвийн харилцааны төгсгөл хэсэгт нэлээн тайлбарласан учраас энийг дэлгэрэнгүй тоочиж ярих шаардлагагүй гэж үзэж байгаа юм.

Хоёрдугаарт, дизель станцуудын татаас 10.3 тэрбум төгрөг төлөвлөж байгаа энийг арга механизмын хувьд Дэд бүтцийн яамтай харилцан ярилцаж механизмыг үр ашигтай болгох талаас нь ярих ёстой одоогийн байдлаар өчнөөн дизель станцуудыг татаасыг бууруулах бодит боломж байхгүй ийм тал байгаа юм.

Гуравдугаарт, гарах гэж байгаа УИХ-ын тогтоол, хуулиудын хувьд энэ танилцуулга материалын 48-72 дугаар хуудсанд төсвийн ерөнхийлөн захирагч бүрээр төсвийг багцалж тодорхойлж бүтээгдэхүүний томсгосон ангиллыг гаргаж байгаа. Энэ бүгдийг аваад үзэхэд нийт төсвийн зардлын 660 тэрбум төгрөгт багтах 160-аад нэр төрлийн хүрээний бүтээгдэхүүн гарч байгаа юм. Энэ бүгдийг УИХ-аар нэгбүрчлэн батлахад ямар байх юм бол хэрвээ энийг үнэхээр хүндрэлгүй гэж батлахаар шийднэ гэвэл энэ асуудлыг 48-72 дугаар хуудсанд байгаа бүх төсвийн ерөнхийлөн захирагчтай тодорхойлсон бүтээгдэхүүнийг батлах ийм шаардлага гарах байх тийм учраас арай хялбаршуулсан, томсгосон ийм үзүүлэлтүүдээр УИХ-ын тогтоолоор бүтээгдэхүүний санхүүжилт, нэр төрлийг баталбал зүгээр юм болов уу гэсэн ийм саналаар чиг барьж боловсруулсан байгаа.

А.Цанжид: -Соёлын төв, биеийн тамирын залны тухай санаа надаас гарсан байгаа юм. Ямар учиртай юм бэ гэхээр сумуудад биеийн тамирын заал гэж цоожтой газар, соёлын төв гэж цоожтой газар байгаад байгаа юм. Тэгэхээр манай гаргаж байгаа бодлогоор бүсчилсэн хөгжлийн үзэл баримтлалын дагуу сумуудыг бүсчлэх юм бол бүсийн төвийн сумууд соёлын төв, бусад сумуудад соёл, спортын төв байвал яасан юм бэ гэсэн ийм санал гаргаж байгаа юм. Энэ нь тухайн сум, орондоо ашигтай, хөрөнгийг үр дүнтэй ашиглах, хөрөнгө оруулалтыг хэмнэх ийм бололцоотой юм болов уу гэж бодож байгаа юм. Тийм учраас архитектурын шийдлийг соёл, спортын төв байхаар бодоод эхнээсээ тоноглолыг тэгж хийгээд ингэж хийвэл яасан юм болов оо гэсэн санаагаар ганц нэг туршилт хийж үзье гэж бодсон юм. Энэ үүднээс соёлын төв гээд явж байсан юмыг тэгээд бичсэн байгаа юм.

Ц.Цэнгэл: -Тэгэхээр эрчим хүчний татаасын талаар сая Сандагдорж дарга хэллээ. Ер нь бид нар манай аймгийн төвийн эрчим хүчинд холбогдоогүй аймгуудын ялангуяа дизель станцтай аймгууд зардлаа хэмнэх талаар нэлээн бага ажиллаж байна уу гэж бодогддог. Жилээс жил татаасаа нэмж тооцож орж ирдэг энийг нэгбүрчлэн хянах боломж сул байгаа гэдгийг хэлмээр байна.

Ер нь цаашдаа татаасыг бууруулах бодлого барина. Ялангуяа ирэх жил 2004 оноос ер нь системд холбогдох болов уу гэж бодож байгаа. Мянганы замын босоо тэнхлэгийг бид нар бодож байгаа ер нь Их Хурлаар баталсан. Мянганы замын хэвтээ тэнхлэгийг гол болгоод байгаа юм шиг хүмүүст харагдаж байгаа юм Ховдын чиглэлээр босоо тэнхлэгийн зам баригдаад эхэлсэн тэгэхээр орон нутгийн улсууд энэ ойролцоо гадаадын мужтай холбогдож гадаадын хөрөнгө оруулалтыг оруулах нь их чухал байхаа гэж үзэж байна. Манайх хэвтээ чиглэлийн тэнхлэгт Хятадын хоёр ч компанитай яриад оронд нь тогтвортой хөгжлийн гэрээ хийгээд ажиллаж байгаа ийм маягаар ажиллаасай гэж бодож байгаа улсын төсөвт энэ жилд тусгагдаагүй босоо тэнхлэгт тодорхой хэмжээний замын санд тодорхой хэмжээний мөнгө тусгагдсан З тэрбум төгрөг тусгагдсан үүгээрээ бид нар зам арчилгааныхаа асуудлыг шийднэ Дэлхийн банкныхан сая ирээд зам арчилгаа үнэхээр муу байгаа учраас цаашдын замд өгөх зээлийн асуудлыг хорогдуулна шүү гэсэн болгоомжлол өгч байгаа ийм учраас зам арчилгааг ихээхэн анхаарах нь зүйтэй юмаа гэж хэлмээр байна.

Ж.Бямбадорж: -Жасрай гишүүнийг асуултаа асуухыг урьж байна.

П.Жасрай: -Би дараа нь санал хэлэх нь хэлнэ. Одоогийн орж ирж байгаа төсвийн төслийн хувьд гурван зүйлийг зориуд хэлье гэж бодсон юм.

Нэгдүгээр онцлог бол төсвийн хүрээний мэдэгдэл түрүүн батлагдсан үндсэндээ тэр хүрээндээ багтаж гэхдээ валютын сан, дэлхийн банк, олон улсын санхүүгийн байгууллагатай нэлээн сайн уялдуулсан юм шиг байна. Хоёрдугаар онцлог гэвэл ер нь манайд бүтээн байгуулалтын ажил сүүлийн жилүүдэд овоо эрчимтэй явсан энэ олон түмний дэмжлэгийг нэлээн сайн хүлээн авч өдөр хоног аргацаах, өнгөрөөх, тэрэндээ биш 4 жилээр биш нэлээн олон жилээр сэтгэж харж байна гэсэн талархаж байгаа ийм байгаа тэр саналууд энд тусчихжээ гэж хэлмээр байгаа юм.

Гуравдугаарт, энэ материалаас үзэхэд манай санхүүгийнхэн, статистикийнхан үндэсний тооцооны системийг 199З оны стандарт руу орох гэж нэлээн чармайсан нь харагдаж байгаа юм. Энэ зорилгодоо хүрч чадаагүй гэсэн чармайлт байна гэдгийг сайшаан тэмдэглэх хэрэгтэй болов уу гэж бодсон юм. Хэдхэн асуулт байна. Тэр асуултууд дараагийн санал болно.

Үндэсний тооцооны системийг хэрэглэх гэж оролдож байна гэдгийг хэлсний учир бол эндээс миний нэг дэх асуулт урган гарч байгаа юм. Мөнгөний нийлүүлэлт 2003 онд З0 хувиар өсөж байдаг гэтэл инфляци 5 хувьтай байдаг, тэгсэн хэрнээ дотоодын нийт бүтээгдэхүүний өсөлт 5.3-тай байдаг ингээд бие биентэйгээ тохирдоггүй гурван тийшээ хараад суучихсан ийм ерөнхий дүн гарч ирэх юм. Тэгэхээр энэ юу харуулаад байна вэ гэхээр ерөөсөө манай сүүдрийн эдийн засаг чинь дэндүү их байгаа юм биш үү энэнээсээ болоод бид дотоодын нийт бүтээгдэхүүнийг дутуу тооцоод байгаа юм шиг сүүдрийн далд эдийн засгаа жаахан ил гаргаад дотоодын нийт бүтээгдэхүүнээ хэвийн байдалд хүргэе гэвэл урдах жилүүдийг харьцуулагдахуйц болгох хэрэгтэй байх гэхдээ мөнгөний эх үүсвэрийн хувьд боломжтой бол дотоодын нийт бүтээгдэхүүний 8.5 хувь гэдэг чинь цалин, хөлсийг нэлээд нэмэгдүүлэх ийм шалгуур үзүүлэлт гарч ирэх гэж байгаа юм биш үү гэсэн ийм санаа байгаа юм энийг оролдож үзэж болох уу.

Хоёр дахь асуудал, татвар дээр манайхны нөхдийн зарим нэг бодолтой санал нийлэхгүй байгаа юм. Татвар ногдохгүй байх доод хэмжээг 48 мянган төгрөгийг 54 мянган төгрөг болгоё гэсэн санал орж ирж байна. Энэ 2004 онд 1.8 тэрбум төгрөгийн нэмэгдэл, орлогын бууралт хойноосоо дагуулж байдаг. Нөгөө талд нь хүн амын орлогын албан татварын дээд хэмжээ 40-ыг З0 хувь руу болгож орж ирж байна ийм хоёр юм явж байна. Дээд түвшний 40-ыг 30 болгоё гэдэг зөв байх. Цаашдаа үндэсний орлогын тал хувь нь хүний хармаагаар дамжих учиртай болгон хийдэг л дээ. Тэгэхээр шууд биш татвар шууд тийшээгээ дамжаад гараад явчихна. Тэгэхээр хүнд өгдөг орлогыг нэмж чадвал идэвхийг өрнүүлэх байх тийм учраас татвар ногдохгүй байх, цалингийн доод хэмжээг 48-ыг 54 болгоё гэдгээ больчихоод 48 хэвээр нь үлдээчихээд млрд 800 сая төгрөгөөрөө энэ дүн дотроо багтаж байгаа юм чинь ямар нэг хэмжээгээр цалин нэмэх эх үүсвэрээ эндээс гаргаад ирвэл байдал хөнгөлмөөр юм шиг харагдаж байна. 40-ыг З0 хувь болгоно гэдэгтэй санал нэг. Энэ болох уу гэсэн хоёр дахь асуулт. 

Гуравдугаарт, би жаахан эргэлзээтэй байгаа юм. Эрдэнэт, Оюу толгой эзэмшихтэй холбогдоод Эрдэнэт шинэ нөхцөлөөр ажиллахтай холбогдоод нэмэгдсэн өртгийн татвар буцааж өгдөг болох тухай энд нэлээн бичсэн байгаа юм. Би сайн ойлгохгүй байна. Энэ чинь манай нэмэгдсэн өртгийн нийлбэрийн дүн чинь З хувь шингэнэ шүү дээ өргөн хэрэгцээний бараа руу нэг яваад орчихно, тэр чинь бүх татвараа чирээд гарчихна, хөрөнгө оруулалтан дээр очоод хуримтлалын сан болчихно, хуримтлагдсан капиталын өртөг өндөржөөд гарна биз өөр юу гардаг юм тэгээд гурав дахь экспорт, цэвэр экспорт байвал зөвхөн цэвэр экспортод ногдох нэмэгдсэн өртгийн татварыг эргүүлж төлөх асуудал байж болно хөрөнгө оруулалт, бусад хэрэгцээний нэмэгдсэн өртгийн татварыг гадаадын хөрөнгө оруулалттай үйлдвэрт буцааж өгнө гэдэг чинь буруу юм биш үү энэ чиглэл рүүгээ хуулиа шаардлагатай бол дутсан ч яадаг юм энэ жаахан мөнгөний нөөц байх шиг байна гэсэн ийм асуулт байна.

Гурван жижигхэн асуулт байна. Надад хэлэхэд хэцүү байна гэхдээ хэлчихээс биш. Говийн нэмэгдэл олгоно гээд 2 тэрбум төгрөг бичсэн байна. Тэгээд говийн нэмэгдэл гэдгийг хуучин амлах нь амалчихсан, яг хэрэг дээрээ очихоор хуучин цагт энийг хийж байсан шүү дээ бүгдээрээ говь болох гээд зүтгэчихдэг тэгээд хаана элс байна вэ тэр сум би говь гээд л хангайн уулуудын дунд байж байгаа, элсэн дотор байж байгаа сум яах аргагүй говь шүү дээ гээд зүтгэчихнэ. Говь, тал, хангайн зааг чинь олдохоо байчихна. Тэгж байсан чинь нөгөөдөхийг атаархаад говийн нэмэгдэл байдаг юм бол Өндөр-Уулын нэмэгдэл яагаад байдаггүй юм, хээрийн нэмэгдэл яагаад байдаггүй юм гээд ингэсээр байгаад бүгд цалингаа 15 хувиар нэмсэн шүү дээ гарч чаддаггүй юм байна лээ хуучин бидний туршлага. Тийм учраас говийн нэмэгдэл гэдэг юмыг болиод би Улаанбаатараас холдох тусмаа холын нэмэгдэл гэж жишээлбэл, баруун аймгуудад жаахан юм өгчихвөл тэр аймаг, сумын эхлэл тэр нь тодорхой юм чинь энэ нөхцөлд барьцаад байх нь гайгүй биз дээ жаахан бодидтой юм уу энийг янзалж болохгүй юу гэсэн санал байна.

Бид нар Мянганы зам барьж байна, хэвтээ тэнхлэгийн. Босоо тэнхлэгийн замууд барьж байна энэ болж байгаа юм энэ нэлээн зүгээр ажил. Тэгэхээр орон нутагт идэвх бага өрнөж байна Цогтбаатар их тодорхой ярилаа. Босоо тэнхлэгийн дөрвөн замын нэг чинь Хатгалаас Бургалтай руу гарч байгаа шүү дээ. Говь-Алтай аймгийнхан өөрсдөө нөөцөө дайчлаад ард түмэн хүртэл туслаад төсвийн жаахан дэмжлэг аваад энэ босоо тэнхлэгийн Хатгал, Бургастайн зам дээр Говь-Алтайн нутаг дээр төмөр бетон З гүүр барих ёстой гурвууланг бариад дуусчихлаа одоо сүүлчийнх нь Шаргын гүүр энэ жил ашиглалтад өгөх гэж байна. Нэгдүгээрт, төмөр бетон гүүр өөрсдөө барьчихаж байгаа юм чинь Алтайн нурууны хагарлаа дагаад тэр цаад руу говь руу орж байгаа тэр хэдэн хагарал чинь явж болохоо байчихаж байна. Одоо онгоцны хөндий чинь хуучин сайхан зам байлаа шүү дээ зүгээр нэг ганц, нэг хагарлын зам. Одоо бургастай руу явсаар байгаад ерөөсөө машин явахын аргагүй хэцүү болчихлоо.

Тийм учраас босоо тэнхлэгийн зам, энэ замын хөрөнгөөсөө жаахныг өгөөд цаад талаас нь жаахан зам эхэлж болохгүй юу 2004 онд тэгэх юм бол энэ маш их том сэтгэл санааны дэмжлэг авмаар харагдаж байна ийм болох уу үгүй юу ийм санал тавибал та нар хүлээж авахад бэлэн үү гэсэн ухаантай юм.

Дараагийн асуудал, бүсчилсэн хөгжлийн үзэл баримтлалын дотор бидний одоогийн ярьж байгаа шиг жишээлбэл Говь төвтэй баруун бүс, Хархорин төвтэй хангайн бүс гэж ярихгүй байх л даа гол асуудал дагналт, төрөлжилт байгаа юм. Говь-Алтай баруун бүсийн холбоо мэдээллийн төв нь хүссэн ч, хүсээгүй болчихлоо радио, өргөн нэвтрүүлгийн станц нь тэнд байж байдаг сая утасгүй холбооны төвөө тэнд хийчихлээ тэгээд Говь-Алтайнхан мэдээлэл технологийн нэг төвийн барилга барьсан нь бас аргалаад эхэлчихсэн явж байна энийг дэмжээд өгч болох уу. Би тойргийн жижиг юм яриагүй байна шүү дээ бодлогын чанартай юм яриад байна энийг дэмжиж өгч болох уу гэсэн ийм асуулт байна.

Эцэст нь тойргийн чанартай жаахан жаахан юм бий үг үсэг алдсан байна лээ би тэрнийг засварлая гэж өгчихөөд та нар тэрийг авчихыг бодоорой нэг юм буруу бичсэн байна лээ.

Ж.Бямбадорж: -Жасрай гишүүний асуултад хариулъя.

Ч.Улаан: -Жасрайн гуайн асууж байгаа асуултуудын хувьд бид нар одоо шууд аваад тусгачихна гээд шууд хэлэхэд хэцүү, тухайлбал, сүүдрийн эдийн засгийг ил болгож, түүний дотоодын нийт бүтээгдэхүүний тооцоонд үнэн зөв тооцох, ингээд дотоодын нийт бүтээгдэхүүн нэмэгдсэн хэмжээгээр эдийн засгийн багтаамж өсөж түүнийг дагаж цалингийн хэмжээг нэмэгдүүлэх боломж онолын хувьд болно одоо бид нар далд эдийн засгийн нөлөөллийн судалгаа явуулж байна энэ судалгааныхаа үр дүнг бид нар гаргаж байж энэнээс нэлээн дүгнэлт гарах байх гэж бодож байна статистик, холбогдох байгууллагуудын судалгаа явуулж байгаа.

Хүн амын орлогын албан татварын хувьд дээд түвшинг 25 хувиар буулгаад З0 болгоё гэж байгаа мөн бага орлоготой улсууддаа бага ч гэсэн дэмжлэг юм гэж бодож чөлөөлөгдөх хэмжээг нэмэгдүүлж яваа юм хоёр талаасаа явж байгаа юм тэгээд Их Хурал дээр гишүүд минь ярьж байгаад энийг тийш нь шилжүүлнэ гэж олонхиороо шийдвэл болохгүй юм байхгүй. 

НӨТ-ын буцаан олголтын талаар бид НӨТ-ын хуулинд өөрчлөлт оруулах асуудлыг үзэж байна. Үнэхээр хөрөнгө оруулалтын шинжтэй томоохон объектуудад нөөцийн буцаан олголт олгож эхлэх нь бидэнд маш их дарамтыг бий болгохоор байна. Ялангуяа бүтээгдэхүүн үйлдвэрлэж, борлуулалт эхлээгүй байгаа тохиолдолд энэ их хэцүү байгаа юм. Гэхдээ өнөөдрийн хуулиар сайн дураараа НӨТ төлөгч болоод бүртгүүлчих үүд хаалга нь нээлттэй. Ингээд алтны үйлдвэрүүд бүртгүүлье гэж байгаад бүртгүүлсэн явж байгаа одоо бүртгэж авахгүй байх арга байдаггүй ингээд хуулинд зохих хэмжээний өөрчлөлт оруулах нь зүйтэй юм гээд бид нар санал хийж байна.

Говийн нэмэгдлийн хувьд их л хэцүү асуудал л даа мөрийн хөтөлбөрт байж байгаа юм яг ний нуугүй хэлэхэд хэрэгжүүлэх зөв арга хэлбэрээ олж чадаагүй байна. Тийм учраас энийг судалж нарийн боловсруулах байх ямар ч байсан бид нар ийм хэмжээний хөрөнгийг төсөвлөөд явж байгаа юм.

Мэдээллийн төвийн хувьд манай сайд маань хэлнэ дээ. Үнэхээр энэ дээр ямар бодлого явах юм. Мэдээлэл хариуцсан сайд маань алга байна манай Дэд бүтцийнхэн үзэж байгаад эргээд хэлнэ биз дээ та тийм санал тавих гэж байгаа юм байна шүү дээ боломж нь ямар байна манай нөхдүүд эргээд танд хариу өгнө.

Ж.Бямбадорж: -Өвгөнхүү гишүүнийг асуултаа асуухыг урьж байна.

Б.Өвгөнхүү: -Асуулт давхардсан тул нэрээ татаж авлаа.

Ж.Бямбадорж: -Түмэндэмбэрэл гишүүнийг асуултаа асуухыг урьж байна.

Д.Түмэндэмбэрэл: -Хоёр асуулт асууя. Эрүүл мэндийн яамтай холбоотой өмнөх 4 жилийн үндсэн чиглэлд тусгагдсан гоц халдвартын станцын барилга 100 саяар төлөвлөгдсөн байсан хасагджээ ямар учиртай юм болов оо.

Дэд бүтцийн яамтай холбоотой асуулт түрүүн дотацын тухай асуудал ярилаа энэ жилийн хувьд энэ дотацын асуудлыг энэ 4 аймагт шийдэж өгөхгүй бол өвлийн цагаар одоо өрөнд орсон зарим аймгууд нь 300 сая төгрөгний өрөнд орсон өвлийнхөө түлшийг татаж авч чадахгүй байна. Ийм аймгууд энэ жил хүндэрнэ энийг бодож тооцож төсөвтөө суулгаж байна уу.

Түүнтэй холбоотой Арвайхээр, Баянхонгорын өндөр хүчдэлийн шугамын тухай асуудал төсөвт суугаад ирэх онд багтааж барьж дуусгана гэсэн ийм өгүүлбэр тусгагдсан байгаа нь сайшаалтай байна. Гэтэл энэний талаар нэг ч төгрөгний зүйл төсвийнхөө хөрөнгө мөнгөн дээр суугаагүй байна. Энэ нь тендер зарлагдаад урьдчилсан байдлаар гүйцэтгэгчээ сонгож хийлгэнэ гэж байгаа юм байна хэрвээ тэр тендерт нь хэн ч оролцохгүй байгаад энэ асуудыл шийдэгдэхгүй бол энэ эвгүй болох нь ээ. Тийм учраас төсөвт зарим нэг асуудал дээр залруулга хийгээд суулгаж өгвөл яасан юм бэ гэсэн асуудал байна. Энэ нь юу гэхээр Тарагтаас Хайрхандулаан руу өндөр хүчдэлийн шугам татах гэж байга юм З5 кВт-ын шугам энэний хажуугаар 110 кВт-ын өндөр хүчдэлийн шугам паралель татагдаад явах юм байна гэтэл энэ шугамыг явуулахдаа Баянтээгийн нүүрсний уурхай дээр дэд станцыг тавиад, дэд станцаас нь Хайрхандулаан, Нарийнтээл рүү цаашаагаа Богд сум, Жинст сум руу З5 кВт-ын шугам татах бүрэн бололцоотой тэгэхээр ийм чиглэлээр төсөвт суулгаад энэ мөнгийг Арвайхээр, Баянхонгорын шугамын төсөвт нь нэрийг солиод суулгаж болохгүй юм уу хариуцсан тойргийн гишүүдтэйгээ ярилцсан энэ саналыг дэмжиж байна энийг эргэж тооцож үзвэл яасан юм бэ гэж Дэд бүтцийн яамнаас асуух гэсэн юм.

Зардлын статьяаг маш их хянаж үзнэ гэж ноднин манай Улаан сайд маань илтгэхдээ ингэж байсан. Тэгээд 2002 оны гүйцэтгэлээр зардлын төсвийг Замружвой хийнэ гэж хэлсэн энэ жилийн байдлаар төсөвт хараад үзсэн чинь 49 тэрбум төгрөгөөр зардал нэмэгдэж төсөөлөгдсөн, 14 хувиар нийтдээ өссөн байна өмнөх оноосоо энэ ямар учраас яагаад ингэж хийгдэв ямар зардлуудаас болоод өсөлт гарав гэсэн асуултыг асууя.

Ж.Бямбадорж: -Түмэндэмбэрэл гишүүний асуултад хариулъя.

Ц.Цэнгэл: -Би түрүүн ярьсан дизельтай аймгуудын татаасын талаар бид нар татаасыг энэ жил суулгасан байгаа шүү дээ. Энэ өвөлдөө болно байх гэж үзэж байгаа. Дээр нь засварын хөрөнгө дутагдалтай, дизель станцуудын засварт зориулж бид нар 800-гаад сая төгрөгийг хуваарилж өгсөн шүү дээ. Тийм учраас засвар сайн байх юм бол энэ өвлийн ачааллыг авчих байх гэж найдаж байна. Арвайхээр, Баянхонгорын чиглэлийн шугамын асуудал дээр бид нар Хөвсгөл, Мөрөнгийн чиглэлийн шугамыг татаж байгаа шиг тийм нөхцөлтэйгээр шугам татах тендер зарлая гэж бодож байгаа энэ дээр тендерт оролцохгүй байна гэж байхгүй яагаад гэвэл бид нар арилжааны ашгийн төлөө байгууллага ямар нэгэн байдлаар эргүүлж мөнгө нь тогтвортой гэрээ хийж чадах юм бол энэ дээр харин хязгаарлагдмал түргэвчлэхэд манай Жигжид, Улаан сайд нар ярилцсан хурдан тендерээ зарлая гэж байгаа. Оросын хоёр ч компани байгаа Монголын талаас орох компаниуд бий гэж бодож байгаа ер нь энийг нэлээн дорвитой тендер болох байхаа гэж үзэж байна.

Ц.Содномпил: -Түмэндэмбэрэл гишүүний Баянхонгор гоцын барилгын асуудлыг ярьж байна. Гоцын барилгын засварын асуудал гээд ярьсан энэ жил Баянхонгор аймгийн засварын асуудлыг Азийн хөгжлийн банкны 2 дахь зээлийн хөрөнгийн засварыг энд оруулсан бөөндөө явж байгаа түрүүн Нямдаваа сайд асуултад хариулахдаа хэлж байсан 58-ыг гээд. Энэ үед нь барилгын засварын асуудлыг судалж үзнэ тэр үедээ авч үзнэ гээд оруулаад явж байгаа.

Э.Сандагдорж: -Зардлын өсөлт тодорхой хэмжээгээр өсөж байгаа гэхдээ хамгийн гол зүйл бол төсвийн хүрээний мэдэгдлийг тодорхойлоход цалин, тэтгэврийн өсөх асуудлыг 2004 оны төсвийн төсөл боловсруулахад хамтад нь бодлого боловсруулж оруулж ир гэсэн тийм чиглэлийг Төсвийн хүрээний мэдэгдлийг УИХ-аас зөвшөөрөхдөө Засгийн газарт тогтоолоор үүрэг өгсөн. Энэтэй уялдаад ер нь цалин, тэтгэврийн өсөлт гол хувийг эзэлж байгаа. Жишээлбэл, тэтгэвэр гэхэд хүн амд очих урсгал шилжүүлэх гэж төсвийн төсөлд суусан байгаа тэр маань 2003 оны төлөвлөгөөгөөр 115 тэрбум байгаа. Гэтэл 2004 оны төсвөөр 1З5 тэрбум зөрүү нь нэмэх 20 тэрбум байгаа энэний гол хэсэг тэтгэвэр, тэтгэмжийн асуудал байгаа энийг төсвийн хүрээний мэдэгдэлд тодорхой суулгаагүй байсан шүү дээ цалингий нь хийж өгсөн.

Энэ дээр мөн нийт зардлын өсөлтийн тодорхой хэсгийг хөрөнгө оруулалтын зардал эзэлж байгаа. 2003 оны төсвийн төлөвлөгөөгөөр дотоодын хөрөнгө оруулалт, их засварын ажил 46 тэрбумаар төлөвлөгдсөн. 2004 онд 58 тэрбумаар төлөвлөж байна их засвар, хөрөнгө оруулалт. 12 тэрбум нэмэгдсэн дүн гарч байгаа гол шалтгаан энэ байна.

Ж.Бямбадорж: -Энхболд гишүүнийг асуултаа асуухыг урьж байна.

Н.Энхболд: -Татварын дээд хэмжээг 30 хувиар бууруулахтай холбогдоод энэ 40-ыг 30 болгож бууруулахад энэний нөлөө нь эргээд тусаж байгаа насанд хүрсэн татвар төлөгчдийн тоо ойролцоогоор хэд байгаа бол. Урд нь бид нар нэг шатанд оруулах, доод талынхаа татварын хэмжээг доошлуулах уу гэж ярьж байгаад дээд талаасаа 40-30 болгоё гэсэн хэрэв бага хэсгийг доошлуулсан бол татвар төлөгчдийн хэдэн хувь хамрагдах байсан бол 40-ыг 30 болгоод өөрөөр хэлбэл том хэмжээний үйлдвэрлэл, үйлчилгээ бизнес эрхэлдэг хэсгийг хамруулахад татвар төлөгчдийн хэд орчим хувь нь хамрагдаж байгаа вэ.

Хоёрдугаарт, дотоодын нийт бүтээгдэхүүний бодит доод өсөлт 6 хувь гэж бичсэн байна ямар ч тохиолдолд 6 хувь өснө, баталгаатай гэж ойлгож болох уу хэрэв тэгж ойлгож болохоор байгаа бол ер нь дээд тал нь хэд хүртэл өсөж болно гэж үзээд элдэв дотоод, гадаад хүчин зүйлүүд юмыг яаж мэдэх вэ гэсэн юмнуудаа хасаад бодитой доод 6 дээр буулгасан юм болов оо тэр нь ямар хүчин зүйлүүд байв гэсэн ийм хоёр асуулт байна.

Ж.Бямбадорж: -Энхболд гишүүний асуултад хариулъя.

Э.Сандагдорж: -Энэ бидний СЭЗЯ-ны тооцоогоор хүн амын орлогын албан татварын дээд шатлалыг 10 пунктээр бууруулахад жилдээ 100 сая төгрөгөөр хөнгөлөлт үзүүлж байгаа энэ өөрөөр хэлбэл 400 мянган төгрөгнөөс дээшхи орлоготой иргэдийн татвар хураалтын түвшинг 10 пунктээр бууруулж байгаа шүү дээ тэгэхээр маш бага л даа дүнгээрээ бага. Нийт татвар төлөгчдийн бага хувь. 400 мянган төгрөгнөөс дээш орлоготой иргэд гээдү зэхээр харьцангуй иргэдийн юугаар үзэхэд 10 хүрэхгүй хувийг эзэлж байгаа. 4, 5 хувь байгаа байх. Нийтдээ хүн амын орлогын албан татвар нийтдээ 22 орчим тэрбум төгрөг шүү дээ. Тэрнээсээ 100 сая төгрөгөөр хөнгөлөгдөнө гэж үзэхэд өндөр орлоготой иргэд цөөвтөр байгаа юм.

Ч.Улаан: -5 хувиас хэтрэхгүй байхаа. Энэний бас нэг ньюанс байгаа юм. Энэ маань аж ахуйн нэгжийн орлогын албан татварын дээд хэмжээг мөн энэ хэмжээгээр бууруулахыг угтсан ийм алхам байгаа шүү. Яагаад гэвэл бид аж ахуйн нэгжийн албан татварын хэмжээг доош нь татсан тохиолдолд хоёр орлогын хооронд гүйгээд байдаг учраас аль алиныг нь ижил байлгах зарчимд яваандаа орох ёстой энэний эхний алхам нь хүн амын орлогын албан татвараас эхэлж байгаа юм.

Бодит доод өсөлт 6 хувь гэж бид нар энэ жил бид нар 5.7 орчим хувиар эдийн засгийн өсөлт гарах нь ээ гэж тооцож байгаа. Ингэхдээ бид нэлээн болгоомжлолтойгоор тооцож гаргахад 5.7 байгаа юм. Мөн манай мэргэжлийн хүмүүсийн тооцоогоро 5.7-гоос нэмэгдэх бололцоо байж болох талтай гэхдээ он дуустал хугацаа байна бид нар дундаж хувилбараар аваад тооцсон. Ирэх оны 6-г бид нар энэ оны түвшин дээр бий болсон энэ нөхцөл байдлыг хадгалахад 6 хувийг хангах бололцоо байна. Илүү тааламжтай нөхцөл бүрдэх юм бол 6-аас нэлээд илүү нэмэгдэх боломж байх нь гэж тооцож үзээд 6 дээр нь тогтсон юм. Дээр нь хэд хэдэн хувилбараар янз бүрийн тооцоонууд гарсан тэр тооцооны үзүүлэлт учраас яриад байхад сонин биш л дээ.

Ж.Бямбадорж: -Энхболд гишүүн тодруулъя.

Н.Энхболд: -Би ганц зүйл тодруулъя. 40-ыг 30 болгосон нь 2005 оны 1 дүгээр сарын 1-нээс гэсэн байна энэ дээр буруу хэвлэгдсэн юм болов уу.

Ч.Улаан: -Хуулийн төслийг тэгж оруулсан байгаа энэ дээр ньюанс бий хэлэлцэх явцад ярилцана.

Ж.Бямбадорж: -Нигамет гишүүнийг асуултаа асуухыг урьж байна.

О.Нигамет: -Төсөлд хэрэглээний үнийг жилийн дундаж өсөлтийг 5 хувь дээр барихаар тооцжээ. Гэтэл энэ төслийг боловсруулж байх үеэсээ одоогийн байдлаар зарим зүйл дээр үнийн өөрчлөлт гараад байна. Жишээлбэл, шатахууны үнэ өслөө, хүн амын хамгийн өргөн хэрэглэгддэг гурил, будааны үнэ дэлхийн хэмжээнд ч гэсэн, хөрш зэргэлдээ орнуудад ч гэсэн 30 орчим хувиар өссөн байна цаашид ч өсөх хандлагатай байгаа юм шиг байна лээ. Үүнтэй уялдуулан гурил, будааны үнийн өсөлтөөс, хөөрөлтөөс хамгаалах зорилгоор импортын улаан буудайн гурилын үнийн татвараас чөлөөлөх арга хэмжээ авах ийм бодлого боловсруулж бодож байгаа зүйл байна уу. Нэгдүгээрт.

Хоёрдугаарт, авто зам засварлах хөрөнгө төсвийн төсөлд нийтдээ 68 тэрбум төгрөгөөр тусгагдсан байгаа З эх үүсвэрээр. Үүнээс төсвөөс 17.6 тэрбум төгрөг гэж энэ танилцуулгад байна Улаан сайд илтгэл уншихад 21 тэрбум болгож өсгөлөө гэх шиг болсон. Үндсэн чиглэлд 122 тэрбум төгрөгөөр зам барина 2004 онд гэж яг тодорхой бичсэн байх юм. Энэ хоёр зөрүүтэй байж болно л доо гэхдээ хоёр хувилбараар хичнээн төгрөгөөр, ямар эх үүсвэрээр хаана хичнээн км зам барих юм бэ гэдгийг тодорхой хармаар, мэдмээр байна энд одоо хариулахад түвэгтэй байгаа байх дараагийн хэлэлцүүлэг хүртэл Дэд бүтцийн яамнаас энэ тооцоог гаргаж өгөх боломж байна уу.

Гуравдугаарт, өмнө нь нарны гэрлийн төсөл хэрэгжиж байгаа. Би хоёр янзаар ойлголоо. Нийтдээ 30 мянган өрхийг гэрлээр хангах боломж бүрдэж байгаа юм уу эсвэл зөвхөн ирэх онд 30 мянган айл өрхийн энэ зайгаар хангах юм уу нарны гэрлээр. Энэ бүх аймагт хамаарагдаж байгаа байх энэний хуваарилалтыг дараагийн хэлэлцүүлэг хүртэл хийгээд өгчихвөл бид нар орон нутагтай ярих, хөөрөх татаж авах, тэнд хүргэх асуудлыг зохицуулахад туслах ийм бодолтой байна.

Дөрөвдүгээрт, Ганзориг сайдаас асууя. Үндсэн чиглэлд Асгатын мөнгөний ордыг ашиглахад бэлтгэх ажлыг эрчимжүүлж дэд бүтцийг хамтын ажиллагааны хүрээнд шийдвэрлэнэ гэж энэ дээр дэд бүтцийг ямар дэд бүтцийг шийдвэрлэх юм. Мэдээж хамтын ажиллагааны гэж байгаа учраас манай талаас хөрөнгө гарах байх энэ хөрөнгө төсөвт тусгагдсан юм байна уу, ямар эх үүсвэрийг манай тал хамтарч шийдвэрлэхэд өөрийнхөө хувь нэмрээ оруулах вэ энэ дэд бүтцийг шийдвэрлэх талаар ирэх онд Асгатын дэд бүтцийг шийдвэрлэх талаар юу хийх гэж байгаа юм бэ.

Эцсийн асуулт бол орон нутгийн төсвийн орлогыг улсын хэмжээгээр 2.2 тэрбумаар нэмэгдүүлэх юм байна л даа гэхдээ манай 21 аймгийн 70 хувь нь буюу 15 нь 2003 оны төслөөсөө орон нутгийн орлогыг бууруулах тооцоо гарч байгаа юм. Бид ирэх онд хэвийн он болно гэж бүх төсвийн төслийг хийж байгаа. Гэтэл 15 аймагт юу болчихоод орлогоо өмнөх оноосоо бууруулах байдал өсөөд байгаа юм бэ. Би 18 дугаар хуудсанд байгаа хүснэгтийн тухай ярьж байна. Энийг дахин эргэж харах юм биш үү. Зарим аймгууд орон нутгийн орлогоо багахан шиг аваад давуулж биелүүлээд давуулж биелүүлснээрээ өөрсдөө юм хийх сонирхолд автагдаж тэрийг ерөнхий газар баталгаажуулаад дутуу хянаад, заримыг шахаад ингэж байгаа юм биш үү 6 аймагт нэмэгдүүлээд болж байхад үлдсэн 15 аймаг буюу 70 хувь нь яагаад 180 сая хүртэл Улаанбаатар хотод шалтгаан байгаа байх 400 илүү цайгаар орон нутгийн орлогоо бууруулахаар төсөл явж байгаа юм байна энэ ямар учиртай юм бэ. 

Ж.Бямбадорж: -Нигамет гишүүний асуултад хариулъя.

Ч.Улаан: -Энэ онд гурилын хангамж амаргүй болох ийм эхний сигналууд мэдэгдэж байгаа. ОХУ ургац алдсан байгаа. Ер нь улаан буудайн хангамжид хүндрэл гарч болзошгүй. Тэгэхээр ер нь байдал зах зээлд ямар нөлөө гарах нь вэ гэж Насанжаргал сайд бид нар судалж эхэлж байгаа. Нигамет гишүүн маань яаж мэдэв бидний толгой дотор бараг ороогүй шахуу юмыг мэдсэн байна үнэхээр судалгааны дүнгээс шаардлагаатай гэж үзвэл бид татвараа зохицуулах арга замыг ч ашиглаж болох юм гэж бид хоёр хоорондоо шивнэлдсэн хэрэг шүү дээ. Тэгэхээр энийг судалж байгаа шаардлага байна уу, үгүй юу гэдгийг.

Ц.Цэнгэл: -Нигамет гишүүний асуултад хариулъя. Авто замын хэдэн км зам барих юм бэ ирэх жилийн төсөвт байна уу, ямар хэдэн гүүр барих юм бэ гэж энийг бид гаргаж өгье дараагийн чуулган дээр гаргаад өгье.

30 мянган нарны гэрийн өрх гэж бид нар аймгуудаас захиалгаа аваад гэрээ хийгээч ээ гэж хэлж байгаа юм. Одоо 11 мянган ширхэг Японы нарны 60 мгВт-ын нарны зай ирчихээд байгаа. Энд Баянхонгор, Говь-Алтай цөөхөн аймгууд байгаа. Одоо ингээд байж байдаг энийгээ аймгуудын Засаг дарга нар нь ирчихсэн байгаа юм байна манай дээр тэрийг хариуцсан хүн байгаа. Улаан сайд, Жигжид сайд хоёр хамтарсан тушаал журам гарсан тэр журмынхаа дагуу гэрээгээ хийгээд эхний жил эргээд төлөх юм бол энэ 360-370 мянгад нь өгнө, дараагийн жил төлбөрөө төлөхгүй бол жилийн 12 хувийн хүүтэй буюу сарын 1 хувийн хүүтэй болно гэсэн ийм юм байгаа энэ цаашдаа үргэлжлээд яваад байх учраас Засаг дарга нар энийг яаралтай хүнээ явуулж гэрээгээ хийгээд авах хэрэгтэй юмаа гэдгийг хэлмээр байна.

Э.Сандагдорж: -Орон нутгийн төсвийн орлоготой холбоотой асуултад хариулъя. 2004 оны орон нутгийн төсвийн орлогын зарим аймгуудаар 2003 оны хүлээж байгаа гүйцэтгэлээс тодорхой хэмжээгээр буурч байгаа тал байгаа энэ бодит шалтгаантай юм. Нэгдүгээрт, 2003 оны төсөв зохиохдоо байгаль орчны яам манай хоёр ярьж байгаад ер нь Засгийн газар дээр яригдсан юм байна лээ газрын төлбөрийн тухай хуульд зарим нэг өөрчлөлт орно. Ийм учраас газрын төлбөрөөс орох орлогыг тодорхой хэмжээгээр нэмэгдүүлэх боломж байна гэсэн ийм тооцоо хийж байсан. Гэтэл уг хуульд яг тодорхой өөрчлөлт ороогүй учраас энэ байдал нөлөөлж байгаа.

Хоёрдугаарт, мөн газрын төлбөрийн асуудлаар газрын хураамжийн асуудлаар ирэх онд ямар нэгэн тодорхой хууль эрх зүйн шинэ орчин бүрдэх боломжгүй энэ талаар тодорхой судалгаа хийгдэж байгаа энийг харгалзан үзсэн юм.

Зарим аймгуудаар жишээлбэл Дархан-Уул аймгийн хувьд Шарын голын нүүрсний уурхайн олборлолт цаашид нэмэгдэхгүй нэлээн буурч байгаа ийм тал байна. Энэтэй уялдаад ашигт малтмалын нөөцийн төлбөрийн орлогын хэмжээ тодорхой буурах жишээтэй. Зарим аймгууд тухайлбал, Булган, Төв зэрэг хэд хэдэн аймгууд мал ихээхэн хорогдсон байгаа. Тийм учраас малын хорогдлын бодит байдлыг авч үзээд малын тоо толгойд ногдох орлогыг нэлээн бодитой авч үзсэн ийм тал байгаа. Мөн зарим аймгуудаар ялангуяа хилийн боомттой аймгуудаар өнгөрсөн жилүүдэд нэг цэгийн үйлчилгээнд шилжсэн энэтэй уялдаад хилийн боомтоос орох татварын орлого, байцаагч нараас оруулах орлого тодорхой хэмжээгээр бодит шалтгаантайгаар буурч байгаа гэх мэтчилэнгийн бодит шалтгаанууд аймаг болгон дээр тооцож үзээд ийм бодит шалтгааны бууралт байна гэж үзэж байгаа юм. Гэхдээ зарим аймгуудад нэлээн нэмэгдэж байгаа шүү дээ жишээлбэл Эрдэнэт, Орхон аймаг дээр тодорхой бодит шалтгаанаар нэмэгдэж байгаа ийм шалтгаанууд байгаа юм. 

Ч.Ганзориг: -Асгатын мөнгөний ордтой холбогдсон Нигамет гишүүн өөрөө сайн мэдэж байгаа л даа. Энэ Казахстаны Бүгд Найрамдах улстай, Оросын байгуулсан протоколын дагуу хамтарсан компани байгуулагдсан байгаа. Дэд бүтцийн асуудлыг шийдвэрлэх дээр бид хоёр хувилбараар ярьж байгаа. Нэгдүгээрт, Засгийн газрын шийдвэр өмнө нь гарсан байгаа хэрвээ энэ ордын асуудал шийдэгдээд шаардлагатай гэж үзэх юм бол дэд бүтцийн асуудлыг Монголын талаасаа шийдвэрлэх хөрөнгийн асуудлыг шийдвэрлэж болох тухай Засгийн газрын тогтоол шийдвэр гарсан байгаа.

Одоогийн бидний ярьж байгаа хувилбар бол Оросын талд байж байгаа орд газрыг эзэмшихтэй холбогдуулж цаанаасаа эрчим хүч, дэд бүтэц, замын асуудлыг шийдвэрлэх ийм асуудал яригдаж байгаа. Энэ хүрээндээ Асгатын мөнгөний ордын дэд бүтэц, өөрөөр хэлбэл эрчим хүчний шугам замын асуудлыг шийдэх боломж үүсэх юмаа гэж энэ чиглэлээр бид ярьж хэлэлцэж байгаа асуудлыг Үндсэн чиглэлд тусгасан байгаа нь энэ юм.

Ж.Бямбадорж: -Тогтох гишүүнийг асуултаа асуухыг урьж байна.

Н.Тогтох: -Асуултууд давхардаж байгаа учраас жижиг жижиг асуулт асууя.

Дэд бүтцэд хөрөнгө оруулж их ажил хийж байгаа л даа. Тэгэхдээ зарим нэг оруулж байгаа хөрөнгө өнөөдөр ч хэрэгтэй биш, цаашдаа ч үр ашиг нь тодорхойгүй ийм юман дээр хөрөнгө тавигдаад байна энэ дээр би эргэлзээд байна. Жишээлбэл, Өвөрхангай, Ховдын сайжруулсан хайрган замд хагас млрд төгрөг төлөвлөсөн байх юм. Энэ сайжруулсан хайрган зам манайх шиг хуурай цаг уртай, дөрвөн улиралтай ийм оронд ямар ч үр дүнгүй гэдэг нь нотлогдож байна. Дэлхийн банкны Хархорин, Тосонцэнгэлийн зам ашиглалтад өгөөд жил болохгүй машин явж болохгүй хажуугаар нь явж байна. Тэгэхээр энэ заавал хэрэгтэй юм уу. Мянганы зам эрчимтэй явж байна, Сар Хайрханы гүүр энэ жил ашиглалтад орох байх. Наанаас нь хангай нуруу даваад цаашаа буух тийм хэмжээний хөрөнгө хүчний эх үүсвэр олдчихоод ойрын 2, З жилд энэ баригдана шүү дээ. Тэгэхээр тэрүүгээр явах машин байхгүй болно шүү дээ. Тийм учраас хөрөнгө төлөвлөөд бариад байх ямар шаардлагатай юм хэрвээ гадаадтай зээл авах өгөхөөр тохироод нөхцөлөө өөрчлөхгүй бол энэ зээлээс татгалзсан ч яадаг юм тэр зам ашиглалт байхгүй шүү дээ улсын хэмжээнд. Сум, хооронд юм уу Говь-Алтай, Ховд хоёрын хооронд явах машин хааяа нэг явдаг юм байгаа биз иймэрхүү юм байхад ийм мэтийн юмнаас татгалзаж болдоггүй юм уу.

Хоёрдугаарт, 2004 оны эхний хагас гэхэд мянганы замыг хөдөлгөөнийг эхлүүлнэ гэсэн том зорилтын дор Мянганы замын ажлыг хийж байгаа. Гэтэл Улаанбаатараас баруун зам яваад Дашинчилэн орж байна цаашаа нэлээн явах байх. Гэтэл Орхоны гүүр ерөөсөө сураг байхгүй. Орхон голыг Мянганы зам гатлахгүй нь байна шүү дээ тэгэхээр хөдөлгөөн эхэлж чадахгүй. Орхоны гүүрийг ноднин төлөвлөсөнгүй, энэ жил төлөвлөхгүй байна тэгээд Мянганы замын хөдөлгөөнийг яаж эхлүүлэх болж байна вэ. Энэ ямар бодол байна вэ.

Хэрвээ Орхон дээр гүүр барихгүй бол Мянганы замын хөдөлгөөн эхлэхгүй цаагуур Хархориноор яваад өгнө шүү дээ нааш нь Дашинчилэн хаа ч хүртэл засмал яваад тэрүүгээр явах машин олдохгүй шүү дээ Орхон голыг давж чадахгүй ийм асуулт байна.

Гуравдугаарт, төсвийн төслийн 21 дүгээр хуудсанд байсан цахилгаан дамжуулах шугамуудын эрчим хүчний эх үүсвэр дээр 15 кВт-ын шугам гэж гарчигласан хэрнээ дотроо ерөөсөө байхгүй. Энэ хэвлэлийн алдаа байна уу, аль эсвэл 15-ын шугам барихаа больсон байна уу энэ ямар учиртай юм бэ.

Дөрөвдүгээрт, өнгөрсөн оны төсвийн төлөвлөгөөнд Дундговийн Баянжаргаланд 100 сая төгрөгөөр З5 кВт-ын шугам барихаар төлөвлөсөн ажил эхлээгүй гэтэл энэ жилийн төсвийн төсөл дээр байхгүй болсон байна энэ хасагдаж байна уу, аль эсвэл өнгөрсөн оныхоо төлөвлөснөөр ажил хийгдэх байна уу энийг тодруулж өгөхгүй юу.

Ж.Бямбадорж: -Тогтох гишүүний асуултад хариулъя.

Ц.Цэнгэл: -Дэлхийн банкаар 93 км зам барихаар тусгагдсан л даа. Энэ баригдаад явж байгаа хамгийн бартаатай, намагтай тийм газруудыг сайжруулах тийм хэмжээний төсөл байсан. Анх бид нар Дэлхийн банктай яриад нэгэнт бид нар техник, эдийн засгийн үзүүлэлт нь бий болсон энэ дээр өгнө. Энэтэй уялдаатай 2 тэрбум төгрөгийн дотоодын эх үүсвэр гэж гарч ирж байгаа энэ энүүгээрээ баригдах юугүй болчихоод байдаг. Энэ жил дэлхийн банкныхан манайд сайжруулсан замыг барья гэдэг юунаасаа Дэлхийн банк манайд санал болгож гарсан шүү дээ энэний засвар үйлчилгээ туйлын хангалтгүй байна гэдэг үүднээс одоо явж байгаа групп ирчихсэн өчигдөр Эрдэнэсантын чиглэл рүү явсан байгаа энэ улсууд маань дүгнэлт гараад сайжруулсан зам Монголд ашиггүй байна уу эсвэл байлгах уу гэдэг талаасаа хариулт өгөх байх. Хэрвээ бидний ярьж байгаагаар хатуу хучилттай зам манайд илүү тохиромжтой гэж үзэж байгаа.

Орхоны гүүрийн асуудлыг үнэхээр энд тусгаж амжаагүй мөрийн хөтөлбөртөө яг ороогүй шүү дээ бид нар Санхүү, эдийн засгийн яамтай сайн ажлын хэсэг ажилласан. Ямар ч байсан Засгийн газрынхаа мөрийн хөтөлбөрт тусгагдсан объектуудыг юуны түрүүнд оруулъя гэдэг дээр ярьж оруулсан байгаа. Яг замаа тавиад тогтвортой гэрээ хийсэн Хятадын компаниуд дайрах ёстой тэрэн дээрээ тухайн үед нь тодорхой арга хэмжээ авах болов уу гэж бодож байна.

15 кВт-ын шугам бол үнэ хямдруулсан З5 жиш 10 болгохоор хүчин чадал нь муутай байдаг, З5 болохоор хэдхэн сумын 250 өрхөд арай ихдээд байдаг технологийн хувьд шинэ технологи гарч ирсэн нэг суманд бид тавиад болж байгаа энэ 15-аараа явъя гэдэг зарчмыг манай техникийн зөвлөлийнхөн дахин хэлэлцье бас нэг но-той юм гарч ирээд байна гэсэн ийм инженерийн юунаас гарч ирээд бүрхэгдүү байгаа. Ер нь 15-ыг сайжруулах тал дээр бид нар хандаад хийх юм бол нэгдүгээрт хувь хэмнэх, хоёрдугаарт, тохирсон эрчим хүчээр хангах ийм бололцоотой гэдгийг хэлмээр байна.

Дундговийн Баянжаргалангийн эрчим хүчний шугам Засгийн газрын мөрийн хөтөлбөр дээр 40 шугам орох байайн цахилгаан дамжуулах агаарын шугамнаас. Бид нар нэлээн үзэж, харж байгаад ер нь хэд гурван яах аргагүй боломж байхгүй, тусгагдаагүй 2004 онд. Баянжаргалангийн хувьд 100 сая төгрөг тавигдсан тэр ажлаа эхлэх юм бол цаашаагаа явагдах юм.

Ж.Бямбадорж: -Асуух асуулттай гишүүд асуултаа асууж дууслаа. Маргаашнаас гишүүд саналаа хэлнэ. Аймгийн дарга нарын саналыг сонсох байх.

Өнөөдрийн хуралдаан хаасныг мэдэгдье.
Соронзон хальснаас буулгасан:

ХУРАЛДААНЫ НАРИЙН

